
ᐱᒋᐊᕐᓂᖓ
ᓯᕗᓪᓕᖅ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐸᕐᓇᒍᑎᖓ 
ᑎᑎᕋᖅᑕᐅᓚᐅᖅᑐᒥᒃ 2005-ᒥ ᐃᓕᓯᓚᐅᖅᐳᑦ 
ᑐᙵᕕᒋᓂᐊᖅᑕᖓᓂ ᓇᓗᓇᐃᖅᓯᓂᕐᒥᑦ 
ᐊᒃᓱᕈᕈᑕᐅᔪᓂ ᓵᙵᔭᐅᔪᓄᑦ ᓄᓇᕘᑉ 
ᐃᖃᓗᓕᕆᔨᒃᑯᖏᓐᓂᑦ, ᓇᓗᓇᐃᖅᓯᓪᓗᑎᒃ 
ᑕᐅᑐᙳᐊᖅᑕᖓᓐᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᐱᕙᓪᓕᐊᑎᑕᐅᓂᖓᓂ, ᐊᒻᒪᓗ ᓇᓗᓇᐃᖅᓯᓪᓗᑎᒃ 
ᐊᑐᖅᑕᐅᔪᒪᔪᑦ ᐱᔭᕆᐊᓕᖕᓂ ᐊᑐᓕᖅᑎᑦᑎᓂᕐᒧᑦ 
ᑕᒪᑐᒧᖓ ᑕᐅᑐᙳᐊᖅᑕᒥᒃ. ᖁᓕᓄᑦ ᐊᕐᕌᒍᓄᑦ 
ᑕᐃᒪᙵᓂ ᑎᑎᖅᑲᖁᑕᐅᔪᖅ ᓴᖅᑭᑎᑕᐅᓚᐅᕐᓂᖓᓂ, 
ᓴᖑᓯᒪᓂᖃᕐᔪᐊᖅᐳᖅ ᐱᔾᔪᑎᖃᖅᑐᒥ ᓄᓇᕗᒻᒥ 
ᐃᖃᓗᓕᕆᓂᕐᒧᑦ. ᑕᐃᒪᐃᓐᓂᖓᓄᑦ, ᑕᐅᑐᙳᐊᖅᑕᖅ, 
ᓯᕗᓪᓕᐅᔾᔭᐅᖁᔭᐅᔪᑦ ᐊᒻᒪᓗ ᐊᑐᖅᑕᐅᔪᒪᔪᑦ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᒪᓕᒋᐊᖃᖅᐳᑦ.  

ᑐᕌᒐᒃᓴᕆᓚᐅᖅᑕᖓ ᓯᕗᓪᓕᕐᒧᑦ 2005-
ᒥ ᐸᕐᓇᒍᑎᖓᓐᓂ ᓴᖅᑭᑎᑦᑎᓂᕐᒧᑦ “ᐆᒪᔪᒥᒃ 
ᑎᑎᖅᑲᖁᑎᒥᒃ”- ᑕᑯᒃᓴᐅᑎᑦᑎᓂᐊᖅᑐᒥᒃ 
ᐊᓯᔾᔨᕐᓂᐅᔪᓂ ᐱᕙᓪᓕᐊᔪᓂᑦ ᐱᓕᕆᔨᕐᔪᐊᖑᔪᓂ 
ᐊᒻᒪᓗ ᐊᓯᔾᔨᖅᐸᓪᓕᐊᔪᓄᑦ ᓯᕗᓪᓕᐅᔾᔭᐅᖁᔭᐅᔪᓂ 
ᓄᓇᕗᒻᒥ.  ᑕᒪᓐᓇ ᐋᖅᑭᒋᐊᖅᓯᒪᔪᖅ ᐸᕐᓇᒍᑎ 
ᓴᓇᔭᐅᓯᒪᕗᖅ ᐃᓱᒪᓕᐊᖑᔪᓂ, ᐊᑐᖅᑕᐅᓂᑯᓂ, 
ᐊᒻᒪᓗ ᑐᕌᖓᓂᖃᑦᑎᐊᖅᑐᓄᑦ ᑕᒪᒃᑭᓂ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᑮᓇᐅᔭᖃᕐᕕᐅᕙᒃᑐᓂᑦ ᐱᐅᓛᒥᒃ 
ᑕᑯᒃᓴᐅᑎᑦᑎᓂᐊᖅᑐᒥᒃ ᓯᕗᓪᓕᐅᔾᔭᐅᖁᔭᐅᔪᓂᑦ.

ᖄᖏᖅᓯᒪᓕᖅᑐᓄᑦ ᐊᕐᕌᒍᓄᑦ ᖁᓕᓄᑦ, ᓄᓇᕗᒻᒥ 
ᐃᖃᓗᓕᕆᔨᒃᑯᑦ ᐊᑐᖅᓯᒪᕗᑦ ᓱᒃᑲᐃᑦᑐᒥᒃ ᑭᓯᐊᓂ 
ᐱᕈᖅᐸᓪᓕᐊᖏᓐᓇᖅᑐᒥᒃ ᐊᒥᓱᓂᒃ ᐱᓕᕆᓂᐅᔪᓂᑦ. 
ᐅᕘᓇ ᐊᒃᓱᕈᖅᑐᓂ ᐊᔪᐃᓐᓇᕐᕕᖃᕐᓂᕐᒥᖕᓂ 
ᐊᒃᓱᕈᕈᑕᐅᔪᓂᑦ, ᐊᑐᐃᓐᓇᖃᕐᓂᖅ ᐊᒻᒪᓗ 
ᑐᓂᐅᖅᑲᖅᑕᐅᓯᒪᓂᖓᓐᓄᑦ ᖃᓂᒋᔭᖓᓐᓂ ᐃᑭᕐᒥ 
ᖃᓕᕋᓕᖕᓂᑦ ᐊᒻᒪᓗ ᑭᖑᒃᐸᕐᓂ ᐃᖃᓗᒐᓱᖕᓂᕐᒧᑦ 
ᐃᓂᐅᔪᓂᑦ ᐊᖏᒡᓕᒋᐊᖅᓯᒪᕗᑦ, ᓴᙱᒃᑎᒋᐊᖅᓯᒪᓪᓗᓂ 
ᐱᓕᕆᔨᕐᔪᐊᑉ ᐱᑕᖃᕐᓂᖓᓂ ᐊᒻᒪᓗ ᓴᖅᑭᑎᑦᑎᓂᕐᒧᑦ 
ᓄᓇᕗᒻᒥ ᐱᓕᕆᔨᐅᖃᑕᐅᕐᔪᐊᕐᓂᖏᓐᓂ ᑲᓇᑕᐅᑉ 
ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐃᖃᓗᒐᓱᖕᓂᕐᒧᑦ 
ᐱᓕᕆᔨᐅᓪᓗᑎᒃ.  ᓄᑖᑦ ᐃᓄᖕᓂ-ᓇᖕᒥᓂᕆᔭᐅᔪᓂ 
ᐃᑭᕐᒥ ᑐᓂᐅᖅᑲᖅᑕᐅᓯᒪᓂᖓᓐᓄᑦ ᑎᒍᒥᐊᖅᑎᐅᔪᑦ 
ᓴᖅᑭᑎᑕᐅᓯᒪᕗᑦ, ᐊᒻᒪᓗ ᐊᒥᓱᑦ ᓄᓇᕗᒻᒥ ᐃᑭᕐᒥ 
ᑐᓂᐅᖅᑲᖅᑕᐅᓯᒪᓂᖓᓐᓄᑦ ᑎᒍᒥᐊᖅᑎᐅᔪᑦ 

ᐊᖏᒡᓕᒋᐊᖅᑎᑦᑎᓯᒪᕗᑦ ᐅᒥᐊᕐᔪᐊᖏᓐᓂ, 
ᐊᖏᒡᓕᒋᐊᖅᑐᒥᒃ ᐃᖃᓗᒐᓱᖕᓂᕐᒧᑦ  
ᐱᔪᓐᓇᕐᓂᖏᓐᓂ ᓄᓇᕗᒻᒥ.  

ᕿᑭᖅᑕᓂ ᐊᕕᒃᑐᖅᓯᒪᓂᐅᔪᖅ ᓯᕗᓂᐊᓃᓯᒪᕗᖅ 
ᓄᓇᕘᑉ ᐃᑭᕐᒥ ᐃᖃᓗᓕᕆᓂᖓᓐᓂ, ᑎᓴᒪᓂᒃ 
ᑲᒻᐸᓂᐅᔪᓂᒃ ᐱᓕᕆᔪᓂᒃ ᐊᖏᔫᑕᐅᔪᓂᒃ 
ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐊᖑᓇᓱᖕᓂᕐᒥ 
ᑭᖑᒃᐸᖕᓂ ᐊᒻᒪᓗ ᖃᓕᕋᓕᖕᓂᑦ ᓴᓐᓂᓕᕈᑎᐅᑉ 
ᐃᒪᖓᓐᓂ, ᑕᓪᓗᕈᑎᐅᑉ ᐃᒪᖓᓐᓂ ᐊᒻᒪᓗ 
ᕿᑭᖅᑖᓘᖕ ᑯᐸᐃᓪᓗ ᑕᕐᕋᖓᑕ ᐃᑭᕋᓴᖓᓂ. 
ᐃᑭᕐᒥ ᐱᓕᕆᔨᕐᔪᐊᖑᔪᑦ ᐱᓕᕆᑦᑎᐊᕈᓐᓇᕐᓂᖓ 
ᐱᕙᓪᓕᐊᑎᑦᑎᒃᑲᓐᓂᕈᓐᓇᓚᐅᖅᐳᑦ 
ᓴᖅᑭᑕᐅᓚᐅᖅᑎᓪᓗᒍ ᓄᓇᕗᒻᒥ ᐃᑭᕐᒥ ᑰᑕᓂᒃ 
ᑎᒍᒥᐊᖅᑏᑦ ᑲᑐᔾᔨᖃᑎᒌᖏᑦ (NOAHA) 2011-ᒥ, 
ᑐᓂᓯᕙᒃᑐᒥ ᑭᒡᒐᑐᐃᔨᐅᔪᓂᒃ ᐱᓕᕆᔨᕐᔪᐊᖑᔪᓄᑦ 
ᐃᓗᐃᑦᑑᓗᑎᒃ ᐊᒻᒪᓗ ᐱᓕᕆᓂᐅᓗᓂ ᑎᑭᐅᑎᓂᕐᒧᑦ 
ᐊᖏᖃᑎᒌᒃᓯᒪᓂᕐᒧᑦ ᐃᖃᓗᓕᕆᓂᕐᒧᑦ 
ᐊᑲᐅᙱᓕᐅᕈᑕᐅᔪᓄᑦ. ᓴᖅᑭᑎᑕᐅᓂᖓ ᓄᓇᕗᒻᒥ 
ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ ᑲᑐᔾᔨᖃᑎᒌᖏᓐᓂᑦ 
ᐊᑐᓕᖁᔭᐅᓯᒪᓂᐅᓚᐅᖅᐳᖅ 2005-ᒥ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᐸᕐᓇᒍᑎᖓᓐᓂ ᐊᒻᒪᓗ 
ᐊᑕᐅᓯᐅᓪᓗᓂ ᐸᕐᓇᒍᑎᐅᑉ ᐊᖏᐸᓗᒃᑐᒥ 
ᑎᑭᐅᒪᔪᓐᓇᖅᓯᒪᔭᖓᓐᓂ.  

ᑭᖑᓪᓕᖅᐹᖅ ᐸᕐᓇᒍᑎ ᓇᓗᓇᐃᖅᓯᓚᐅᖅᐳᖅ 
ᐱᔭᕆᐊᖃᕐᓂᐅᔪᒥᒃ ᐊᖏᒡᓕᒋᐊᖅᑐᒧᑦ ᖃᐅᔨᓴᕐᓂᕐᒥᑦ 
ᐊᒻᒪᓗ ᐱᓕᕆᕕᐅᔪᑦ ᑭᐅᓚᐅᖅᐳᑦ ᓴᓇᓐᓗᑎᒃ RV 
ᓄᓕᐊᔪᖕᒥ 2011-ᒥ – ᓄᓇᕘᑉ ᓯᕗᓪᓕᖅᐸᐅᓪᓗᓂ 
ᑐᕌᖓᓂᖃᖅᑐᖅ ᐃᖃᓗᓕᕆᓂᕐᒧᑦ ᖃᐅᔨᓴᕈᑕᐅᓪᓗᓂ 
ᐅᒥᐊᕐᔪᐊᖅ.  ᑖᓐᓇ 64’ ᐅᒥᐊᕐᔪᐊᖅ ᓇᖕᒥᓂᕆᔭᐅᕗᖅ 
ᐊᒻᒪ ᐊᐅᓚᑕᐅᓪᓗᓂ ᓄᓇᕗᒻᒥ ᒐᕙᒪᒃᑯᓐᓂᑦ 
ᐊᒻᒪᓗ ᑐᓂᓯᕗᖅ ᐱᓕᕆᕕᐅᓂᕐᒥᑦ ᓯᒡᔭᖅᐸᓯᖕᒥ 
ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᓕᕆᓂᕐᒧᑦ 
ᖃᐅᔨᓴᕐᓂᐅᔪᒥᒃ ᓄᓇᕗᒻᒥ. ᓯᕗᓪᓕᖅ ᐸᕐᓇᒍᑎ 
ᓇᓗᓇᐃᖅᓯᓚᐅᕆᕗᖅ ᐱᔭᕆᐊᖃᕐᓂᖏᓐᓂ 
ᐃᖅᑲᓇᐃᔭᖅᑎᐅᔪᓄᑦ ᐱᕙᓪᓕᐊᑎᑕᐅᓂᖏᓐᓂ 
ᐊᒻᒪᓗ ᐱᓕᒻᒪᒃᓴᓂᕐᒧᑦ ᐊᖏᒡᓕᒋᐊᖅᑎᑦᑎᓂᕐᒧᑦ 
ᐱᕕᒃᓴᖃᕐᓂᐅᔪᓂᑦ ᐃᓄᖕᓄᑦ ᐱᓕᕆᕙᒃᑐᓄᑦ 

ᐃᖃᓗᓕᕆᓂᕐᒧᑦ ᐱᓕᕆᐊᖑᔪᒥᑦ.  ᑕᐃᒪᐃᓐᓂᖓᓄᑦ, 
2005-ᒥ ᓄᓇᕗᒻᒥ ᐃᖃᓗᓕᕆᓂᕐᒥᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᖏᑦ 
ᓴᖅᑭᑎᑕᐅᓚᐅᖅᐳᑦ ᐊᑐᐃᓐᓇᖃᖅᑎᑦᑎᓂᕐᒧᑦ 
ᐱᓕᒻᒪᒃᓴᓂᕐᒧᑦ ᐱᕕᒃᓴᖃᕐᓂᐅᔪᓂᑦ ᓄᓇᕗᒻᒥ ᐃᓄᖕᓄᑦ 
ᕿᓂᕈᒪᔪᓄᑦ ᐃᖅᑲᓇᐃᔮᒃᓴᓂᑦ ᐃᖃᓗᒐᓱᖕᓂᕐᒧᑦ 
ᐱᓕᕆᔨᕐᔪᐊᖑᔪᓄᑦ. 

ᓄᓇᕗᒻᒥ ᒐᕙᒪᒃᑯᑦ 
ᐊᖏᖅᓯᒪᕗᑦ ᐃᑲᔪᖅᓱᐃᓂᕐᒧᑦ 
ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 
ᒪᑭᒪᔾᔪᑕᐅᓂᐊᖅᑐᓂᒃ ᐊᖑᓇᓱᖕᓂᕐᓂ 
ᐃᖃᓗᖕᓂᑦ, ᓇᑦᑎᕐᓂ ᐊᒻᒪᓗ 
ᒥᖅᑯᖃᖅᑐᓂᑦ ᓂᕿᖃᖅᑎᑦᑎᕙᒃᑐᓂ, 
ᐊᓐᓄᕌᒃᓴᓂᒃ, ᐊᒻᒪᓗ 
ᑮᓇᐅᔭᓕᐅᕈᑕᐅᔪᓐᓇᕋᔭᖅᑐᓂᑦ 
ᐱᕕᒃᓴᖃᕐᓂᐅᔪᓂ ᓄᓇᕗᒻᒥᐅᓄᑦ. 
ᐃᖃᓗᓕᕆᓂᖅ ᐊᒻᒪᓗ 
ᐃᒪᓕᕆᓂᕐᒧᑦ ᖃᓄᐃᓕᕐᓂᐅᔪᑦ 
ᐃᓕᓴᕆᔭᐅᓯᒪᓕᖅᐳᑦ 
ᐊᑐᐃᓐᓇᖃᖅᑎᑦᑎᓂᖓᓄᑦ 
ᐱᐅᓂᖅᐹᒥᒃ ᐱᕕᒃᓴᖃᕐᓂᐅᔪᒥᑦ 
ᐊᑯᓂᐅᔪᒃᑯᑦ ᐃᓅᒐᓱᐊᕐᓂᒃᑯᑦ-
ᒪᑭᑕᒐᓱᐊᕈᑎᖃᕐᓂᕐᒥᒃ 
ᖃᓄᐃᙱᑦᑎᐊᕐᓂᐅᔪᒧᑦ, 
ᐃᓚᖃᕐᓗᓂ ᓂᕿᒃᓴᖃᑦᑎᐊᕐᓂᕐᒧᑦ 
ᐊᒻᒪᓗ ᐃᖅᑲᓇᐃᔮᓂᒃ 
ᓴᖅᑭᑎᑦᑎᓂᐅᔪᓂᒃ ᓄᓇᕗᒻᒥ.

ᑕᐃᒪᙵᓂ ᐱᙳᖅᑎᑕᐅᓚᐅᖅᓯᒪᓂᖓᓂ ᓯᕗᓪᓕᕐᒥ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᐸᕐᓇᒍᑎᖓᓂ 
2005-ᒥ, ᐅᓄᖅᓯᕙᓪᓕᐊᔪᓂᑦ ᓄᓇᕗᒻᒥᐅᓂ 
ᐃᓚᐅᖃᑕᐅᕙᓪᓕᐊᕗᑦ ᓂᐅᕕᐊᒃᓴᖃᖃᑦᑕᕐᓂᕐᒧᑦ 
ᐃᖃᓗᓕᕆᓂᕐᒥᑦ ᓯᒡᔭᖅᐸᓯᖕᒥ ᐊᒻᒪᓗ ᐃᑭᕐᒥ, 
ᐊᑐᒐᔪᒃᖢᑎᒃ ᑮᓇᐅᔭᓕᐊᒥᓂᑦ ᐊᓯᖏᓐᓂ 
ᐃᖃᓗᒐᓲᑎᒃᓴᓂᒃ  ᐊᒻᒪᓗ ᐊᖑᓇᓱᖕᓂᕐᒧᑦ 
ᖃᓄᐃᓕᐅᕈᑎᒃᓴᓂᒃ, ᑲᑎᑎᕆᓪᓗᑎᒡᓘᓐᓃᑦ ᐅᓪᓘᑉ 
ᐃᓚᖓᓐᓂ ᐱᓕᕆᓂᕐᒧᑦ ᐃᖃᓗᓕᕆᓂᕐᒥᑦ ᐊᓯᖏᓐᓂ 
ᐃᖅᑲᓇᐃᔮᖑᔪᓄᑦ. ᓯᒡᔭᖅᐸᓯᖕᒥ ᐃᖃᓗᓕᕆᓂᖅ 
ᓵᓚᒋᔭᐅᕗᖅ ᐃᖃᓗᒐᓱᖕᓂᕐᓂ ᐃᖃᓗᖕᓂᑦ ᐊᒻᒪᓗ 

ᐱᑕᖃᒐᔪᙱᓐᓂᖅᓴᐅᔪᓂ ᑲᕕᓯᓕᖕᓂ ᐊᒻᒪᓗ 
ᓂᒃᑯᓕᐊᓂᒃ ᕿᓚᓗᒐᐅᑉ ᓂᕿᖓᓐᓂ ᓴᓇᓯᒪᔪᓂᑦ.  

ᓄᓇᕗᓕᒫᒥ ᐃᖃᓗᓕᕆᓂᑦ ᐱᐅᓯᑎᑦᑎᕙᓪᓕᐊᕗᑦ 
ᓂᕿᒃᓴᖃᑦᑎᐊᕐᓂᕐᒧᑦ, ᑐᓂᓯᓪᓗᓂ ᐃᖅᑲᓇᐃᔮᒃᓴᓂ, 
ᐊᒻᒪᓗ ᐊᖏᒡᓕᒋᐊᖅᑎᑦᑎᓪᓗᓂ ᐃᓅᒐᓱᐊᕐᓂᒃᑯᑦ-
ᒪᑭᑕᒐᓱᐊᕈᑎᖃᕐᓂᕐᒥᒃ ᖃᓄᐃᙱᑦᑎᐊᕐᓂᖏᓐᓄᑦ 
ᓄᓇᕗᒻᒥᐅᓂ. ᐊᒥᓱᒃᑲᓐᓃᑦ ᓄᓇᓕᐅᔪᑦ 
ᐅᔾᔨᕆᕙᓪᓕᐊᕗᑦ ᐱᑕᖃᕈᓐᓇᕐᓂᖓᓂ 
ᐱᕙᓪᓕᐊᑎᑦᑎᓂᕐᓄᑦ ᐃᖃᓗᓕᕆᓂᕐᒥᑦ ᐊᒻᒪᓗ 
ᐃᓚᒋᔭᖓᓂ ᐱᕙᓪᓕᕈᑎᖏᓐᓂ. ᐊᖏᒡᓕᕙᓪᓕᐊᔪᒥᒃ, 
ᓄᓇᓖᑦ ᑭᓂᖅᐳᑦ ᑮᓇᐅᔭᖃᖅᑎᑕᐅᓂᕐᓂ 
ᐃᑲᔪᕈᑎᒃᓴᓄᑦ ᐊᒻᒪᓗ ᐊᓯᖏᓐᓂ ᐃᑲᔪᕈᑎᒃᓴᓂ 
ᐊᖏᓛᖑᔪᒥᒃ ᐱᑕᖄᓂᒃᑐᓂ ᐃᖃᓗᓕᕆᓂᕐᓄᑦ 
ᐊᒻᒪᓗ ᐱᕙᓪᓕᐊᑎᑦᑎᓗᑎᒃ ᓄᑖᖑᔪᓂᑦ. ᓄᓇᓖᑦᑕᐅᖅ 
ᐱᒋᐊᖅᐸᓪᓕᐊᕗᑦ ᐅᖃᐅᓯᖃᕐᓂᖏᓐᓂ ᐃᓱᒫᓘᑎᖏᓐᓂ 
ᓴᐳᔾᔨᓯᒪᓂᕐᒧᑦ ᐃᒪᕐᒥᐅᑕᓄᑦ ᐃᑲᔪᕈᑎᒃᓴᓄᑦ 
ᒫᓐᓇᐅᔪᒧᑦ ᐊᒻᒪ ᓯᕗᓂᒃᓴᓂᐅᓂᐊᖅᑐᓄᑦ ᐃᓄᖕᓄᑦ. 
ᑕᐅᑐᒃᑕᑐᐊᖃᑲᐃᓐᓇᕐᓂᕐᒧᑦ ᐱᒻᒪᕆᐅᔪᓂ 
ᐊᑲᐅᙱᓕᐅᕈᑕᐅᔪᓂ ᓲᕐᓗ ᓂᕿᒃᓴᖃᑦᑎᐊᕐᓂᕐᒧᑦ, 
ᐃᖃᓗᑦ ᖃᓄᐃᙱᑦᑎᐊᕐᓂᖏᓐᓂ, ᓱᕈᕐᓇᖅᑐᓂᑦ, 
ᐊᒃᑐᐃᓂᐅᔪᑦ ᐅᓯᑲᑦᑕᕐᓂᐅᔪᓂᑦ, ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ ᐊᒻᒪᓗ ᐅᓗᕆᐊᕐᓇᕐᓂᖓᓂ 
ᐅᖅᓱᐊᓗᖕᓂ ᑯᕕᓂᐅᔪᓐᓴᖅᑐᓂ ᐊᒻᒪᓗ 
ᐱᑕᖃᙱᓗᐊᕐᓂᖓᓂ ᑭᐅᓂᕐᒧᑦ ᐱᔪᓐᓇᕐᓂᐅᔪᓂ 
ᐅᑭᐅᖅᑕᖅᑐᒥᑦ.

ᐊᕐᕌᒍᓂ ᖁᓕᖕᓂ, ᑐᑭᓯᓇᑦᑎᐊᖅᐳᖅ ᐱᔭᕆᐊᖃᕐᓂᕐᒥᑦ 
ᓄᑖᙳᕆᐊᖅᑎᓯᒪᔪᒥᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᐸᕐᓇᒍᑎᒥᒃ. ᑕᒪᓐᓇ ᐸᕐᓇᒍᑎ ᑐᕌᖅᑎᑦᑎᓂᐊᖅᐳᖅ 
ᓄᓇᕗᒻᒥ ᒐᕙᒪᒃᑯᓐᓂᑦ (GN) ᐱᓕᕆᐊᖑᔪᓂ 
ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᓕᕆᓂᕐᒧᑦ, 
ᐊᒻᒪᓗᑦᑕᐅᖅ ᑐᓂᓯᓂᕐᒥᑦ ᐋᖅᑭᒃᓯᒪᓂᐅᔪᒥᒃ ᐃᓄᐃᑦ, 
ᐊᐅᓚᑦᑎᖃᑎᖃᕐᓂᕐᒧᑦ ᐱᓕᕆᖃᑎᒋᔭᐅᔪᓂᑦ, 
ᐃᖃᓗᒐᓱᖕᓂᕐᒧᑦ ᐱᓕᕆᔨᕐᔪᐊᖑᔪᓄᑦ, ᓄᓇᓕᖕᓂ, 
ᖃᐅᔨᓴᖅᑎᓂᑦ, ᒐᕙᓚᑐᖃᒃᑯᓐᓂ ᐊᒻᒪᓗ 
ᑮᓇᐅᔭᖃᖅᑎᑦᑎᔨᐅᔪᓄᑦ ᑲᑐᔾᔨᖃᑎᒌᒍᓐᓇᕐᓂᖏᓐᓂ 
ᓴᓇᓂᕐᒧᑦ ᓴᙱᔪᓂᒃ, ᓈᒻᒪᑦᑎᐊᖅᑐᒥ, ᐊᑐᐃᓐᓇᐅᔪᒥᒃ 
ᐊᒻᒪᓗ ᒪᑭᒪᔾᔪᑕᐅᔪᓐᓇᖅᑐᓂ ᐃᖃᓗᓕᕆᓂᕐᒥᑦ 
ᐊᑐᖅᓯᑦᑎᐊᕆᓂᕐᒧᑦ ᐱᓇᓱᒍᓐᓇᐅᑎᖏᓐᓂ ᐃᓄᖕᓄᑦ 
ᓄᓇᕗᒻᒥ ᐊᖏᕈᑕᐅᔪᒥᒃ.  

ᑕᒪᓐᓇ ᐸᕐᓇᒍᑎ ᐱᔭᕆᑐᕗᖅ ᐊᒻᒪᓗ ᑕᓪᓕᒪᓂᒃ 
ᐊᑕᖐᔪᓂᒃ ᐊᑐᖅᑕᐅᔪᒪᔪᓂᑦ:

• ᓇᓚᐅᓯᒪᑦᑎᐊᕐᓗᓂ ᑕᑯᒃᓴᐅᑎᑦᑎᓗᓂ ᒫᓐᓇᐅᔪᒥ 
ᖃᓄᐃᓕᖓᓂᖓᓂ ᓄᓇᕘᑉ ᐃᖃᓗᒐᓱᖕᓂᕐᒧᑦ 
ᐱᓕᕆᔨᕐᔪᐊᖑᔪᓄᑦ, ᐊᒃᓱᕈᕈᑎᖏᓐᓂ, 
ᓴᙱᓂᖏᓐᓂ, ᓴᙲᓐᓂᖏᓐᓂ ᐊᒻᒪᓗ 
ᐱᕕᒃᓴᖃᕐᓂᐅᔪᓂᑦ.

• ᓇᓚᐅᓯᒪᑦᑎᐊᕐᓗᓂ ᑕᑯᒃᓴᐅᑎᑦᑎᓗᓂ 
ᐱᔭᕆᐊᓕᖕᓂ ᓄᓇᕗᒻᒥᐅᓂᑦ ᐱᔾᔪᑎᖃᖅᑎᓪᓗᒍ 
ᐃᖃᓗᓕᕆᓂᕐᒧᑦ.

• ᓇᓗᓇᐃᖅᓯᓂᖅ ᑭᓱᑦ ᓄᖅᑲᖅᑎᑦᑎᓯᒪᓂᖏᓐᓂ 
ᐃᖃᓗᓕᕆᓂᕐᒥ ᐱᕙᓪᓕᐊᑎᑕᐅᓂᖓᓂ 
ᓱᒃᑲᓂᖅᓴᐅᔪᒥᒃ ᐊᒻᒪᓗ ᐱᔪᓐᓇᖅᑎᑦᑎᓗᓂ 
ᖃᓄᐃᓕᐅᕐᓂᐅᔪᓂ ᐲᖅᓯᓂᕐᓄᑦ ᐊᒡᕕᐊᕈᑕᐅᔪᓂ 
ᐸᕐᓇᒃᓯᒪᓂᐅᔪᒃᑯᑦ.

• ᓇᓗᓇᐃᖅᓯᓂᖅ ᑭᓱᑦ ᐱᑕᖃᖅᐸᒌᕐᓂᖏᓐᓂ 
ᒫᓐᓇᐅᔪᒥᒃ ᑲᔪᓯᑎᑕᐅᔭᕆᐊᓕᖕᓂ.

• ᓇᓗᓇᐃᖅᓯᓂᖅ ᐊᒻᒪᓗ ᐊᐅᓚᑦᑎᓂᕐᒧᑦ 
ᐊᒥᓱᓂᒃ ᐊᒻᒪ ᐊᔾᔨᒌᙱᑦᑐᓂᑦ ᐊᒃᓱᕈᕈᑕᐅᔪᓂᒃ 
ᐃᖃᓗᓕᕆᓂᕐᒧᑦ (ᓲᕐᓗ, ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂ).

ᐱᓕᕆᑦᑎᐊᕈᓐᓇᕐᓂᕐᒥᑦ ᑖᒃᑯᓂᖓ ᐊᑐᖅᑕᐅᔪᒪᔪᓂᑦ 
ᐱᓕᕆᖃᑎᒌᖕᓂᐅᕗᖅ ᐃᓄᖕᓂ ᐊᒻᒪᓗ ᐊᒥᓱᓂᒃ 
ᑲᑐᔾᔨᖃᑎᒌᖑᔪᓂᑦ ᐃᓗᐊᓂ ᐊᒻᒪ ᓯᓚᑖᓂ 
ᓄᓇᕗᒻᒥ.  ᓄᓇᕘᑉ ᑐᕌᒐᕆᔭᖓ ᐊᔾᔨᐅᙱᓚᖅ 
ᐊᒻᒪᓗ ᐊᐅᓚᑦᑎᖃᑎᖃᖅᐳᖅ ᐃᓕᒃᑯᐊᓂ 
ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᑦ. ᐃᖃᓗᓕᕆᓂᕐᒥᑦ 
ᐊᐅᓚᑦᑎᖃᑎᖃᕐᓂᕐᒥᑦ ᐱᓕᕆᖃᑎᒋᔭᐅᔪᑦ 
ᐃᓚᖃᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ 
(ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ), ᓄᓇᕗᒻᒥ 
ᑐᙵᕕᒃᑯᑦ (NTI), ᓄᓇᕗᒻᒥ ᒐᕙᒪᒃᑯᑦ (GN), 
ᑲᓇᑕᒥ ᐃᖃᓗᓕᕆᓂᖅ ᐊᒻᒪ ᐃᒪᓕᕆᓂᕐᒧᑦ (DFO), 
ᐊᕕᒃᑐᖅᓯᒪᔪᓂ ᐆᒪᔪᓕᕆᔨᓄᑦ ᑲᑐᔾᔨᖃᑎᒌᖑᔪᑦ 
(RWOs), ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᑦ (HTOs), ᐊᒻᒪᓗ ᑕᒪᐃᑎᒍᑦ ᐃᓄᓕᒫᑦ 
ᐊᒻᒪᓗ ᒐᕙᒪᐅᙱᑦᑐᓂ ᑲᑐᔾᔨᖃᑎᒌᖑᔪᓂᑦ. 

ᐃᓚᐅᑎᑦᑎᓂᕐᒥᑦ ᐃᓄᖕᓂ, ᐃᓄᐃᑦ ᑲᑐᔾᔨᖃᑎᒌᖑᔪᓂᑦ, 
ᐊᐅᓚᑦᑎᖃᑎᖃᕐᓂᖅ ᐱᓕᕆᑲᑎᒋᔭᓂᑦ, ᐊᓯᖏᑦ 
ᑮᓇᐅᔭᖃᕐᕕᐅᕙᒃᑐᓂᑦ ᐊᒻᒪᓗ ᓄᓇᕗᒻᒥ ᓄᓇᓕᐅᔪᓂᒃ 
ᓯᕗᓪᓕᐅᑦᑐᓄᑦ ᑕᒪᑐᒧᖓ ᐸᕐᓇᒍᑎᒥᒃ1.  

1 ᑕᒪᒃᑭᖅᓯᒪᔪᖅ ᑎᑎᕋᖅᓯᒪᓂᐅᔪᖅ ᑕᐃᒃᑯᓄᖓᓗᒃᑖᖅ ᐃᓚᐅᓚᐅᖅᑐᓄᑦ 
ᓄᑖᙳᕆᐊᖅᑎᑕᐅᓂᖓᓂ ᐱᓕᕆᔾᔪᓯᖓᓐᓂ ᓇᓂᔭᐅᔪᓐᓇᖅᐳᖅ ᐊᑕᔪᓂᒃ 1-ᒥ.

ᐱᓕᕆᔾᔪᓯᐅᔪᖅ ᓄᑖᙳᕆᐊᖅᑎᑦᑎᓂᕐᒥᑦ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᐸᕐᓇᒍᑎᒥᒃ ᐱᒋᐊᖅᑕᐅᓚᐅᖅᐳᖅ 
ᔭᓄᐊᕆ 2014-ᒥ ᐊᒻᒪᓗ ᐃᓚᖃᓚᐅᖅᐳᖅ:

 • ᓄᓇᓕᖕᓂ ᐅᖃᖃᑎᖃᕐᓂᐅᔪᓂᑦ;

 • ᐱᖓᓱᓂᒃ ᐊᕕᒃᑐᖅᓯᒪᔪᓂ ᑮᓇᐅᔭᖃᕐᕕᐅᕙᒃᑐᓄᑦ 
ᐃᓕᓐᓂᐊᕐᓂᐅᔪᓂᒃ ᐃᖃᓗᒃᑑᑦᑎᐊᒥᒃ, ᑲᖏᖅᖠᓂᖅ 
ᐊᒻᒪ ᐃᖃᓗᖕᓂ;

 • ᐊᐱᖅᓱᕐᓂᐅᔪᓂ ᑮᓇᐅᔭᖃᕐᕕᐅᕙᒃᑐᓂᑦ 
ᐅᑯᓇᙶᖅᑐᓂ ᒐᕙᒪᐅᔪᓂ, ᐃᖃᓗᒐᓱᖕᓂᕐᒧᑦ 
ᐱᓕᕆᔨᕐᔪᐊᖑᔪᓄᑦ, ᐃᓄᐃᑦ ᑲᑐᔾᔨᖃᑎᒌᖑᔪᓂᑦ, 
ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 
ᐊᒻᒪᓗ ᒐᕙᒪᐅᙱᑦᑐᓂ ᑲᑐᔾᔨᖃᑎᒌᖑᔪᓂᑦ;

 • ᖃᕋᓴᐅᔭᑎᒍᑦ ᖃᐅᔨᓴᐃᓂᐅᔪᒥᒃ 
ᑐᓂᐅᖅᑲᖅᑕᐅᔪᒥᒃ ᐊᓯᖏᓐᓄᑦ 
ᑮᓇᐅᔭᖃᕐᕕᐅᕙᒃᑐᓄᑦ; ᐊᒻᒪᓗ,

 • ᐅᖃᓪᓚᖕᓂᐅᖏᓐᓇᖅᑐᒥᒃ ᐊᒻᒪᓗ 
ᐱᕕᒃᓴᖃᕐᓂᐅᔪᓂ ᐅᖃᐅᓯᒃᓴᓕᐅᕐᓂᕐᒧᑦ 
ᐸᕐᓇᒍᑎᒧᑦ ᑎᑎᖅᑲᖁᑖᓂ.

ᓯᕗᓪᓕᐅᔪᑦ ᐃᓂᐅᔪᑦ ᐊᖏᕈᑎᒥᒃ ᓄᓇᓕᖕᓂ 
ᐅᖃᖃᑎᖃᕐᓂᐅᔪᓂᑦ ᐃᓚᖃᓚᐅᖅᐳᑦ ᐅᑯᓂᖓ:

 • ᐸᐸᑦᑎᑦᑎᐊᕐᓂᕐᒧᑦ ᐊᒻᒪᓗ ᐃᓚᓕᐅᔾᔨᓂᕐᒧᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂ (IQ) 
ᖃᐅᔨᓴᕐᓂᕐᒧᑦ ᐊᒻᒪᓗ ᐃᓱᒪᓕᐅᕆᓂᕐᓄᑦ 
ᑐᙵᕕᐅᖏᓐᓇᕆᐊᖃᖅᐳᖅ ᐸᕐᓇᒍᑎᒧᑦ;

 • ᐸᕐᓇᒍᑎ ᐃᓚᓕᐅᔾᔭᐅᔭᕆᐊᖃᖅᐳᖅ ᐊᖏᓂᖅᓴᓄᑦ 
ᐱᒋᐊᕈᑕᐅᔪᓂᑦ ᑕᐅᑐᒃᑕᑐᐊᖃᑲᐃᓐᓇᖅᑐᓂ 
ᓂᕿᒃᓴᖃᑦᑎᐊᕐᓂᕐᒧᑦ ᐊᒻᒪᓗ ᐊᔪᖅᓴᕐᓂᕐᒧᑦ 
ᒥᒃᖠᒋᐊᖅᑎᑦᑎᓂᐅᔪᓂᑦ;

 • ᖃᐅᔨᓴᒃᑲᓐᓂᕆᐊᖃᖅᐳᑦ ᐃᖃᓗᑦ ᐆᒪᔪᐃᑦ 
ᐊᔾᔨᒌᖕᓂᖏᓐᓂ ᐊᒻᒪᓗ ᐱᑕᖃᑐᐃᓐᓇᕆᐊᓕᖕᓂ 
ᓄᑖᓂᒃ ᐃᑲᔪᕈᑎᒃᓴᓂᒃ;

 • ᑕᐅᑐᒃᑕᑐᐊᖃᑲᐃᓐᓇᕐᓂᕐᒥᑦ ᐱᕙᓪᓕᐊᑎᑕᐅᓂᖓᓂ 
ᓯᒡᔭᖅᐸᓯᖕᒥ ᐃᖃᓗᓕᕆᓂᕐᒥᑦ, ᐱᓗᐊᖅᑐᒥᒃ 
ᑲᒪᒋᔭᖃᒃᑲᓐᓂᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ 
ᐃᖃᓗᖕᓄᑦ ᐃᖃᓗᓕᕆᓂᕐᓄᑦ; 

ᓯᕗᒻᒧᑦ ᐃᖏᕐᕋᓂᖓᓄᑦ, ᕿᒥᕐᕈᐊᕐᓂᕐᓄᑦ 
ᑮᓇᐅᔭᖃᖅᑎᑦᑎᔨᐅᔪᓂᑦ, ᐊᐅᓚᑦᑎᓂᕐᓄᑦ 
ᐊᒻᒪᓗ ᑲᒪᒋᔭᖃᕐᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ 
ᐊᑲᐅᙱᓕᐅᕈᑕᐅᔪᓂᒃ ᑲᑎᓪᓗᒋᑦ, ᐊᓯᖏᓐᓂᓪᓗ.

ᐅᖃᐅᓯᒃᓴᓕᐊᑦ ᑐᓂᔭᐅᔪᑦ ᐱᓕᕆᕕᖕᒧᑦ 
ᐅᖃᖃᑎᒌᖕᓂᒃᑯᑦ ᐃᓚᓕᐅᔾᔭᐅᓯᒪᑦᑎᐊᖅᐳᑦ 
ᑕᒪᑐᒧᖓ ᐸᕐᓇᒍᑎᒧᑦ.2 ᐅᖃᖃᑎᒌᖕᓂᐅᔪᑦ 
ᐱᓕᕆᔾᔪᓯᖓ ᓇᓗᓇᐃᖅᓯᒃᑲᓐᓂᓚᐅᖅᐳᖅ 6-ᖑᔪᑦ 
ᓯᕗᓪᓕᐅᔾᔭᐅᖁᔭᐅᔪᓂ ᐃᓂᐅᔪᓂᑦ 2005-
ᒥ ᐸᕐᓇᒍᑎᒥᑦ, ᑭᓯᐊᓂ ᓇᓗᓇᐃᖅᓯᓚᐅᖅᐳᖅ 
7-ᒋᔭᖓᓂ. ᑕᒪᓐᓇ ᐸᕐᓇᒍᑎ ᐋᖅᑭᒃᑕᐅᓯᒪᕗᖅ 
ᐊᒻᒪᓗ ᐊᔪᕆᖅᓱᖅᑕᐅᓯᒪᓪᓗᓂ 7-ᓄᑦ 
“ᓯᕗᓪᓕᐅᔾᔭᐅᖁᔭᐅᔪᓂᑦ” - ᐃᓄᐃᑦ ᖃᐅᔨᒪᔭᑐᖃᖓᑦ, 
ᖃᐅᔨᓴᕐᓂᖅ ᐊᒻᒪᓗ ᑲᔪᓯᓂᖃᕐᓂᕆᔪᓐᓇᖅᑕᑦᑎᓐᓂ; 
ᐊᐅᓚᑦᑎᓂᖏᓐᓄ ᐊᒻᒪ ᒪᓕᒐᙳᖅᑎᑕᐅᓂᖓ 
; ᐊᖑᓇᓱᖕᓂᕐᒧᑦ ᑭᒡᓕᐅᔪᑦ, ᐊᑐᐃᓐᓇᖃᕐᓂᖓ 
ᐊᒻᒪ ᑐᓐᓂᖅᓴᖅᑕᐅᓂᖏᑦ; ᑲᑐᔾᔨᖃᑎᒌᖑᔪᓄᑦ 
ᐃᓐᓄᒍᓐᓇᕐᓂᖓ, ᐃᖅᑲᓇᐃᔮᒃᓴᑦ ᐊᒻᒪ ᐱᓕᒻᒪᒃᓴᓂᕐᒧᑦ; 
ᑮᓇᐅᔭᖃᖅᑎᑕᐅᓂᖅ ᐊᒻᒪᓗ ᑮᓇᐅᔭᓂᒃ ᐃᓵᑎᑦᑎᓂᖅ; 
ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ; 
ᐊᒻᒪᓗ ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐊᒻᒪᓗ 
ᓂᐅᕕᐊᒃᓴᖃᖅᐸᒃᑐᓄᑦ ᐊᑐᐃᓐᓇᖃᕐᓂᖅ. 
ᐋᖅᑭᒃᑕᐅᓯᒪᓂᖓᓂ ᐸᕐᓇᒍᑎᐅᑉ 
ᓯᕗᓪᓕᐅᔾᔭᐅᖁᔭᐅᔪᓂ ᐃᓚᖓᓐᓂ ᑐᓂᓯᓂᕐᒧᑦ ᐱᐅᔪᒥᒃ 
ᐊᓯᔾᔨᕐᓂᐅᔪᓂᑦ ᐃᓕᓴᖅᓯᓂᒃᑯᑦ ᐊᒃᓱᕈᕐᓇᖅᑐᓂ 
ᐊᒻᒪᓗ ᐱᔭᕆᐊᓕᖏᓐᓂ ᐊᒻᒪᓗ ᐋᖅᑭᒃᓯᓂᕐᒥᑦ 
ᐸᕐᓇᒍᑎᓄᑦ ᑐᕌᒐᒃᓴᐅᔪᒥᑦ(ᓂᑦ) ᐊᒻᒪᓗ ᐱᒻᒪᕆᐅᔪᓂᒃ 
ᖃᓄᐃᓕᐅᕈᑕᐅᓂᐊᖅᑐᓄᑦ ᑭᐅᓂᖏᓐᓄᑦ.

ᐅᓂᒃᑳᕆᓯᒪᑦᑎᐊᖅᑐᑦ ᐱᓕᕆᔾᔪᓯᐅᔪᑦ, ᐊᑯᓂᐅᓂᖏᓐᓂ, 
ᑮᓇᐅᔭᖃᖅᑎᑕᐅᓂᕐᓂ ᓇᑭᙶᕐᓂᖏᓐᓂ ᐊᒻᒪᓗ 
ᑲᑐᔾᔨᖃᑎᒌᖑᔪᓄᑦ ᑲᒪᒋᔭᕆᐊᖃᖅᑕᖏᓐᓂ 
ᑎᑭᐅᑎᓂᕐᒧᑦ ᑖᒃᑯᓂᖓ ᐊᖏᕈᑕᐅᓯᒪᔪᓄᑦ 
ᐃᓕᔭᐅᓂᐊᖅᐳᑦ ᐊᒻᒪᓗ ᐃᓚᒋᐊᖅᑕᐅᓗᑎᒃ 
ᐊᕕᒃᑐᖅᓯᒪᔪᓂᑦ ᐃᖃᓗᓕᕆᓂᕐᒧᑦ ᖃᓄᐃᓕᐅᕐᓂᕐᓄᑦ 
ᐸᕐᓇᐅᑎᓂᒃ ᐊᒻᒪᓗ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᖃᐅᔨᓴᖅᑕᐅᓂᖓᓂ ᐸᕐᓇᐅᑎᒥᒃ, ᒪᓕᒃᑐᒥᒃ 
ᐅᖃᖃᑎᖃᒃᑲᓐᓂᕐᓂᐅᔪᒥᒃ ᐱᓕᕆᔨᕐᔪᐊᖑᔪᓄᑦ, 
ᓄᓇᓕᖕᓂ, ᐊᐅᓚᑦᑎᖃᑎᖃᕐᓂᕐᒧᑦ ᐱᓕᕆᖃᑎᒋᔭᒥᓂᑦ 
ᐊᒻᒪᓗ ᐊᓯᖏᓐᓂ ᑮᓇᐅᔭᖃᕐᕕᐅᕙᒃᑐᓂᑦ. 

2 ᑐᓴᖅᑕᐅᓚᐅᖅᑐᓂ ᐅᖃᖃᑎᒌᖕᓂᐅᔪᓂᑦ ᓇᐃᒡᓕᒋᐊᖅᑎᑕᐅᓯᒪᕗᑦ ᐅᕙᓂ 
“ᑐᓴᓚᐅᖅᑕᑦᑎᓐᓂ”  ᑎᑎᖅᑲᓕᐊᖑᔪᒥᑦ, ᐃᓚᖃᖅᖢᓂ ᖃᕋᓴᐅᔭᑎᒍᑦ 
ᖃᐅᔨᓴᐃᓂᐅᔪᒥᒃ ᐋᖅᑭᒃᓯᓚᐅᖅᐳᖅ ᑐᙵᕕᒋᔭᖓᓂ ᓄᑖᙳᕆᐊᖅᑎᑕᐅᔪᒥ 
ᐸᕐᓇᒍᑎᒥᒃ, ᑐᑭᓕᐊᖃᑎᖃᖅᖢᓂ ᐅᖃᖃᑎᒌᖕᓂᐅᔪᒥᒃ SWOT  
ᖃᐅᔨᓴᐃᓂᐅᔪᒥᒃ ᐱᔭᕇᖅᑕᐅᓚᐅᖅᐳᖅ ᐊᒻᒪᓗ ᐃᓕᔭᐅᓪᓗᓂ 
ᑎᑎᖅᑲᖁᑕᐅᔪᒥᒃ ᐅᖃᐅᓯᐅᔪᒥᒃ ᖃᓄᐃᓐᓂᐅᔪᓄᑦ ᖃᐅᔨᓴᐃᓂᐅᔪᓂᑦ . 
ᑖᒃᑯᐊ ᑎᖅᑲᖁᑕᐅᔪᑦ ᐊᑐᐃᓐᓇᐅᕗᑦ ᑐᒃᓯᕋᖅᑕᐅᒍᑎᒃ.

 • ᐊᕕᒃᑐᖅᓯᒪᓂᐅᔪᓂ ᖃᐅᔨᓴᐃᓂᕐᒥᑦ ᐊᒻᒪᓗ 
ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑕᐅᓂᖏᓐᓂ 
ᐸᕐᓇᐅᑎᓂᒃ ᐱᕙᓪᓕᐊᑎᑕᐅᓪᓗᐊᖅᐳᑦ;

 • ᓄᑖᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 
ᐱᔭᕆᐊᖃᖅᐳᑦ ᐃᑲᔪᖅᓱᐃᓂᕐᒧᑦ 
ᐱᕙᓪᓕᐊᑎᑕᐅᓂᖏᓐᓂ ᐃᖃᓗᓕᕆᓂᕐᒥ (ᑕᒪᒃᑭᑦ 
ᓯᒡᔭᖅᐸᓯᖕᒥ ᐊᒻᒪᓗ ᐃᑭᕐᒥ);

 • ᓄᑖᓂᒃ ᐱᖁᔭᕋᓛᓂᑦ ᐊᒻᒪ ᓚᐃᓴᓐᓯᓂᒃ 
ᐱᔭᕆᐊᖃᖅᐳᑦ ᐃᑲᔪᖅᓱᐃᑦᑎᐊᒃᑲᓐᓂᕐᓂᕐᒧᑦ 
ᐱᕙᓪᓕᐊᑎᑕᐅᓂᖓᓂ ᐊᒻᒪᓗ ᑐᓂᓯᓂᕐᒧᑦ 
ᑐᑭᓯᓇᑦᑎᐊᖅᑐᓂ ᒪᓕᒋᐊᓕᖕᓂ ᐱᔾᔪᑎᖃᖅᑐᒥ 
ᖃᓄᐃᓕᐅᕐᓂᐅᔪᓂᑦ ᐱᔾᔪᑎᖃᖅᑐᓂ 
ᐃᖃᓗᓕᕆᓂᕐᒧᑦ;

 • ᐊᖏᓂᖅᓴᒥᒃ ᐊᒻᒪᓗ ᐆᒻᒪᕆᖕᓂᖅᓴᐅᔪᒥᒃ 
ᒐᕙᒪᑐᖃᒃᑯᓐᓂ ᐱᑕᖃᕐᓂᖓᓂ ᐱᔭᕆᐊᖃᖅᐳᑦ 
ᓄᓇᕗᒻᒥ;

 • ᐃᖏᕐᕋᐃᓐᓇᖅᑐᒥᒃ ᐱᓕᒻᒪᒃᓴᓂᕐᒥᑦ ᐱᔭᕆᐊᖃᖅᐳᑦ 
ᐱᕈᖅᓴᐃᒃᑲᓐᓂᕐᓂᕐᒧᑦ ᐃᖅᑲᓇᐃᔭᖅᑎᓄᑦ 
ᐱᔪᓐᓇᕐᓂᐅᔪᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ, 
ᑲᒪᒋᔭᖃᑦᑎᐊᕐᓗᑎᒃ ᐱᓕᒻᒪᒃᓴᐃᓂᕐᒧᑦ ᐃᓄᖕᓕ 
ᐱᕕᒃᓴᖃᕐᓂᐅᔪᓄᑦ ᐱᕙᓪᓕᐊᑎᑕᐅᓂᖏᓐᓄᑦ 
ᓯᒡᔭᖅᐸᓯᖕᒥ ᐃᖃᓗᓕᕆᓂᕐᒥᑦ, ᐊᒻᒪᓗᑦᑕᐅᖅ 
ᐃᓂᐅᔪᓄᑦ ᐅᖓᑖᓂ ᐃᓯᖅᐸᓪᓕᐅᔪᓄᑦ ᑭᒡᓕᐅᔪᒥᒃ 
ᐃᑭᕐᒥ ᐃᖃᓗᓕᕆᓂᕐᒧᑦ;

 • ᐃᖏᕐᕋᐃᓐᓇᖅᑐᒥᒃ ᐃᑲᔪᖅᓱᐃᓂᕐᒥᑦ 
ᐱᔭᕆᐊᖃᖅᐳᑦ ᐊᖏᒡᓕᒋᐊᖅᑎᑦᑎᓂᕐᒧᑦ 
ᐱᔪᓐᓇᕐᓂᐅᔪᓂ ᓄᓇᓕᖕᓂ ᐊᒻᒪᓗ ᐊᖑᓇᓱᒃᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ 
ᑲᒪᒋᔭᖃᒃᑲᓐᓂᕐᓂᖏᓐᓄᑦ ᐅᕘᓇ ᐸᕐᓇᒍᑎᒧᑦ 
ᐊᒻᒪᓗ ᓇᓗᓇᐃᖅᓯᓂᖏᓐᓂ ᓈᒻᒪᒃᑐᓂ 
ᐊᒻᒪᓗ ᐊᑑᑎᖃᑦᑎᐊᖅᑐᒥᒃ ᐊᐅᓚᑕᐅᓂᖏᓐᓂ 
ᐋᖅᑭᒃᓯᒪᓂᖃᕐᒪᖔᑕ;

 • ᐱᔭᕆᐊᖃᕐᓂᖓᓂ ᐃᖏᕐᕋᐃᓐᓇᖅᑐᒥᒃ 
ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐊᒻᒪᓗ 
ᓂᐅᕕᐊᒃᓴᖃᖅᐸᒃᑐᓄᑦ ᐊᑐᐃᓐᓇᖃᕐᓂᖅ 
ᐊᑐᐃᓐᓇᖃᕐᓂᖓᓂ ᐊᒻᒪᓗ ᐱᒋᐊᕈᑕᐅᔪᓂᑦ;

 • ᐱᓕᕆᖃᑎᒌᖕᓂᐅᔪᓂᑦ ᐊᔾᔨᒌᙱᑦᑐᓂ ᑭᒡᓕᐅᔪᓄᑦ 
ᐃᓱᒪᒋᔭᐅᓚᐅᖅᐳᑦ ᐱᒻᒪᕆᐅᓪᓗᓂ ᐱᔾᔪᑕᐅᓂᖓᓂ 
ᐱᓕᕆᑦᑎᐊᕈᓐᓇᕐᓂᖓᓂ ᐸᕐᓇᒍᑎᒥᒃ 

ᓂᐱᐅᔪᑦ ᑖᒃᑯᓇᓂ 
ᐅᖃᖃᑎᒋᔭᐅᓚᐅᖅᑐᓂ 
ᑐᓴᖅᑕᐅᑦᑎᐊᓚᐅᖅᐳᖅ 
ᓂᐱᖅᑯᖅᑐᔪᒥᒃ ᐊᒻᒪᓗ 
ᑐᑭᓯᓇᑦᑎᐊᖅᖢᑎᒃ; 
ᓄᓇᕗᒻᒥ ᐃᖃᓗᓕᕆᔨᒃᑯᑦ 
ᐃᓚᐅᑎᑦᑎᔭᕆᐊᖃᖅᐳᑦ ᐃᓄᖕᓂ,  
ᓯᒡᔭᖅᐸᓯᖕᒥ ᐊᒻᒪᓗ ᐃᑭᕐᒥ 
ᐱᔪᒪᓂᖃᖅᑐᓂ, ᑭᒡᒐᖅᑐᐃᔪᑦ 
ᐱᔭᕆᐊᓕᖏᓐᓂ ᐊᒻᒪᓗ 
ᐱᔪᒪᔭᐅᓇᔭᖅᑐᓂ ᓄᓇᕗᒻᒥᐅᓂ, 
ᑐᙵᕕᖃᑦᑎᐊᖅᑐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᑐᙵᕕᐅᔪᓂᑦ 
ᐊᒻᒪᓗ ᐃᒃᐱᒋᔭᐅᑦᑎᐊᖅᑐᓂ, 
ᐊᒻᒪᓗ ᑐᑭᖃᑦᑎᐊᖅᑐᒥ ᐱᐅᔪᒥᒃ 
ᐊᒃᑐᐃᓂᖃᕐᓂᕐᒧᑦ ᖃᐅᑕᒫᒥ 
ᐃᓅᓯᖏᓐᓂ ᐃᓄᖕᓂ ᐊᒻᒪ 
ᓄᓇᕗᒻᒥᐅᓂ.

ᒐᕙᒪᕗᑦ
ᓄᓇᕗᒻᒥ ᒐᕙᒪᒃᑯᑦ ᐊᖏᐸᓗᒃᑐᒥ 
ᑮᓇᐅᔭᓕᐅᕈᑎᓕᐅᕋᓱᐊᖅᓯᒪᕗᑦ ᑲᑐᔾᔨᖃᑎᒌᖑᔪᓄᑦ 
ᐱᔪᓐᓇᕐᓂᖏᓐᓂ ᐃᑲᔪᖅᓱᐃᓂᕐᒧᑦ 
ᐱᕙᓪᓕᐊᑎᑕᐅᓂᖏᓐᓂ ᐃᖃᓗᒐᓱᖕᓂᕐᒧᑦ 
ᐱᓕᕆᔨᕐᔪᐊᖑᔪᓄᑦ ᓄᓇᕗᒻᒥ. ᐱᓗᐊᖅᑐᒥᒃ, 
ᐃᖃᓗᒐᓱᐊᕐᓂᕐᒧᑦ ᓇᑦᑎᕋᓱᐊᕐᓂᕐᒧᓪᓗ ᐱᓕᕆᕕᒃ 
ᓄᓇᕘᑉ ᐃᓗᐊᓂ ᐊᕙᑎᓕᕆᔨᒃᑯᓐᓂ ᐱᕈᖅᓯᒪᕗᑦ 
ᒪᕐᕉᖕᓂ ᐃᓂᐅᔪᓄᑦ ᐊᕐᕌᒍᒥ 2000-ᒥ ᒫᓐᓇᐅᔪᒥᒃ 
ᑲᑎᓪᓗᒍ 9-ᖑᔪᓂ ᐅᓪᓗᓕᒫᖅᓯᐅᑎᓂᒃ ᐃᓂᐅᔪᓄᑦ: 
ᑎᓴᒪᐃᑦ ᐃᓂᖃᖅᑐᑦ ᐃᖃᓗᖕᓂ, ᐱᖓᓱᐃᑦ ᐸᖕᓂᖅᑑᒥ, 
ᐊᑕᐅᓯᕐᒥ ᑲᖏᖅᖠᓂᕐᒥᑦ ᐊᒻᒪ ᐊᑕᐅᓯᖅ ᖁᕐᓗᖅᑑᒥᑦ.   

ᐱᓕᕆᐊᒃᓴᕆᔭᐅᔪᑦ ᐃᖃᓗᒐᓱᐊᕐᓂᕐᒧᑦ 
ᓇᑦᑎᕋᓱᐊᕐᓂᕐᒧᓪᓗ ᐱᓕᕆᕕᖕᒧᑦ ᐃᑲᔪᖅᓱᐃᓂᕐᒧᑦ 
ᐱᕈᖅᐸᓪᓕᐊᓂᖓᓂ ᒪᑭᒪᔾᔪᑕᐅᔪᓐᓇᖅᑐᓂ 
ᐃᖃᓗᓕᕆᓂᕐᒥᑦ iᓄᓇᕗᒻᒥ. ᐊᕕᒃᑐᖅᓯᒪᓂᐅᔪᖅ 
ᐱᓕᕆᕙᒃᐳᑦ ᐃᑲᔪᖅᓱᐃᓂᕐᒧᑦ ᐊᒻᒪᓗ ᐱᕈᖅᑎᑦᑎᓂᕐᒧᑦ 
ᐃᖃᓗᓕᕆᓂᕐᒥᑦ, ᓇᑦᑎᓕᕆᓂᕐᓄᑦ ᐊᒻᒪᓗ 
ᒥᖅᑯᓕᕆᔨᐅᔪᓄᑦ, ᓇᓗᓇᐃᖅᓯᓂᕐᒥᑦ ᐊᖏᓛᖓᓂ 
ᐱᕙᓪᓕᕈᑎᓂᒃ ᓄᓇᕗᒻᒥ ᓄᓇᓕᖏᓐᓄᑦ ᐃᒪᐃᓪᓗᑎᒃ: 

 • ᐊᔭᐅᕆᓗᑎᒃ ᐊᒻᒪᓗ ᐃᑲᔪᖅᓱᐃᓗᑎᒃ 
ᑲᔪᓰᓐᓇᕈᓐᓇᖅᑐᓂ ᐊᒻᒪᓗ ᒪᑭᒪᔾᔪᑕᐅᔪᓐᓇᖅᑐᓂ 
ᐃᖃᓗᓕᕆᓂᕐᒥᑦ, ᓇᑦᑎᕋᓱᖕᓂᕐᒥᑦ ᐊᒻᒪᓗ 
ᒥᖅᑯᓕᕆᓂᕐᓄᑦ ᖃᓄᐃᓕᐅᕐᓂᐅᔪᓄᑦ 
(ᐃᓚᖃᕐᓗᓂ ᕿᑲᕐᓂᕐᒧᑦ ᐃᖃᓗᓕᕆᓂᕐᒥᑦ ᐊᒻᒪᓗ 
ᐃᖃᓗᖕᓄᑦ ᐱᓕᕆᓂᐅᕙᒃᑐᓂᑦ); 

 • ᐱᓕᕆᖃᑎᒌᑦᑎᐊᕐᓗᓂ ᐊᒻᒪᓗ ᑲᑐᔾᔨᓗᑎᒃ 
ᓄᓇᓕᖕᓂ, ᐊᐅᓚᑦᑎᖃᑎᖃᕐᓗᑎᒃ 
ᐱᓕᕆᖃᑎᖃᕐᓗᑎᒃ ᐊᒻᒪᓗ ᐊᓯᖏᓐᓂ 
ᑮᓇᐅᔭᖃᕐᕕᐅᕙᒃᑐᓂᑦ; 

 • ᖁᕝᕙᖅᓴᐃᓂᕐᒥᑦ ᐱᕙᓪᓕᐊᑎᑕᐅᓂᖓᓂ 
ᐱᑕᖃᕈᓐᓇᕐᓂᖓᓂ ᑕᒪᒃᑭᓄᑦ ᐱᖓᓲᔪᓂᑦ 
ᐊᕕᒃᑐᖅᓯᒪᓂᐅᔪᓂ ᖃᐅᔨᓴᕐᓂᒃᑯᑦ ᐊᒻᒪ 
ᐃᓕᓐᓂᐊᕐᓂᒃᑯᑦ; ᐊᒻᒪᓗ,

 • ᑭᒡᒐᖅᑐᐃᓂᖅ ᓄᓇᕘᑉ ᓇᑦᑎᓕᕆᓂᕐᒥᑦ ᐊᒻᒪ 
ᐃᖃᓗᓕᕆᓂᕐᒥᑦ ᐱᔪᒪᓂᕆᔭᐅᔪᓂ ᓄᓇᕐᔪᐊᒥᒃ, 
ᒐᕙᒪᑐᖃᒃᑯᓐᓂ, ᑲᓇᑕᒥ ᐊᕕᒃᑐᖅᓯᒪᓂᐅᔪᓂ 
ᐊᒻᒪᓗ ᐅᑭᐅᖅᑕᖅᑐᒥ ᑭᒡᓕᐅᔪᓂᑦ 
ᓇᓗᓇᐃᖅᓯᓂᕐᒧᑦ ᓈᒻᒪᑦᑎᐊᖅᑐᒥ ᐊᒻᒪᓗ 
ᐃᓚᐃᓐᓈᖅᑕᐃᓕᒪᓂᕐᒧᑦ ᐱᓕᕆᓂᖃᖅᑐᒥᒃ.

ᐊᕕᒃᑐᖅᓯᒪᓂᐅᔪᖅ ᐊᐅᓚᑦᑎᕙᒃᑭᕗᑦ 
ᓂᐅᕕᐊᒃᓴᖃᖃᑦᑕᕐᓂᖅ ᐃᖃᓗᖕᓄᑦ ᐅᖁᒪᐃᓐᓂᖓᓄᑦ 
ᑮᓇᐅᔭᑎᒍᑦ ᐃᑲᔪᖅᑕᐅᓂᕐᓂ ᐱᓕᕆᐊᖑᔪᒥᑦ 
ᐃᑲᔪᕐᓂᕐᒧᑦ ᖁᑦᑎᒃᑐᒥ ᐅᓯᑲᑦᑕᖅᑕᐅᓂᖓᓂ 
ᐊᑭᐅᔪᓂᑦ ᐃᓚᒋᔭᐅᔪᓂ ᓂᐅᕕᐊᒃᓴᖃᖃᑦᑕᕐᓂᖅ 
ᐃᖃᓗᓕᕆᓂᕐᒥᑦ ᓄᓇᕗᒻᒥ ᐊᒻᒪᓗ 
ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᐊᒻᒪᓗ 
ᑲᒪᒋᔭᖃᕈᓐᓇᖅᓯᕙᓪᓕᐊᓂᖏᓐᓂ ᐱᓕᕆᐊᖑᔪᒥᒃ 
(ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᐊᒻᒪᓗ 
ᑲᒪᒋᔭᖃᕈᓐᓇᖅᓯᕙᓪᓕᐊᓂᖏᓐᓂ ᐱᓕᕆᐊᖑᔪᒥᒃ) 
ᐱᔪᓐᓇᖅᓯᒪᔪᑦ ᑮᓇᐅᔭᓂᒃ ᐃᑲᔪᖅᓱᐃᓂᕐᒧᑦ 300 
ᐅᖓᑖᓄᑦ ᐃᖃᓗᓕᕆᓂᕐᒧᑦ ᖃᐅᔨᓴᖅᑕᐅᓂᖏᓐᓂ 
ᐊᒻᒪᓗ ᐱᕙᓪᓕᐊᑎᑕᐅᓂᖏᓐᓂ ᐱᓕᕆᐊᒃᓴᐅᔪᓂᒃ 
ᓄᓇᕗᓕᒫᒥᑦ. ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑕᐅᓂᖓᓂ 
ᐊᒻᒪᓗ ᑲᒪᒋᔭᖃᕈᓐᓇᖅᓯᕙᓪᓕᐊᓂᖏᓐᓂ 
ᐱᓕᕆᐊᖑᔪᒥᒃ ᑮᓇᐅᔭᖃᖅᑎᑦᑎᓂᐅᔪᓂᒃ 
ᐱᔪᓐᓇᖅᓯᒪᕗᑦ ᐱᖓᓱᓂᒃ 8-ᓄᑦ ᐊᖏᓂᖅᓴᐅᔪᒥᒃ 
ᐊᑭᓪᓗᐊᖓᓂ ᐊᕐᕌᒍᒐᓴᓂ ᑕᐃᒪᙵᓂ 
ᓯᕗᓪᓕᕐᒥ ᐃᖃᓗᓕᕆᓂᕐᒧᑦ ᐸᕐᓇᒍᑎᒥᑦ, 
ᑕᑯᓚᐅᖅᓯᒪᙱᒃᑲᓗᐊᖅᑎᓪᓗᒋᑦ ᐊᖏᒡᓕᒋᐊᕐᓂᐅᔪᒥᒃ 
ᑮᓇᐅᔭᖃᖅᑎᑕᐅᓂᕐᒧᑦ ᑕᐃᒪᙵᓂ 2004-ᒥ.

ᐊᕕᒃᑐᖅᓯᒪᓂᐅᔪᖅ ᑐᕌᖓᓂᖃᖅᑐᒥᒃ 
ᐃᓚᐅᖃᑕᐅᓯᒪᕗᑦ ᐊᒥᓱᓂ ᐱᔪᓐᓇᑦᑎᐊᖅᓯᒪᓂᐅᔪᓂ 
ᐱᔾᔪᑎᖃᖅᑐᓂ ᖃᐅᔨᓴᕐᓂᕐᓄᑦ ᐊᒻᒪᓗ 
ᐱᕙᓪᓕᐊᑎᑕᐅᓂᐅᔪᓂᑦ ᓯᒡᔭᖅᐸᓯᖕᒥ ᐊᒻᒪᓗ 
ᐃᑭᕐᒥ ᐃᖃᓗᓕᕆᓂᕐᒥᑦ ᓄᓇᕗᒻᒥ ᐊᒻᒪᓗ 
ᑕᐃᒪᙵᓂ ᑐᕌᒐᖃᖅᑎᐅᓯᒪᕗᑦ ᑲᑐᔾᔨᖃᑎᒌᖑᔪᓂᑦ 
ᓴᖅᑭᑕᐅᓂᖓᓂ ᑕᒪᑐᒧᖓ ᓄᑖᙳᕆᐊᖅᑎᑕᐅᓯᒪᔪᒥ 
ᐃᖃᓗᓕᕆᓂᕐᒧᑦ ᐸᕐᓇᒍᑎᒧᑦ.  ᑕᐃᒪᐃᓐᓂᖓᓄᑦ, 
ᐱᓕᕆᕕᐅᔪᖅ ᐊᒻᒪᓗ ᐃᖃᓗᒐᓱᐊᕐᓂᕐᒧᑦ 
ᓇᑦᑎᕋᓱᐊᕐᓂᕐᒧᓪᓗ ᐱᓕᕆᕕᒃ ᐊᒃᓱᕈᐃᓐᓇᕐᓂᐊᖅᐳᑦ 
ᑲᑐᔾᔨᖃᑎᒌᒡᓗᑎᒃ ᑮᓇᐅᔭᖃᕐᕕᐅᕙᒃᑐᓂᑦ 
ᒪᑭᒪᔾᔪᑕᐅᓇᓱᐊᖅᑐᓂ ᐱᕙᓪᓕᐊᑎᑕᐅᓂᖓᓂ 
ᓄᓇᕗᒻᒥ ᐃᖃᓗᓕᕆᓂᕐᒧᑦ.

ᓯᕗᒧᑦ ᐊᑉᓗᖅᑕ ᐋᖅᑭᒃᓱᐃᕗᖅ 
ᒫᓐᓇᐅᔪᒥ ᑕᐅᑐᙳᐊᖅᑕᐅᔪᒥ 
ᐊᒻᒪᓗ ᐱᓕᕆᐊᒃᓴᕆᔭᐅᔪᓄᑦ 
ᓄᓇᕗᒻᒥ ᒐᕙᒪᒃᑯᓐᓂᑦ ᓴᙱᔪᒥᒃ 
ᑐᕌᖓᓂᖃᖅᑐᒥᒃ ᐱᕈᖅᓴᐃᓂᕐᒧᑦ 
ᓄᓇᕗᒻᒥ ᐸᐸᑦᑏᓐᓇᕐᓂᐊᖅᑐᒥᒃ 
ᓯᕗᓂᒃᓴᒧᑦ ᑎᑭᑉᐸᓪᓕᐊᔪᓄᑦ 
ᓴᙱᔪᒥᒃ, ᐆᒻᒪᕆᒃᑐᒥ 
ᐃᓕᖅᑯᓯᐅᔪᒥᒃ, ᑮᓇᐅᔾᔭᒃᓴᓂᐅᔪᒥᒃ 
ᐊᒻᒪᓗ ᐃᓅᖃᑎᒌᖕᓂ 
ᒥᐊᓂᕆᔭᐅᔪᓄᑦ ᐃᓄᖕᓂ 
ᐱᓐᓇᕆᔭᐅᔪᓄᑦ. ᐃᓕᓴᖅᓯᓂᖃᕆᕗᖅ 
ᐱᒻᒪᕆᐅᔪᒥᒃ ᐊᑐᕐᓂᖃᐅᑎᖓᓂ 
ᐃᑲᔪᕈᑎᒃᓴᓂ ᐱᕙᓪᓕᐊᑎᑦᑎᓂᐅᔪᒥᒃ 
ᐱᒻᒪᕆᐅᓪᓗᓂ ᐊᐅᓚᑦᑎᔨᐅᓪᓗᓂ 
ᑮᓇᐅᔾᔭᒃᓴᕈᑕᐅᓂᐊᖅᑐᓄᑦ.



ᐃᖃᓗᓕᕆᔨᕗᑦ
11

ᐃᓄᐃᑦ ᐊᑯᓂᐅᔪᒥᒃ ᐃᒪᕐᒥᐅᑕᓄᑦ 
ᐃᑲᔪᕈᑎᒃᓴᖃᖅᓯᒪᕗᑦ ᐆᒪᓂᖏᓐᓄᑦ. 
ᑕᐃᔅᓱᒪᓂᐅᓚᐳᖅᑐᒥᒃ ᐃᓄᐃᑦ ᐱᕙᓪᓕᐊᑎᑦᑎᓯᒪᕗᑦ 
ᐋᖅᑭᒃᑕᐅᓯᒪᔪᓄᑦ ᐱᓕᕆᔾᔪᑎᓂᒃ ᑐᕌᖓᓂᖃᖅᑐᓄᑦ, 
ᐊᖑᓇᓱᖕᓂᕐᓄᑦ ᐊᑐᖅᑕᐅᕙᒃᑐᓂ ᐊᒻᒪᓗ 
ᐱᓐᓇᕆᔭᐅᓂᐅᔪᓂᑦ ᐊᖏᐸᓗᒃᑐᒥ ᐊᔭᐅᕆᓯᒪᔪᓄᑦ 
ᐱᕙᓪᓕᐊᑎᑕᐅᓂᖏᓐᓂ ᒫᓐᓇᒨᓕᖓᔪᓄᑦ ᐊᒻᒪᓗ 
ᒪᑭᒪᔾᔪᑕᐅᓂᐊᖅᑐᓄᑦ ᐃᖃᓗᓕᕆᓂᕐᒥ ᓄᓇᕗᒻᒥ. 
ᐃᖃᓗᒐᓱᖕᓂᕐᒧᑦ ᐱᓕᕆᔨᕐᔪᐊᖑᔪᑦ, ᐃᓚᖃᖅᖢᓂ 
ᓂᕿᒃᓴᐅᓂᐊᖅᑐᓄᑦ ᐊᒻᒪᓗ ᓂᐅᕕᐊᒃᓴᖃᖃᑦᑕᕐᓂᖅ 
ᐃᖃᓗᓕᕆᓂᕐᒥᑦ, ᑲᔪᓰᓐᓇᖅᓯᒪᕗᑦ ᐆᒧᖓ 
ᐱᖃᕐᔪᐊᖅᑐᒧᑦ ᐃᓕᖅᑯᓯᐅᔪᒥᒃ ᒫᓐᓇᐅᓕᖅᑲᖓᔪᒧᑦ 
ᐃᓱᒪᒋᔭᐅᓂᐅᔪᒥᑦ ᐋᓐᓂᐊᖃᕐᓇᙱᑦᑐᓕᕆᓂᖓᓄᑦ 
ᐊᒻᒪᓗ ᖃᓄᐃᙱᑦᑎᐊᕐᓂᖏᓐᓄᑦ ᓄᓇᕗᒻᒥᐅᓄᑦ.

ᓄᓇᕘᑉ ᐃᖃᓗᒐᓱᖕᓂᕐᒧᑦ ᐱᓕᕆᔨᕐᔪᐊᖑᔪᓄᑦ 
ᐊᖏᐸᓗᒃᑐᒥ ᐃᖏᕐᕋᓂᖃᖅᓯᒪᕗᑦ. 
ᐅᕘᓇ ᐊᖏᒡᓕᒋᐊᖅᑐᓄᑦ ᑰᑕᓄᑦ ᐊᒻᒪ 
ᑐᓂᐅᖅᑲᖅᑕᐅᓯᒪᓂᖓᓐᓄᑦ ᓄᓇᕗᒻᒥ 
ᐱᓕᕆᐊᖑᔪᒪᔪᓂᑦ, ᐱᐅᓯᒋᐊᖅᑐᒧᑦ ᐱᓕᕆᔨᕐᔪᐊᖑᔪᓄᑦ 
ᑲᑐᔾᔨᖃᑎᒌᖕᓂᕐᓂ, ᓴᖅᑭᑕᐅᓂᖓᓂ ᓄᓇᕗᒻᒥ 
ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ ᑲᑐᔾᔨᖃᑎᒌᖏᓐᓂᑦ 

2011-ᒥ, ᓴᙱᔪᒥᒃ ᓇᓗᓇᐃᒃᑯᑕᖏᓐᓂ 
ᐱᕙᓪᓕᐊᑎᑕᐅᓂᖓᓂ ᐊᒻᒪᓗ ᐱᐅᓂᖓᓂ 
ᓴᓇᓯᒪᔪᓄᑦ, ᐊᖏᒡᓕᒋᐊᖅᑐᒥ ᖃᐅᔨᓴᕐᓂᕐᒧᑦ 
ᐱᓕᕆᐊᖑᔪᓂ ᐊᒻᒪᓗ ᐱᔪᓐᓇᕐᓂᕆᔭᖏᓐᓂ, 
ᐊᒻᒪᓗ ᑕᐅᑐᒃᑕᑐᐊᖃᑲᐃᓐᓇᕐᓂᕐᒥᑦ ᐱᓕᒻᒪᒃᓴᓂᕐᒧᑦ 
ᐱᓕᕆᐊᖑᔪᓂᑦ - ᓄᓇᕘᑉ ᐃᖃᓗᓕᕆᓂᖏᑦ 
ᐊᖏᐸᓗᒃᐳᑦ ᐊᒻᒪᓗ ᐱᕈᖅᐸᓪᓕᐊᓪᓗᑎᒃ 
ᐃᑲᔪᖅᓱᐃᖃᑕᐅᕗᑦ ᓄᓇᕘᑉ ᑮᓇᐅᔾᔭᒃᓴᓂᖓᓐᓂ.

ᓴᓂᕌᒍᑦ ᐅᖃᐅᓯᒃᓴᖅ: 
ᑲᑎᓪᓗᒍ ᓄᓈᖅᑕᐅᔪᑦ 
ᐊᑭᖏᓐᓂ 2015-ᒥ ᐱᖓᓱᓂᒃ 
ᓂᐅᕕᐊᒃᓴᖃᖃᑦᑕᕐᓂᐅᒐᔪᒃᑐᓂ 
ᐆᒪᔪᐃᑦ ᐊᔾᔨᒌᖕᓂᖏᓐᓂ 
ᐊᖑᓇᓱᒃᑕᐅᔪᓂᑦ (ᖃᓕᕋᓕᖕᓂᑦ, 
ᑭᖑᒃᐸᑦ, ᐃᖃᓗᑦ) $86.3 ᒥᓕᐊᓐ-
ᖑᓚᐅᖅᐳᖅ. 

2015-ᒥ ᓄᓇᕗᒻᒥ  
ᐃᖃᓗᓕᕆᓂᕐᒧᑦ ᑭᓪᓕᓯᓂᐊᖅᑕᐅᓯᒪᔪᑦ ᖃᓕᕋᓕᖕᓂᑦ ᑭᖑᒃᐸᑦ ᐃᖃᓗᑦ

ᑲᑎᓪᓗᒍ ᑰᑕ ᐊᑐᐃᓐᓇᐅᔪᖅ ᓄᓇᕗᒻᒥ 11,350 t 10,995 t 362,873 
ᑭᓕᒍᕌᒻ

ᓄᓈᖅᑕᐅᔪᑦ ᐊᑭᓪᓗᐊᖏᓐᓂ3 $7,000/t $3,500/t $4.96/
ᑭᓕᒍᕌᒻ

ᑲᑎᓪᓗᒍ ᓄᓈᖅᑕᐅᔪᑦ ᐊᑭᖏᓐᓂ ᑰᑕᒥᒃ $80 ᒥᓕᐊᓐ $38.5 ᒥᓕᐊᓐ $8.8 ᒥᓕᐊᓐ

ᐊᖑᓇᓱᒃᑕᐅᓪᓚᕆᒃᑐᑦ 11,150 t 1,897 t 72,574 
ᑭᓕᒍᕌᒻ

ᓄᓈᖅᑕᐅᔪᑦ ᐊᑭᖏᓐᓂ ᐊᖑᓇᓱᒃᑕᐅᓪᓚᕆᒃᑐᓄᑦ $78 ᒥᓕᐊᓐ $6.5 ᒥᓕᐊᓐ $1.8 ᒥᓕᐊᓐ

ᑲᑎᓪᓗᒍ ᓄᓈᖅᑕᐅᔪᑦ ᐊᑭᖏᓐᓂ ᑰᑕᒧᑦ  
(ᑕᒪᒃᑭᑦ ᐆᒪᔪᐃᑦ ᐊᔾᔨᒌᖕᓂᖏᓐᓂ) $127.3 ᒥᓕᐊᓐ

ᑲᑎᓪᓗᒍ ᓄᓈᖅᑕᐅᔪᑦ ᐊᑭᖏᓐᓂ ᐊᖑᓇᓱᒃᑕᐅᓪᓚᕆᒃᑐᑦ  
(ᑕᒪᒃᑭᑦ ᐆᒪᔪᐃᑦ ᐊᔾᔨᒌᖕᓂᖏᓐᓂ) $86.3 ᒥᓕᐊᓐ

ᑲᑎᓪᓗᒍ ᓂᕿᓂᒃ ᐃᓇᖏᖅᓯᓂᖏᓐᓄᑦ ᐊᑭᓪᓗᐊᖓ (ᐃᖃᓗᑐᐊᑦ) $7.2 ᒥᓕᐊᓐ ᓂᕿᓄᑦ ᐃᓇᖏᖅᑕᐅᓂᖏᓐᓂ 
ᐊᑭᓪᓗᐊᖓ ᐃᖃᓗᖕᓂᑦ ᐊᕐᕌᒍᑕᒫᑦ

3 ᓂᐅᕕᖅᑕᐅᑎᓪᓗᒍ ᐊᑭᖓ ᐊᑭᐅᕗᖅ ᐊᑭᓕᖅᑕᐅᔪᒥᒃ ᓂᕿᒧᑦ/ᓴᓇᔭᐅᓯᒪᔪᒥᒃ 
ᓄᓈᖅᑕᐅᔪᑦ ᐊᑭᖓ ᐊᑭᐅᕗᖅ ᐊᑭᓕᖅᑕᐅᔪᓄᑦ ᐊᖑᓇᓱᒃᑎᓄᑦ ᑐᓚᒃᑕᕐᕕᖕᒥ 
ᑕᐃᑲᓂᓘᓐᓃᑦ ᐃᓯᖐᔭᖅᑕᐅᓂᖓᓂ.

ᐱᓕᕆᔨᕐᔪᐊᖑᔪᑦ ᐃᓗᐃᑦᑑᑎᓪᓗᒋᑦ 
ᐊᖏᐸᓗᒃᑐᒥᒃ ᐱᕈᖅᓯᒪᑎᓪᓗᒋᑦ ᓱᓕ ᐊᒃᓱᕈᖅᐳᑦ 
ᐱᑕᖃᙱᓗᐊᕐᓂᖏᓐᓄᑦ ᐃᒪᕐᒥᐅᑕᓄᑦ 
ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, 
ᑮᓇᐅᔭᖃᖅᑎᑕᐅᓂᖏᓐᓂ ᐃᓕᓐᓂᐊᕐᓂᕐᒧᑦ ᐊᒻᒪ 
ᐱᓕᒻᒪᒃᓴᓂᕐᒧᑦ, ᐊᑭᖓᓂ ᐊᒻᒪ ᐊᑯᓂᐅᓂᖓᓂ 
ᐱᕈᖅᓴᓂᕐᒧᑦ ᐊᒻᒪᓗ ᐊᖏᒡᓕᒋᐊᕐᓂᖓᓄᑦ 
ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒥᑦ, ᐅᖓᓯᖕᓂᖓᓂ 
ᓄᓇᕗᒻᒥ, ᐅᓯᑲᑦᑕᕐᓂᕐᒧᑦ ᐊᑭᐅᔪᓂᒃ, 
ᐊᓐᓂᑭᓴᐅᑎᓂᐅᔪᓂᑦ ᐃᒪᕐᒥᐅᑕᓂᒃ ᐱᕈᖅᓴᐃᓂᕐᒧᑦ 
ᐃᖃᓗᖕᓂ, ᐱᑕᖃᙱᓗᐊᕐᓂᖓᓂ ᓄᓇᕗᒻᒧᑦ-
ᑐᕌᖓᔪᓄᑦ ᐃᖃᓗᓕᕆᓂᕐᒧᑦ ᐱᖁᔭᕋᓛᓂᑦ, ᐊᒻᒪᓗ 
ᓈᒻᒪᙱᑦᑐᓂ ᑭᒡᓕᐅᔪᓂᑦ ᐃᑭᕐᒥ ᐃᖃᓗᓕᕆᓂᕐᒥᑦ 
ᐱᔾᔪᑎᖃᖅᑐᒥᒃ ᑐᓂᔭᐅᓯᒪᖏᓐᓂᖓᓂ ᓈᒻᒪᒃᑐᒥᒃ 
ᐃᓚᒋᔭᐅᓂᖏᓐᓄᑦ ᖃᓂᒋᔭᖓᓐᓂ ᑭᖑᒃᐸᓂᑦ ᐊᒻᒪᓗ 
ᖃᓕᕋᓕᖕᓂᑦ ᐃᑲᔪᕈᑎᒃᓴᓂᒃ.

ᐊᒡᕕᐊᕈᑕᐅᔪᑦ ᐱᕕᒃᓴᖃᕐᓂᐅᒋᕗᑦ; ᐱᕕᒃᓴᖃᕐᓂᐅᔪᑦ 
ᐱᓕᕆᖃᑎᒌᖕᓂᕐᒧᑦ ᐱᐅᓂᐅᔪᒧᑦ ᐃᓄᖕᓄᑦ ᐊᒻᒪᓗ 
ᓄᓇᕗᒻᒧᑦ, ᐊᑐᓕᖅᑎᑦᑎᓂᕐᒧᑦ ᐱᐅᓂᖅᐹᓂᒃ 
ᐊᑐᖅᑕᐅᕙᒃᑐᓂ, ᐃᓕᑦᑎᓂᕐᒧᑦ ᐱᐅᔪᓂᒃ ᐊᒻᒪ 
ᐱᐅᙱᑦᑐᓂᒃ ᐊᑐᖅᑕᐅᓂᑯᓂ ᐊᓯᖏᓐᓂ, ᐊᒻᒪᓗ 
ᐋᖅᑭᒃᓱᐃᓂᕐᒧᑦ ᓯᕗᓂᒃᓴᖓᓂ ᐃᖃᓗᓕᕆᓂᕐᒥᑦ 
ᓄᓇᕗᒻᒥ ᐱᐅᓂᖅᐹᖑᔪᒃᑯᑦ.

ᓯᒡᔭᖅᐸᓯᖕᒥ ᐊᒻᒪ 
ᓄᓇᐅᑉ ᐃᓗᐊᓂ 
ᐃᖃᓗᓕᕆᓂᖅ
ᓯᒡᔭᖅᐸᓯᖕᒥ ᐃᖃᓗᓕᕆᓂᖅ ᓄᓇᕗᓕᒫᒥ 
ᑕᐅᑐᒃᑕᑐᐊᖃᑲᐃᓐᓇᖅᐳᑦ ᐃᖃᓗᖕᓂᑦ, ᑭᓯᐊᓂ 
ᐃᓚᖏᑦ ᐱᕙᓪᓕᐊᑎᑦᑎᓯᒪᕗᑦ ᓴᙱᔪᓂ ᓯᒡᔭᖅᐸᓯᖕᒥ 
ᐃᖃᓗᓕᕆᓂᕐᒥᑦ ᑲᕕᓴᓕᖕᓂ ᐊᒻᒪᓗ ᖃᓕᕋᓕᖕᓂᑦ 
ᐊᒻᒪᓗ ᐊᓯᖏᑦ ᕿᓂᖅᐸᓪᓕᐊᓂᕐᒦᑉᐳᑦ ᐱᓕᕆᓂᐅᔪᓂᒃ 
ᐱᓇᓱᐊᕐᓂᕐᓄᑦ ᑭᖑᒃᐸᓂᑦ, ᓯᐅᓐᓇᑦ ᐊᒻᒪᓗ ᐊᒻᒨᒪᔪᓂᑦ.

4 2014-ᒥ, 70 ᐅᖓᑖᓂ ᓚᐃᓴᓐᓯᓕᖕᓂ ᐃᓚᐅᔪᓂᒃ  ᑎᓂᔾᔨᕕᖕᒥ 
ᓯᒡᔭᖅᐸᓯᖕᒥ ᐅᑭᐅᒃᑯᑦ ᐃᖃᓗᓕᕆᓂᕐᒥᑦ.

ᓴᓂᕌᒍᑦ ᐅᖃᐅᓯᒃᓴᖅ ᐊᔾᔨᙳᐊᖃᖅᖢᓂ: 
ᐊᕐᕌᒍᑦ 30 ᐊᓂᒍᖅᓯᒪᓕᖅᑎᓪᓗᒍ 
ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑕᐅᓂᖓᓂ, 
ᐸᖕᓂᖅᑑᒥ, ᓄᓇᓕᐅᔪᑦ ᑕᑯᕙᓪᓕᐊᓕᖅᐳᑦ 
ᓴᙱᔪᒥᒃ ᓄᓈᖅᑕᐅᔪᓂ ᐊᒻᒪᓗ ᖁᑦᑎᒃᑐᒥ 
ᑭᒡᓕᐅᔪᒥ ᓄᓇᓕᖕᓂ ᐃᓚᐳᓂᐅᔪᓂᑦ4 
ᓯᒡᔭᖅᐸᓯᖕᒥ ᐅᑭᐅᒃᑯᑦ ᖃᓕᕋᓕᖕᓂᑦ 
ᐃᖃᓗᓕᕆᓂᕐᒥᑦ ᐱᑕᖃᕈᓐᓇᖅᑐᒥᒃ 
ᐊᐅᔭᒃᑯᑦ ᖃᓕᕋᓕᖕᓂᑦ ᐃᖃᓗᓕᕆᓂᕐᒥᑦ. 
ᓄᓇᕗᒻᒥ ᒐᕙᒪᒃᑯᑦ ᓂᐅᕕᓚᐅᖅᐳᑦ 
ᐅᑭᐅᒃᑯᑦ ᐃᖃᓗᒐᓱᖕᓂᕐᒧᑦ ᐱᓕᕆᔾᔪᑎᓂᒃ 
ᐊᒻᒪᓗ ᐱᓕᒻᒪᒃᓴᓂᕐᒧᑦ ᓄᓇᓕᐅᔪᓄᑦ 
ᐊᒻᒪᓗ ᐊᐅᔭᒃᑯᑦ ᐱᓕᒻᒪᒃᓴᓂᕐᒧᑦ 
ᑲᓛᖦᖠᐅᑉ ᓄᓈᓐᓂ ᓄᑖᙳᖅᐸᓪᓕᐊᔪᓄᑦ 
ᓅᑎᕆᓂᕐᒧᑦ ᐱᓕᕆᐊᒃᓴᐅᔪᒥᑦ 2012-
ᒥ, ᑲᓛᖦᖠᐅᑉ ᓄᓈᓐᓂ ᖃᓕᕋᓕᖕᓂᑦ 
ᐃᖃᓗᒐᓱᒃᑎᐅᔪᑦ ᑐᓂᓯᓚᐅᖅᐳᑦ ᒥᑭᑦᑐᓂ 
ᐅᒥᐊᕐᓂᑦ ᓯᒡᔭᖅᐸᓯᖕᒥ ᐃᖃᓗᓕᕆᓂᕐᒥᑦ 
ᐱᓕᒻᒪᒃᓴᓂᕐᒥ ᓄᓇᓕᖕᓂ ᐃᖃᓗᒐᓱᒃᑎᓄᑦ. 
ᐅᑭᐅᖑᔪᓂ 2012-13-ᒥ ᐊᒻᒪᓗ 2013-14-
ᒥ ᑮᓇᐅᔾᔭᒃᓴᓂᕐᒧᑦ ᐱᕈᖅᐹᓪᓕᕐᓂᐅᓚᐅᖅᐳᖅ 
ᓄᓇᓕᖕᓄᑦ, ᐃᓚᖃᖅᖢᓂ ᑮᓇᐅᔭᓪᓚᕆᒃᑎᒍᑦ 
ᓂᐅᕕᖅᑎᑦᑎᓂᐅᔪᓂᒃ ᐃᖃᓗᖕᓂᑦ ᐊᒻᒪᓗ 
ᒪᕐᕈᖓᓂ ᐱᕙᓪᓕᕈᑕᐅᔪᓂ ᓲᕐᓗ ᓂᐅᕕᕐᓂᕐᓄᑦ 
ᐅᖅᓱᐊᓗᖕᒥ ᐊᒻᒪᓗ ᐱᖁᑎᓄᑦ. ᑕᐃᒪᙵᓂ 
2014-ᒥ ᐃᖃᓗᓕᕆᓂᖅ ᑎᑭᐅᑎᓯᒪᕗᑦ 300 
ᑕᓐ ᐅᖓᑖᓂᑦ ᖃᓕᕋᓕᖕᓂᑦ ᐊᑐᓂ ᐅᑭᐅᕐᒥᑦ 
ᐊᑭᓪᓗᐊᒥᒃ ᓄᓇᓕᖕᓄᑦ $2.4 ᒥᓕᐊᓐ-
ᐸᓗᖕᓂᑦ. ᑕᒪᓐᓇ ᐃᖃᓗᒐᓱᖕᓂᐅᔪᖅ ᓱᓕ 
ᐊᑖᓃᕐᔪᐊᖅᐳᖅ ᑲᑎᓪᓗᒍ ᐱᔭᐅᔪᓐᓇᖅᑐᓂ 
ᐃᖃᓗᒐᓱᒃᑕᐅᓂᕐᓄᑦ (TAH) 500 ᑕᓐᓂ 
ᐋᖅᑭᒃᑕᐅᓯᒪᔪᒥᑦ ᓯᒡᔭᖅᐸᓯᖕᒥ ᐃᖃᓗᓕᕆᓂᕐᒥᑦ 
(ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ) 2005-
ᒥ. ᐱᔭᕇᖅᑕᐅᓂᖓᓂ ᐸᖕᓂᖅᑑᒥ ᒥᑭᑦᑐᓄᑦ 
ᐅᒥᐊᕐᓄᑦ ᑐᓚᒃᑕᕐᕕᖓᓐᓂ, ᓯᒡᔭᖅᐸᓯᖕᒥ 
ᐊᐅᔭᒃᑯᑦ ᖃᓕᕋᓕᖕᓂᑦ ᐃᖃᓗᓕᕆᓂᕐᒥᑦ 
ᓂᕆᐅᒋᔭᐅᕗᖅ ᐱᕙᓪᓕᐊᑎᑕᐅᓂᐊᕐᓂᖓᓂ. 
ᐃᖃᓗᓕᕆᓂᕐᒥᑦ ᐱᕙᓪᓕᐊᑎᑕᐅᓂᖓᓂ 
ᐸᖕᓂᖅᑑᒥ ᐱᐅᔪᒥᒃ ᐊᒃᑐᐃᓂᖃᖅᐳᑦ ᐊᓯᖏᓐᓂ 
ᕿᑭᖅᑕᓂ ᓄᓇᓕᐅᔪᓂᒃ, ᐱᕚᓪᓕᕐᓂᖃᖅᑐᓂ 
ᐃᓕᑕᐅᕙᓪᓕᐊᔪᓄᑦ ᐊᒻᒪ ᖃᐅᔨᓴᕐᓂᐅᔪᓄᑦ 
ᐱᓕᕆᐊᖑᔪᓂ ᐃᖃᓗᓕᕆᓂᕐᒥ ᐸᖕᓂᖅᑑᑉ 
ᖃᓂᒋᔭᖓᓐᓂ.

© Sarah Arnold

ᐃᖃᓗᑦ
2015-ᒥ, 72,000 ᑭᓗᒍᕌᒻᒥ ᐅᖓᑖᓂ 
ᐃᖃᓗᒃᑕᐅᔪᖃᓚᐅᖅᐳᖅ ᓂᐅᕕᐊᒃᓴᖃᖃᑦᑕᕐᓂᐊᕐᓗᑎᒃ 
ᓂᐅᕕᖅᑕᐅᓂᕐᒧᑦ ᐊᑭᓪᓗᐊᖓᓂ $1.8 ᒥᓕᐊᓐᓂᑦ. 
“ᐃᖅᓯᓇᓪᓚᕆᒃᑐᑦ ᐃᖃᓗᑦ” ᐊᑎᖃᖅᑐᓂᒃ 
ᐱᔪᓐᓇᑦᑎᐊᖅᓯᒪᕗᖅ ᓴᖅᑭᑎᑦᑎᓂᕐᒥᑦ ᓄᓇᕗᒻᒥ 
ᐃᖃᓗᖕᓂᑦ ᓴᓇᓯᒪᔪᓂᒃ ᖁᑦᑎᒃᑑᓂᖓᓂ 
ᓴᓇᓯᒪᔪᒥᒃ ᐱᖅᑯᓯᑐᖃᖅᑎᒍᑦ ᐃᖃᓗᒐᓱᒃᑕᐅᓂᑯᓂ 
ᓴᓗᒪᑦᑎᐊᖅᑐᒥᙶᖅᑐᒥᑦ ᐊᕙᑎᐅᔪᒥᑦ.  ᐊᑭᖓᓄᑦ-
ᐃᓚᒋᐊᖅᑕᐅᓯᒪᔪᒥᒃ ᓴᓇᓯᒪᔪᓂᒃ ᓲᕐᓗ ᐃᖃᓗᑦ 
ᐅᖁᒻᒥᐊᒐᑦ ᐊᒻᒪᓗ ᐃᖃᓗᑦ ᐱᔅᓯᓕᐊᖑᔪᑦ 
ᐃᓕᓴᕐᓇᖅᑑᓂᖏᓐᓂ ᓄᓇᕗᒻᒥ ᓴᓇᔭᐅᓯᒪᔪᓄᑦ 
ᓂᕆᔭᐅᕙᒃᑐᓂ ᑕᒪᒃᑭᓂ ᐃᓗᐊᓂ ᐊᒻᒪᓗ  
ᓯᓚᑖᓂ ᓄᓇᕗᒻᒥ. 

ᐃᓚᖏᑦ ᓄᓇᓕᐅᔪᑦ, ᐃᓚᖃᖅᖢᓂ ᓇᐅᔮᑦ, 
ᓴᓪᓖᑦ, ᐃᒡᓗᓕᒃ, ᐊᒻᒪᓗ ᕿᑭᖅᑕᕐᔪᐊᖅ, ᐅᑭᐅᕐᒧᑦ 
ᐃᖃᓗᓕᕆᓂᕐᒥᑦ ᑐᙵᕕᖃᕐᓂᖅᓴᐅᕗᑦ, ᒥᑦᑎᒪᑕᓕᒃ, 
ᑎᑭᕋᕐᔪᐊᖅ, ᑲᖏᖅᖠᓂᖅ ᐊᒻᒪᓗ ᐃᖃᓗᒃᑑᑦᑎᐊᖅ 
ᐱᓕᕆᓂᖅᓴᐅᓲᖑᑎᓪᓗᒋᑦ ᐊᐅᔭᒃᑯᑦ ᑕᖅᑭᐅᔪᓂᑦ. 
ᒪᕐᕉᖕᓂ ᑰᖕᓂᑦ ᐃᖃᓗᒃᑑᑦᑎᐊᑉ ᖃᓂᒋᔭᖓᓂ 
ᐃᖃᓗᒐᓱᖕᓂᖅ ᐱᓕᕆᐊᖑᕙᒃᐳᑦ ᓴᐳᑎᓄᑦ, 
ᑕᒪᕐᒥᒐᓚᐃᑦ ᓄᓇᕗᒻᒥ ᐊᑐᖅᐸᒃᑎᓪᓗᒋᑦ 
ᒪᑦᑎᑦᑕᐅᑎᓂᒃ. ᕿᑎᕐᒥᐅᑦ ᐊᕕᒃᑐᖅᓯᒪᓂᑐᐊᖑᕗᖅ 
ᐊᑐᕐᓂᕐᒧᑦ ᖃᖓᑕᓲᒃᑰᖅᑐᓂ ᐅᓯᑲᑦᑕᕐᓂᕐᒧᑦ ᐃᖃᓗᖕᓂ 
ᐃᖃᓗᕆᕝᕕᖕᓄᑦ. ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ, 
ᐃᖃᓗᒐᓱᒃᑏᑦ ᐅᓯᑲᑦᑕᓲᖑᕗᑦ ᐱᔭᒥᓂᑦ ᓄᓇᒧᑦ 
ᓯᑭᑑᒃᑯᑦ ᐊᒻᒪ ᖃᒧᑎᒃᑯᑦ, ᐅᒥᐊᒃᑯᓪᓘᓐᓃᑦ.

300-ᐸᓗᖕᓂ “ᐊᑐᖅᑕᐅᔪᒃᓴᖅ V-ᒥ” ᐃᒪᖃᕐᓂᐅᔪᓂᑦ 
ᓄᓇᕗᒻᒥ ᐃᖃᓗᒐᓱᒡᕕᐅᔪᓐᓇᖅᑐᓂ 
ᓂᐅᕕᐊᒃᓴᖃᖃᑦᑕᕐᓂᕐᒧᑦ  ᐆᒪᔪᐃᑦ ᐊᔾᔨᒌᖕᓂᖏᓐᓂ 
ᐃᓚᖃᖅᑐᒥ ᐃᖃᓗᑦ, ᐃᓯᐅᕋᓕᑦᑖᑦ, ᑲᕕᓴᓕᒃ, 
Arctic cisco ᐊᒻᒪᓗ ᐆᒐᖅ[1] ᐅᕘᓇ ᒫᓐᓇᐅᔪᒥ 
ᐱᖁᔭᕋᓛᒧᑦ ᒪᓕᒋᐊᓕᖏᓐᓂ. ᐊᕐᕌᒍᑕᒫᑦ, ᑲᓇᑕᒥ 
ᐃᖃᓗᓕᕆᔨᒃᑯᑦ ᐃᒪᓕᕆᓂᕐᒧᓪᓗ ᓂᕈᐊᖅᓯᕗᑦ 
ᓂᕈᐊᒐᒃᓴᓂ ᐅᓄᕐᓂᐅᔪᓂᒃ ᑖᒃᑯᓇᓂ ᐃᒪᖃᕐᓂᐅᔪᓂᑦ 
ᒪᑐᐃᖓᑎᑕᐅᓂᖏᓐᓂ ᓂᐅᕕᐊᒃᓴᖃᖃᑦᑕᕐᓂᕐᒧᑦ5  
ᐃᖃᓗᒐᓱᖕᓂᕐᒧᑦ ᐊᒻᒪᓗ ᑕᒪᒃᑭᑦ ᐊᒥᐊᒃᑯᔪᑦ 
ᐃᒪᖃᕐᓂᐅᔪᑦ ᒪᑐᐃᖅᑕᐅᔪᓐᓇᕆᕗᑦ ᑐᒃᓯᕋᕐᓗᑎᒃ 
ᓄᓇᓕᖕᓂ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᓐᓄᑦ.  ᖃᔅᓯᒐᓚᖕᓂ ᕿᓂᕐᓂᕐᒧᑦ 
ᐃᖃᓗᓕᕆᓂᖅᑕᓕᒃ ᐱᓕᕆᐊᖑᓯᒪᓕᖅᑐᓂ 

5 ᓄᓇᑦᓯᐊᖅ ᐃᖃᓗᓕᕆᓂᕐᒥᑦ ᐱᖁᔭᕋᓛᑦ (ᒫᓐᓇᐅᔪᒥ ᐊᐃᑉᕆᓕ 12, 2016-
ᒧᑦ): http://laws-lois.justice.gc.ca

ᓄᖅᑲᓚᐅᖅᐸᒃᖢᑎᒃ ᐃᖏᕐᕋᓯᒃᑲᓐᓂᖅᐸᒃᖢᑎᒃ 
ᑕᐃᒪᙵᓂ 1990-ᖏᓐᓂ ᐊᒻᒪᓗ, ᖃᔅᓯᐊᕐᔪᖕᓄᑦ 
ᐊᕐᕌᒍᓅᓕᖅᑐᖅ, ᐃᓚᖃᖅᐳᑦ 11-ᓂ ᐃᒪᖃᕐᓂᐅᔪᓂᑦ 
ᐸᖕᓂᖅᑑᒥ, ᐱᖓᓱᓂᒃ ᒥᑦᑎᒪᑕᓕᖕᒥ ᐊᒻᒪ ᐊᑕᐅᓯᖅ 
ᕿᑭᖅᑕᕐᔪᐊᕐᒥ. 2015-ᒥ, ᕿᓂᕐᓂᕐᒧᑦ ᐃᖃᓗᖕᓄᑦ 
ᐃᖃᓗᓕᕆᓂᖅᑕᖃᓚᐅᖅᐳᖅ ᐃᒡᓗᓕᖕᒥ ᐊᒻᒪᓗ 
ᓴᓪᓕᓂᑦ.

ᐱᖓᓱᑦ ᐋᖅᑭᒃᑕᐅᓯᒪᔪᓂ ᐃᖃᓗᕆᕝᕕᖕᓂ 
(ᑭᕙᓪᓕᕐᒥ ᐅᑭᐅᖅᑕᖅᑐᒥ ᓂᕿᓂᒃ ᓕᒥᑎᑦ 
ᑲᖏᖅᖠᓂᕐᒥ, ᐸᖕᓂᖅᑑᒥ ᐃᖃᓗᓕᕆᓂᖅ ᓕᒥᑎᑦ 
ᐸᖕᓂᖅᑑᒥ, ᐊᒻᒪᓗ ᕿᑎᕐᒥᐅᑦ ᓂᕿᑦ ᓕᒥᑎᑦ 
ᐃᖃᓗᒃᑑᑦᑎᐊᕐᒥ) ᐃᖃᓗᓕᕆᕙᒃᐳᑦ ᐊᒻᒪᓗ ᑲᕕᓴᓕᖕᓂ 
ᓴᓇᓯᒪᔪᓄᑦ ᓂᕆᔭᐅᕙᒃᓱᓂ ᐊᖏᐸᓗᒃᑐᒥ ᐊᒻᒪᓗ 
ᐊᖏᒡᓕᕙᓪᓕᐊᔪᒥᑦ ᓄᓇᓕᖕᓂ ᓂᐅᕕᖅᑕᐅᕙᒃᑐᓂ 
ᐊᒻᒪᓗᑦᑕᐅᖅ ᑲᓇᑕᓕᒫᒥᑦ ᐊᒻᒪᓗ ᓄᓇᕐᔪᐊᓕᒫᒥᒃ. 
ᐸᖕᓂᖅᑑᖅ ᐃᖃᓗᓕᕆᓂᖅ ᓕᒥᑎᑦ ᐊᒻᒪ ᕿᑎᕐᒥᐅᑦ 
ᓂᑭᑦ ᓕᒥᑎᑦ ᐱᔪᓐᓇᕐᓂᖃᖅᐳᑦ ᐃᖃᓗᓕᕆᓂᕐᒥᑦ 
ᓄᓇᓕᖏᓐᓂ ᐃᓂᒋᔭᒥᓂᑦ. ᐊᓯᖏᑦ ᓄᓇᓕᐅᔪᑦ 
ᓇᒃᓯᐅᔾᔨᒐᔪᒃᐳᑦ ᑭᕙᓪᓕᖅ ᐅᑭᐅᖅᑕᖅᑐᒥ ᓂᕿᑦ 
ᓕᒥᑎᑦᑯᓐᓄᑦ ᑲᖏᖅᖠᓂᕐᒥ, ᑭᓯᐊᓂ ᐃᓚᖏᑦ 
ᓇᕐᓯᐅᔾᔨᓲᖑᕗᑦ ᓄᓇᕗᒻᒥ ᓂᕿᑦᑎᐊᕙᖕᓄᑦ 
ᓂᐅᕕᕐᕕᖓᓐᓄᑦ ᐃᖃᓗᖕᓂ. 

ᐃᖃᓗᒐᓱᒃᑏᑦ ᐱᕙᒃᐳᑦ, ᑕᐃᒪᐃᒐᔪᖕᓂᐅᔪᒥᒃ, 
ᓄᓈᖅᑕᐅᔪᑦ ᐊᑭᖏᓐᓂ $4.40/ᑭᓕᒍᕌᒻ 
ᐃᖃᓗᖕᓂ, ᐃᕐᕋᕖᔭᖅᓯᒪᓪᓗᑎᒃ ᖁᐊᖑᓪᓗᑎᒡᓘᓐᓃᑦ 
ᐃᓗᐃᑦᑑᓪᓗᓂ. ᐃᖃᓗᒐᓱᒃᑏᑦ ᑎᑭᐅᔾᔨᓲᖑᕗᑦ 
ᓇᒥᑐᐃᓐᓇᖅ 200-ᒥ 5000-ᒧᑦ ᑭᓕᒍᕌᒻᓂᑦ 
ᐃᖃᓗᖕᓂᑦ, ᒪᓕᒃᖢᓂ ᖃᖓᐅᓂᖓᓂ ᐊᕐᕌᒍᒥᑦ ᐊᒻᒪᓗ 
ᑭᒡᓕᐅᔪᒥᒃ ᐊᒃᓱᕈᕐᓂᕐᒧᑦ. ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ 
ᐊᑭᖓᓂ ᐃᖃᓗᖕᓄᑦ ᐊᔾᔨᒌᙱᓐᓂᖃᖅᐳᑦ ᒪᓕᒃᖢᓂ 
ᐱᔭᕇᖅᓯᒪᔪᒥᒃ ᓴᓇᔭᐅᓯᒪᔪᒥᑦ ᓂᐅᕕᖅᑕᐅᔪᓄᑦ 
ᓂᕆᕙᒃᑐᓂ ᐊᒻᒪᓗ ᐊᑭᖓᓐᓂ ᐱᓂᕐᒧᑦ ᐃᖃᓗᖕᓂ 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒍ; ᓲᕐᓗ, $15.40/ᑭᓕᒍᕌᒻ 
ᐃᓗᐃᑦᑐᒥᒃ ᐃᖃᓗᖕᒥᑦ, $33/ᑭᓕᒍᕌᒻ ᐊᒡᒍᖅᓯᒪᔪᓄᑦ, 
ᐊᒻᒪᓗ $100/ᑭᓕᒍᕌᒻ ᐃᖃᓗᖕᓄᑦ ᐱᔅᓯᒐᓚᖕᓂ 
ᐊᔾᔨᒌᙱᑦᑐᓂᑦ.6  

ᐱᔪᒪᓂᖅ ᐃᖃᓗᖕᓂᑦ ᖄᖏᐅᑎᕐᔪᐊᖅᐳᖅ 
ᒫᓐᓇᐅᔪᒥ ᑐᓂᓯᔪᓐᓇᕐᓂᐅᔪᒥᒃ ᐊᒻᒪᓗ 
ᐊᒥᓱᐃᑦ ᓄᓇᓕᐅᔪᑦ ᓇᓗᓇᐃᖅᓯᕗᑦ 
ᐱᕙᓪᓕᐊᑎᑕᐅᓂᖏᓐᓂ ᓄᓇᓕᖕᓂ 
ᐃᖃᓗᖕᓄᑦ ᐃᖃᓗᓕᕆᓂᕐᒥᑦ ᖁᑦᑎᓛᖑᓪᓗᓂ 
ᓯᕗᓪᓕᐅᔾᔭᐅᖁᔭᐅᔪᓂ.

ᒫᓐᓇᐅᔪᒥ ᓯᒡᔭᖅᐸᓯᖕᒥ ᐃᖃᓗᓕᕆᓂᕐᒥᑦ 
ᑲᑐᔾᔨᖃᑎᒌᒃᑕᖃᙱᓚᖅ, ᓂᕆᐅᒋᔭᐅᒐᓗᐊᖅᑎᓪᓗᒍ 
ᑖᒃᑯᐊ ᓴᖅᑭᓛᕐᓂᖏᓐᓂ ᐊᔾᔨᐸᓗᒋᓗᓂᔾᔪᒃ ᐊᓯᖏᓐᓂ 
ᐱᔪᓐᓇᕐᓂᖃᕐᕕᒋᔭᐅᔪᓂᑦ ᑲᓇᑕᓕᒫᒥᒃ ᐊᒻᒪᓗ 
ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 
ᐊᒻᒪᓗ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᓄᑦ 
ᑲᑐᔾᔨᖃᑎᒌᖑᔪᑦ ᓯᕗᓪᓕᕐᒥ ᐊᑐᕐᓂᖃᐅᑎᖃᕐᓂᐊᖅᐳᑦ 
ᐱᕙᓪᓕᐊᑎᑕᐅᓂᖓᓂ. ᓄᓇᕗᓕᒫᒥᒃ, ᓯᒡᔭᖅᐸᓯᖕᒥ 
ᐃᖃᓗᓕᕆᓂᐅᔪᑦ ᐃᑲᔪᖅᓯᖅᑕᐅᕗᑦ ᐊᖏᔫᔪᒥᒃ 
ᓄᓇᕗᒻᒥ ᐊᒻᒪ ᒐᕙᒪᑐᖃᒃᑯᓐᓂ, ᑭᓯᐊᓂᑦᑕᐅᖅ 
ᐊᓯᖏᓐᓂ ᑲᑐᔾᔨᖃᑎᒌᖑᔪᓂᑦ, ᐃᓚᖃᖅᖢᓂ 
ᐱᓕᕆᔨᕐᔪᐊᖑᔪᓄᑦ ᐊᒻᒪᓗ ᑮᓇᐅᔭᓕᐅᕋᓱᐊᙱᑦᑐᓄᑦ, 
ᓲᕐᓗ ᐃᒪᕐᒥᐅᑕᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᑲᒻᐸᓂᐅᔪᓄᑦ 
ᐊᖑᓇᓱᒃᐸᒃᑐᓂ ᐃᑭᕐᒥ ᑐᓂᐅᖅᑲᖅᑕᐅᓯᒪᓂᖓᓐᓄᑦ. 
ᑕᒪᓐᓇ ᐃᑲᔪᖅᓱᐃᓂᖅ ᐱᒻᒪᕆᐅᓯᒪᕗᖅ 
ᐱᕈᕈᓐᓇᑦᑎᐊᕐᓂᖓᓄᑦ ᓯᒡᔭᖅᐸᓯᖕᒥ ᐃᖃᓗᖕᓄᑦ 
ᐊᒻᒪᓗ ᖃᓕᕋᓕᖕᓂᑦ ᐃᖃᓗᓕᕆᓂᕐᒧᑦ.

6 ᐊᑮᑦ ᑐᙵᕕᑲᖅᑐᑦ ᑭᕙᓪᓕᖅ ᐅᑭᐅᖅᑕᖅᑐᒥ ᓂᕿᑦ 2015-ᒥ ᐊᑭᓂᑦ 
ᑎᑎᕋᖅᓯᒪᔪᓂ.

ᐃᑭᕐᒥ 
ᐃᖃᓗᓕᕆᓂᖅ
ᐊᑕᐅᓯᖅ ᐱᓕᕆᑦᑎᐊᕈᓐᓇᕐᓂᐅᓯᒪᔪᖅ ᐃᑭᕐᒥ 
ᐃᖃᓗᓕᕆᓂᕐᒥᑦ ᐊᖏᐸᓗᒃᑐᒥ ᐊᖏᒡᓕᒋᐊᕐᓂᐅᔪᒥᒃ 
ᐊᑐᐃᓐᓇᖃᕐᓂᕐᒧᑦ ᓄᓇᕘᑉ ᐃᑭᕐᒥ ᖃᓕᕋᓕᖕᓂᑦ 
ᐊᒻᒪᓗ ᑭᖑᒃᐸᓄᑦ ᐃᖃᓗᓕᕆᓂᕐᒧᑦ.  ᑕᐃᒪᙵᓂ 
2004-ᒥ, ᓄᓇᕗᑦ ᑎᒍᒥᐊᕐᓂᖃᓚᐅᖅᐳᖅ 60% 
ᑲᑎᓪᓗᒍ ᑐᓂᐅᖅᑲᖅᑕᐅᓯᒪᓂᖓᓐᓄᑦ ᖃᓕᕋᓕᖕᓂᑦ 
ᖃᓂᒋᔭᖏᓐᓂ ᐅᓄᕐᓂᐅᔪᓄᑦ 73%-ᒧᑦ 2014-ᒥ. 
ᓄᓇᕘᑉ ᐱᖃᑕᐅᓂᖓ ᖃᓂᒋᔭᖓᓐᓂ ᑭᖑᒃᐸᓄᑦ 
ᐅᓄᕐᓂᐅᔪᓂᑦ (ᑕᒪᒃᑭᑦ ᐅᑭᐅᖅᑕᖅᑐᒥ ᐊᒻᒪ 
ᓇᐳᒃᑲᓕᑦ) ᐊᖏᓕᒋᐊᓚᐅᖅᐳᑦ 31%-ᒥ 37%-ᒧᑦ 
ᑕᐃᑲᓂᑦᑕᐃᓐᓇᖅ ᐱᓕᕆᓂᐅᔪᒥᒃ, ᑭᒡᒐᖅᑐᐃᓪᓗᓂ 
ᒥᓕᐊᓐ-ᖏᓐᓂ ᑮᓇᐅᔭᓂᒃ ᐃᓯᖅᐸᓪᓕᐊᔪᓄᑦ 
ᓄᓇᕗᒻᒧᑦ. ᓄᓇᕗᒻᒥ ᐊᖑᓇᓱᒃᑏᑦ ᐱᓕᕆᕐᔪᐊᖅᓯᒪᕗᑦ 
ᐱᕙᓪᓕᐊᑎᑦᑎᓂᕐᒧᑦ ᓄᓇᕐᔪᐊᓕᒫᒧᑦ 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ ᖃᓕᕋᓕᖏᓐᓂᑦ 
ᐊᒻᒪᓗ ᑭᖑᒃᐸᖏᓐᓂᑦ.   ᖃᓕᕋᓕᖕᓂᑦ ᐊᒻᒪ 
ᑭᖑᒃᐸᓄᑦ ᐃᖃᓗᓕᕆᓂᖅ ᐃᑭᕐᒥᐅᒐᔪᒃᐳᑦ, 
ᐊᖏᔫᔪᒥᒃ ᐃᖃᓗᓕᕆᓂᕐᒥᑦ ᐊᑐᖅᖢᑎᒃ 
ᖁᐊᖅᓰᕕᓕᖕᓂ ᐅᒥᐊᕐᔪᐊᓂᑦ, ᐊᒻᒪᓗ ᐱᒻᒪᕆᐅᔪᑦ 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ ᐊᐃᓴᒦᑉᐳᑦ ᐊᒻᒪ ᔫᕋᑉᒥ. 

ᐱᔪᓐᓇᑦᑎᐊᕐᓂᖏᓐᓂ ᓄᓇᕘᑉ ᐃᑭᕐᒥ ᐃᖃᓗᓕᕆᓂᕐᒧᑦ 
ᐱᕙᓪᓕᐊᑎᑕᐅᓂᖓᓂ ᖁᔭᓐᓇᒦᖑᕗᖅ 
ᑲᑎᙵᓂᐅᔪᒥᒃ ᐊᒥᓱᓂᒃ ᐊᒃᓱᕈᕐᓂᐅᔪᓂᑦ 
ᐊᒻᒪ ᑲᑐᔾᔨᖃᑎᒌᖑᒧᓄᑦ ᐊᒻᒪᓗ ᒪᓕᒐᑎᒍᑦ 
ᕿᒥᕐᕈᔭᐅᓂᖏᓐᓂ ᐱᒋᐊᖅᑎᑕᐅᔪᓂᒃ ᓄᓇᕗᒻᒥ 
ᑐᙵᕕᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᑦ ᐊᑐᐃᓐᓇᖃᕐᓂᕐᒧᑦ ᐊᒻᒪᓗ 
ᑐᓂᐅᖅᑲᖅᑕᐅᓯᒪᓂᖓᓐᓄᑦ ᐊᑲᐅᙱᓕᐅᕈᑕᐅᔪᓂᑦ, 
ᐃᓄᖕᓄᑦ ᐱᔪᒪᓂᖃᑦᑎᐊᕐᓂᖓᑦ ᐱᕙᓪᓕᐊᑎᑦᑎᓂᕐᒧᑦ 
ᖃᓂᒋᔭᖓᓐᓂ ᐃᖃᓗᓕᕆᓂᕐᒥᑦ, ᐊᒻᒪᓗ 
ᖃᔅᓯᒐᓚᐃᑦ-ᑮᓇᐅᔭᖃᕐᕕᐅᕙᒃᑐᓂᑦ ᑐᕌᒐᖓᓂ 
ᑮᓇᐅᔭᓕᐅᕈᑎᐅᓇᓱᒃᑐᓄᑦ ᐱᓕᕆᔾᔪᑎᓄᑦ, 
ᐱᓕᒻᒪᒃᓴᓂᕐᒧᑦ, ᖃᐅᔨᓴᕐᓂᖅ, ᐅᓄᕐᓂᖏᓐᓂ 
ᖃᐅᔨᓴᐃᓂᐅᔪᓂᒃ ᐊᒻᒪᓗ ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ. ᓄᓇᕗᒻᒥ ᐃᑭᕐᒥ ᑰᑕᓂᒃ 
ᑎᒍᒥᐊᖅᑏᑦ ᑲᑐᔾᔨᖃᑎᒌᖏᑦ ᑲᒻᐸᓂᐅᔪᑦ ᐊᖏᐸᓗᒃᑐᒥ 
ᐃᑲᔪᖅᓱᐃᓕᖃᖅᐳᖅ ᐱᕙᓪᓕᐊᑎᑕᐅᓂᖓᓂ ᐃᑭᕐᒥ 
ᐊᒻᒪᓗ ᓯᒡᔭᖅᐸᓯᖕᒥ ᐃᖃᓗᓕᕆᓂᕐᒥᑦ ᐊᒻᒪᓗ 
ᐃᖅᑲᓇᐃᔭᖅᑎᑕᐅᓂᖓᓂ ᐊᒻᒪ ᐱᓕᒻᒪᒃᓴᓂᕐᒧᑦ 
ᐃᓄᖕᓂ ᐃᑭᕐᒥ ᐃᖃᓗᓕᕆᓂᕐᒥᑦ ᐱᓕᕆᐊᖑᔪᓂᑦ. 
ᑲᑐᔾᔨᖃᑎᒌᖑᔪᑦ ᑭᒡᒐᖅᑐᐃᕗᑦ ᑎᓴᒪᓂᒃ 

ᑲᑐᔾᔨᖃᑎᒌᖑᔪᓂᑦ ᐃᓚᐅᖃᑕᐅᔪᓂᒃ ᐃᖃᓗᓕᕆᓂᕐᒧᑦ 
ᑰᑕᓂᑦ ᐃᒪᕐᓂ ᖃᓂᒋᔭᖃᖅᑐᓂ ᓄᓇᕗᒻᒧᑦ, ᑭᓯᐊᓂ 
ᓯᕗᓪᓕᑦ ᐱᖓᓱᐃᑦ ᐃᖃᓗᒐᓱᖕᓂᕐᒧᑦ  
ᐱᔪᓐᓇᕐᓂᖃᖅᐳᑦ ᐃᑭᕐᒥ.

 • ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ (BF)

 • ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ  
LP (AFA) 

 • ᕿᑭᖅᑖᓗᒃ ᑯᐊᐸᕇᓴᓐ (QC)

 • ᐸᖕᓂᖅᑑᒥ ᐃᖃᓗᓕᕆᓂᖅ ᓕᒥᑎᑦ ᐊᒻᒪ 
ᑎᓂᔾᔨᕕᖕᒥ ᐃᖃᓗᖕᓂᐊᖅᑏᑦ ᓕᒥᑎᑦ 
ᐱᓕᕆᖃᑎᒌᖑᔪᓄᑦ (PFL/CSFL)

ᓄᓇᕘᑉ ᑎᓴᒪᐅᔪᑦ ᐃᑭᕐᒥ ᑭᖑᒃᐸᓄᑦ ᐊᒻᒪᓗ 
ᖃᓕᕋᓕᖕᓂᑦ ᑐᓂᐅᖅᑲᖅᑕᐅᓯᒪᓂᖓᓐᓄᑦ 
ᑎᒍᒥᐊᖅᑎᐅᔪᑦ ᐊᖏᐸᓗᒃᑐᒥ ᐃᖏᕐᕋᓂᖃᖅᓯᒪᕗᖅ 
ᐱᕈᖅᓴᐃᓂᕐᒧᑦ ᐱᔪᓐᓇᕐᓂᖏᓐᓂ ᓄᓇᕗᒻᒥ. 
ᖄᖏᖅᓯᒪᓕᖅᑐᓄᑦ ᖁᓕᓄᑦ ᐊᕐᕌᒍᓄᑦ 
ᐱᓕᕆᔨᕐᔪᐊᖑᔪᓄᑦ ᓴᖑᓯᒪᕗᑦ ᐅᒥᐊᕐᔪᐊᖃᔮᙱᑦᑐᓂᑦ 
ᒫᓐᓇᒧᑦ ᓇᖕᒥᓂᖃᖅᖢᑎᒃ ᐅᕝᕙᓘᓐᓃᑦ 
ᓇᖕᒥᓂᖁᑎᖃᖅᑎᐅᑉ ᑮᓇᐅᔭᖃᖃᑕᐅᓂᕐᒥᑦ 
ᐱᖓᓱᓂ ᖁᐊᖅᓰᕕᓕᖕᓂ ᑭᖑᓪᓚᓂᐊᖅᑎᓂᑦ 
ᐊᒻᒪᓗ ᑎᓴᒪᓂᒃ ᐊᖏᔪᓂᒃ ᐱᓕᕆᔾᔪᑎᓕᖕᓂ 
ᐅᒥᐊᕐᔪᐊᓂᑦ. ᑲᒻᐸᓂᐅᔪᑦ ᐃᓚᐅᖃᑕᐅᓯᒪᕗᑦ 
ᐊᔪᐃᓐᓈᖃᖃᑦᑕᕐᓂᕐᒧᑦ ᖃᓕᒋᔭᖓᓐᓂ ᐃᑲᔪᕈᑎᒃᓴᓄᑦ, 
ᐊᖏᒡᓕᒋᐊᖅᑎᑦᑎᓪᓗᑎᒃ ᐃᖅᑲᓇᐃᔮᖃᕐᓂᕐᒧᑦ 
ᐅᓄᕐᓂᖏᓐᓂ ᐃᓄᖕᓂ  ᐃᖃᓗᒐᓱᖕᓂᕐᒧᑦ 
ᐅᒥᐊᕐᔪᐊᓂᑦ, ᐊᖏᒡᓕᒋᐊᖅᑎᑦᑎᓂᕐᒧᑦ 
ᐱᕙᓪᓕᕈᑎᖏᓐᓂ ᕿᑭᖅᑕᓂ ᓄᓇᓕᐅᔪᓄᑦ, 
ᐱᓕᕆᖃᑎᖃᕐᓂᕐᒧᑦ  ᖃᐅᔨᓴᕈᑕᐅᔪᓄᑦ 
ᐱᓕᕆᐊᒃᓴᐅᔪᓂ ᑭᐅᔪᓂᒃ ᐱᒻᒪᕆᐅᔪᓂ 
ᐃᖃᓗᒃᑕᐅᔪᓂᒃ ᐱᔮᕆᔭᐅᓇᑎᒃ ᐊᑲᐅᙱᓕᐅᕈᑕᐅᔪᓂᑦ 
ᐊᒻᒪᓗ ᓄᑖᓂᒃ ᐆᒪᔪᐃᑦ ᐊᔾᔨᒌᖕᓂᖏᓐᓂ 
ᓂᐅᕕᐊᒃᓴᖃᖃᑦᑕᕐᓂᖅ ᐱᔪᒪᔭᐅᓇᔭᖅᑐᓂ, ᓲᕐᓗ 
ᐳᐊᑭᐅᐸᐃᓐ ᐳᔾᔫᑎᕋᓛᓂᒃ.

ᑕᐃᒪᙵᓂ ᐱᕙᓪᓕᐊᑎᑕᐅᓂᖓᓂ 
0B ᖃᓕᕋᓕᖕᓂᑦ ᐃᖃᓗᓕᕆᓂᕐᒥᑦ 
ᑐᓂᐅᖅᑲᖅᑕᐅᓯᒪᓂᖓᓐᓄᑦ 
ᑎᒍᒥᐊᖅᑎᐅᔪᑦ ᐃᖃᓗᒐᓱᒃᓯᒪᕗᑦ 
ᑕᐃᑯᖓ 40%-ᖓᓄᑦ 
ᑕᒪᐃᑎᒍᑦ ᖃᓕᕋᓕᖕᓂᑦ 
ᑐᓂᐅᖅᑲᖅᑕᐅᓯᒪᓂᖓᓐᓄᑦ 
ᐅᕙᓂ ᐃᓂᐅᔪᒥᒃ ᐊᑐᖅᖢᑎᒃ 
ᒪᑦᑎᑦᑕᐅᑎᓂᑦ. ᐅᕙᓂ ᐊᑯᓂᐅᓂᐅᔪᒥᑦ, 
ᐱᑦᑕᐃᓕᒪᒐᓗᐊᖅᑎᓪᓗᒋᑦ ᐳᐊᑭᐅᐸᐃᓐ 
ᐳᔾᔪᑎᕋᓛᓂᑦ ᒪᑦᑎᑦᑕᐅᑎᓄᑦ 
ᐃᖃᓗᒐᓱᒃᑏᑦ ᐱᒐᔪᒃᓯᒪᕗᑦ, 
ᐃᖃᓗᒃᑕᐅᔪᓂᒃ ᐱᔮᕆᔭᐅᓇᑎᒃ, 
ᕼᐊᓐᓇᓚᖏᓐᓂ ᑕᐅᓴᓐ-ᖏᓐᓂ 
ᐅᖁᒪᐃᓐᓂᓕᖕᓂ ᐳᐊᑭᐅᐸᐃᓐ 
ᐳᔾᔪᑎᕋᓛᓂᑦ.  2014 ᐊᒻᒪᓗ 2015-
ᒥ  ᐊᖏᐸᓗᒃᑐᒥ ᖃᐅᔨᓴᐃᓂᐅᔪᒥᒃ 
ᐱᓕᕆᐊᖑᓚᐅᖅᐳᑦ ᐆᒪᔪᑦ 
ᖃᐅᔨᓴᕐᓂᕆᔭᖓᓂ ᐳᔾᔪᑎᕋᓛᓂᑦ, 
ᐊᒻᒪᓗ ᐱᓕᕆᔨᕐᔪᐊᖑᔪᑦ 
ᐅᒃᐱᕈᓱᑦᑎᐊᖅᐳᑦ ᖃᔅᓯᒐᓚᖕᓂ 
ᐊᕐᕌᒍᓂᑦ ᖃᐅᔨᓴᖅᑕᐅᓂᖓᓂ 
ᑖᔅᓱᒧᖓ ᐆᒪᔪᐃᑦ ᐊᔾᔨᒌᖕᓂᖏᓐᓂ, 
ᑭᐅᓂᖅ ᐱᕈᕐᓂᐅᔪᓂᒃ 
ᐅᓄᕐᓂᐅᔪᓄᑦ, ᐊᒻᒪᓗᑦᑕᐅᖅ 
ᐱᐅᓂᖅᐹᓂᒃ ᐱᓕᕆᔾᔪᓯᐅᔪᓄᑦ 
ᐃᖃᓗᓕᕆᓂᕐᒧᑦ, ᑖᓐᓇ ᐳᐊᑭᐅᐸᐃᓐ 
ᐳᔾᔪᑎᕋᓛᓂᑦ ᓄᓇᕘᑉ ᑭᖑᓪᓕᕐᒥ 
ᓂᐅᕕᐊᒃᓴᖃᖃᑦᑕᕐᓂᖅ 
ᐃᖃᓗᓕᕆᓂᐅᑐᐃᓐᓇᕆᐊᖃᖅᐳᖅ. 
ᑕᒪᓐᓇ ᐃᖃᓗᓕᕆᓂᖅ 
ᓴᖅᑭᑎᑦᑎᔪᓐᓇᖅᐳᖅ ᒥᓕᐊᓐᓂ 
ᑮᓇᐅᔭᓂᒃ ᐃᓯᖅᐸᓪᓕᐊᔪᓄᑦ, 
ᐊᒻᒪᓗ ᐊᒥᓱᓂᒃ ᐱᔭᕆᐊᓕᖕᓂ 
ᐃᖅᑲᓇᐃᔮᒃᓴᓂᑦ ᓄᓇᕗᒻᒥ ᐃᓄᖕᓄᑦ.

ᓄᓇᕗᒻᒥ ᐃᑭᕐᒥ ᐃᖃᓗᒐᓱᖕᓂᕐᒧᑦ ᐅᒥᐊᕐᔪᐊᖏᑦ 
ᒫᓐᓇᐅᔪᒥ ᓄᓇᒧᐊᖅᓯᓲᖑᕗᑦ ᒥᑭᑦᑐᒥᒃ ᐃᓚᖓᓐᓂ 
ᑲᑎᓪᓗᒍ ᐱᔭᒥᓂᑦ ᖃᓕᕋᓕᖕᓂᑦ ᐊᒻᒪᓗ ᑭᖑᒃᐸᓂᑦ 
ᓄᓇᕗᒻᒥ, ᐊᒥᐊᒃᑯᖓ ᐅᓯᖐᔭᖅᑕᐅᓪᓗᑎᒃ ᐊᓯᖏᓐᓂ 
ᐱᔪᓐᓇᕐᓂᖃᕐᕕᒋᔭᐅᔪᓂᑦ (ᑲᓛᖦᖠᐅᑉ ᓄᓈᓐᓂ ᐊᒻᒪᓗ 
ᓅᕙᓐᓛᓐ).  ᑕᒪᕐᒥᒐᓚᑦ ᓄᓇᕘᑉ ᖃᓕᕋᓕᑦ ᐊᒻᒪᓗ 
ᑭᖑᒃᐸᑦ ᐱᔭᐅᔪᑦ ᐃᑭᕐᒥ ᒫᓐᓇᐅᔪᒥ ᐱᓕᕆᐊᖑᕙᒃᐳᑦ 
ᑕᕆᐅᕐᒥ ᖁᐊᒃᑯᕕᓕᖕᓂ ᑭᖑᓪᓚᓂᐊᖅᑎᓂᑦ ᐊᒻᒪᓗ 
ᖃᓕᕋᓕᑦ ᐱᔭᐅᔪᑦ ᓯᒡᔭᖅᐸᓯᖕᒥ ᐃᖃᓗᓕᕆᓂᕐᒥᑦ 
ᑎᓂᔾᔨᕕᖕᒥ ᐱᓕᕆᐊᖑᕙᒃᐳᑦ ᓄᓇᓕᖕᓂ 
ᐃᖃᓗᓕᕆᕕᖕᒥ (ᐸᖕᓂᖅᑑᒥ ᐃᖃᓗᓕᕆᓂᖅ 
ᓕᒥᑎᑦ) ᐊᐅᓪᓚᖅᑎᑕᐅᓚᐅᖅᑳᕋᑎᒃ ᐊᐃᓴᒧᑦ 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ.  ᒪᓕᒃᖢᒍ ᐊᖏᓂᖓᓂ 
ᐃᖃᓗᖕᒥᑦ, ᖃᓕᕋᓕᑦ ᒫᓐᓇᐅᔪᒥ ᐱᓕᕆᐊᖑᕙᒃᐳᑦ 
ᐃᒪᓐᓇ “ᓱᕐᕋᒃᑕᐅᓯᒪᓇᓂ” (ᐃᓗᐃᑦᑑᓪᓗᓂ 
ᖁᐊᖅᑎᓯᒪᔪᖅ) ᐱᓕᕆᐊᖑᓪᓗᓂᓘᓐᓃᑦ 
“HTG” (ᓂᐊᖁᖓ ᐸᐱᕈᖓᓗ ᐲᖅᑕᐅᓪᓗᓂ, 
ᐃᕐᕋᕖᔭᖅᑕᐅᓪᓗᓂ).  ᑕᒪᒃᑭᑦ ᐃᓚᖏᑦ 
ᐃᖃᓗᖕᓂ ᓂᐅᕕᐊᒃᓴᐅᕙᒃᐳᑦ (ᓂᐊᖁᖓ 
ᐊᒻᒪᓗ ᐸᐱᕈᖓ ᐃᓚᐅᓪᓗᑎᒃ), ᐊᐃᓴᒧᓪᓗᐊᑕᖅ 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ.  ᑭᖑᒃᐸᑦ 
ᐱᓕᕆᐊᖑᒐᔪᒃᐳᑦ ᑕᕆᐅᕐᒥᑦ ᐆᑦᑎᓯᒪᓪᓗᑎᒃ, 
ᖄᖓ ᐊᑕᓪᓗᓂ.  ᐃᓚᖏᑦ ᑭᖑᒃᐸᐃᑦ 
ᖁᐊᖅᑎᑕᐅᓯᒪᑐᐃᓐᓇᖅᖢᑎᒃ (ᐆᑦᑎᓯᒪᓇᑎᒃ, 
ᖄᖃᖅᖢᑎᒃ) ᓂᐅᕕᐊᒃᓴᐅᓪᓗᑎᒃ ᔮᐸᓃᓯᓄᑦ 
ᓲᓯᓕᐊᒃᓴᓄᑦ ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ.

ᑭᖑᒃᐸᓄᑦ 
ᓇᓗᓇᐃᖅᑕᐅᓂᖏᑦ
ᒪᑐᔭᐅᓚᐅᕋᓗᐊᖅᑎᓪᓗᒍ ᕋᓴᒥ 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ7, ᑕᒪᐃᑎᒍᑦ 
ᓴᙱᒃᑎᒋᐊᕐᓂᖓᓂ ᐊᓯᖏᓐᓂ 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ ᐱᔪᓐᓇᖅᑎᑦᑎᓚᐅᖅᐳᑦ 

7 ᐋᒍᔅᑎ 7, 2014-ᒥ ᕋᓴ ᐅᖃᐅᓯᖃᓚᐅᖅᐳᑦ ᐊᕐᕌᒍᒥ-ᐊᑕᐅᓯᕐᒥ 
ᓄᖅᑲᖅᑎᑦᑎᓂᐅᔪᒥᒃ ᑎᑭᑎᑦᑎᓂᕐᒧᑦ ᓂᕿᓂᒃ ᓴᓇᓯᒪᔪᓂᒃ ᑲᓇᑕᒥ, 
ᔫᓇᐃᑎᑦ ᔅᑕᐃᑦᔅ, EU, ᐋᔅᑐᕋᐃᓕᐊ ᐊᒻᒪ ᓄᐊᕙᐃᒥᑦ, ᑭᐅᓂᕐᒧᑦ 
ᖄᒃᑲᓐᓂᐊᒍᑦ ᐱᔪᓐᓇᖅᑎᑕᐅᓂᐅᔪᓂᑦ ᐋᖅᑭᒃᑕᐅᓯᒪᔪᓄᑦ ᑲᓇᑕᒥ 
ᐊᒻᒪᓗ ᐊᓯᖏᓐᓂ ᓄᓇᐅᔪᓂᑦ ᕋᓴᒧᑦ ᑲᑎᒪᔨᐅᔪᓄᑦ. ᑎᑭᑎᑦᑎᓂᕐᒧᑦ 
ᓄᖅᑲᖅᑎᑕᐅᓯᒪᓂᖓ ᐃᓚᖃᖅᐳᖅ ᑲᓇᑕᒥ ᑕᕆᐅᕐᒥᑕᓂᒃ ᓂᕿᓂᑦ 
ᓴᓇᓯᒪᔪᓂᑦ. ᕋᓴ ᐊᖏᓛᖑᖃᑕᐅᓚᐅᖅᐳᖅ ᓂᐅᕕᖅᑕᐅᑎᓪᓗᒍ ᓄᓇᕗᒻᒥ 
ᑭᖑᒃᐸᓄᑦ, ᐃᓚᖃᖅᖢᓂ ᑕᒪᒃᑭᑦ P. borealis ᐊᒻᒪ P. montagui.

ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ ᐊᑭᖏᓐᓂ ᓄᓇᕗᒻᒥ 
ᑭᖑᒃᐸᓄᑦ ᓱᕐᕋᙱᓐᓂᐅᔪᒥᒃ 2014-15-ᒥ, $3,500-
ᐸᓗᖕᒥ ᐊᑐᓂ ᑕᓐᒥ, ᐱᑎᑦᑎᓪᓗᓂ ᑕᒪᐃᑎᒍᑦ 
ᐱᓕᕆᔨᕐᔪᐊᖑᔪᓄᑦ ᐊᑭᓪᓗᐊᖑᔪᒥᒃ $38.5 ᒥᓕᐊᓐᓂᑦ, 
ᐊᒻᒪᓗ ᐱᓪᓚᕆᐅᔪᒥᒃ ᓄᓈᖅᑕᐅᔪᑦ ᐊᑭᖏᓐᓂ 2014-ᒥ 
$14 ᒥᓕᐊᓐᓂ. 2015-2016-ᒥ, 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ ᓱᓕ ᓱᕐᕋᓚᐅᙱᓚᖅ 
$3,500-ᐸᓗᖕᒥ ᐊᑐᓂ ᑕᓐᒥ ᐊᒻᒪᓗ ᐊᕐᕌᒎᑉ 
ᐃᓚᖓᓐᓂ ᐃᓱᓕᓚᐅᖅᐳᖅ ᐊᑦᑎᖕᓂᖅᓴᐅᔪᒥᒃ 
ᓄᓈᖅᑕᐅᔪᑦ ᐊᑭᖏᓐᓂ $6.5 ᒥᓕᐊᓐᒥ ᐱᔾᔪᑎᖃᖅᑐᒥᒃ 
ᒥᒃᖠᒋᐊᖅᑐᒥᒃ ᐱᔭᐅᓂᐅᔪᓄᑦ ᑭᒡᓕᐅᔪᓂᑦ.

© QC

ᖃᓕᕋᓕᖕᓂᑦ 
ᓇᓗᓇᐃᖅᑕᐅᓂᖏᑦ
ᓄᓈᖅᑕᐅᔪᑦ ᐊᑭᐅᔪᑦ ᖃᓕᕋᓕᖕᓂᑦ 2014-ᒥ 
ᐃᒪᐃᒐᔪᓚᐅᖅᐳᖅ $6,500 -ᐸᓗᖕᒥ ᐊᑐᓂ ᑕᓐᒥ, 
ᐱᑎᑦᑎᔪᒥᒃ ᑕᒪᐃᑎᒍᑦ ᓄᓈᖅᑕᐅᔪᑦ ᐊᑭᖏᓐᓂ 
ᑕᒪᑐᒧᖓ ᐃᖃᓗᓕᕆᓂᕐᒥᑦ $73 ᒥᓕᐊᓐᒥ 2014-15-ᒥ. 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ ᐊᑭᐅᔪᑦ ᖃᓕᕋᓕᖕᓄᑦ 
ᐊᖏᒡᓕᒋᐊᒐᓛᓚᐅᖅᐳᑦ 2015-ᒥ, ᐃᒪᐃᒐᔪᒃᖢᓂ 
$7,000-ᐸᓗᖕᒥ ᐊᑐᓂ ᑕᓐᒥ, ᐱᑎᑦᑎᔪᒥᒃ ᑕᒪᐃᑎᒍᑦ 
ᓄᓈᖅᑕᐅᔪᑦ ᐊᑭᖏᓐᓂ ᑕᒪᑐᒧᖓ ᐃᖃᓗᓕᕆᓂᕐᒥᑦ 
$78 ᒥᓕᐊᓐᓂ 2015-2016-ᒥ

ᖄᒃᑲᓐᓂᐊᒍᑦ ᓇᓗᓇᐃᖅᓯᓂᕐᒥᑦ 
ᒪᑭᒪᔾᔪᑕᐅᔪᓐᓇᕐᓂᖓᓂ ᐊᒻᒪᓗ ᐊᑐᐃᓐᓇᐅᓂᖓᓂ 
ᓄᓇᒥᙶᖅᑐᓂ ᐃᑲᔪᕈᑎᒃᓴᓂᒃ, ᓄᓇᕘᑉ 
ᑐᕌᒐᒃᓴᖓ ᐱᓂᕐᒧᑦ ᐃᓚᖓᓐᓂ ᖃᓂᒋᔭᖏᓐᓂ 
ᐃᖃᓗᓕᕆᓂᕐᓄᑦ ᐃᑲᔪᕈᑎᒃᓴᐅᔪᓂᒃ ᑕᐅᑐᒃᖢᒍ 
ᖃᓪᓗᓈᑦ ᓄᓇᖓᓐᓂ ᐱᔪᓐᓇᕐᓂᖃᕐᕕᒋᔭᖏᓐᓂᑦ, 
ᐃᒪᐃᒐᔪᒃᑐᒥ 80-90%. ᒫᓐᓇᐅᔪᒥᒃ ᑲᑎᓪᓗᒍ 
ᑐᓂᐅᖅᑲᖅᑕᐅᓯᒪᓂᖓᓐᓄᑦ 42%-ᐸᓗᖕᒥᑦ 
ᖃᓂᒋᔭᖓᓐᓂ ᐃᑲᔪᕈᑎᒃᓴᐅᔪᓂᑦ, ᓄᓇᕗᑦ ᓵᙵᕗᖅ 

ᐊᖏᐸᓗᒃᑐᓂ ᐊᒃᓱᕈᕈᑕᐅᓂᐊᖅᑐᓂᑦ ᐅᑎᖅᑎᕆᓂᕐᒧᑦ 
ᑖᒃᑯᓂᖓ ᐅᓄᕐᓂᐅᔪᓂᑦ ᖃᓪᓗᓈᑦ ᓄᓇᖓᓐᓄᑦ 
ᐱᔪᒪᓂᐅᔪᓄᑦ. ᒫᓐᓇᐅᔪᒥ ᒐᕙᒪᑐᖃᒃᑯᑦ ᐊᑐᐊᒐᖏᑦ 
ᐊᑐᐃᓐᓇᖃᕐᓂᕐᒧᑦ ᐊᒻᒪ ᑐᓂᐅᖅᑲᖅᑕᐅᓯᒪᓂᖓᓐᓄᑦ 
ᐋᖅᑭᒃᑕᐅᓯᒪᕗᑦ ᐃᑲᔪᖅᓱᐃᓂᕐᒧᑦ ᐱᑕᑳᓂᒃᑐᓂ 
ᑰᑕᓂᒃ ᑎᒍᒥᐊᖅᑎᐅᔪᓄᑦ ᐊᒻᒪᓗ ᓴᖅᑭᑎᑦᑎᓂᐊᖅᐳᖅ 
ᐊᒃᓱᕉᓴᐃᓐᓇᕐᓂᐅᔪᒥᒃ ᓄᓇᕗᒻᒥ ᑎᑭᐅᑎᓂᕐᒧᑦ 
ᑐᕌᒐᒃᓴᖓᓐᓂ.

ᓂᕿᓪᓚᑦᑖᑦ, 
ᐊᖑᓇᓱᖕᓂᖅ 
ᐊᒻᒪ ᑕᐅᖅᓰᓂᖅ
ᐃᓄᐃᑦ ᐊᖑᓇᓱᒃᑐᑦ ᐅᕘᓇ ᐱᓇᓱᒍᓐᓇᐅᑎᓂᑦ 
ᐱᖁᔭᑎᒍᑦ ᓱᓕᓂᕋᕈᑎᖃᖅᐳᑦ ᐃᓚᖓᓐᓂ 5.6.1-ᒥ 
ᓄᓇᕗᒻᒥ ᐊᖏᕈᑕᐅᔪᒥᒃ ᑭᒡᒐᖅᑐᐃᕗᖅ ᐊᖏᓛᖑᔪᒥᒃ 
ᐃᖃᓗᓕᕆᓂᕐᒥᑦ ᓄᓇᕗᒻᒥ ᐱᔾᔪᑎᖃᖅᑐᒥ ᐱᓕᕆᔪᓄᑦ 
ᐃᓚᐅᖃᑕᐅᔪᓄᑦ ᐊᒻᒪᓗ ᐊᖏᓂᖓᓂ ᐆᒪᔪᐃᑦ 
ᐊᔾᔨᒌᖕᓂᖏᓐᓂ ᐊᖑᓇᓱᒃᑕᐅᕙᒃᑐᓂᑦ. ᐆᒪᔪᐃᑦ 
ᐊᔾᔨᒌᖕᓂᖏᓐᓂ ᐊᖑᓇᓱᒃᑕᐅᕙᒃᑐᑦ ᐊᔾᔨᒌᙱᑦᑑᑕᐅᕗᑦ 
ᓄᓇᓕᑎᒍᑦ, ᐊᒻᒪᓗ ᐃᓚᖃᖅᐳᑦ ᐃᒪᕐᒥᑦ ᐱᕈᖅᑐᓂᑦ, 
ᐊᒻᒨᒪᔪᓂᑦ ᐅᕕᓗᕐᓂ ᐊᓯᖏᓪᓗ (ᓲᕐᓗ, ᐅᕕᓗᐃᑦ, 
ᐊᒻᒨᒪᔪᓂᑦ, ᑭᖑᒃᐸᑦ ᐊᒻᒪᓗ ᑕᓪᓗᕈᓐᓇᐃᑦ), 
ᐃᒪᑦᑎᐊᕙ>ᖕᒥ ᐃᖃᓗᑦ (ᓲᕐᓗ, ᑲᕕᓴᓕᒃ, ᐃᓯᐅᕋᓕᑦᑖᖅ 
ᐊᒻᒪᓗ ᐃᖃᓗᑦ), ᑕᕆᐅᕐᒥᐅᑕᓂᒃ ᐃᖃᓄᑦ (ᓲᕐᓗ, 
ᖃᓕᕋᓕᖕᓂᑦ ᐊᒻᒪᓗ ᐆᒐᖅ), ᐊᒻᒪᓗ ᑕᕆᐅᕐᒥᐅᑕᓄᑦ 
ᐳᐃᔨᐅᔪᑦ (ᓲᕐᓗ, ᕿᓚᓗᒐᑦ ᐊᒻᒪ ᓇᑦᑏᑦ). 

ᓄᓇᕗᒻᒥ ᐆᒪᔪᓄᑦ ᐊᖑᓇᓱᖕᓂᕐᒧᑦ ᖃᐅᔨᓴᖅᑕᐅᓂᖓ8  
(1996-2001, NHS) ᓇᓚᐅᑦᑖᕆᓚᐅᖅᐳᑦ 
182,000ᑭᓕᒍᕌᒻᓂ ᐅᖓᑖᓂ ᐃᖃᓗᓐᓂᑦ 
ᐃᖃᓗᒐᓱᒃᑕᐅᓚᐅᖅᐳᑦ ᐊᕐᕌᒍᑕᒫᒥᑦ ᓄᓇᕗᓕᒫᒥ 

ᓂᕆᔭᐅᔪᒃᓴᐅᓪᓗᑎᒃ, ᐃᓚᖃᖅᖢᓂ 22,000 
ᐃᓯᐅᕋᓕᑦᑖᖅ, 7,000 ᐆᒐᑦ ᐊᒻᒪ 50,000 
ᐊᒻᒨᒪᔪᓂᑦ. ᑖᒃᑯᐊ ᐃᖃᓗᒐᓱᖕᓂᕐᒧᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂ ᓄᑕᐅᙱᓚᑦ ᐊᒻᒪᓗ 
ᐃᓚᑰᓂᖃᖅᐳᑦ ᐃᓱᒪᒋᔭᖃᕐᓂᕐᒥᑦ ᖄᒃᑲᓐᓂᐊᒍᑦ 
ᐱᔾᔪᑕᐅᔪᓂᑦ ᓲᕐᓗ ᓄᓇᕘᑉ ᐃᓄᒋᐊᖕᓂᖏᓐᓂ ᐊᒻᒪᓗ 
ᐊᓯᔾᔨᕐᓂᐅᔪᓂᑦ ᓂᕆᐅᓯᖏᓐᓂ ᐊᑯᓂᐅᔪᒃᑯᑦ, ᑭᓯᐊᓂ 
ᑐᓂᓯᓲᖑᕗᖅ ᑐᙵᕕᐅᔪᒥᒃ ᐅᖃᐅᓯᖃᕐᓂᖓᓂ 
ᐃᖃᓗᒐᓱᖕᓂᕐᓂ ᐃᖃᓗᖕᓂᑦ ᓄᓇᕗᒻᒥ.

ᐊᑭᒡᓗᐊᖓ ᓂᕿᒃᓴᕆᔭᐅᔪᓄᑦ ᐃᖃᓗᒐᓱᖕᓂᕐᒥᑦ 
ᐅᖃᐅᓯᐅᒐᔪᒃᐳᖅ “ᓂᕿᒥᒃ ᐃᓇᖏᖅᓯᓂᖓᓐᓂ 
ᐊᑭᓪᓗᐊᖓᓂ”9, ᖄᖏᖅᓯᒪᓕᖅᑐᓂ ᐊᕐᕌᒍᓄᑦ ᖁᓕᓄᑦ 
ᓇᓚᐅᑦᑖᕆᔭᐅᓚᐅᖅᐳᑦ $5 ᒥᓕᐊᓐᓄᑦ ᐃᖃᓗᖕᓄᑦ10  
ᐊᒻᒪ ᑎᑭᐅᒪᔪᒧᑦ $50 ᒥᓕᐊᓐᓄᑦ ᑕᒪᒃᑭᓄᑦ 
ᓂᕿᓪᓚᑦᑖᓂᑦ ᐊᖑᓇᓱᒃᑕᐅᔪᓂ ᓄᓇᕗᒻᒥ11.

ᐅᓪᓗᒥ ᓇᓚᐅᑦᑖᕆᔭᐅᔪᖅ ᓂᕿᓂᒃ 
ᐃᓇᖏᖅᓯᓂᕐᓄᑦ ᐊᑭᓪᓗᐊᖓ ᐃᖃᓗᖕᓄᑦ  
$7 ᒥᓕᐊᓐ ᐅᖓᑖᓂᐅᕗᖅ. 

ᑕᒪᓐᓇ ᓂᕿᓂᒃ ᐃᓇᖏᖅᓯᓂᕐᓄᑦ ᐊᑭᓪᓗᐊᖓ 
ᐃᓚᓕᐅᔾᔨᓯᒪᙱᓚᖅ ᐊᓯᖏᓐᓂ ᐱᕙᓪᓕᕈᑕᐅᔪᓄᑦ 
ᓂᕿᖃᖅᑎᑦᑎᓂᕐᒧᑦ ᐃᖃᓗᓕᕆᓂᕐᒥᑦ ᓲᕐᓗ 
ᐱᐅᓯᒋᐊᖅᑎᑦᑎᓂᕐᒧᑦ ᐃᓄᑐᐃᓐᓇᓄᑦ ᐊᒻᒪᓗ 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 
ᓂᕿᒃᓴᖃᑦᑎᐊᕐᓂᕐᒧᑦ, ᓴᙱᒃᑎᑦᑎᓂᕐᒧᑦ 
ᐃᓅᖃᑎᒌᖕᓂᕐᓄᑦ ᑲᑎᙵᓂᐅᔪᓂᒃ, ᐊᒻᒪᓗ 
ᐃᑲᔪᖅᓱᐃᓂᕐᒧᑦ ᐃᓕᖅᑯᓯᒧᑦ ᐱᓐᓇᕆᔭᐅᔪᓂᑦ 
ᐊᒻᒪᓗ ᐊᑐᖅᑕᐅᕙᒃᑐᓂᑦ. ᓄᓇᕗᒻᒥ ᒐᕙᒪᒃᑯᑦ 
ᐊᖏᖅᓯᒪᕗᑦ ᑮᓇᐅᔭᓕᐅᕈᑕᐅᒃᑲᓐᓂᕋᓱᐊᕐᓂᕐᒧᑦ 
ᓄᓇᓕᖕᓂ ᐊᖑᓇᓱᖕᓂᕐᓂ ᑮᓇᐅᔾᔭᒃᓴᓂᐅᔪᓄᑦ ᐅᕘᓇ 
ᓂᕿᓪᓚᑦᑖᓂᑦ ᑐᓐᓂᖅᓴᖅᑕᐅᓂᖓᓄᑦ ᐱᓕᕆᐊᖑᔪᒥᑦ 
ᐊᒻᒪᓗ ᐅᕘᓇ ᐱᓕᕆᐊᖑᔪᓂᑦ ᓄᓇᕗᒻᒥ 
ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᓄᑦ.

8 ᐳᕇᔅᑦ, H. ᐊᒻᒪ ᐊᓱᕐ, ᐱ. 2004. ᓄᓇᕗᒻᒥ ᐆᒪᔪᓄᑦ ᐊᖑᓇᓱᖕᓂᕐᒧᑦ 
ᖃᐅᔨᓴᖅᑕᐅᓂᖓ: ᑭᖑᓪᓕᖅᐹᒥᒃ ᐅᓂᒃᑳᓕᐊᖅ. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ, ᐃᖃᓗᖕᓂ. ᒪᒃᐱᖅᑐᒐᖅ 806.

9 ᐃᓇᖏᖅᑕᐅᓂᖓᓂ ᐊᑭᓪᓗᐊᖓ ᓂᕿᓪᓚᑦᑖᓂᑦ ᐊᖏᓂᐅᕗᖅ 
ᐊᑭᖃᕋᔭᕐᓂᖓᓂ ᓂᐅᕕᕐᓂᕐᒧᑦ ᑕᐃᒪᓐᓇ ᐊᖏᑎᒋᔪᒥᒃ ᐊᔾᔨᐸᓗᐊᓂᒃ 
ᓴᓇᓯᒪᔪᒥᒃ ᓂᐅᕕᕐᕕᓂᑦ (ᐊᓱᕐ, ᐱ. 1976. ᖃᐅᔨᓴᐃᓂᐅᔪᖅ ᓂᕿᓪᓚᑦᑖᓂᒃ 
ᐅᑭᐅᖅᑕᖅᑐᒥ ᒡᑭᓇᐅᔭᓕᐅᕋᓱᐊᕐᓂᕐᒧᑦ. ᐅᑭᐅᖅᑕᖅᑐᖅ, 29 (2). ᒪᒃᐱᖅᑐᒐᖅ 109)

10 ᑲᓇᑕᒥ ᐃᓱᒪᒋᔭᐅᓂᐅᔪᑦ 2011-12, ᒪᒃᐱᖅᑐᒐᖅ 81.

11 ᑲᑎᒪᔨᕐᔪᐊᖅᑐᑦ ᑲᑎᒪᔨᖏᑦ ᑲᓇᑕᒥ. 2001. ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ 
ᑐᕌᖓᔪᑦ. ᑲᑎᒪᔨᕐᔪᐊᖅᑐᑦ ᑲᑎᒪᔨᖏᑦ ᑲᓇᑕᒥ, ᐋᑐᕚ. 

ᐱᑕᖃᕐᔪᐊᕋᓗᐊᖅᑎᓪᓗᒍ 
ᓂᕿᓪᓚᑦᑖᓂᑦ ᐊᑐᐃᓐᓇᐅᔪᓂᑦ, 
ᓄᓇᕗᑦ ᖁᑦᑎᓛᒥᒃ ᐅᓄᕐᓂᖃᖅᐳᖅ 
ᓂᕿᒃᓴᖃᑦᑎᐊᙱᓐᓂᐅᔪᒥᑦ ᑲᓇᑕᒥ; 
70%-ᖑᔪᑦ ᐃᓄᖕᓂ ᐊᖏᕐᕋᖃᖅᑎᐅᔪᑦ 
ᓄᓇᕗᒻᒥ ᓂᕿᒃᓴᖃᑦᑎᐊᙱᓚᑦ, 
8-ᖏᖅᓱᕐᓗᒍ ᖁᑦᑎᖕᓂᖅᓴᐅᔪᒥᒃ 
ᑲᓇᑕᒥ ᑕᐃᒪᐃᒐᔪᖕᓂᖓᓂ. ᓄᓇᕗᒻᒥ  
ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ 
ᑲᑐᔾᔨᖃᑎᒌᖑᓪᓗᑎᒃ ᑲᑎᙵᓂᐅᕗᑦ 
ᒐᕙᒪᒃᑯᓐᓂ ᐱᓕᕆᕕᐅᔪᓄᑦ, 
ᐃᓄᖕᓂ ᑲᑐᔾᔨᖃᑎᒌᖑᔪᓂᑦ, 
ᒐᕙᒪᐅᙱᑦᑐᓄᑦ ᑲᑐᔾᔨᖃᑎᒌᖑᔪᓄᑦ, 
ᐊᒻᒪᓗ ᓇᖕᒥᓂᖃᖅᑎᐅᔪᓄᑦ 
ᐱᓕᕆᖃᑎᒌᒃᑐᓂ ᐱᐅᓯᒋᐊᖅᑎᑦᑎᓂᕐᒧᑦ  
ᓂᕿᒃᓴᖃᑦᑎᐊᕐᓂᕐᒧᑦ ᓄᓇᕗᒻᒥ. 
ᑲᑐᔾᔨᖃᑎᒌᖑᔪᑦ ᐱᕙᓪᓕᐊᑎᑦᑎᓚᐅᖅᐳᑦ 
ᐊᒻᒪᓗ ᐊᑐᓕᖅᑎᑦᑎᕙᓪᓕᐊᕗᑦ ᓄᓇᕗᒻᒥ 
ᓂᕿᒃᓴᖃᑦᑎᐊᕐᓂᕐᒧᑦ ᐸᕐᓇᒍᑎᒥᒃ12  
(NFSS) ᐊᒻᒪᓗ ᖃᓄᐃᓕᐅᕐᓂᕐᒧᑦ 
ᐸᕐᓇᐅᑎᒥᑦ 2014-16. ᓄᓇᕗᒻᒥ 
ᓂᕿᒃᓴᖃᑦᑎᐊᕐᓂᕐᒧᑦ ᐸᕐᓇᒍᑎ 
ᐃᓗᓕᖃᖅᐳᖅ 6-ᓂ ᐅᖃᐅᓯᐅᓂᐅᔪᓂᑦ 
ᑭᐅᓂᕐᒧᑦ ᓂᕿᒃᓴᖃᑦᑎᐊᙱᓐᓂᐅᔪᒥᑦ: 
ᓂᕿᓪᓚᑦᑖᓂᑦ, ᓂᐅᕕᕐᕕᓂᑦ-
ᓂᐅᕕᖅᑕᐅᔪᓂᒃ ᓂᕿᓂᒃ, ᓄᓇᓕᖕᓂ 
ᓂᕿᓂᑦ ᓴᖅᑭᑎᑦᑎᓂᐅᔪᓄᑦ, 
ᐃᓅᓯᕐᒧᑦ ᐊᔪᙱᓐᓂᐅᔪᓂᑦ, 
ᐱᓕᕆᐊᖑᔪᓂ ᐊᒻᒪᓗ ᓄᓇᓕᖕᓂ 
ᐱᒋᐊᕈᑕᐅᔪᓂᑦ, ᐊᒻᒪᓗ ᐊᑐᐊᒐᓄᑦ 
ᐊᒻᒪᓗ ᒪᓕᒐᓕᐊᙳᖅᑎᑕᐅᔪᓂ. 
ᑲᑐᔾᔨᖃᑎᒌᖑᔪᓄᑦ ᐃᓚᒋᔭᐅᔪᑦ 
ᑲᑐᔾᔨᖃᑎᒌᖑᔪᓂ ᐱᓕᕇᓐᓇᖅᐳᑦ 
ᒪᓕᒃᖢᑎᒃ ᓇᖕᒥᓂᖅ 
ᐱᓕᕆᐊᒃᓴᕆᔭᖏᓪᓕ, ᑭᓯᐊᓂ 
ᒪᓕᖕᓂᖃᖅᖢᑎᒃ ᑲᑐᔾᔨᖃᑎᒌᖑᔫᑉ 
ᑕᒪᐃᑎᒍᑦ ᑕᐅᑐᙳᐊᖅᑕᖓᓐᓂ 
ᑎᑭᐅᑎᓂᕐᒧᑦ ᓂᕿᒃᓴᖃᑦᑎᐊᕐᓂᕐᒧᑦ 
ᓄᓇᕗᒻᒥ.

ᐅᕘᓇ ᓄᓇᕗᒻᒥ ᒐᕙᒪᒃᑯᑦ ᓂᕿᓪᓚᑦᑖᓂᑦ 
ᑐᓐᓂᖅᓴᖅᑕᐅᓂᖓᓂ ᐱᓕᕆᐊᖑᔪᒥ ᐅᖅᓱᖅᑑᖅ 
ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 
ᒫᓐᓇᕋᑖᖅ ᐊᑭᓖᔪᓐᓇᓚᐅᖅᐳᑦ ᐃᖃᓗᒐᓱᒃᑎᓂᑦ 
$3.31/ᑭᓕᒍᕌᒥᒻ ᐃᖃᓗᖕᓄᑦ ᐅᕝᕙᓘᓐᓃᑦ  
$100/ᓇᑦᑎᕐᒧᑦ. ᒥᑭᑦᑐᓂ, ᐅᓪᓘᑉ ᐃᓚᐃᓐᓇᖓᓂ 
ᐱᔭᖓᓐᓂ ᐊᒻᒪᓗ ᐊᐅᓚᑕᖓᓐᓄᑦ (ᐲᖅᖢᒍ 
ᐊᐅᓚᔾᔪᑎᓪᓚᕆᑐᐊᓄᑦ ᐊᑭᖏᓐᓂ) ᓂᐅᕕᐊᒃᓴᖃᓲᖑᕗᑦ 
ᐃᓗᐃᑦᑐᓂᒃ ᐃᖃᓗᖕᓂ (ᐃᖃᓗᑦ ᐅᕝᕙᓘᓐᓃᑦ 
ᑲᕕᓴᓕᒃ) $6.61/ᑭᓕᒍᕌᒻᒧᑦ, ᐃᖃᓗᑦ ᐊᒡᒍᖅᓯᒪᔪᓂ 
$8.82/ᑭᓕᒍᕌᒻᒧᑦ, ᐃᖃᓗᑦ ᐊᒡᒍᖅᓯᒪᔪᓄᑦ $11.02/
ᑭᓕᒍᕌᒻᒧᑦ ᐊᒻᒪᓗ ᐳᔫᖅᑎᓯᒪᔪᓄᑦ ᐃᖃᓗᑦ 
ᐊᒡᒍᖅᓯᒪᔪᓂ $10 ᐊᑐᓂ.

ᓂᕿᓂᒃ ᐃᖃᓗᓕᕆᓂᖅ ᐃᑲᔪᖅᓯᖅᑕᐅᒐᔪᒃᐳᑦ 
ᒥᑭᑦᑑᑕᐅᓂᖓᓂ ᓂᐅᕕᐊᒃᓴᖃᖃᑦᑕᕐᓂᐅᔪᒥᒃ 
ᓂᕿᓪᓚᑦᑖᓂᑦ ᓲᕐᓗ ᓂᐅᕕᐊᒃᓴᖃᕐᓂᕐᒥᑦ ᐃᖃᓗᖕᓂᑦ 
ᐃᖃᓗᕆᕝᕕᓄᑦ ᐊᒻᒪᓗ ᐊᑐᖅᖢᑎᒃ ᑮᓇᐅᔭᓕᐊᒥᓂᑦ 
ᐃᖃᓗᒐᓱᒃᑲᓐᓂᕐᓂᕐᒧᑦ ᐊᒻᒪᓗ ᐊᖑᓇᓱᖕᓂᕐᒧᑦ.  
ᐊᖏᐸᓗᒃᑐᒥ ᐊᒻᒪᓗ ᐱᕈᖅᐸᓪᓕᐊᔪᒥᒃ ᐊᖏᓂᐅᔪᒥᒃ 
ᓄᓇᓕᖕᓂ ᓄᓇᓕᖕᓄᑦ ᑕᐅᖅᓰᓂᐅᔪᓂᑦ ᓂᕿᓪᓚᑦᑖᓂᑦ 
ᐱᔪᓐᓇᖅᑎᑕᐅᔪᓂ ᐊᑦᑎᒃᑐᓂ ᐊᑭᐅᔪᓂᑦ 
ᐅᓯᑲᑦᑕᕐᓂᕐᒧᑦ ᓂᕿᓪᓚᑦᑖᓂᑦ.  ᐱᕈᖅᐸᓪᓕᐊᔪᒥᒃ 
ᐊᒻᒪᓗ ᐊᔪᕐᓇᙱᑎᑦᑎᔪᒥᒃ ᓄᓇᕗᒻᒥ ᑕᐅᖅᓰᓂᐅᔪᒥᒃ 
ᒪᑭᒪᔾᔪᑕᐅᔪᓐᓇᖅᑐᓂ ᐊᖑᓇᓱᒃᑕᐅᔪᓂ ᑕᕆᐅᕐᒥᐅᑕᓂᑦ 
ᐊᒻᒪ ᐃᒪᕐᒥᐅᑕᓄᑦ ᓂᕿᓪᓚᑦᑖᓂᑦ ᑭᒡᒐᖅᑐᐃᕗᖅ 
ᐊᖏᐸᓗᒃᑐᒥ ᑮᓇᐅᔾᔭᒃᓴᓂᕐᒧᑦ ᐱᕕᒃᓴᖃᕐᓂᖓᓂ 
ᓄᓇᕗᒻᒥ ᐊᖑᓇᓱᒃᑎᐅᔪᓄᑦ. ᐃᖃᓗᓕᕆᓂᖅ 
ᓄᓇᕗᒻᒥ ᐊᖏᔪᒥᒃ ᑐᑭᓕᐊᖑᕗᖅ ᐱᒻᒪᕆᐅᓂᖓᓂ 
ᓂᕿᓪᓚᑦᑖᓂᑦ ᐊᖑᓇᓱᖕᓂᕐᒧᑦ ᐊᒻᒪᓗ ᑕᐅᖅᓰᓂᕐᒧᑦ 
ᐊᒻᒪᓗ ᐊᖏᐸᓗᒃᖢᓂ ᐃᓚᒋᔭᐅᕗᖅ ᐃᖃᓗᓕᕆᓂᕐᒧᑦ 
ᐊᐅᓚᑕᐅᓂᖓᓂ ᐊᒻᒪ ᒪᑭᒪᔾᔪᑕᐅᔪᓐᓇᖅᑐᒥᑦ.

12 ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᐸᕐᓇᒍᑎ ᐊᒻᒪᓗ ᖃᓄᐃᓕᐅᕐᓂᐅᔪᒧᑦ 
ᐸᕐᓇᐅᑎ 2014-2016: http://www.gov.nu.ca/sites/default/files/
nunavutfoodsecuritystrategy_english_0.pdf

ᕿᑲᕐᓂᕐᒧᑦ 
ᐃᖃᓗᓕᕆᓂᖅ
ᕿᑲᕐᓂᕐᒧᑦ ᐃᖃᓗᒐᓱᖕᓂᖅ ᒥᑭᑦᑑᓪᓗᓂ 
ᖃᓄᐃᓕᐅᕐᓂᐅᕗᖅ ᐱᔾᔪᑎᖃᖅᑐᒥ ᐃᖃᓗᒐᓱᖕᓂᕐᒧᑦ 
ᖃᓄᐃᓕᐅᕐᓂᐅᔪᓄᑦ, ᑭᓯᐊᓂ ᐃᓚᓯᕗᖅ 
ᐱᓐᓇᕆᔭᐅᓂᖓᓂ ᑮᓇᐅᔾᔭᒃᓴᓂᐅᔪᓂᑦ 
ᐃᖅᑲᓇᐃᔭᕐᓂᒃᑯᑦ, ᓂᐅᕕᕐᓂᒃᑯᑦ, ᐊᖏᒡᓕᒋᐊᖅᑐᒥ 
ᐅᔾᔨᕈᓱᖕᓂᕐᒥᑦ ᐃᓄᐃᑦ ᐃᓕᖅᑯᓯᖓᓐᓂ ᐊᒻᒪᓗ 
ᐱᓐᓇᕆᔭᐅᔪᓄᑦ, ᐊᒻᒪᓗᑦᑕᐅᖅ ᐱᓐᓇᕈᓯᖕᓂᕐᒥᑦ 
ᐃᖅᓯᓇᕐᓂᐅᔪᒥᒃ ᐊᒻᒪ ᐅᖓᓯᖕᓂᖓᓂ ᓄᓇᕗᒻᒥ. 
ᕿᑲᕐᓂᕐᒧᑦ ᐃᖃᓗᒐᓱᖕᓂᖅ ᐱᓕᕆᐊᖑᕙᒃᐳᖅ 
ᖃᓪᓗᓈᓂᒃ ᐃᖃᓗᒐᓱᓲᓄᑦ ᖁᕕᐊᓲᑎᒋᔭᐅᓪᓗᓂ 
ᓂᕆᔭᐅᓂᐊᕐᓗᓂᓘᓐᓃᑦ.  ᑲᓇᑕᒥ ᖁᕕᐊᓲᑎᒋᔭᐅᓂᕐᒧᑦ 
ᐃᖃᓗᒐᓱᒃᑏᑦ ᑐᓂᓯᕙᒃᐳᑦ ᑕᐃᒪᐃᒐᔪᒃᑐᒥ $250/
ᐃᖃᓗᖕᒧᑦ ᑐᕌᖓᔪᒧᑦ ᐃᖃᓗᒐᓱᖕᓂᕐᒧᑦ ᐱᔾᔪᑎᓕᖕᓂ 
ᐊᑭᓕᒃᓴᐅᔪᓄᑦ ᓄᓇᕗᒻᒧᑦ ᑮᓇᐅᔭᓕᐅᕋᓱᐊᕐᓂᕐᓄᑦ; 
ᖁᕕᐊᓲᑎᒋᔭᐅᓂᕐᒧᑦ ᐃᖃᓗᒐᓱᒃᑏᑦ ᑎᑭᑉᐸᒃᑐᑦ 
ᑲᓇᑕᐅᑉ ᓯᓚᑖᓂ ᐃᒪᐃᒐᔪᒃᐳᑦ ᖃᓂᒋᔭᖓᓐᓂ  
$1,60013  ᐊᑐᓂ ᐃᖃᓗᖕᒧᑦ.

ᓴᓂᕌᒍᑦ ᐅᖃᐅᓯᒃᓴᖅ: ᑮᓇᐅᔭᖃᖅᑎᑕᐅᓪᓗᑎᒃ 
ᓄᓇᕗᒻᒥ ᒐᕙᒪᒃᑯᓐᓂᑦ, ᓄᓇᕗᒻᒥ ᐳᓚᕋᖅᑐᓕᕆᓂᖅ 
ᓴᖅᑭᑎᑦᑎᓲᖑᕗᑦ ᐊᒻᒪᓗ ᑲᔪᓯᑎᑦᑎᓪᓗᑎᒃ 
ᐊᔾᔨᒌᙱᕈᓘᔭᖅᑐᓂ ᖁᕝᕙᖅᓴᐃᓂᕐᒧᑦ ᓱᓇᒃᑯᑖᓂᑦ:

 • ᕿᑲᕐᓂᕐᒧᑦ ᖁᕕᐊᓲᑎᒋᔭᐅᓪᓗᓂ ᐃᖃᓗᒐᓱᖕᓂᕐᒧᑦ 
ᒪᓕᒋᐊᓕᒃ 

 • ᑐᕌᖓᔪᒧᑦ ᖁᕕᐊᓲᑎᒋᔭᐅᓪᓗᓂ ᐃᖃᓗᒐᓱᖕᓂᕐᒧᑦ 
ᐃᓚᖓ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓ 

 • ᒥᑭᑦᑐᒥᒃ ᓂᕈᐊᒐᒃᓴᐅᔪᑦ ᐃᖃᓗᒐᓱᖕᓂᕐᒧᑦ 
ᐊᔾᔨᓕᐊᖑᔪᑦ ᐃᓚᖃᖅᖢᓂ ᑕᕐᕆᔭᓕᐊᖑᔪᓂ 
ᐊᒻᒪᓗ ᐊᔾᔨᓕᐊᓂᑦ

 • ᖁᕝᕙᖅᓴᐃᕙᒃᐳᖅ ᖁᕕᐊᓲᑎᒋᔭᐅᓪᓗᓂ 
ᐃᖃᓗᒐᓱᖕᓂᕐᒧᑦ ᐅᕘᓇ ᐊᔾᔨᒌᙱᑦᑐᓂ 
ᑕᑯᒃᓴᐅᑎᑦᑎᓂᐅᔪᓂᒃ ᐱᓕᕆᐊᖑᔪᓂᑦ, 
ᐃᖅᑲᓇᐃᔮᓄᑦ ᑕᑯᒃᓴᐅᓂᐅᕙᒃᑐᓂ, ᐃᓅᖃᑎᒌᒃᑯᑦ 

13 ᓄᓇᕗᒻᒥ ᒐᕙᒪᒃᑯᑦ, 2005. ᓄᓇᕗᑦ ᐃᖅᓯᓇᓪᓚᕆᒃᑐᖅ: 
ᓂᐅᕕᖅᑕᐅᕙᓪᓕᐊᑎᓪᓗᒍ ᐸᕐᓇᒍᑎ ᐊᒻᒪᓗ ᐊᑎᖓᓂ ᐱᕙᓪᓕᐊᑎᑦᑎᓂᕐᒥᑦ 
ᓄᓇᕗᒻᒥ ᐃᖃᓗᓕᕆᓂᕐᒥᑦ, ᒪᒃᐱᖅᑐᒐᖅ 33.

ᓯᐊᒻᒪᖅᑎᑦᑎᓂᐅᔪᓂᑦ, ᖃᓄᐃᓐᓂᐅᔪᓂᑦ, 
ᐱᓕᒻᒪᒃᓴᓂᕐᒥ ᐊᒻᒪᓗ ᐊᒥᓱᓂᒃ ᐊᓯᖏᓐᓂ 
ᖃᓄᐃᓕᐅᕈᑕᐅᔪᓂᑦ.

ᓄᓇᕗᒻᒥ ᐳᓚᕋᖅᑐᓕᕆᓂᖅ ᐱᓕᕆᖃᑎᖃᐃᓐᓇᖅᐳᑦ 
ᐃᓚᒋᔭᐅᒧᓂ ᐃᑲᔪᕐᓂᕐᒧᑦ ᐊᖏᒡᓕᒋᐊᕐᓂᖓᓂ ᐊᒻᒪᓗ 
ᐱᐅᓯᒋᐊᕐᓂᖓᓂ ᕿᑲᕐᓂᕐᒧᑦ ᖁᕕᐊᓱᒍᑕᐅᓪᓗᓂ 
ᐃᖃᓗᓕᕆᓂᕐᒥᑦ, ᐱᕙᓪᓕᐊᑎᑦᑎᐅᔮᕐᔪᒃᑎᓪᓗᒋᑦ 
ᓱᖏᐅᔾᔨᓯᒪᓂᕐᒧᑦ ᐊᐅᓪᓛᕐᓂᐅᔪᓂᑦ ᐊᒻᒪᓗ ᐊᓯᖏᑦ 
ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ ᐱᓕᕆᔾᔪᑕᐅᔪᓂᑦ 
ᐊᖏᒡᓕᒋᐊᖅᓯᓂᕐᒧᑦ ᐅᔾᔨᕈᓱᖕᓂᐅᔪᒥᑦ ᖃᓪᓗᓈᑦ 
ᓄᓇᖓᓐᓂ ᐱᓕᕆᔨᐅᔪᓄᑦ ᐱᖁᑎᓄᑦ ᐊᒻᒪ 
ᐱᔨᑦᑎᕋᕐᓂᐅᔪᓄᑦ ᐊᑐᐃᓐᓇᐅᑎᑕᐅᔪᓂ ᓄᓇᕗᒻᒥ.

ᑲᔪᓯᓂᖃᕐᓂᕆᔪᓐᓇᖅᑕᑦᑎᓐᓂ, 
ᑲᒪᔨᐅᓂᕐᒧᑦ ᐊᒻᒪ 
ᖃᐅᔨᓴᕐᓂᕐᒧᑦ
ᓄᓇᕗᑦ ᐊᑯᓂᐅᔪᒃᑰᖅᓯᒪᕗᖅ ᑭᐅᓂᕐᒧᑦ ᐃᓚᑰᓂᐅᔪᓂᒃ 
ᖃᐅᔨᓴᕐᓂᓄᑦ ᐊᒃᓱᕈᕐᓂᐅᔪᓄᑦ, ᑮᓇᐅᔭᖃᖅᑎᑕᐅᓂᕐᒥᑦ 
ᐊᒻᒪᓗ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᑲᑎᖅᓱᐃᓂᕐᒧᑦ ᐃᒪᕐᒥᐅᑕᓄᑦ ᐃᑲᔪᕈᑎᒃᓴᓄᑦ 
ᓄᓇᕗᒻᒥ ᐊᒻᒪᓗ ᖃᓂᒋᔭᖏᓐᓂ ᐃᒪᐅᔪᓂᑦ, 
ᐊᖏᓂᐅᔪᒥᒃ ᐱᔾᔪᑎᖃᖅᑐᒥᒃ ᐊᖏᖅᓯᒪᓂᐅᔪᒥᑦ 
ᐊᐅᓚᑦᑎᖃᑎᖃᕐᓂᕐᒧᑦ ᐱᓕᕆᖃᑎᒋᔭᖏᓐᓂ 
ᐅᖃᐅᓯᖃᕐᓂᕐᒧᑦ ᐊᓯᔾᔨᕆᐊᖃᕐᓂᐅᔪᓂ 
ᐊᒻᒪᓗ ᑐᓂᓯᓂᕐᒧᑦ ᑮᓇᐅᔭᖃᖅᑎᑦᑎᓂᐅᔪᓂᒃ 
ᖃᐅᔨᓴᕐᓂᕐᒧᑦ. ᑲᑎᙵᓪᓗᑎᒃ ᐱᓕᕆᖃᑎᖏᓐᓂ 
ᒪᑭᒪᔾᔪᑎᒃᓴᓕᐅᖅᓯᒪᕗᑦ ᐱᔪᓐᓇᕐᓂᕐᒧᑦ 
ᑮᓇᐅᔭᖃᖅᑎᑕᐅᒃᑲᓐᓂᕐᓂᐅᔪᓂᒃ ᐊᒻᒪᓗ ᑕᒪᓐᓇ 
ᐱᒻᒪᕆᐅᖃᑕᐅᕗᑦ ᐱᔪᓐᓇᑦᑎᐊᕐᓂᖏᓐᓂ 
ᐃᖃᓗᓕᕆᓂᕐᒧᑦ ᐱᔾᔪᑎᓕᖕᓂ ᖃᐅᔨᓴᕐᓂᕐᒧᑦ 
ᐱᓕᕆᐊᖑᔪᓂᑦ. ᓯᕗᒻᒧᑦ ᐃᖏᕐᕋᓂᕐᒥ ᐊᑕᐅᓯᐅᓪᓗᓂ 
ᐊᖏᓛᖑᓪᓗᓂ ᐊᒃᓱᕈᕈᑕᐅᓯᒪᕗᖅ ᐊᑯᓂᐅᔪᒃᑯᑦ 
ᖃᔅᓯᒐᓚᖕᓂ-ᐊᕐᕌᒍᓄᑦ ᐊᖏᖅᓯᒪᓂᐅᔪᓂ 
ᐱᓕᕆᐊᒃᓴᐅᔪᓄᑦ ᐊᒻᒪᓗ ᐱᓕᕆᐊᖑᔪᓄᑦ 
ᓇᓗᓇᐃᖅᑕᐅᓯᒪᔪᓂ ᑐᓂᓯᓂᖏᓐᓄᑦ 
ᑐᙵᕕᐅᔪᒥᑦ ᒪᑭᒪᔾᔪᑎᒃᓴᐅᔪᓐᓇᖅᑐᓂ ᐊᒻᒪᓗ 
ᑲᒪᒋᔭᖃᕐᓂᕐᒧᑦ ᐃᒪᓕᕆᓂᕐᒧᑦ ᐃᑲᔪᕈᑎᒃᓴᐅᔪᓄᑦ. 
ᐱᕙᓪᓕᐊᑎᑕᐅᓂᖓᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ ᐸᕐᓇᐅᑎᖓᓂ ᐱᒻᒪᕆᐅᓂᐊᖅᐳᖅ 

ᒥᐊᓂᕆᓂᖓᓂ ᑎᑎᖅᑲᖁᑕᐅᔪᓂᑦ ᖃᐅᔨᓴᕐᓂᕐᒧᑦ 
ᓯᕗᓪᓕᐅᔾᔭᐅᖁᔭᐅᔪᓂ ᓄᓇᕗᓕᒫᒥᑦ ᐊᒻᒪ ᐃᑭᕐᒥ.

ᐃᑭᕐᒥ, ᑕᒪᕐᒥᒃ ᐊᖏᖃᑎᒌᒃᓯᒪᕗᑦ ᐱᒻᒪᕆᐅᓂᖓᓂ 
ᐱᓕᕆᓂᕐᓄᑦ ᐊᕐᕌᒍᑕᒫᒥ ᖃᐅᔨᓴᐃᓂᐅᔪᓂᑦ 
ᑎᑎᕋᖅᐸᓪᓕᐊᓂᕐᒧᑦ ᐃᖅᑲᕐᒥᐅᑕᓂᒃ ᐃᒪᕐᒥᐅᑕᓄᑦ 
ᐆᒪᔪᐃᑦ ᐊᔾᔨᒌᖕᓂᖏᓐᓂ’ ᐱᑕᖃᕐᓂᖏᓐᓂ, 
ᐅᓄᕐᓂᖏᓐᓂ, ᐊᒻᒪᓗ ᑐᓐᓂᖅᓴᖅᑕᐅᓂᖏᓐᓂ 
ᓄᓇᕘᑉ ᖃᓂᒋᔭᖓᓐᓂ ᐃᒪᕐᓂᑦ. ᑲᓇᑕᒥ 
ᐃᖃᓗᓕᕆᔨᒃᑯᑦ ᐃᒪᓕᕆᓂᕐᒧᓪᓗ ᐱᓕᕆᓯᒪᕗᑦ 
ᐊᕐᕌᒍᑕᒫᒥ ᖃᔅᓯᒐᓚᖕᓄᑦ-ᐆᒪᔪᐃᑦ ᐊᔾᔨᒌᖕᓂᖏᓐᓂ 
ᖃᐅᔨᓴᐃᓂᐅᔪᓂᑦ ᑕᐃᒪᙵᓂ 1999-ᒥ ᕿᑎᐊᓂ 
ᓴᓐᓂᓕᕈᑎᐅᑉ ᐃᒪᖓᓐᓂ ᐊᒻᒪᓗ ᑕᓪᓗᕈᑎᐅᑉ 
ᐃᒪᖓᓐᓂ/ᕿᑭᖅᑖᓘᖕ ᑯᐸᐃᓪᓗ ᑕᕐᕋᖓᑕ ᐃᑭᕋᓴᖓ 
ᐊᒻᒪᓗ ᑕᐃᒪᙵᓂ 2014-ᒥ ᐱᓕᕆᓯᒪᕗᑦ ᑕᒪᐃᑎᒍᑦ 
ᐊᕐᕌᒍᑕᒫᒥ ᖃᐅᔨᓴᐃᓂᐅᔪᒥᒃ ᐱᖓᓐᓇᖅᐸᓯᖓᓐᓂ 
ᐊᑦᓛᓐᑎᒃᒥ ᐃᖃᓗᓕᕆᓂᖅ ᑲᑐᔾᔨᖃᑎᒌᖑᔪᓄᑦ 
(NAFO) ᐊᕕᒃᑐᖅᓯᒪᓂᐅᔪᓂ 0A ᓂᒋᕐᒥ ᐊᒻᒪᓗ 0B 
ᖃᓕᕋᓕᖕᓂᑦ ᐃᖃᓗᒐᓱᖕᓂᕐᒧᑦ ᐃᓂᐅᔪᓂᑦ (ᑕᑯᒍᒃ 
ᓄᓇᙳᐊᖅ ᐊᑖᓂ14) ᖁᔭᓐᓇᒦᒃ ᑮᓇᐅᔭᖃᖅᑎᑕᐅᓂᕐᓂ 
ᑲᓇᑕᒥ ᐃᖃᓗᓕᕆᔨᒃᑯᑦ ᐃᒪᓕᕆᓂᕐᒧᓪᓗ, 
ᓄᓇᕗᒻᒥ ᒐᕙᒪᒃᑯᓐᓂᑦ ᐊᒻᒪᓗ ᓄᓇᕗᒻᒥ ᐃᑭᕐᒥ 
ᑰᑕᓂᒃ ᑎᒍᒥᐊᖅᑏᑦ ᑲᑐᔾᔨᖃᑎᒌᖏᓐᓂᑦ.  ᑕᒪᒃᑯᐊ 
ᐊᓯᔾᔨᕐᓂᐅᔪᑦ ᐱᐅᓯᒋᐊᖅᑎᑦᑎᓚᐅᖅᐳᑦ ᑕᒪᐃᑎᒍᑦ 
ᖃᐅᔨᓴᐃᓂᐅᔪᒥᒃ ᖃᓕᕋᓕᖕᓂᑦ ᐅᓄᕐᓂᖏᓐᓂ. 

2014-ᒥ, ᐅᑭᐅᖅᑕᖅᑐᒥ ᐊᒻᒪ ᓇᐳᒃᑲᓖᑦ 
ᑭᖑᒃᐸᑦ ᖃᐅᔨᓴᐃᓂᖓ ᖃᓂᒋᔭᖓᓂ ᓄᓇᕗᒻᒥ 
ᐃᒪᖓᓐᓂ ᐊᕐᕌᒍᑕᒫᒥᒃ ᖃᐅᔨᓴᐃᓂᙳᓚᐅᖅᐳᖅ 
ᑮᓇᐅᔭᖃᖅᑎᑕᐅᓪᓗᓂ ᑲᓇᑕᒥ ᐃᖃᓗᓕᕆᔨᒃᑯᑦ 
ᐃᒪᓕᕆᓂᕐᒧᓪᓗ, ᓄᓇᕗᒻᒥ ᒐᕙᒪᒃᑯᓐᓂᑦ 
ᐊᒻᒪᓗ ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ 
ᑲᑐᔾᔨᖃᑎᒌᖏᓐᓂᑦ, ᓄᓇᕗᒻᒥ ᑐᙵᕕᒃᑯᓐᓂ 
ᐊᒻᒪᓗ ᒪᑭᕕᒃ ᑎᒥᖁᑎᐅᔪᓄᑦ, ᐊᒻᒪᓗ 
ᐊᔾᔨᒌᓕᖅᑎᑕᐅᓯᒪᔪᓄᑦ ᐱᓇᖕᓇᕐᒥ (WAZ) ᐊᒻᒪᓗ 
ᑲᓇᖕᓇᕐᒥ (EAZ) ᖃᐅᔨᓴᖅᑕᐅᓂᕐᓄᑦ ᐃᓂᐅᔪᓄᑦ 
ᑐᓂᓯᓂᕐᒧᑦ ᑕᑯᒃᓴᐅᓂᐅᔪᓐᓇᖅᑐᓂ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂ ᐊᖏᓂᖅᓴᐅᔪᒥᒃ ᐃᓂᐅᔪᒥᒃ 
ᑭᖑᒃᐸᓄᑦ ᐅᓄᕐᓂᐅᔪᓄᑦ. ᑕᒪᓐᓇ ᐊᖏᒡᓕᒋᐊᕐᓂᐅᔪᖅ 
ᖃᐅᔨᓴᐃᓂᕐᒧᑦ ᑕᐃᒪᐃᒐᔪᖕᓂᖓᓂ 
ᐱᔪᓐᓇᖅᑎᑦᑎᓂᐊᖅᐳᖅ ᑕᐃᒪᐃᒐᔪᖕᓂᐅᔪᒥᒃ ᐊᒻᒪᓗ 
ᑕᒻᒪᖅᓯᒪᙱᑦᑎᐊᖅᑐᒥᒃ ᓄᑖᙳᕆᓂᐅᔪᓂᒃ ᑕᒪᐃᑎᒍᑦ 
ᖃᓄᐃᓕᖓᓕᕐᓂᖏᓐᓂ ᑭᖑᒃᐸᓄᑦ ᐃᑲᔪᕈᑎᒃᓴᐅᔪᓄᑦ. 

14 ᐅᐊᖕᓇᒥ ᐊᑦᓛᓐᑎᒃᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ: http://www.
nafo.int/ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ/frames/ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂ.html

ᑖᒃᑯᐊ ᖃᐅᔨᓴᐃᓂᐅᔪᑦ ᐊᒻᒪᓗ ᐊᓯᖏᑦ 
ᐅᒥᐊᕐᔪᐊᓄᑦ ᑐᙵᕕᓕᖕᓄᑦ ᖃᐅᔨᓴᕐᓂᕐᒧᑦ 
ᐱᓕᕆᐊᖑᔪᑦ ᐃᑲᔪᖅᓱᐃᕗᑦ ᖃᐅᔨᓴᕐᓂᕐᒥᑦ ᐊᒻᒪᓗ 
ᐅᓄᕐᓂᖏᓐᓂ ᖃᐅᔨᓴᐃᓂᐅᔪᓂᑦ ᖃᓕᕋᓕᖕᓄᑦ 
ᐊᒻᒪᓗ ᑭᖑᒃᐸᓄᑦ ᐃᖃᓗᓕᕆᓂᕐᒥᑦ. ᐅᖃᐅᓯᒃᓴᓂ 
ᐊᓯᖏᓐᓂ ᐃᖅᑲᕐᒥᐅᑕᓄᑦ ᐆᒪᔪᐃᑦ ᐊᔾᔨᒌᖕᓂᖏᓐᓂ 
ᑲᑎᖅᓱᖅᑕᐅᓲᖑᒋᕗᑦ ᐃᑲᔪᖅᓱᐃᓂᕐᒧᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂ ᐱᔭᕆᐊᓕᖏᓐᓂ ᐆᒪᔪᐃᑦ 
ᐊᔾᔨᒌᖕᓂᖏᓐᓂ-ᐅᓗᕆᐊᓇᖅᑐᒦᑦᑐᓄᑦ, ᐆᒪᔪᑦ 
ᓇᔪᖃᖃᑎᒌᖕᓂᖏᓐᓂ ᐊᒻᒪᓗ ᐆᒪᔪᓂᒃ ᖃᐅᔨᓴᕐᓂᕐᒧᑦ 
ᐃᒃᐱᒋᔭᐅᓴᕋᐃᑦᑐᓄᑦ ᐃᓂᐅᔪᓂᑦ, ᐊᒻᒪᓗ 
ᐅᑭᐅᖅᑕᖅᑐᒥ ᐃᒪᖓᓐᓄᑦ ᓇᐅᑦᑎᖅᓱᕐᓂᕐᒧᑦ (ᓲᕐᓗ, 
ᖃᐅᔨᓴᐃᓂᐅᔪᓂᒃ ᐃᖃᓗᖕᓂᑦ, ᑕᕆᐅᕐᒥᐅᑕᓂᒃ 
ᐳᐃᔨᓂᑦ ᐊᒻᒪᓗ ᐸᒡᕕᓵᕆᕙᒃᑐᓂ ᐆᒪᔪᐃᑦ 
ᐊᔾᔨᒌᖕᓂᖏᓐᓂ).

ᕿᓂᕐᓂᕐᒧᑦ ᐃᖃᓗᓕᕆᓂᑦ ᐱᓕᕆᐊᖑᕙᒃᐳᑦ 
ᐃᓛᓐᓂᓚᐅᓱᖓᕐᒥ ᐃᑭᕐᒥ ᐊᒻᒪᓗ, 
ᑕᐃᒪᐃᒐᔪᖕᓂᖅᓴᐅᔪᒥᒃ, ᓯᒡᔭᖅᐸᓯᖕᒥ, ᑐᓂᓯᕙᒃᑐᓂ 
ᐅᖃᐅᓯᒃᓴᓂ ᐃᒪᕐᒥᐅᑕᓄᑦ ᐃᑲᔪᕈᑎᒃᓴᐅᔪᓄᑦ. ᑖᒃᑯᐊ 
ᕿᓂᕐᓂᕐᒧᑦ ᐃᖃᓗᓕᕆᓂᐅᔪᑦ ᑐᓂᓯᑐᐃᓐᓇᓲᖑᙱᓚᑦ 

ᑐᙵᕕᐅᔪᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ 
ᐱᔭᕆᐊᓕᖏᓐᓂ ᐱᓕᕆᔨᕐᔪᐊᖑᔪᓄᑦ 
ᐱᕙᓪᓕᐊᑎᑕᐅᓂᖓᓂ, ᑭᓯᐊᓂᑦᑕᐅᖅ ᐱᓕᒻᒪᒃᓴᓂᕐᒧᑦ 
ᐱᕕᒃᓴᖃᕐᓂᐅᔪᓂ ᓄᓇᕗᒻᒥᐅᓄᑦ ᖃᓄᖅ 
ᐋᖅᑭᒃᓯᔪᓐᓇᕐᓂᖏᓐᓂ ᓄᓇᓕᖕᓂ, ᓯᒡᔭᖅᐸᓯᖕᒥ 
ᐃᖃᓗᓕᕆᓂᕐᒥᑦ.

ᓴᓂᕌᒍᑦ ᐅᖃᐅᓯᒃᓴᖅ: ᓯᒡᔭᖅᐸᓯᖕᒥ, 
ᑲᓇᑕᒥ ᐃᖃᓗᓕᕆᔨᒃᑯᑦ 
ᐃᒪᓕᕆᓂᕐᒧᓪᓗ ᐱᒋᐊᓚᐅᖅᐳᑦ 
ᐊᕐᕌᒍᑕᒫᒥᑦ ᐅᔪᒃᑯᐊᑯᑖᓄᑦ 
ᖃᐅᔨᓴᐃᓂᐅᔪᓂᑦ 2011-ᒥ ᔅᑳᑦ 
ᐃᒪᖓᓐᓂ, ᕿᑭᖅᑕᕐᔪᐊᕐᒥ ᐊᒻᒪᓗ 
ᑎᓂᔾᔨᕕᖕᒥ ᓴᖅᑭᑎᑦᑎᓂᕐᒧᑦ 
ᐊᑕᔪᓂᑦ ᖃᓕᕋᓕᖕᓂᑦ ᐊᒻᒪᓗ 
ᐱᔮᕆᔭᐅᓇᑎᒃ ᐱᔭᐅᔪᓄᑦ 
(ᐃᖃᓗᒡᔪᐊᑦ, Arctic skate) 
ᐅᓄᕐᓂᐅᔪᓄᑦ. ᖄᒃᑲᓐᓂᐊᓂ, ᑲᓇᑕᒥ 
ᐃᖃᓗᓕᕆᔨᒃᑯᑦ ᐃᒪᓕᕆᓂᕐᒧᓪᓗ 
ᐱᓕᕆᖃᑎᖃᖅᖢᑎᒃ ᓄᓇᕗᒻᒥ 
ᒐᕙᒪᒃᑯᓐᓂᑦ ᐊᒻᒪᓗ ᐊᑳᑕᒦᐊ 
ᖃᐅᔨᓴᖅᓯᒪᕗᑦ ᐊᔾᔨᒌᙱᕈᓘᔭᖅᑐᓂ 
ᐱᓕᕆᔾᔪᑕᐅᔪᓂᑦ ᖃᓕᕋᓕᖕᓂᑦ 
ᐃᖃᓗᓕᕆᓂᕐᒥᑦ ᖃᐅᔨᓇᓱᐊᕐᓂᕐᒧᑦ 
ᐊᒃᑐᐃᓂᖏᓐᓂ ᐱᔮᕆᔭᐅᓇᑎᒃ 
ᐱᔭᐅᔪᓄᑦ  ᐆᒪᔪᐃᑦ ᐊᔾᔨᒌᖕᓂᖏᓐᓂ.

ᓄᑖᑦ ᐃᖃᓗᓕᕆᓂᕐᒧᑦ ᐱᕕᒃᓴᖃᕐᓂᐅᔪᓄᑦ 
ᓇᓗᓇᐃᖅᑕᐅᓯᒪᔪᓂᑦ ᒫᓐᓇᒧᑦ ᑎᑭᖦᖢᒍ ᐃᓚᖃᖅᐳᑦ:

 • ᐊᒻᒨᒪᔪᓂᑦ ᖃᓂᒋᔭᖓᓂ ᕿᑭᖅᑕᕐᔪᐊᒥ ᐊᒻᒪᓗ 
ᐃᒡᓗᓕᖕᒥ;

 • ᑕᓪᓗᕈᓐᓇᐃᑦ ᐊᒻᒪᓗ ᐅᕕᓗᐃᑦ ᖃᓂᖏᔭᖓᓂ 
ᐃᒡᓗᓕᒑᕐᔪᖕᒥ;

 • ᓯᒡᔭᖅᐸᓯᖕᒥ ᖃᓕᕋᓕᖕᓂᑦ ᖃᓂᖏᔭᖓᓂ 
ᒥᑦᑎᒪᑕᓕᖕᒥ, ᕿᑭᖅᑕᕐᔪᐊᖅ ᐊᒻᒪᓗ ᑲᖏᖅᖢᒑᐱᒃ;

 • ᑭᖑᒃᐸᑦ (ᐱᖓᓱᑦ ᐆᒪᔪᐃᑦ ᐊᔾᔨᒌᖕᓂᖏᓐᓂ) 
ᐊᒻᒪᓗ ᓯᐅᓐᓇᑦ ᖃᓂᖏᔭᖓᓂ ᐃᖃᓗᖕᓂ, 
ᐊᐅᓱᐃᑦᑐᖅ, ᐃᒃᐱᐊᕐᔪᒃ, ᖃᐅᓱᐃᑦᑐᖅ ᐊᒻᒪᓗ 
ᕿᑭᖅᑕᕐᔪᐊᖅ;

 • ᑲᕕᓴᓕᒃ ᐊᒻᒪᓗ ᐃᓯᐅᕋᓕᑦᑖᖅ ᑭᕙᓪᓕᕐᒥ ᐊᒻᒪᓗ 
ᕿᑎᕐᒥᐅᓂᑦ;

 • ᐳᐊᑭᐅᐸᐃᓐ ᐳᔾᔫᑎᕋᓛᓂᑦ ᐱᖓᓐᓇᖅᐸᓯᖓᓐᓂ 
ᐊᑦᓛᓐᑎᒃᒥ ᐃᖃᓗᓕᕆᓂᖅ ᑲᑐᔾᔨᖃᑎᒌᖑᔪᓄᑦ 
ᐊᕕᒃᑐᖅᓯᒪᓂᐅᔪᓂ 0A ᐊᒻᒪᓗ 0B-ᒥ.

ᐆᒪᔪᐃᑦ ᐊᔾᔨᒌᖕᓂᖏᓐᓂ-ᑐᕌᖓᔪᓄᑦ ᖃᐅᔨᓴᕐᓂᖅ 
ᐱᓕᕆᐊᖑᓯᒪᕗᑦ ᐆᒪᔪᐃᑦ ᐊᔾᔨᒌᖕᓂᖏᓐᓂ 
ᒫᓐᓇᐅᔪᒥ ᐱᔭᐅᕙᒃᑐᓂ ᓂᐅᕕᐊᒃᓴᖃᖃᑦᑕᕐᓂᕐᒧᑦ 
ᐊᒻᒪᓗ ᐆᒪᔪᐃᑦ ᐊᔾᔨᒌᖕᓂᖏᓐᓂ ᑕᑯᒃᓴᐅᑎᑦᑎᔪᒥᒃ 
ᐱᑕᖃᕈᓐᓇᕐᓂᖓᓂ ᓯᕗᓂᒃᓴᒧᑦ ᐃᖃᓗᓕᕆᓂᕐᒥᑦ 
ᐱᕙᓪᓕᐊᑎᑕᐅᒥᖓᒥ. ᓲᕐᓗ, ᑲᓇᑕᒥ ᐃᖃᓗᓕᕆᔨᒃᑯᑦ 
ᐃᒪᓕᕆᓂᕐᒧᓪᓗ ᐱᓕᕆᖃᑎᖃᖅᖢᑎᒃ ᐊᑳᑕᒦᐊᒥᑦ, 
ᐃᒫᓗᖕᒥ ᖃᐅᔨᓴᕐᓂᐅᔪᓄᑦ ᐱᓕᕆᔨᓄᑦ 
ᑐᓴᐅᒪᖃᑦᑕᐅᑎᖃᑎᒌᒍᑎᓂᑦ, ᐊᒻᒪᓗ ᓄᓇᕗᒻᒥ 
ᒐᕙᒪᒃᑯᑦ ᐱᓕᕆᓯᒪᕗᑦ ᓯᕗᓕᖅᓱᕈᑎᓂᒃ ᖃᐅᔨᓴᕐᓂᓂᑦ 
ᖃᓕᕋᓕᖕᓂᑦ ᓄᓇᕘᑉ ᓯᒡᔭᖅᐸᓯᖕᒥ ᐊᒻᒪᓗ ᐃᑭᕐᒥ 
ᐃᒪᖓᓐᓂᑦ. ᑖᒃᑯᐊ ᖃᐅᔨᓴᐃᓂᐅᔪᑦ ᐊᑐᖅᑕᐅᓲᖑᕗᑦ 
ᓇᓗᓇᐃᖅᓯᓂᕐᒥ ᐅᓄᒋᐊᖕᓂᖏᓐᓂ ᐋᖅᑭᒃᓯᒪᓂᖏᓐᓂ 
ᐅᖃᐅᔾᔨᔪᒥᒃ ᐊᐅᓚᑕᐅᑦᑎᐊᕐᓂᖏᓐᓂ ᐆᒪᔪᐃᑦ 
ᐊᔾᔨᒌᖕᓂᖏᓐᓂ.

ᐊᖏᐸᓗᒃᑐᒥ ᐊᖏᒡᓕᒋᐊᕐᓂᖃᓚᐅᖅᐳᖅ ᐊᖏᓂᖓᓂ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᖅᑕᐅᓯᒪᔪᓄᑦ 
ᐃᒪᕐᒥᐅᑕᓄᑦ ᐊᕙᑎᖓᓐᓂ ᐊᒥᓱᑦ ᐃᖃᓗᓕᕆᓂᕐᒥᑦ 
ᐱᕙᓪᓕᐊᑎᑦᑎᓂᖏᓐᓂ. ᒫᓐᓇᒧᑦ ᑎᑭᖦᖢᒍ, 
ᖃᐅᔨᓴᕐᓂᖃᖅᓯᒪᕗᑦ ᐃᒪᓕᕆᓪᓚᕆᖕᓂᖓᓂ 
ᑎᓂᔾᔨᕕᖕᒥ ᐃᒪᕐᒥᐅᑦ ᓅᑦᑐᓐᓇᙱᑐᓄᑦ ᐊᒻᒪᓗ 
ᐃᑦᖁᔭᕐᓂᑦ ᐋᖅᑭᒃᓱᖅᓯᒪᓂᖏᓐᓂ ᑎᓂᔾᔨᕕᖕᒥ 
ᐊᒻᒪᓗ ᐃᖃᓗᐃᑦ ᐃᒪᖓᓐᓂ.  ᑐᙵᕕᓕᖕᓂ 
ᐃᒪᓕᕆᓂᕐᒧᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ 
ᑲᑎᖅᓱᖅᑕᐅᓯᒪᕗᑦ ᐊᐅᓱᐃᑦᑐᕐᒥ, ᖃᐅᓱᐃᑦᑐᖅ, ᐊᒻᒪᓗ 
ᐃᒃᐱᐊᕐᔪᒃ, ᐃᓚᖃᖅᖢᓂ ᐃᒪᕐᒥᐅᑦ ᓅᑦᑐᓐᓇᙱᑐᓄᑦ 
ᑲᓕᑕᐅᓂᖏᓐᓂ, ᐃᒪᕐᒥ ᖃᐅᔨᓴᕐᓂᓂᑦ ᐊᒻᒪᓗ 
ᐃᒫᓗᖕᒥ ᐃᓚᐅᕈᑎᒃᓴᖓᓂ CTD ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᕐᒥᑦ.   ᖃᐅᔨᓴᖅᑎᐅᔪᑦ 
ᓄᓇᙳᐊᓕᐅᖅᓯᒪᒋᕗᑦ ᓇᖅᑲᖓᓂ ᐊᒥᓱᓂ 
ᓯᒡᔭᖅᐸᓯᖕᒥ ᐃᓂᐅᔪᓂᑦ ᒫᓐᓇᐅᒧᒥ ᐊᒻᒪᓗ 
ᓯᕗᓂᒃᓴᒧᑦ ᐊᑐᖅᑕᐅᕙᒃᑐᓂ, ᐱᓗᐊᖅᑐᒥᒃ 
ᐊᒻᒨᒪᔪᓄᑦ ᐃᓂᒋᔭᐅᕙᒃᑐᓂ ᐊᒻᒪᓗ ᐊᑦᕼᓇᙱᑦᑐᒥᒃ 
ᑭᓴᖅᓯᒪᓂᕐᓄᑦ ᐃᓂᐅᔪᓄᑦ ᐃᖃᓗᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ.

ᐱᓗᐊᖅᑐᒥᒃ ᐱᒻᒪᕆᐅᔪᒥᒃ ᓯᕗᒻᒧᖕᓂᐅᔪᒥᑦ 
ᖃᐅᔨᓴᕐᓂᕐᒧᑦ ᓄᓇᕗᒻᒥ ᐱᓂᐅᔪᒥᒃ ᖃᐅᔨᓴᕐᓂᕐᒧᑦ 
ᐅᒥᐊᕐᔪᐊᖑᔪᒥᒃ, ᓄᓕᐊᔪᒃ, ᓄᓇᕗᒻᒥ ᒐᕙᒪᒃᑯᑦ 

ᐊᕙᑎᓕᕆᔨᒃᑯᓐᓂ. ᑕᒪᓐᓇ ᖃᐅᔨᓴᕐᓂᕐᒧᑦ ᐅᒥᐊᕐᔪᐊᖅ 
ᑐᓂᓯᕙᒃᐳᖅ ᐱᓕᕆᕕᐅᔪᒥᒃ ᑐᕌᖓᓂᖃᑦᑎᐊᖅᑐᒥᒃ 
ᓯᒡᔭᖅᐸᓯᖕᒥ ᖃᐅᔨᓴᕐᓂᕐᒧᑦ ᐱᓕᕆᓂᐅᔪᒥᒃ 
ᐃᑲᔪᖅᓱᐃᓂᕐᒧᑦ ᐃᖃᓗᓕᕆᓂᕐᒥᑦ ᐱᕙᓪᓕᐊᑎᑦᑎᓂᕐᒧᑦ. 
ᓄᓕᐊᔪᒃ ᐃᑲᔪᖅᐳᖅ ᐱᕙᓪᓕᐊᑎᑦᑎᓂᕐᒧᑦ 
ᓄᑖᓂᒃ ᐊᒻᒪᓗ ᖃᐅᔨᒪᔭᐅᔪᓄᑦ ᐃᖃᓗᓕᕆᓂᕐᒧᑦ 
ᐃᑲᔪᕈᑎᒃᓴᐅᔪᓄᑦ ᓯᒡᔭᖅᐸᓯᖕᒥ ᐃᒪᐅᔪᓂᑦ, 
ᐋᖅᑭᒃᓱᐃᓪᓗᓂ ᓯᕗᓂᒃᓴᒧᑦ ᐃᖃᓗᓕᕆᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ.

ᐃᖃᓗᒐᓱᐊᕐᓂᕐᒧᑦ ᓇᑦᑎᕋᓱᐊᕐᓂᕐᒧᓪᓗ ᐱᓕᕆᕕᒃ 
ᐱᕙᓪᓕᐊᑎᑦᑎᓚᐅᕆᕗᑦ ᐱᓕᕆᐊᖑᔪᒥᒃ 
ᐃᑲᔪᖅᓱᐃᓂᕐᒧᑦ ᐱᕈᖅᓴᐃᓂᕐᒥᑦ ᓄᓇᓕᖕᓂ 
ᐱᔪᓐᓇᕐᓂᐅᔪᓄᑦ, ᓴᙱᒃᑎᒋᐊᖅᓯᓂᕐᒥᑦ ᓄᓇᓕᖕᓂ 
ᑮᓇᐅᔾᔭᒃᓴᓂᐅᔪᓐᓇᖅᑐᓂ ᐊᒻᒪᓗ ᓇᓗᓇᐃᖅᓯᓂᕐᒥᑦ 
ᓄᓇᓕᖕᓂ ᐃᓚᐅᖃᑕᐅᔪᓐᓇᑦᑎᐊᕐᓂᖏᓐᓂ 
ᐃᖃᓗᓕᕆᓂᕐᒥᑦ ᐊᒻᒪᓗ ᐊᕙᑎᓕᕆᓂᕐᒧᑦ 
ᓇᐅᑦᑎᖅᓱᕐᓂᕐᒥᑦ ᐊᒻᒪᓗ ᐊᐅᓚᑕᐅᓂᖓᓂ. ᓄᓇᕗᒻᒥ 
ᓄᓇᓕᖕᓂ ᐃᒪᕐᓄᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥᑦ 
(N-CAMP) ᐱᓕᕆᐊᖑᕗᖅ ᑐᙵᕕᖃᖅᑐᒥ ᐊᓯᖏᓐᓂ 
ᑲᓇᑕᒥ ᐃᓴᕐᒥᐅᑕᓄᑦ ᓇᐅᑦᑎᖅᓱᕐᓂᕐᒧᑦ ᒪᓕᒋᐊᓕᖕᓂᑦ 
ᐃᓄᐃᑦ ᖃᐅᔨᒪᔪᑐᖃᖏᓐᓄᑦ ᑐᙵᕕᖃᖅᖢᑎᒃ 
ᐃᓚᓕᐅᔾᔭᐅᓯᒪᔪᓂ ᐃᓗᓕᖓᓐᓂ ᐊᒻᒪᓗ ᑐᓂᓯᓂᐅᔪᒧᑦ 
ᐱᓕᕆᔾᔪᓯᐅᔪᓄᑦ. ᑐᓂᓯᕙᒃᐳᖅ ᐱᓕᒻᒪᒃᓴᓂᕐᒥ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᕐᒥᑦ 
ᐱᓕᕆᔾᔪᓯᐅᔪᓂᑦ ᐱᔭᕆᐊᓕᖕᓂ ᐃᑲᔪᖅᓱᐃᓂᕐᒧᑦ 
ᕿᓂᕐᓂᐅᔪᓄᑦ ᐃᖃᓗᓕᕆᓂᕐᒥᑦ, ᐃᖃᓗᑦ 
ᖃᓄᐃᙱᑦᑎᐊᕐᓂᖏᓐᓂ ᐊᒻᒪᓗ ᐃᒪᐅᑉ ᐱᐅᓂᖓᓂ 
ᖃᐅᔨᓴᖅᑕᐅᓂᖓᓂ ᓄᓇᓕᖕᓂ ᑭᒡᓕᐅᔪᓄᑦ. 

ᑭᐅᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᑐᙵᕕᓕᖕᓄᑦ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᕐᒧᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᒪᕐᒥᐅᑕᓄᑦ 
ᐃᑲᔪᕈᑎᒃᓴᓂᑦ, ᐃᖃᓗᒐᓱᐊᕐᓂᕐᒧᑦ ᓇᑦᑎᕋᓱᐊᕐᓂᕐᒧᓪᓗ 
ᐱᓕᕆᕕᒃ ᓴᖅᑭᑎᑦᑎᓚᐅᖅᐳᑦ ᐱᓕᕆᐊᖑᔪᒥᒃ 
ᑕᐃᔭᐅᔪᒥᒃ ᓄᓇᕗᒻᒥ ᓯᒡᔭᖅᐸᓯᖏᓐᓄᑦ ᐃᑲᔪᕈᑎᒃᓴᒥᒃ 
ᖃᐅᔨᓴᖅᑕᐅᓂᖁᓂ (NCRI). ᑕᒪᓐᓇ ᐱᓕᕆᐊᖑᔪᖅ 
ᐃᑲᔪᖅᓱᐃᕗᖅ ᓄᓇᓕᖕᓂ, ᐊᐅᓚᑦᑎᖃᑎᒋᔭᖏᓐᓂ 
ᐱᓕᕆᖃᑎᒋᔭᒥᓂᑦ, ᓄᓇᕗᒻᒥ ᒐᕙᒪᒃᑯᓐᓂᑦ ᐊᒻᒪ 
ᐊᓯᖏᓐᓂ ᓇᓗᓇᐃᖅᓯᓂᕐᓄᑦ ᐱᕕᒃᓴᖃᕐᓂᐅᔪᓂᑦ 
ᓯᒡᔭᖅᐸᓯᖕᒥ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑕᐅᓂᖏᓐᓂ 
ᓄᓇᙳᐊᓕᐅᕐᓂᒃᑯᑦ ᐊᒻᒪᓗ ᑎᑎᕋᖅᑕᐅᕙᓪᓕᐊᓪᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᒪᕐᒥᐅᑕᓄᑦ ᐆᒪᔪᐃᑦ 
ᐊᔾᔨᒌᖕᓂᖏᓐᓂ. ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ 

ᑲᑎᖅᓱᖅᑕᐅᔪᑦ ᐊᒻᒪᓗ ᓄᓇᙳᐊᑦ ᓴᖅᑭᑕᐅᔪᑦ 
ᐃᑲᔪᕈᑎᒃᓴᓂ ᐱᕙᓪᓕᐊᑎᑕᐅᓂᖓᓂ, ᐊᐅᓚᑦᑎᓂᕐᒧᑦ 
ᐸᕐᓇᐅᑎᓄᑦ, ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑎᖓᓂ (NLUP) ᐅᖃᓪᓚᖕᓂᐅᔪᓂᑦ ᐊᒻᒪᓗ 
ᐸᐸᑦᑎᑦᑎᐊᕐᓂᐅᔪᓄᑦ ᐊᒃᓱᕈᕈᑕᐅᔪᓄᑦ.

ᓄᓇᕗᑦ ᑕᑯᒃᓴᐅᑎᑦᑎᓯᒪᕗᑦ ᑲᒪᓇᖅᑐᓂᒃ 
ᐃᑲᔪᕈᑎᒃᓴᐅᔪᓐᓴᖅᑐᓄᑦ ᐊᒻᒪᓗ ᓯᕗᓕᐅᖅᑎᐅᓂᖏᓐᓂ 
ᐱᓇᓱᐊᕐᓂᕐᒧᑦ ᖃᐅᔨᓴᕐᓂᕐᒥᑦ ᐊᒻᒪᓗ 
ᐸᐸᑦᑎᑦᑎᐊᕋᓱᐊᕐᓂᕐᓄᑦ ᐱᒋᐊᕈᑕᐅᔪᓄᑦ. ᐱᓕᕆᕕᒃ 
ᐅᔾᔨᕈᓱᖕᓂᖃᑦᑎᐊᖅᐳᑦ ᐱᒻᒪᕆᐅᓂᖓᓂ ᑭᐅᓂᕐᒧᑦ 
ᐃᒪᕐᒥᐅᑕᓂᒃ ᐊᒻᒪ ᐃᖃᓗᑦ ᖃᓄᐃᙱᑦᑎᐊᕐᓂᖏᓐᓄᑦ 
ᐊᑲᐅᙱᓕᐅᕈᑕᐅᔪᓂᑦ, ᐱᓗᐊᖅᑐᒥ ᑕᐃᒃᑯᓄᖓ 
ᐊᒃᑐᐃᔪᓐᓇᖅᑐᓄᑦ ᐃᓄᖕᓄᑦ ᖃᓄᐃᙱᑦᑎᐊᕐᓂᖏᓐᓄᑦ, 
ᓇᓕᒧᑎᑦᑎᓇᓱᐊᖅᑎᓪᓗᒋᑦ ᐱᕈᕐᓂᖓᓂ 
ᐃᖃᓗᓕᕆᓂᕐᒧᑦ ᐃᑲᔪᕈᑎᒃᓴᐅᔪᓂ ᐊᑐᐃᓐᓇᐅᔪᓂᑦ. 
ᐆᒪᔪᑦ ᓇᔪᖃᖃᑎᒌᖕᓂᖏᓐᓂ-ᐸᐃᑉᐹᖅᑖᖅᑎᑦᑎᓂᐅᔪᒥᒃ 
ᑐᓂᓯᕗᖅ ᐃᖃᓗᖕᓄ ᓴᓇᔭᐅᓯᒪᔪᓄᑦ 
ᐱᕈᖅᐸᓪᓕᐊᓂᖓᓂ ᐊᑐᖅᑕᐅᕙᖕᓂᐅᔪᒥᑦ ᐊᒻᒪᓗ 
ᐊᖏᖅᑕᐅᓯᒪᔪᓂ ᓴᓇᓯᒪᔪᓄᑦ ᐱᔭᐅᔪᒪᓂᖏᓐᓂ 
ᓯᓚᕐᔪᐊᒥᒃ ᓂᐅᕕᐊᒃᓴᐅᔭᖅᑐᓕᖅᑎᓪᓗᒋᑦ-
ᐃᓂᐅᔪᒥᒃ. ᐆᒪᔪᑦ ᓇᔪᖃᖃᑎᒌᖕᓂᖏᓐᓂ-
ᐸᐃᑉᐹᖅᑖᖅᑎᑦᑎᓂᐅᔪᒥᒃ ᑐᓂᓯᕗᖅ ᐃᖃᓗᖕᓂ 
ᓴᓇᓯᒪᔪᓂᒃ ᐃᓚᒋᐊᖅᓯᒪᔪᒥ ᐆᒃᑐᕋᐃᓂᐅᔪᒥᒃ ᐃᒻᒥᓂᒃ 
ᐅᒃᐱᕈᓱᑦᑎᐊᕐᓂᐅᔪᒥᒃ ᓂᐅᕕᖅᐸᒃᑐᓄᑦ ᐱᔾᔪᑎᖃᖅᑐᒥᒃ 
ᒪᑭᒪᔾᔪᑕᐅᔪᓐᓇᕐᓂᖓᓂ ᑐᓂᓯᓂᖏᓐᓄᑦ ᐊᒻᒪᓗ 
ᐊᕕᑎᒧᑦ ᑲᒪᒋᔭᖃᕐᓂᕐᒧᑦ. ᑕᐃᒪᐃᓐᓂᖓᓄᑦ, ᓄᓇᕗᒻᒥ 
ᐃᖃᓗᒐᓱᖕᓂᕐᒧᑦ ᐱᔪᒪᓂᐅᔪᑦ ᓇᓗᓇᐃᖅᓯᕗᑦ 
ᐱᕙᓪᓕᕈᑎᖏᓐᓂ ᐆᒪᔪᑦ ᓇᔪᖃᖃᑎᒌᖕᓂᖏᓐᓂ-
ᐸᐃᑉᐹᖅᑖᖅᑎᑦᑎᓂᐅᔪᒥᒃ  ᓄᓇᕗᒻᒥ ᐃᖃᓗᖕᓄᑦ 
ᓴᓇᓯᒪᔪᓄᑦ ᐊᒻᒪᓗ ᐱᓕᕆᓂᖃᖅᐳᑦ ᑎᑭᐅᒪᓂᕐᒧᑦ 
ᐆᒪᔪᑦ ᓇᔪᖃᖃᑎᒌᖕᓂᖏᓐᓂ-ᐸᐃᑉᐹᖅᑖᖅᑎᑦᑎᓂᐅᔪᒥᒃ 
ᑕᒪᒃᑭᓂᒃ ᐱᕙᓪᓕᐊᑎᓯᒪᔪᓂᒃ ᐃᖃᓗᓕᕆᓂᕐᓂ 
ᑮᓇᐅᔭᓕᐅᕋᓱᐊᕐᓂᕐᒧᑦ ᑲᔪᓰᓐᓇᕈᓐᓇᖅᑐᒥᒃ.

ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᐅᔪᓂᒃ 
(MPAs) ᐱᓕᕆᓂᐅᒃᑲᓐᓂᐅᒋᕗᖅ ᑭᐅᓂᕐᒧᑦ 
ᐸᐸᑦᑎᑦᑎᐊᕐᓂᐅᔪᒥᒃ ᐃᓱᒫᓘᑕᐅᔪᓂᑦ ᓄᓇᓕᖕᓂ 
ᐊᒻᒪᓗ ᓄᓇᕐᔪᐊᒥᑦ.  ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ 
ᐃᓂᐅᔪᓂᒃ  ᑐᑭᓯᓇᑦᑎᐊᖅᑐᒥ ᑐᑭᓕᐊᖑᕗᑦ 
ᓄᓇᒥᒃ ᐃᓂᐅᔪᓂᑦ ᐃᓕᓴᕆᔭᐅᓯᒪᔪᓂᑦ, ᑐᕌᒐᔪᓄᑦ, 
ᐊᒻᒪᓗ ᐊᐅᓚᑕᐅᔪᓄᑦ, ᒪᓕᒐᑎᒍᑦ ᐊᓯᖓᒍᓪᓗ 

ᐊᑐᕐᓂᖃᑦᑎᐊᖅᑐᒥ ᐱᓕᕆᓂᐅᔪᒥᒃ, ᑎᑭᐅᑎᓂᕐᒧᑦ 
ᐊᑯᓂᐅᔪᒃᑯᑦ ᐸᐸᑦᑎᑦᑎᐊᕐᓂᐅᔪᒥᒃ ᓯᓚᒥᒃ 
ᐃᓚᒋᔭᒥᒃ ᐆᒪᔪᓂᒃ ᓇᔪᖃᑎᒌᖕᓂᖅ ᓯᓚᖃᑎᒌᖕᓂᕐᓗ 
ᐱᔨᑦᑎᕋᕐᓂᕐᒧᑦ ᐊᒻᒪᓗ ᐃᓕᖅᑯᓯᒃᑯᑦ ᐱᓐᓇᕆᔭᐅᔪᓄᑦ. 15 

ᐊᔪᕐᓇᙱᑦᑐᑯᓘᔪᓐᓇᖅᐳᖅ ᓄᓇᓕᖕᓂ-ᐊᐅᓚᑕᐅᔪᒥᒃ 
ᒪᑐᓯᓂᐅᔪᓂᑦ ᐃᒪᕐᒥ ᐃᓂᐅᔪᓄᑦ ᐳᓚᕋᖅᑐᓄᑦ 
ᐸᒡᕕᓴᐃᔾᔮᙱᒻᒪᑕ ᐆᒪᔪᓂᒃ ᐱᒻᒪᕆᐅᔪᓄᑦ 
ᓄᓇᓕᖕᓄᑦ, ᓇᓗᓇᕐᓂᖅᓴᐅᔪᓐᓇᖅᖢᑎᒡᓗ 
ᓴᐳᔾᔨᓯᒪᓂᕐᒧᑦ ᐱᓕᕆᐊᖑᓗᑎᒃ, ᓲᕐᓗ ᐃᒫᓗᖕᒥ 
ᒪᓕᒐᕐᒥ ᐃᒪᓕᕆᓂᕐᒧᑦ ᓴᐳᔾᔭᐅᓯᒪᔪᓄᑦ ᐃᓂᐅᔪᓂᑦ 
ᓇᓗᓇᐃᖅᑕᐅᓯᒪᓪᓗᓂ ᑲᓇᑕᒥ ᐃᖃᓗᓕᕆᔨᒃᑯᑦ 
ᐃᒪᓕᕆᓂᕐᒧᓪᓗ, ᐃᒪᓕᕆᓂᕐᒧᑦ ᑲᓇᑕᒥ ᐆᒪᔪᕐᓄᑦ 
ᐃᓂᐅᔪᓄᑦ ᓴᖅᑭᑎᑕᐅᓯᒪᔪᓂ ᐊᕙᑎᓕᕆᓂᕐᒧᑦ 
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ (ᓲᕐᓗ, 
ᓂᖏᖓᓂᖅ ᑲᓇᑕᒥ ᐆᒪᔪᓄᑦ ᐃᓂᐅᔪᒥᒃ ᕿᑭᖅᑖᓘᑉ 
ᖃᓂᒋᔭᖓᓂ)  ᐅᑯᐊᓘᓐᓃᑦ ᑲᓇᑕᒥ ᐃᒪᓕᕆᓂᕐᒧᑦ 
ᐸᐸᑕᐅᑦᑎᐊᕋᓱᐊᕐᓂᕐᒧᑦ ᐃᓂᐅᔪᑦ ᓴᖅᑭᑎᑕᐅᓯᒪᔪᓂ 
ᒥᕐᙳᐃᖅᓯᕐᕕᖕᓂ ᑲᓇᑕᒥ, ᓲᕐᓗ ᑕᐃᓐᓇ ᒫᓐᓇᐅᔪᒥ 
ᐊᖏᕈᑕᐅᓇᓱᐊᖅᑐᖅ ᑕᓪᓗᕈᑎᐅᑉ ᐃᒪᖓᓐᓂ. ᐊᒥᓱᑦ 
ᑲᓇᑕᒥ ᒥᕐᙳᐃᖅᓯᕐᕕᐅᔪᑦ ᓲᕐᓗ ᐊᐅᔪᐃᑦᑐᖅ, 
ᖁᑦᑎᓐᓂᖅᐹᖅ, ᓯᕐᒥᓕᒃ, ᐅᒃᑯᓯᒃᓴᓕᒃ ᐊᒻᒪ ᖃᐅᓱᐃᑦᑐᖅ 
ᐃᓚᒋᔭᐅᒋᕗᑦ ᓇᓗᓇᐃᖅᑕᐅᓯᒪᓂᖓᓂ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᔪᓄᑦ ᐃᓂᐅᔪᓂᑦ.

ᖃᔅᓯᒐᓚᖕᓂ ᐃᓂᐅᔪᓂᑦ ᓇᓗᓇᐃᖅᑕᐅᓯᒪᔪᖃᖅᐳᖅ 
ᓴᖅᑭᑎᑕᐅᓪᓗᑎᒡᓘᓐᓃᑦ ᐃᓚᐅᑎᑕᐅᙱᓐᓂᖓᓂ 
ᐃᓂᐅᔪᓂᑦ ᓴᐳᔾᔨᓯᒪᓂᕐᒧᑦ ᐊᒃᑐᖅᑕᐅᓴᕋᐃᑦᑐᓂ 
ᐆᒪᔪᐃᑦ ᐊᔾᔨᒌᖕᓂᖏᓐᓂ ᐊᒻᒪᓗ ᐃᓂᐅᔪᓂᑦ. 
ᐊᑕᐅᓯᖅ ᑕᐃᒪᐃᑦᑐᒥᒃ ᐱᒻᒪᕆᐅᔪᒥᒃ ᓴᓐᓂᓕᕈᑎᐅᑉ 
ᐃᒪᖓᓐᓂ ᐆᒪᔪᓂᒃ ᓇᔪᖃᑎᒌᖕᓂᖅ ᓯᓚᖃᑎᒌᖕᓂᕐᓗ 
ᐅᓇᐅᕗᖅ “ᐃᖃᓗᒐᓱᖕᓂᕐᒧᑦ ᐃᓚᐅᑎᑕᐅᙱᓐᓂᖓᓂ 
ᐃᓂᐅᔪᒥᑦ” ᓂᒋᖅ ᑲᓇᖕᓇᖅᐸᓯᖕᒥ ᐃᓚᖓᓐᓂ 
ᐱᖓᓐᓇᖅᐸᓯᖓᓐᓂ ᐊᑦᓛᓐᑎᒃᒥ ᐃᖃᓗᓕᕆᓂᖅ 
ᑲᑐᔾᔨᖃᑎᒌᖑᔪᓄᑦ ᐊᕕᒃᑐᖅᓯᒪᓂᐅᔪᒥᑦ 0A 
ᓴᖅᑭᑎᑕᐅᓚᐅᖅᑐᒥᒃ ᓴᐳᔾᔨᓯᒪᓂᕐᒧᑦ ᐱᒻᒪᕆᐅᔪᒥᒃ 
ᑑᒑᓕᖕᓂ ᕿᓚᓗᒐᕐᓂ ᐅᑭᐅᖅᓯᐅᕐᕕᖓᓐᓂ 
ᐃᓂᐅᔪᒥᑦ ᐊᒻᒪᓗ ᐊᒃᑐᖅᑕᐅᓴᕋᐃᑦᑐᒥ ᓂᒡᓕᓇᖅᑐᒥᒃ-

15 ᑕᐃ ᔭ., ᑕᑦᓕ ᓇ., ᕼᐋᑭᖕᔅ ᒪ., ᕼᐆᒻᔅ ᔨ., ᓚᕗᓕ ᑎ., ᔅᑑᑎᓐ ᓴ. ᐊᒻᒪᓗ 
ᓴ. ᐅᐃᓪᔅ, 2012. ᒪᓕᒋᐊᓖᑦ ᐊᑐᖅᑎᑦᑎᓂᕐᒧᑦ IUCN ᓴᐳᔾᔭᐅᓯᒪᔪᓄᑦ 
ᐃᓂᐃᔪᒥᒃ ᐊᐅᓚᑕᐅᓂᖓᓂ ᐊᕕᒃᑐᖅᓯᒪᓂᐅᔪᓂ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᔪᓂ ᐃᓂᐅᔪᓄᑦ. ᒐᓛᓐᑦ, ᓱᕕᑦᓱᓚᓐ: IUCN. 36pp.

ᐃᒪᕐᒥ ᐆᒪᔪᓕᒫᓕᖕᓂ ᐃᓂᐅᔪᒥᑦ. ᑕᒪᓐᓇ 
ᐃᓚᐅᑎᑕᐅᙱᓐᓂᖓᓂ ᐃᓂᐅᔪᖅ ᑭᒡᒐᖅᑐᐃᕗᖅ 
ᓄᓇᕘᑉ ᓯᕗᓪᓕᖅᐹᒥᒃ ᐊᖏᔫᓪᓗᓂ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᓂᐅᔪᒥᑦ ᐃᓂᐅᔪᒥᑦ. 

ᑕᐅᑐᒃᖢᖑ ᐱᓕᕆᐊᒃᓴᕆᔭᐅᔪᒥ ᐊᒻᒪᓗ ᐱᔪᒪᓂᐅᔪᒥᑦ 
ᒐᕙᒪᑐᖃᒃᑯᓐᓂ ᓴᖅᑭᑎᑦᑎᓂᕐᒧᑦ 5%-ᒥ ᑲᓇᑕᐅᑉ 
ᐃᒪᕐᒥᐅᑕᓄᑦ ᐃᓂᐅᔪᓂᑦ ᐅᒥᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ 
ᐃᓂᐅᔪᓂᒃ 2017-ᒧᑦ ᐊᒻᒪᓗ 10%-ᒥ 2020-
ᒧᑦ ᖃᐅᔨᓴᕐᓂᒃᑲᓐᓂᕐᒥ ᐊᒻᒪᓗ ᐃᓚᐅᑎᑦᑎᓂᕐᒧᑦ 
ᐃᓄᖕᓂ ᐱᔭᕆᐊᖃᖅᐳᑦ ᐱᑕᖄᓂᒃᑐᓂ 
ᐊᒻᒪᓗ ᐱᑕᖃᑐᐃᓐᓇᕆᐊᓕᖕᓂ ᐃᒪᕐᒥᐅᑕᓄᑦ 
ᐸᐸᑦᑎᑦᑎᐊᕐᓂᐅᔪᓄᑦ ᐃᓂᐅᔪᓄᑦ ᓯᕗᓂᒃᓴᒧᑦ. 
ᑐᒃᓯᕋᐅᑎᐅᔪᑦ ᐊᒻᒪ ᐸᕐᓇᐅᑎᑦ ᑐᑭᓯᓇᑦᑎᐊᖅᑐᒥ 
ᐃᓱᒪᒋᔭᕆᐊᖃᕐᓂᐅᖅᐳᑦ ᐊᒻᒪᓗ ᑭᐅᓗᓂ ᓄᓇᕗᒻᒥ 
ᐊᖏᕈᑕᐅᔪᒥᑦ ᐊᒻᒪᓗ ᐱᓕᕆᔾᔪᓯᐅᔪᓂᒃ ᐃᓚᐅᔪᓂᑦ 
ᓴᖅᑭᑎᑦᑎᓂᕐᒧᑦ ᐅᒥᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ 
ᐃᓂᐅᔪᓂᒃ ᓄᓇᕗᒻᒥ (ᓲᕐᓗ, ᐃᓄᖕᓄᑦ ᐊᒃᑐᐃᓂᐅᔪᓄᑦ 
ᐊᒻᒪᓗ ᐱᕙᓪᓕᕈᑎᑦ ᐊᖏᕈᑎᖓᑦ - IIBAs16).

16 ᐃᓄᖕᓄᑦ ᐊᒃᑐᐃᓂᐅᔪᓄᑦ ᐊᒻᒪᓗ ᐱᕙᓪᓕᕈᑎᑦ ᐊᖏᕈᑎᖓᑦ (IIBA) 
ᐃᓚᖃᕈᓐᓇᖅᐳᖅ ᐱᓕᕆᓂᐅᔪᒥᒃ ᑲᑎᙵᓂᖃᖅᑐᒥᒃ ᐱᒻᒪᕆᐅᔪᒥᒃ 
ᐱᕙᓪᓕᐊᑎᑦᑎᓂᐅᔪᒧᑦ ᐱᓕᕆᐊᒃᓴᒥᒃ ᐊᒃᑐᐃᓂᖃᕐᔪᐊᕈᓐᓇᖅᑐᒥᒃ 
ᐃᓄᖕᓄᑦ ᓴᖑᑎᑦᑎᔪᓐᓇᖅᑐᒥᓪᓗ ᐱᕙᓪᓕᕈᑎᒥᒃ ᐃᓄᖕᓄᑦ, ᓄᓇᕗᒻᒥ 
ᓄᓇᑖᕐᓂᒃᑯᑦ ᐃᓂᐅᔪᓕᒫᒥᒃ, ᐊᕕᒃᑐᖅᓯᒪᓂᐅᔪᓄᑦ ᓄᓇᓕᒃᑎᒍᓪᓘᓐᓃᑦ 
ᑐᙵᕕᓕᖕᒥᑦ. ᑕᒪᓐᓇ ᐃᓚᖃᖅᐳᖅ ᐅᖅᓱᐊᓗᒃ, ᐅᖅᓱᖅ ᐊᒻᒪ ᐅᔭᕋᐅᔭᒃᓴᓄᑦ 
ᐱᕙᓪᓕᐊᑎᑕᐅᓂᖓᓂ.

“ᖃᓄᐃᙱᑦᑎᐊᖅᑐᒥᒃ ᐃᖃᓗᓕᕆᓂᖅ 
ᓯᕗᕐᙵᖓᒍᑦ ᒪᑭᒪᔾᔪᑎᒃᓴᐅᔪᓐᓇᖅᑐᒥᒃ 
ᐱᕙᓪᓕᐊᑎᑕᐅᓂᖓᓂ ᓄᓇᕗᒻᒥ; 
ᐊᖏᒡᓕᒋᐊᖅᑎᑦᑎᓂᕐᒥᑦ ᐊᔪᖅᓴᕈᓐᓃᖅᐸᓪᓕᐊᓂᖓᓂ 
ᐊᒻᒪᓗ ᓂᕿᒃᓴᖃᑦᑎᐊᕐᓂᕐᒧᑦ ᒫᓐᓇᐅᔪᒥ ᐊᒻᒪᓗ 
ᓯᕗᓂᒃᓴᒧᑦ ᐃᓄᖕᓄᑦ ᐅᕘᓇ ᑕᑯᒃᓴᐅᓂᒃᑯᑦ-
ᑐᙵᕕᓕᖕᓂ ᐃᓱᒪᓕᐅᕆᓂᕐᓄᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᑎᓐᓂᑦ.”

1. ᖃᓄᐃᙱᑦᑎᐊᖅᑐᒥᒃ ᐃᖃᓗᓕᕆᓂᖅ:  
ᐃᖃᓗᓕᕆᓂᖅ ᐱᔪᓐᓇᖅᑎᑦᑎᔪᓂᒃ ᐃᖃᓗᖕᓂ 
ᖃᓄᐃᙱᑦᑎᐊᖅᑐᓄᑦ ᐃᓂᒃᓴᖃᕐᓂᖏᓐᓂ 
ᐆᒪᓂᕐᒧᑦ, ᓂᕆᓂᕐᒧᑦ, ᐊᒻᒪᓗ ᕿᑐᙱᐅᕐᓂᕐᒧᑦ, 
ᐊᒻᒪᓗ ᖃᓄᐃᙱᑦᑎᐊᖅᑐᓄᑦ ᐃᓯᕐᕕᖃᕐᓗᑎᒃ 
ᐅᑎᖅᑕᕐᓂᕐᒧᑦ ᑖᒃᑯᓇᙵᑦ ᐃᓂᐅᔪᓂᑦ.

2. ᒪᑭᒪᔾᔪᑎᒃᓴᐅᔪᓐᓇᖅᑐᒥᒃ ᐱᕙᓪᓕᐊᑎᑕᐅᓂᖓᓂ:  
ᐱᕙᓪᓕᐊᑎᑦᑎᓂᖅ ᑭᐅᔪᒥᒃ ᑮᓇᐅᔾᔭᒃᓴᓂᕐᒧᑦ 
ᐱᔭᕆᐊᓕᖏᓐᓂ ᒫᓐᓇᐅᔪᒧᑦ ᐊᒃᑐᐃᓂᖃᙱᓪᓗᓂ 
ᐱᔪᓐᓇᕐᓂᐅᔪᒥᒃ ᓯᕗᓂᒃᓴᒧᑦ ᐃᓄᖕᓄᑦ 
ᑭᐅᓂᖏᓐᓄᑦ ᑮᓇᐅᔾᔭᒃᓴᓂᒃᓴᖏᓐᓄᑦ 
ᐱᔭᕆᐊᓕᖏᓐᓂ.

3. ᐊᔪᖅᓴᕈᓐᓃᖅᐸᓪᓕᐊᓂᖓᓂ: 
ᐊᔪᖅᓴᕈᓐᓃᖅᐸᓪᓕᐊᓂᖓ ᐊᖏᓂᖅᓴᐅᕗᖅ 
ᑲᑎᖅᓱᐃᓂᕐᒥᑦ ᓱᓇᒃᑯᑖᓄᑦ ᐊᔪᖅᓴᙱᓐᓂᕐᒥᑦ; 
ᖁᕕᐊᓇᕐᓂᐅᒋᕗᖅ ᖃᐅᑕᒫᒥᒃ ᐃᓅᓯᐅᔪᒥᒃ ᐊᒻᒪᓗ 
ᐱᑕᖃᕈᓐᓇᕐᓂᖓᓂ ᐃᓅᓯᑦᑎᐊᕙᐅᒃᑲᓐᓂᖅᑐᒥᒃ 
ᓯᕗᓂᒃᓴᒧᑦ.  ᐊᔪᖅᓴᕈᓐᓃᖅᐸᓪᓕᐊᓂᖓ 6-ᓂᒃ 
ᑐᙵᕕᖃᖅᐳᑦ: ᐱᕕᒃᓴᖃᕐᓂᖓᓂ; ᐃᓕᓐᓂᐊᕐᓂᖅ; 
ᐋᓐᓂᐊᖃᕐᓇᙱᑦᑐᓕᕆᓂᖅ; ᐃᓱᒪᖅᓱᕐᓂᖅ; 
ᐊᑦᑕᓇᔾᔭᐃᖅᓯᒪᓂᖅ; ᐊᒻᒪᓗ ᐃᓅᖃᑎᒌᖕᓂᐅᔪᓂ 
ᐱᓐᓇᕆᔭᐅᔪᑦ.17 

4. ᓂᕿᒃᓴᖃᑦᑎᐊᕐᓂᕐᒧᑦ:  ᓂᕿᒃᓴᖃᑦᑎᐊᕐᓂᕐᒧᑦ 
ᐱᑕᖃᓲᖑᕗᖅ ᑕᒪᒃᑭᑦ ᐃᓄᐃᑦ ᖃᖓᓕᒫᑦᑎᐊᒃᑯᑦ 
ᑎᒥᒃᑯᑦ ᐊᒻᒪᓗ ᑮᓇᐅᔾᔭᒃᓴᓂᒃᑯᑦ 
ᐊᑐᐃᓐᓇᖃᕐᓂᖏᓐᓂ ᓈᒻᒪᒃᑐᓄᑦ, ᐊᑦᑕᓇᙱᑦᑐᒧᑦ, 
ᐊᒻᒪᓗ ᓂᕿᑦᑎᐊᕙᖕᓂ ᓂᕿᓂᒃ ᑭᐅᓂᕐᒧᑦ 
ᓂᕆᐅᓯᖏᓐᓂ ᐱᔭᕆᐊᓕᖏᓐᓂ ᐊᒻᒪᓗ 
ᓂᕿᓂᒃ ᐱᐅᒋᓂᖅᓴᐅᔭᖏᓐᓂ ᐆᒻᒪᕆᒃᑐᒧᑦ 

17 Legatum ᐊᔪᖅᓴᕈᓐᓃᖅᐸᓪᓕᐊᓂᖓᓄᑦ ᓇᓗᓇᐃᒃᑯᑕᖅ:  
http://www.prosperity.com/#!/ 

ᐊᒻᒪᓗ ᐋᓐᓂᐊᖃᕐᓇᙱᑦᑐᒧᑦ ᐃᓅᓯᖃᕐᓂᕐᒥᑦ. 
ᓂᕿᒃᓴᖃᑦᑎᐊᙱᓐᓂᐅᔪᖅ ᐱᑕᖃᓲᖑᕗᖅ ᑖᒃᑯᐊ 
ᖃᓄᐃᓐᓂᐅᔪᑦ ᑭᐅᔭᐅᔪᓐᓇᙱᒃᑯᑎᒃ.18

5. ᑕᑯᒃᓴᐅᔪᒥᒃ-ᑐᙵᕕᓕᖕᒥᑦ ᐃᓱᒪᓕᐅᕆᓂᖅ: 
ᑕᑯᒃᓴᐅᔪᒥᒃ-ᑐᙵᕕᓕᖕᒥᑦ ᐃᓱᒪᓕᐅᕆᓂᖅ 
ᐱᔭᕆᐊᖃᖅᑎᑦᑎᕗᖅ ᐋᖅᑭᒃᓯᒪᓂᐅᔪᒥᒃ ᐊᒻᒪᓗ 
ᐃᓱᒪᑦᑎᐊᕆᖕᓂᕐᒧᑦ ᑐᕌᒐᐅᔪᒥᒃ ᖃᐅᔨᓴᕐᓂᕐᒧᑦ 
ᐊᒻᒪᓗ ᖃᐅᔨᓴᐃᓂᐅᔪᓂᒃ ᐊᑐᐃᓐᓇᐅᔪᓂᑦ 
ᑕᑯᒃᓴᐅᓂᐅᔪᓂᑦ ᐅᖃᐅᔾᔨᓂᕐᒧᑦ ᐊᑐᐊᒐᓕᐅᖅᑎᓂᒃ 
ᐱᓕᕆᔾᔪᓯᐅᔪᓄᑦ.19

6. ᐃᓄᐃᑦ ᖃᐅᔨᒪᔭᑐᖃᖏᑦ (IQ): ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓗᓕᖃᖅᐳᖅ ᐱᖅᑯᓯᑐᖃᖅᑎᒍᑦ 
ᐆᒪᔪᑦ ᓇᔪᒐᖃᖃᑎᒌᖕᓂᖏᓐᓂᒃ ᓯᓚᖃᑎᒌᖕᓂᕐᓗ 
ᖃᐅᔨᒪᓂᕐᒥᑦ ᐊᒻᒪᓗ ᐃᓄᐃᑦ ᐅᒃᐱᕆᔭᖏᓐᓂ 
ᖃᓄᖅ ᓄᓇᕐᔪᐊᖅ ᐱᓕᕆᕙᖕᓂᖓᓂ, ᐊᒻᒪᓗ 
ᐱᓐᓇᕆᔭᐅᔪᑦ ᐱᔭᕆᐊᓕᖕᓂ ᐱᓕᕆᓂᕐᒧᑦ 
ᐱᓇᓱᐊᑦᑎᐊᖃᕐᓗᓂ ᐱᓕᕆᓂᐅᔪᒥᒃ ᐃᖕᓄᑦ 
ᐱᓕᕆᖃᑎᒌᖕᓂᐅᔪᑦ ᐆᒪᔪᓄᑦ ᐊᒻᒪᓗ ᐊᕙᑎᒧᑦ. 
ᓄᓇᕗᒻᒥ ᒐᕙᒪᒃᑯᑦ ᐱᓕᕆᖃᑎᖃᓲᖑᒋᕗᑦ 
8-ᖑᔪᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑐᙵᕕᒋᔭᐅᔪᓂ ᐊᑑᑎᖃᖅᑐᓂ ᑐᕌᖓᔪᓄᑦ 
ᑕᒪᑐᒧᖓ ᐸᕐᓇᒍᑎᖓᑕ ᑕᐅᑐᙳᐊᖅᑕᖓᓐᓂ 
ᐃᖃᓗᓕᕆᓂᕐᒧᑦ ᐊᐅᓚᑕᐅᓂᖏᓐᓂ ᐊᒻᒪᓗ 
ᐱᕙᓪᓕᐊᑎᑕᐅᓂᖏᓐᓂ ᓄᓇᕗᒻᒥ:

ᐊᕙᑎᑦᑎᓐᓂᑦ ᑲᒪᑦᓯᐊᕐᓂᖅ: ᐃᒃᐱᒍᓱᑦᑎᐊᕐᓂᖅ 
ᑲᒪᑦᑎᐊᕐᓂᕐᓗ ᓄᓇᒥᒃ, ᓂᕐᔪᑎᓂᒃ, ᐊᕙᑎᑦᑎᓐᓂᓪᓗ 
ᓄᓇᕗᒻᒥ ᐃᖃᓗᓕᕆᔨᒃᑯᑦ ᑐᕌᖅᑎᑦᑎᓂᐊᖅᐳᑦ 
ᐆᒃᑐᕋᕐᓂᒃᑯᑦ ᑲᒪᒋᔭᖃᑦᑎᐊᕐᓂᒃᑯᑦ ᐃᑲᔪᕈᑎᒃᓴᓂᒃ 
ᑐᙵᕕᖃᖅᑐᓂᒃ ᐅᖃᐅᓯᒃᓴᓂ ᐱᔭᐅᔪᓂ 
ᖃᐅᔨᓴᕐᓂᕐᒥᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂ, 
ᖃᐅᔨᒪᓂᕐᔪᐊᖑᔪᓂ ᐃᖃᓗᓕᕆᓂᕐᒥᑦ 
ᑮᓇᐅᔭᖃᕐᕕᐅᕙᒃᑐᓂᑦ, ᐊᑑᑎᖃᑦᑎᐊᖅᑐᒥ 
ᒫᓐᓇᒨᓕᖓᔪᒧᑦ ᒪᓕᒋᐊᓕᖕᒥᑦ ᐊᕙᑎᐅᔪᒧᑦ ᐊᒻᒪᓗ 
ᓄᓇᕘᑉ ᐊᔾᔨᐅᙱᑦᑐᒥᒃ ᐊᒻᒪᓗ ᐃᓚᐅᑎᑦᑎᔪᒥᒃ 
ᐊᐅᓚᖅᑎᖃᑎᖃᕐᓂᕐᒧᑦ ᐱᓕᕆᔾᔪᓯᐅᔪᒥᑦ.

18 ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ:  
http://www.nunavutfoodsecurity.ca/Definition 

19 ᑕᑯᒃᓴᐅᔪᒥᒃ-ᑐᙵᕕᓕᒃ ᐃᓱᒪᓕᐅᕆᓂᕐᒧᑦ: https://en.wikipedia.org/
wiki/Evidence-based_management 

ᐋᔩᖃᑎᒌᓐᓂᖅ: ᐃᓱᒪᓕᐅᖃᑎᒌᒡᓗᓂ, 
ᐅᖃᖃᑎᒌᖕᓂᒃᑯᑦ ᐊᒻᒪᓗ ᐊᖏᖃᑎ˙ᒌᖕᓂᒃᑯᑦ; 
ᐃᓅᖃᑎᒌᑦᓯᐊᕐᓂᖅ: ᐃᒃᐱᒍᓱᑦᑎᐊᕐᓂᖅ 
ᐃᓚᒌᑦᑎᐊᕐᓂᕐᓗ ᐱᑦᑎᐊᕐᓂᕐᓗ ᐃᓅᖃᑎᑦᑎᓐᓂ 
ᐃᓱᒪᓕᐅᕆᓂᖅ ᑐᙵᕕᖃᕐᓂᐊᖅᐳᖅ ᐱᐅᓛᒥᒃ 
ᐸᐸᑦᑎᑦᑎᐊᕐᓂᕐᒧᑦ ᐊᒻᒪ ᑲᒪᑦᑎᐊᕐᓂᕐᒧᑦ 
ᐊᑐᖅᑕᐅᕙᒃᑐᓂ, ᐊᖏᓛᖑᔪᒥᒃ ᑮᓇᐅᔾᔭᒃᓴᓂᐅᔪᓄᑦ 
ᐱᕙᓪᓕᐊᑎᑦᑎᓂᕐᓄᑦ ᐱᕕᒃᓴᖃᕐᓂᐅᔪᓂᑦ 
ᓄᓇᓕᖕᓄᑦ, ᐃᖅᑲᓇᐃᔮᒃᓴᓄᑦ ᓄᓇᕗᒻᒥᐅᓄᑦ 
ᐊᒻᒪᓗ ᓇᓗᓇᐃᖅᓯᓂᕐᒥᑦ ᓯᒡᔭᖅᐸᓯᖕᒥ, ᐃᑭᕐᒥ 
ᐊᒻᒪᓗ ᓴᖅᑭᑉᐸᓪᓕᐊᔪᓄᑦ ᐃᖃᓗᓕᕆᓂᕐᒥᑦ 
ᑐᓂᔭᐅᓂᖏᓐᓂ ᐃᑲᔪᖅᓱᐃᓂᐅᔪᒥᑦ ᐱᔭᕆᐊᓕᖕᓂ 
ᐱᔪᓐᓇᖅᑎᑦᑎᓂᕐᒧᑦ ᐱᕈᑦᑎᐊᕈᓐᓇᕐᓂᖏᓐᓂ.

ᖃᓄᖅᑑᕐᓂᖅ: ᐃᓱᒪᒃᒪᖅᓯᐅᕐᓂᖅ ᓴᓇᑐᓗᓂ 
ᐋᖅᑭᒋᐊᓕᖕᒥᒃ ᐋᖅᑭᒃᓯᓇᓱᒡᓗᓂ
ᓈᒻᒪᒃᑐᒥ ᐊᒻᒪᓗ ᐊᑲᐅᔪᒥᒃ ᐃᑲᔪᕈᑎᒃᓴᓂᒃ 
ᐸᕐᓇᒃᑕᐅᓂᒃᑯᑦ ᐱᓕᕆᐊᖑᓂᐊᖅᐳᑦ ᑐᓂᓯᓂᕐᒧᑦ 
ᑮᓇᐅᔭᓕᐅᕈᑎᐅᓇᓱᒃᑐᓄᑦ ᐱᔭᕆᐊᓕᖕᓂ 
ᒪᑭᒪᑎᑦᑎᓂᕐᒧᑦ ᐊᒻᒪᓗ ᐱᕈᖅᓴᓂᕐᒥᑦ 
ᒫᓐᓇᐅᔪᒧᑦ ᐊᒻᒪᓗ ᐊᑑᑎᖃᑦᑎᐊᖅᑐᓄᑦ 
ᐃᖃᓗᓕᕆᓂᕐᒥᑦ, ᐃᓚᖃᕐᓗᓂ, ᑭᒡᓕᖃᕐᓇᓂ, 
ᐅᒥᐊᕐᔪᐊᓄᑦ ᓄᑖᙳᕆᐊᖅᑎᑦᑎᓂᐅᔪᓂᒃ, 
ᓄᓇᓕᖕᓂ-ᑐᙵᕕᓕᖕᓂ ᐱᓕᕆᔾᔪᓯᐅᔪᓂᒃ 
ᐱᐅᓯᒋᐊᖅᑎᑦᑎᓂᐅᔪᓂᒃ, ᐃᒪᕐᒥᐅᑕᓄᑦ 
ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 
ᓴᖅᑭᑎᑕᐅᓂᖏᓐᓂ ᐊᒻᒪᓗ ᖃᐅᔨᓴᕐᓂᕐᒧᑦ ᐊᒻᒪ 
ᐱᕙᓪᓕᐊᑎᑕᐅᓂᖏᓐᓄᑦ. 

ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ: 
ᐊᔪᕈᓐᓃᖅᓴᕐᓂᖅ ᓱᓇᓕᕆᓗᓂ ᑕᑯᓐᓇᕐᓂᒃᑯᑦ, 
ᑲᔪᖏᖅᓴᐃᓂᒃᑯᑦ, ᐱᓇᓱᖕᓂᒃᑯᑦ, ᐆᒃᑐᕋᕐᓂᒃᑯᑦ 
ᐃᓕᓐᓂᐊᕐᓂᖅ ᐊᒻᒪ ᐱᓕᒻᒪᒃᓴᓂᖅ 
ᐱᕈᖅᓴᐃᖏᓐᓇᕐᓂᐊᖅᐳᑦ ᐱᒋᐊᓕᓵᖅᑐᓄᑦ 
ᐱᓕᕆᑦᑎᐊᕈᓐᓇᕐᓂᖏᓐᓂ ᐃᒪᕐᒥᐅᑕᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 
ᐃᑲᔪᕐᓗᓂ ᒪᒃᑯᒃᑐᓂ ᐃᓚᐅᖃᑕᐅᔪᒪᓂᖏᓐᓂ 
ᐱᓕᕆᓂᐅᔪᒧᑦ. ᐅᓄᕐᓂᖅᓴᐃᑦ ᓄᓇᕗᒻᒥᐅᑦ 
ᐱᓕᒻᒪᒃᓴᑎᑕᐅᓂᐊᖅᐳᑦ ᐃᓂᐅᔪᓄᑦ ᐃᓯᕐᓂᕐᒧᑦ-
ᑭᒡᓕᐅᔪᒧᑦ ᓯᓚᑖᓄᑦ ᐱᕈᖅᓴᐃᓂᕐᒧᑦ 
ᐱᓕᕆᔨᕐᔪᐊᖑᔪᓄᑦ ᑭᒡᒐᖅᑐᐃᓂᖅᓴᐅᔪᒥᒃ 
ᓄᓇᕗᒻᒥ ᐊᒻᒪᓗ ᐱᕕᒃᓴᖃᕐᓂᐅᔪᓄᑦ 
ᐱᓂᕐᓄᑦ ᐊᖏᔪᐊᓗᖕᒥ ᐱᑕᖃᕈᓐᓇᕐᓂᖓᓂ 

ᓄᓇᖃᖅᑎᐅᔪᓄᑦ. ᓄᓇᓕᖕᓂ ᐱᔪᓐᓇᕐᓂᐅᔪᑦ 
ᐃᓚᐅᖃᑕᐅᓂᕐᒧᑦ ᐃᖃᓗᓕᕆᓂᕐᒥ 
ᐱᕙᓪᓕᐊᑎᑕᐅᓂᖏᓐᓂ ᐊᒻᒪ ᐊᐅᓚᑕᐅᓂᖓᓂ 
ᐃᑲᔪᖅᓯᖅᑕᐅᓂᐊᖅᐳᑦ ᐊᒻᒪᓗ ᐊᑐᖅᑕᐅᓗᑎᒃ 
ᒐᕙᒪᒃᑯᓐᓂ ᐊᒻᒪᓗ ᐊᓯᖏᓐᓂ ᐱᓕᕆᔨᐅᔪᓄᑦ.

ᐱᔨᑦᓯᕐᓂᖅ: ᐃᓚᑦᑎᓐᓂᒃ, ᐃᓅᖃᑎᑦᑎᓐᓂᒃ  
ᐊᒻᒪᓗ ᓄᓇᖅᑲᑎᑦᑎᓐᓂᓪᓗ 
ᓄᓇᓕᐅᔪᑦ ᐱᔪᓐᓇᕐᓂᐊᖅᐳᑦ ᐃᖃᓗᓕᕆᓂᕐᒧᑦ 
ᐱᕕᒃᓴᖃᕐᓂᐅᔪᓄᑦ ᐊᒻᒪᓗ ᐊᖏᒡᓕᒋᐊᖅᑎᑦᑎᓗᓂ 
ᓄᓇᓕᖕᓂ ᐃᖅᑲᓇᐃᔮᒃᓴᐅᔪᓄᑦ ᐊᒻᒪ 
ᓂᕿᒃᓴᖃᑦᑎᐊᕐᓂᕐᒧᑦ. ᐊᐅᓪᓚᖅᑎᑦᑎᓂᐅᔪᑦ 
ᐃᖃᓗᖕᓂᑦ ᐊᒻᒪᓗ ᐃᖃᓗᖕᓂ ᓴᓇᓯᒪᔪᓄᑦ 
ᓄᓇᕘᑉ ᐃᑭᕐᒥ ᐱᓕᕆᔨᕐᔪᐊᖑᔪᓄᑦ 
ᐱᓕᕆᓂᖃᐃᓐᓇᕐᓂᐊᖅᐳᑦ ᓴᖑᑎᑦᑎᓂᐅᔪᒥᒃ 
ᐊᑐᕐᓂᖃᐅᑎᖓᓂ ᓴᖅᑭᑎᑦᑎᓂᕐᓄᑦ 
ᐃᖅᑲᓇᐃᔮᒃᓴᓂ, ᑮᓇᐅᔭᓄᑦ ᐃᓯᖅᐸᓪᓕᐊᔪᓄᑦ 
ᐊᒻᒪᓗ ᑮᓇᐅᔾᔭᒃᓴᓂᕐᒧᑦ ᐱᕈᕐᓂᐅᔪᓄᑦ ᓄᓇᕗᒻᒧᑦ. 
ᕿᑲᕐᓂᕐᒧᑦ ᐃᖃᓗᓕᕆᓂᖅ ᐱᕈᕐᓂᐊᕆᕗᖅ 
ᐱᒻᒪᕆᐅᓂᖓᓂ ᐱᒻᒪᕆᐅᓗᓂ ᐃᓚᒋᔭᐅᓗᓂ 
ᓄᓇᕘᑉ ᐳᓚᕋᖅᑐᓕᕆᓂᕐᒧᑦ ᐱᓕᕆᔨᕐᔪᐊᖑᔪᓄᑦ 

ᐱᓕᕆᖃᑎᒌᓐᓂᖅ/ᐃᑲᔪᖃᑎᒌᓐᓂᖅ: 
ᐃᓄᑑᔾᔨᖏᓪᓗᓂ ᐱᓕᕆᔭᕆᐊᓕᖕᓂᒃ 
ᐃᖅᑲᓇᐃᔭᖃᑎᖃᕐᓗᓂ ᑐᙵᓇᕐᓂᖅ: ᒪᑐᐃᖓᓂᖅ, 
ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ 
ᐱᓕᕆᖃᑎᒌᖕᓂᐅᔪᑦ ᐅᑯᓇᓂ 
ᑮᓇᐅᔭᖃᕐᕕᐅᕙᒃᑐᓂᑦ ᑐᓂᓯᕙᒃᐳᑦ 
ᐱᓪᓚᕆᐅᔪᓂᒃ ᐊᖅᑯᑕᐅᔪᓂᑦ ᐅᖃᐅᓯᒃᓴᓄᑦ 
ᐅᖃᐅᓯᖃᕐᓂᕐᒧᑦ, ᐃᓱᒪᓕᐅᕆᓂᕐᓄᑦ ᐊᒻᒪᓗ 
ᐊᑐᓕᖅᑎᑦᑎᓂᕐᒧᑦ ᐊᑑᑎᖃᑦᑎᐊᖅᑐᒥ 
ᖃᓄᐃᓕᐅᕐᓂᐅᔪᓂᑦ. ᓄᓇᕘᑉ ᐃᖃᓗᓕᕆᔨᒃᑯᖏᑦ 
ᐆᒃᑐᕋᐅᑎᐅᓂᐊᖅᐳᖅ ᖃᓄᖅ ᐱᓕᕆᖃᑎᒌᖕᓂᐅᔪᑦ 
ᐊᔾᔨᒌᙱᕈᓘᔭᖅᑐᓂ ᐃᓂᐅᔪᓂᑦ 
ᑲᑎᑎᕈᔪᓐᓇᕐᓂᖏᓐᓂ ᐃᑲᔪᕈᑎᒃᓴᐅᔪᓐᓴᖅᑐᓂ 
ᐊᒻᒪᓗ ᐱᓕᕆᔪᓐᓇᑦᑎᐊᕐᓂᐅᔪᓂᑦ ᐃᓚᒋᔭᖏᓐᓂ 
ᖁᕝᕙᖅᓴᐃᓂᕐᒧᑦ ᐱᓕᕆᑦᑎᐊᕈᓐᓇᕐᓂᕐᒧᑦ ᐊᒻᒪ 
ᐱᕙᓪᓕᐊᑎᑦᑎᓂᕐᒧᑦ. 

ᓯᕗᓂᒃᓴᕗᑦ 

ᑕᒪᓐᓇ ᐸᕐᓇᒍᑎ ᐅᑎᒧᑦ ᕿᒥᕐᕈᓚᐅᖅᐳᖅ 
ᐱᓕᕆᑦᑎᐊᕈᓐᓇᕐᓂᐅᓚᐅᖅᑐᓂ ᐊᒻᒪᓗ 
ᑭᒡᓕᖃᖅᑎᑕᐅᓂᐅᔪᓂᒃ ᓯᕗᓂᐊᓂ ᐸᕐᓇᒍᑎᒥᒃ 
ᖃᐅᔨᓴᐃᒃᑲᓐᓂᕐᓂᕐᒧᑦ, ᓇᓗᓇᐃᖅᓯᒃᑲᓐᓂᕐᓂᕐᒧᑦ, 
ᐊᒻᒪᓗ ᐆᒻᒪᕆᐊᖅᑎᒃᑲᓐᓂᕐᓗᒋᑦ ᐊᖏᖅᓯᒪᓂᐅᔪᑦ 
ᐊᒻᒪᓗ ᐸᕐᓇᐅᑎᑦ ᐋᖅᑭᒃᓱᐃᓯᒪᔪᓂᒃ 
ᖄᖏᖅᓯᒪᓕᖅᑐᓂᒃ ᐊᕐᕌᒍᓄᑦ ᖁᓕᓄᑦ 
ᐃᖃᓗᓕᕆᓂᕐᒥᑦ ᐱᕙᓪᓕᐊᑎᑕᐅᓂᖓᓂ ᓄᓇᕗᒻᒥ.   
ᖃᔅᓯᒐᓚᒃᑎᒍᑦ ᐅᐃᔾᔮᕐᓂᐅᔪᓂ ᐅᖃᖃᑎᖃᕐᓂᐅᔪᓄᑦ 
ᑮᓇᐅᔭᖃᕐᕕᐅᕙᒃᑐᓂᑦ ᑕᒪᓐᓇ ᐸᕐᓇᒍᑎ 
ᑕᑯᒃᓴᐅᑎᑦᑎᕗᖅ ᐊᖏᓂᖅᓴᒥᒃ ᐱᔭᕆᐊᖃᕐᓂᐅᔪᒥᑦ 
ᐱᕙᓪᓕᐊᑎᑦᑎᓂᕐᒧᑦ ᓯᒡᔭᖅᐸᓯᖕᒥ ᐃᖃᓗᓕᕆᓂᕐᒥᑦ 
ᐊᒻᒪᓗ ᐱᔭᕆᐊᖃᕐᓂᖏᓐᓂ ᐱᕈᕐᓂᕐᒧᑦ ᐊᒻᒪᓗ 
ᑲᔪᓯᑎᑦᑎᓂᕐᒧᑦ ᑐᙵᓂᖃᑦᑎᐊᖅᑐᒥᒃ ᓄᓇᕘᑉ ᐃᑭᕐᒥ 
ᐃᖃᓗᓕᕆᓂᖓᓐᓂ.

7-ᖑᔪᑦ ᓯᕗᓪᓕᐅᔾᔭᐅᖁᔭᐅᔪᓂ20  
ᓇᓗᓇᐃᖅᑕᐅᓯᒪᔪᖃᖅᐳᖅ:

1. ᐃᓄᐃᑦ ᖃᐅᔨᒪᔭᑐᖃᖓᑦ, ᖃᐅᔨᓴᕐᓂᖅ ᐊᒻᒪᓗ 
ᑲᔪᓯᓂᖃᕐᓂᕆᔪᓐᓇᖅᑕᑦᑎᓐᓂ (IQSS) 

2. ᐊᐅᓚᑦᑎᓂᖏᓐᓄ ᐊᒻᒪ ᒪᓕᒐᙳᖅᑎᑕᐅᓂᖓ (GR)

3. ᐊᖑᓇᓱᖕᓂᕐᒧᑦ ᑭᒡᓕᐅᔪᑦ, ᐊᑐᐃᓐᓇᖃᕐᓂᖓ ᐊᒻᒪ 
ᑐᓐᓂᖅᓴᖅᑕᐅᓂᖏᑦ  (ᐊᖑᓇᓱᖕᓂᕐᒧᑦ ᑭᒡᓕᐅᔪᑦ, 
ᐊᑐᐃᓐᓇᖃᕐᓂᖓ ᐊᒻᒪ ᑐᓐᓂᖅᓴᖅᑕᐅᓂᖏᑦ)

4. ᑲᑐᔾᔨᖃᑎᒌᖑᔪᓄᑦ ᐃᓐᓄᒍᓐᓇᕐᓂᖓ, 
ᐃᖅᑲᓇᐃᔮᒃᓴᑦ ᐊᒻᒪ ᐱᓕᒻᒪᒃᓴᓂᕐᒧᑦ (OET)

5. ᑮᓇᐅᔭᖃᖅᑎᑕᐅᓂᖅ ᐊᒻᒪᓗ ᑮᓇᐅᔭᓂᒃ 
ᐃᓵᑎᑦᑎᓂᖅ (FRG)

6. ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ (INF)

7. ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ ᐊᒻᒪᓗ 
ᓂᐅᕕᐊᒃᓴᖃᖅᐸᒃᑐᓄᑦ ᐊᑐᐃᓐᓇᖃᕐᓂᖅ (MMA)

20 ᐋᖅᑭᒃᑕᐅᓯᒪᓂᖃᙱᑦᑐᖅ.

ᐋᖅᑭᒃᓱᐃᓂᖅ ᓯᕗᓪᓕᐅᔾᔭᐅᖁᔭᐅᔪᓂ ᑕᒪᑐᒪᙵᑦ 
ᐸᕐᓇᒍᑎᒥᒃ ᑐᑭᓯᐅᒪᓂᕐᒥᑦ ᐊᐅᓚᑕᐅᓂᖓᒍᑦ ᑎᓴᒪᓂᒃ 
ᐃᓂᖃᖅᐳᑦ ᓄᓇᕗᒻᒥ ᐱᒻᒪᕆᐅᔪᓄᑦ ᐃᖃᓗᓕᕆᓂᕐᒧᑦ: 
ᕿᑎᕐᒥᐅᑦ, ᑭᕙᓪᓕᖅ, ᕿᑭᖅᑕᓂ ᐊᒻᒪᓗ ᐃᑭᕐᒥ 
ᐃᖃᓗᒐᓱᖕᓂᕐᒧᑦ ᐃᓂᐅᔪᓄᑦ ᖃᓂᒋᔭᖓᓐᓂ 
ᓄᓇᕗᒻᒧᑦ.  ᐊᑐᓂ ᐃᓂᐅᔪᓂᑦ ᓇᖕᒥᓂᖅ 
ᐊᔾᔨᐅᙱᑦᑐᒥᒃ ᐱᔭᕆᐊᖃᕐᓂᖃᖅᐳᑦ, ᑐᕌᒐᒃᓴᓂᒃ 
ᐊᒻᒪᓗ ᐱᔪᓐᓇᕐᓂᕆᔭᖏᓐᓂ.   

ᐊᑐᓂ ᓯᕗᓪᓕᐅᔾᔭᐅᖁᔭᐅᔪᑦ ᑐᓂᔭᐅᓯᒪᕗᑦ 
ᐊᑕᖐᓂᕐᓂ ᑐᕌᒐᒃᓴᖏᓐᓂ, ᐱᔾᔪᑎᖓᓐᓂ 
ᑐᕌᒐᒃᓴᖓᓄᑦ ᐊᒻᒪᓗ ᐸᕐᓇᒃᑕᐅᓂᒃᑯᑦ 
ᑐᕌᒐᒃᓴᒧᑦ(ᓄᑦ) ᒫᓐᓇᐅᔪᒥᒃ ᓇᓗᓇᐃᖅᑕᐅᓯᒪᔪᓄᑦ. 
ᑕᒪᒃᑯᐊ ᐊᑐᖅᑕᐅᔪᒪᔪᑦ, ᐊᒻᒪᓗ ᓄᑖᖑᔪᑦ 
ᓇᓗᓇᐃᖅᑕᐅᔪᓂᑦ ᐅᖃᖃᑎᖃᒃᑲᓐᓂᕐᓂᒃᑯᑦ, 
ᐱᕙᓪᓕᐊᑎᑕᐅᒃᑲᓐᓂᕐᓂᐊᖅᐳᑦ ᐊᕕᒃᑐᖅᓯᒪᓂᐅᔪᓂ 
ᐃᖃᓗᓕᕆᓂᕐᒧᑦ ᖃᓄᐃᓕᐅᕐᓂᓄᑦ ᐸᕐᓇᐅᑎᓂᑦ 
ᐊᒻᒪᓗ ᓄᓇᕗᒻᒥ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᕐᒧᑦ 
ᐸᕐᓇᐅᑎᒧᑦ. ᐸᕐᓇᐅᑎᓄᑦ ᐱᕙᓪᓕᐊᑎᑕᐅᓂᖏᑦ 
ᐊᑯᓂᐅᓂᐊᖅᐳᑦ, ᐱᒋᐊᕐᓗᓂ ᐃᖃᓗᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥᒃ 
ᐊᒻᒪᓗ ᐊᓱᐃᓛᒃ ᐱᖓᓱᓂ ᐊᕕᒃᑐᖅᓯᒪᓂᐅᔪᓂ 
ᐃᖃᓗᓕᕆᓂᕐᒧᑦ ᖃᓄᐃᓕᐅᕐᓂᓄᑦ ᐸᕐᓇᐅᑎᓂᑦ. 
ᐸᕐᓴᐅᑏᑦ ᓇᓗᓇᐃᖅᓯᓂᐊᖅᐳᑦ ᑲᑐᔾᔨᖃᑎᒌᖑᔪᑦ 
ᐊᑐᕐᓂᖃᐅᑎᖏᓐᓂ ᐊᒻᒪᓗ ᑲᒪᒋᔭᕆᐊᖃᖅᑕᖏᓐᓂ, 
ᐊᒻᒪᓗᑦᑕᐅᖅ ᑮᓇᐅᔭᓕᕆᓂᕐᒧᑦ ᐱᔭᕆᐊᓕᖏᓐᓂ, 
ᐊᖏᓂᖓᓂ, ᐊᑯᓂᐅᓂᖓᓂ ᐊᒻᒪᓗ 
ᓇᓚᐅᑦᑖᕆᔭᐅᔪᒥᒃ ᐱᔭᕇᕐᓂᖓᓄᑦ ᐅᓪᓗᖓᓐᓂᑦ.

ᓯᕗᓪᓕᐅᔾᔭᐅᖁᔭᐅᔪᖅ 1
ᐃᓄᐃᑦ ᖃᐅᔨᒪᔭᑐᖃᖓᑦ, 
ᖃᐅᔨᓴᕐᓂᖅ ᐊᒻᒪᓗ 
ᑲᔪᓯᓂᖃᕐᓂᕆᔪᓐᓇᖅᑕᑦᑎᓐᓂ 
(IQSS)

ᑐᕌᒐᒃᓴᑦ
ᐱᕙᓪᓕᐊᑎᑦᑎᓂᖅ ᐊᐅᓚᑦᑎᐊᖅᓯᒪᔪᒥᒃ, 
ᑭᒃᑯᑐᐃᓐᓈᖅᓯᒪᓂᑯᒥᒃ ᐱᒻᒪᕆᐅᑎᑦᑎᓯᒪᔪᒥᒃ 
ᐃᖃᓗᓕᕆᔾᔪᑎᓂᒃ ᐊᒻᒪᓗ ᐃᒪᕐᒥᐅᑕᓂᒃ 
ᖃᐅᔨᓴᖅᑕᐅᒍᑎᖏᓐᓂᒃ ᓄᓇᕗᑦ ᐃᓗᐊᓂ 
ᓯᓚᑖᓂᓪᓗ, ᐊᑐᖅᓯᖃᑕᐅᑎᓪᓗᒋ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᓴᖅᑕᐅᔪᓂᒃ 
ᑐᑭᓯᒋᐊᒃᑲᓐᓂᖁᒧᑦ ᐱᓇᓲᑎᒃᓴᓂᒃ ᓄᓇᕗᒻᒥ 
ᐊᒻᒪᓗ ᐱᕈᖅᐹᓪᓕᖁᓪᓗᒍ ᐃᖃᓗᓕᕆᓂᖅ 
ᑲᔪᓰᓐᓇᕈᓐᓇᖁᓪᓗᒍ.

ᐱᔾᔪᑎᖓᑦ
ᑎᑭᐅᑎᒍᒪᓗᓂ ᑕᐅᕗᖓᓕᒫᖅᑐᒥᒃ, ᐱᐅᕐᓱᐊᕐᓂᒃᑯᑦ 
ᑲᔪᓰᓐᓇᕈᓐᓇᖅᑐᒥᒃ ᓄᓇᕘᒥ ᐃᖃᓗᓕᕆᔾᔪᑎᖓᓐᓂᒃ 
ᐊᖏᖅᓯᒪᔭᕆᐊᖃᖅᐳᖅ ᐊᒻᒪᓗ ᐸᕐᓇᒃᓯᒪᔭᕆᐊᖃᖅᐳᖅ 
ᐅᑭᐅᖅᑕᖅᑐᕐᒥᒃ ᖃᐅᔨᓴᕈᑎᓂᒃ ᐱᓕᕆᔾᔪᑎᓂᒃ 
ᐊᒻᒪᓗ ᐃᓚᓕᐅᑎᓯᒪᔪᒥᒃ ᐊᑐᑦᓯᐊᖅᓯᒪᔪᓂᒃ ᐊᒻᒪᓗ 
ᑲᒪᒋᔭᖃᕐᓂᕐᒥᒃ ᐊᒻᒪᓗ ᐃᓚᓕᐅᑎᒧᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓱᒪᓕᐅᕈᑎᒃᓴᕐᓂᒃ. ᐱᒻᒪᕆᐅᕗᖅ 
ᐃᓚᑰᓂᖏᑦ ᖃᐅᔨᓴᕈᑎᓂᒃ ᐊᒻᒪᓗ ᓄᓇᓕᖕᓂᒃ 
ᖃᐅᔨᒪᔭᐅᔪᑦ ᓄᓇᕗᒻᒥ ᐃᖃᓗᓕᕆᔾᔪᑎᖏᓐᓂᒃ 
ᐃᓗᓪᓕᖅᑕᐅᔭᕆᖃᕐᓂᖕᑦ ᐱᐅᕐᓱᐊᕐᓂᒃᑯᑦ 
ᑲᔪᓰᓐᓇᖁᓂᕐᒧᑦ. 

ᐃᖃᓗᓕᕆᓂᖅ ᑲᔪᓯᑦᑎᐊᖏᓐᓇᖁᓪᓗᒍ, 
ᑐᑭᓯᐅᒪᔭᕆᐊᖃᖅᐳᑦ ᒥᑭᑦᑐᒥᒃ ᐊᒻᒪᓗ ᐊᖏᔪᒥᒃ 
ᐊᓯᔾᔨᖅᐸᓪᓕᐊᓂᖏᑦᑕ ᐱᕙᓪᓕᐊᓂᖏᑦ (ᓲᕐᓗ, 
ᐆᓇᕐᓂᖓ, ᓴᓚᑖᓂᖔᖅᑐᑦ ᐆᒪᔪᑦ, ᐊᒻᒪᓗ, 
ᐸᒡᕕᓵᕆᓲᑦ ᐆᒪᔪᐃᑦ ᐊᔾᔨᒌᖕᓂᖏᓐᓂ, ᐊᒻᒪᓗ 
ᐆᒪᔪᐃᑦ ᐊᔾᔨᒌᖕᓂᖏᓐᓂ ᐅᑎᖅᑕᕐᓂᖏᓐᓂ) 
ᐊᒻᒪᓗ ᐃᖅᑲᓇᐃᔭᖅᑏᑦ ᑲᑎᖅᓱᖅᓯᒪᔭᖏᑦᑎᒍᑦ 
ᐃᓱᒪᓕᐅᕈᑎᖏᓐᓂ ᑲᒪᒋᔭᖃᕐᓂᕐᒧᑦ ᐃᖃᓗᓕᕆᔾᔪᑎᓂᒃ. 
ᐃᓚᓕᐅᑎᓗᒍ ᖃᐅᔨᓴᕐᓂᖅ ᐊᐅᓪᓚᖅᑎᑕᐅᕙᓪᓕᐊᔪᑦ, 

ᐊᒥᓲᓂᖏᑦ, ᐃᓕᖅᑯᖏᑦ, ᐊᓯᔾᔨᖅᐸᓪᓕᐊᓂᖏᑦ 
ᐊᒥᓲᓂᖏᑦ ᐊᒻᒪᓗ ᐆᒪᔪᐃᑦ ᐊᔾᔨᒌᖕᓂᖏᓐᓂ, 
ᐆᒪᔾᔪᑎᓂᓪᓗ ᐊᑐᖅᑐᓂᒃ ᐃᖃᓗᓕᕆᔾᔪᑎᓂᒃ 
ᖃᐅᔨᓴᕐᓂᕐᒥᒃ ᓄᓇᕗᒻᒥ ᐱᑕᖃᕆᐊᖃᖅᐳᖅ. ᐆᒪᔪᑦ 
ᓇᔪᒐᖃᖃᑎᒌᖕᓂᖏᓐᓂᒃ ᑐᑭᓯᔭᐅᒍᑎᒃ, ᐊᒻᒪᑦᑕᐅᖅ, 
ᓲᕐᓗ ᐊᒧᔭᐅᒋᐊᖏᑦᑐᕕᓃᑦ ᐊᓯᖏᑦ ᐆᒪᔪᑦ, (sponges), 
ᓄᕕᓪᓗᔭᖅ (corals), ᐃᖃᓗᔾᔪᐊᑦ, ᐊᒻᒪᓗ ᑎᒻᒥᐊᑦ, 
ᐊᒃᑐᖅᑕᐅᑦᑕᐃᓕᑎᓐᓇᓱᒃᖢᒋ ᐆᒪᔪᑦ ᓇᔪᕐᐸᒃᑕᖏᑦ 
ᐊᒻᒪᓗ ᓂᕿᐅᓂᖏᑦ ᐊᒃᑐᐊᓂᖏᑦ ᐊᓯᖏᓐᓄᑦ 
ᐆᒪᔪᓄᑦ.

ᑲᑎᖅᓱᐃᔪᒃᓴᐅᒐᔭᕐᖢᑎᒃ ᑐᑭᓯᒍᑎᓂᒃ ᐊᒻᒪᓗ 
ᐊᑐᖅᑕᐅᕙᒃᑐᓂᒃ ᑲᓇᑕᐅᑉ ᓯᓚᑖᓂ ᐊᒻᒪᓗ 
ᐅᑭᐅᖅᑕᖅᑐᕐᒥᒃ, ᐅᖓᕙᕆᐊᖃᖅᐳᖅ ᐊᒻᒪᓗ 
ᐃᑲᔪᖅᑐᖅᑕᐅᓗᑎᒃ ᓄᓇᕗᒻᒥ ᑐᕌᖓᔪᓂᒃ ᐊᒻᒪᓗ 
ᖃᐅᔨᒪᔭᐅᔪᓂᒃ ᓄᓇᓕᖕᓂ ᖃᐅᔨᓴᕈᑎᓂᒃ 
ᐱᔨᑦᑎᕈᑎᓂᒃ ᐱᑕᖃᕆᐊᖃᖅᐳᖅ ᐱᒻᒪᕆᐅᔪᓂᒃ 
ᐊᕙᑎᓕᕆᔾᔪᑎᓂᒃ ᐃᑲᔪᖅᑐᐃᒐᔭᖅᑐᓂᒃ 
ᐃᖃᓗᓕᕆᔾᔪᑎᓂᒃ ᐊᒻᒪᓗ ᑲᑎᖅᓱᐃᓂᕐᒧᑦ 
ᐊᒻᒪᓗ ᐊᕙᑎᓕᕆᓂᕐᒧᑦ ᐊᓯᔾᔨᖅᐸᓪᓕᐊᓂᖏᓐᓂᒃ 
ᐊᒃᑐᐊᖃᑎᒌᒍᑎᖏᓐᓂᒃ. 

ᓄᓇᓖᑦ ᑭᒃᑯᑐᐃᓐᓈᕐᕕᐅᒐᔪᒃᑲᓗᐊᕐᖢᑎᒃ 
ᑐᒃᓯᕋᖅᑕᐅᔪᒃᓴᕐᓂᒃ ᖃᐅᔨᓴᖅᑕᐅᔪᒪᔪᓂᒃ 
ᐊᒻᒪᓗ ᑐᑭᓕᐅᕈᓐᓇᖅᑎᑕᐅᓪᓗᑎᒃ ᖃᓄᖅ 
ᑲᑎᖅᓱᕋᔭᕐᒪᖔᑦᑕ ᐊᒻᒪᓗ ᖃᐅᔨᓴᑦᑎᐊᖁᔨᔾᔪᑎᓂᒃ, 
ᑭᓯᐊᓂ ᑲᑎᖅᓱᐃᖃᑕᐅᓪᓚᕆᖕᓂᕐᒥᒃ ᐊᒻᒪᓗ 
ᐃᓱᒪᓕᐅᕈᑕᐅᔪᓕᕆᔾᔪᑎᓂᒃ ᐱᑕᖃᓗᐊᙱᓚᖅ. 
ᖃᐅᔨᓴᖅᑏᑦ ᐃᓕᑕᖅᓯᓯᒪᕙᓪᓕᐊᕗᑦ 
ᓄᓇᓖᑦ ᐃᑲᔪᖅᓯᒃᑲᓐᓂᕈᓐᓇᕐᓂᖏᓐᓂᒃ 
ᖃᐅᔨᓴᖅᑕᐅᔪᓕᕆᔾᔪᑎᓂᒃ ᐊᒻᒪᓗ 
ᑲᒪᒋᔭᖃᖃᑕᐅᔭᕆᐊᖃᕐᓂᕐᒥᒃ. N-CAMP, 
ᓲᕐᓗ ᑐᕌᒐᖃᖅᐳᖅ ᐱᕚᓪᓕᕐᑎᑦᑎᖁᓂᕐᒥᒃ 
ᐱᓕᕆᖃᑕᐅᖁᔨᓂᕐᒥᒃ ᓄᓇᓕᖕᓂ ᐃᓚᐅᑦᑎᐊᕐᓗᑎᒃ 
ᐊᒻᒪᓗ ᐃᑲᔪᖅᑕᐅᓗᑎᒃ ᐱᓕᕆᖃᑕᐅᑦᑎᐊᖁᓪᓗᒋ 
ᐱᕚᓪᓕᖅᐸᓪᓕᐊᑎᓪᓗᒍ ᓇᖕᒥᓂᖅ ᐃᖃᓗᓕᕆᔾᔪᑎᓂᒃ.

ᐊᑐᖅᑕᐅᔪᒪᔪᑦ
1. ᓴᖅᑭᑦᑎᓂᖅ ᒐᕙᒪᒃᑯᑦ ᓯᕗᓕᖅᑎᐅᓗᑎᒃ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᖃᐅᔨᓴᕈᑎᒥᒃ ᐸᕐᓇᐅᑎᒥᒃ 
(NFRP) ᐊᒻᒪᓗ ᑭᒃᑯᑐᐃᓐᓈᖅᑎᑦᑎᓗᑎᒃ 
ᐱᖃᑕᐅᓯᒪᔪᓂᒃ (ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔩᑦ, 
ᐊᕕᒃᑐᖅᓯᒪᔪᑦ ᐆᒪᔪᓕᕆᓂᕐᒧᑦ ᑎᒥᖏᑦ, 
ᓂᕿᓕᕆᕝᕕᓂᒃ ᐃᖅᑲᓇᐃᔭᑐᓕᕆᓲᓂᒃ, ᐃᓄᐃᑦ 
ᑎᒥᖏᑦ, ᑮᓇᐅᔾᔭᒃᓴᕐᓂᕐᒧᑦ ᐃᖃᓗᓕᕆᔨᒃᑯᑦ, 
ᐊᓯᖏᓪᓗ).   

2. ᐊᕐᕌᒍᑕᒫᖅ ᑲᑎᒪᕕᔾᔪᐊᕐᓂᖅ ᓄᓇᕘᒥ 
ᐃᖃᓗᓕᕆᓂᕐᒧᑦ ᖃᐅᔨᓴᕐᑐᓕᕆᓂᕐᒥᒃ 
ᐱᕕᖃᕈᓐᓇᖁᓪᓗᒋ ᐱᖃᑕᐅᓯᒪᔪᑦ ᐊᒻᒪᓗ 
ᓄᓇᓖᑦ ᖃᓄᐃᑉᐸᓪᓕᐊᓂᖏᓐᓂ ᑐᑭᓯᑎᖁᓂᕐᒧᑦ 
ᐃᖃᓗᓕᕆᓂᕐᒧᑦ ᖃᐅᔨᓴᖅᑕᐅᓯᒪᔪᓂᒃ, 
ᐊᒻᒪᓗ ᐸᕐᓇᒃᑕᐅᓯᒪᔪᓂᒃ ᓯᕗᓂᒃᓴᕐᒧᑦ; 
ᐊᑐᓕᖅᑕᐅᒐᓱᒃᑐᓂᒃ; ᓄᓇᓕᖕᓂᖔᖅᑐᓂᒃ 
ᐅᖃᐅᓯᐅᔪᖃᕐᓗᓂ ᐊᒻᒪᓗ ᐅᓂᒃᑲᐅᑎᓕᐅᕐᓗᑎᒃ 
ᓄᓇᕘᒥᒃ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᕐᒧᑦ 
ᐸᕐᓇᐅᑎᒥᒃ ᐊᒻᒪᓗ ᑐᑭᒧᐊᖅᑎᒍᑕᐅᓗᓂ 
ᐱᓕᕆᐊᒃᓴᕐᓄᑦ ᐃᖃᓗᓕᕆᔨᒃᑯᑦ ᐊᒻᒪᓗ 
ᓇᑦᑎᓕᕆᔨᒃᑯᑦ ᐊᓪᓚᕕᖓᓐᓂᒃ.

3. 2020-ᖑᓚᐅᖏᓐᓂᖓᓐᓂ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᑲᑎᒪᑎᑦᑎᓂᖅ. ᒪᕐᕈᐊᖅᑎᖅᖢᑎᒃ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑎᒪᑎᑦᑎᓯᒪᓕᖅᐳᑦ 
ᒫᑦᓯ 2008ᒥᒃ ᐊᒻᒪᓗ ᐄᐳᕈᓪ 2010ᒥᒃ. 
ᐱᖃᑕᐅᓲᑦ ᑲᑎᒪᔭᖅᑐᓚᐅᖅᐳᑦ (ᐃᖃᓗᓕᕆᔩᑦ, 
ᒐᕙᒪᒃᑯᑦ, NFTC ᐊᒻᒪᓗ ᐊᓯᖏᑦ ᑎᒥᐅᔪᑦ) 
ᐊᒻᒪᓗ ᖃᐅᔨᓴᖅᑐᓕᕆᓂᖅ ᐊᖓᑖᒍ 
ᑲᑎᒪᔾᔪᑎᖃᓚᐅᖅᖢᑎᒃ ᐃᓚᓕᐅᑎᓯᒪᓪᓗᑎᒃ 
ᓇᖕᒥᓂᖃᖅᑐᓕᕆᓂᖅ, ᓴᓇᕐᕈᑏ ᐊᑑᑎᖏᑦ, ᐊᒻᒪᓗ 
ᐱᕙᓪᓕᐊᔪᓐᓇᕐᑐᓕᕆᓂᖅ ᐃᖃᓗᓕᕆᓂᕐᒥᒃ.

4. ᐱᓕᕆᖃᑎᖃᐃᓐᓇᕐᓗᑎᒃ ᐊᓯᖏᓐᓂᒃ 
ᒐᕙᒪᖃᖅᑐᓂᒃ, ᓲᕐᓗ ᓄᓇᕕᒃ, ᐃᓄᕕᐊᓗᐃᑦ 
ᐊᖏᖃᑎᒌᒍᑎᓕᖕᒥᑦ ᐃᓂᖓᓐᓂ, ᑲᓛᖡᑦ ᐊᒻᒪᓗ 
ᐊᓯᖏᑦ ᖃᐅᔨᖃᑦᑕᐅᑎᒍᒪᓂᕐᒧᑦ ᐅᑭᐅᖅᑕᖅᑐᕐᒥᒃ 
ᐃᖃᓗᓕᕆᓂᕐᒧᑦ ᖃᐅᔨᓴᕈᑎᓂᒃ ᐊᒻᒪᓗ ᓴᓇᕐᕈᑏ 
ᐊᑑᑎᖏᓐᓂᒃ. 

5. ᕿᓂᕐᓴᖅᓗᑎᒃ ᐊᑐᖅᑕᐅᕙᒃᑐᓂᒃ ᐊᒻᒪᓗ ᓄᑖᕐᓂᑦ 
ᐱᕕᒃᓴᐅᔪᓂᒃ ᐱᒋᐊᖅᑎᑦᑎᔪᒃᓴᕐᓂᒃ ᐱᖃᑕᐅᓲᓂᒃ, 
ᐱᓕᕆᖃᑎᒌᓲᓂᒃ, ᖃᐅᔨᓴᖃᑎᒌᒃᐸᒃᑐᓂᒃ 
ᐊᒻᒪᓗ ᓄᓇᓕᖕᓂᒃ ᑐᓂᔭᐅᔪᓐᓇᖁᓪᓗᒋᑦ ᐊᒻᒪᓗ 
ᐊᑐᓕᖅᑎᑕᐅᑎᑦᑐᓐᓇᖁᓪᓗᒋ ᑲᑎᖅᓱᖅᑕᐅᓯᒪᔪᓂᒃ 
ᐃᑲᓗᓕᕆᔾᔪᑎᓂᒃ, ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᖃᐅᔨᓴᕈᑎᒥᒃ ᐸᕐᓇᐅᑎᒥᒃ, ᐊᓯᖏᑦ ᒐᕙᒪᒃᑯᑦ 
ᐊᕕᒃᑐᖅᓯᒪᓂᖏᑦ, ᓄᓇᕗᒻᒥ ᐸᕐᓇᐃᔩᑦ, ᐃᓄᐃᑦ 
ᑎᒥᖏᑦ ᐊᒻᒪᓗ ᑲᒪᔨᐅᖃᑎᒌᒃᑐᑦ.

6. ᑲᒪᑎᑦᑎᓂᖅ ᑲᒪᔨᐅᖃᑎᒌᒃᑐᓂᒃ ᐊᒻᒪᓗ 
ᐱᖃᑕᐅᓲᓂᒃ ᑕᑯᓇᖁᓪᓗᒋᑦ ᖃᐅᔨᓴᖅᑕᐅᓯᒪᔪᓂᒃ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᑎᖅᓱᖅᑕᐅᓯᒪᔪᓂᒃ ᓄᓇᕘᒥᒃ ᐃᖃᓗᓕᕆᔾᔪᑎᓂᒃ 
ᓄᓈᕗ ᐃᓗᐊᓂ ᓯᓚᑖᓂᒡᓗ. 

7. ᖃᐅᔨᓴᕐᓂᖅ ᐱᕙᓪᓕᐊᔾᔪᑎᐅᔪᕐᓴᕐᓂᒃ 
ᖃᐅᔨᓴᖅᑕᐅᔭᕆᐊᖃᖅᑐᓂᒃ ᐃᓚᑰᔪᓂᒃ 
ᓇᓂᓯᔪᒪᓂᕐᒧᑦ (ᓲᕐᓗ ᓂᖀ ᐊᑭᖏᓐᓂ 
ᐃᓇᖏᖅᑕᐅᒍᑎᖏᓐᓂᒃ, ᐱᔨᑦᑎᕈᑏᑦ ᐊᑭᖏᓐᓂᒃ) 
ᐊᒻᒪᓗ ᐋᖅᑭᒋᐊᕐᓗᒍ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᖃᐅᔨᓴᕈᑎᒥᒃ ᐸᕐᓇᐅᑎᒥᒃ.

8. ᐃᓱᓕᑦᑎᓗᑎᒃ ᓄᓇᕗᒻᒥ ᓯᔾᔭᖅᐸᓯᖕᒥᑦ 
ᐱᔾᔪᑎᒃᓴᕐᓂᒃ ᓄᓇᓕᓕᒫᕐᓂᒃ ᐊᒻᒪᓗ ᕿᓂᕐᓗᑎᒃ 
ᑮᓇᐅᔭᕐᓂᒃ ᓄᓇᓖᑦ ᐳᓚᕋᖅᑕᐅᒃᑲᓐᓂᖁᓂᕐᒧᑦ 
ᐊᓯᔾᔨᖅᐸᓪᓕᐊᔪᓂᒃ ᑎᑎᖅᑐᑕᐅᖁᓂᕐᒧᑦ. 
ᑲᑎᖅᓱᖅᑕᐅᔪᑦ ᐱᕙᓪᓕᐊᑎᑦᑎᓗᓂ ᖃᕆᑕᐅᔭᑎᒍᑦ 
ᓄᓇᙳᐊᓕᐅᖁᓂᕐᒧᑦ, ᐊᕕᒃᑐᖅᓯᒪᔪᓂᒃ 
ᓄᓇᙳᐊᕐᓂᒃ ᐆᒪᔪᓂᒃ ᓇᓗᓇᐃᕆᔪᓂᒃ 
ᐊᒻᒪᓗ ᓴᖅᑭᑦᑎᓗᓂ ᑎᑎᕋᖅᑕᐅᓯᒪᔪᓂᒃ 
ᖃᐅᔨᖅᑎᐅᖃᑎᒌᒃᑐᓄᑦ ᖃᐅᔨᓴᖅᑕᐅᓯᒪᔪᓂᒃ 
ᐊᐅᓚᔾᔪᑎᒃᓴᖓᓐᓂ ᖃᐅᔨᒪᔭᐅᔭᑐᖃᕐᓂᒃ 
ᑎᑎᕋᖅᑕᐅᕙᓪᓕᐊᑎᓪᓗᒋ.

9. ᑲᔪᓰᓐᓇᖅᓗᑎᒃ ᐊᒻᒪᓗ ᐃᑲᔪᖅᑐᐃᓗᑎᒃ 
ᓇᑦᑎᓕᕆᔾᔪᑎᓂᒃ ᐊᒻᒪᓗ 
ᓴᖅᑭᑦᑎᕙᓪᓕᐊᒐᓱᖕᓂᕐᒧᑦ ᓄᓇᕗᒻᒥ 
ᓇᑦᑎᓕᕆᓂᕐᒧᑦ ᐸᕐᓇᐅᑎᒥᒃ 
ᐊᑦᑐᐊᓂᖃᖅᑎᖁᓪᓗᒍ ᐃᖃᓗᓕᕆᔾᔪᑎᓂᒃ 
ᐊᒻᒪᓗ ᐃᒪᕐᒥᐅᑕᓕᕆᔾᔪᑎᓂᕐᒧᑦ 
ᐊᒃᑐᐃᔾᔪᑎᓂᒃ ᓯᓚ ᐊᓯᔾᔨᖅᐸᓪᓕᐊᑎᓪᓗᒍ, 
ᐋᓐᓂᐊᖅᑖᖅᐸᓪᓕᐊᔪᑦ ᐊᒻᒪᓗ ᓂᕐᔪᑏᑦ ᓂᕿᑐᓲᑦ 
ᐆᓚᔪᖅᑐᖅᑕᐅᓲᖑᓂᖏᑦ.

10. ᑲᔪᓯᓗᑎᒃ ᐊᑐᓕᖅᑎᑦᑎᓂᕐᒥᒃ ᐊᒻᒪᓗ 
ᐅᖓᕙᕆᐊᖅᑎᓪᓗᒍ ᓄᓇᕗᒻᒥ ᓄᓇᓕᖕᓂ 
ᐃᒪᕐᓄᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥᑦ, 
ᐃᓄᐃᑦ ᖃᐅᔨᒪᔭᑐᖓᖏᑦ ᐃᓚᓕᐅᑎᓗᒍ 
ᐊᒻᒪᓗ ᖃᐅᔨᓴᖅᑕᐅᔾᔪᑏᑦ ᐊᒻᒪᓗ 
ᖃᐅᔨᒪᔭᐅᔪᑦ ᐊᓯᔾᔨᖅᐸᓪᓕᐊᖁᓪᓗᒋ 
ᐊᑐᖅᑕᐅᑦᑎᐊᒃᑲᓐᓂᖁᓪᓗᒋᑦ ᓄᓇᓕᖕᓄᑦ 
ᐱᕙᓪᓕᐊᔪᓂᒃ ᐃᖃᓗᓕᕆᔾᔪᑎᓂᒃ.

ᓯᕗᓪᓕᐅᔾᔭᐅᖁᔭᐅᔪᖅ 2

ᐊᐅᓚᑦᑎᓂᖏᓐᓄ ᐊᒻᒪ 
ᒪᓕᒐᙳᖅᑎᑕᐅᓂᖓ (GR)

ᐊᐅᓚᑦᑎᓂᖏᓐᓄ ᐊᒻᒪ 
ᒪᓕᒐᙳᖅᑎᑕᐅᓂᖓ  
ᑐᕌᒐᒃᓴᑦ
ᓴᙱᓕᕆᐊᖅᓗᒍ ᐃᖃᓗᓕᕆᔾᔪᑎᓂᒃ 
ᑲᒪᒋᔭᖃᑎᒌᑐᓂᒃ, ᐱᕙᓪᓕᐊᔾᔪᑎᓂᒃ, ᐊᒻᒪᓗ 
ᑭᒃᑯᑐᐃᓐᓈᖅᑎᑦᑎᔾᔪᑎᓂᒃ ᓇᓕᐊᖕᓂᑐᐃᓐᓇᖅ, 
ᐱᓗᐊᕐᓗᒍ ᐱᕙᓪᓕᐊᑎᑦᑎᓗᒃ ᐊᑐᐊᒐᕐᓂᒃ 
ᐊᒻᒪᓗ ᒪᓕᒐᕐᓂᒃ, ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᙵᕕᒋᔭᐅᓗᓂ ᓴᖅᑭᑦᑎᖁᓪᓗᒍ ᐊᔾᔨᐅᖏᓐᓂᖓ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐅᒃᐱᕆᔭᖏ ᓄᓇᕘᒥᒃ.

ᐊᐅᓚᑦᑎᓂᖏᓐᓄ ᐊᒻᒪ 
ᒪᓕᒐᙳᖅᑎᑕᐅᓂᖓ  
ᐱᔾᔪᑎᖓᑦ
ᓄᓇᕗᑦ ᐊᖏᖃᑎᒌᒍᑎᖓᑦᑕ ᐃᓚᖓ 5 (ᐆᒪᔪᓕᕆᓂᖅ) 
ᐊᒻᒪᓗ ᐃᓚᖓ 15 (ᑕᕆᐅᕐᒥᐅᑉ ᐃᓂᖏᑦ) ᐱᒻᒪᕆᐅᕗᑦ 
ᑐᑭᓯᔭᕆᐊᖃᕐᖏᑦ ᐊᒻᒪᓗ ᐊᑐᓕᖅᑎᖁᓪᓗᒋ 
ᐆᒪᔪᓕᕆᓂᕐᒧᑦ ᑲᒪᒋᔭᖃᕐᓂᕐᒥᒃ ᐊᒻᒪᓗ 
ᐃᖃᓗᓕᕆᓂᕐᒧᑦ ᓄᓇᕗᒻᒥ ᓄᓇᑖᕆᔭᐅᓯᒪᓂᖏᑦᑕ 
ᐃᓂᖏᓐᓂᒃ ᐊᒻᒪᓗ ᓯᓚᑖᓃ ᑕᕆᐅᖏᓐᓂᒃ.  ᑕᒪᒃᑯᐊ 
ᐃᓚᒋᔭᐅᔪᑦ ᓇᓗᓇᐃᕆᓯᒪᕗᑦ ᐊᑐᕐᓂᖃᐅᑎᖏᓐᓂᓪᓗ 
ᐱᔪᓐᓇᐅᑎᖏᓐᓂᓗ ᑲᒪᒋᔭᖃᑎᒌᒋᖃᕐᑐᓂᒃ 
ᐱᓕᕆᖃᑎᒌᒃᑐᓄᑦ, ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᐊᖑᓇᓱᖕᓂᕐᒥᒃ ᐊᒻᒪᓗ ᐱᓕᕆᖃᑕᐅᔪᓐᓇᕐᓂᖏᑦ 
ᐆᒪᔪᓕᕆᓂᕐᒥᒃ ᑲᒪᒋᔭᖃᖃᑕᐅᓂᕐᒥᒃ ᐊᒻᒪᓗ 
ᑐᙵᕕᖃᕐᓂᕐᒥᒃ ᐊᑯᓪᓕᕇᖕᓂᕐᒥᒃ ᑕᕆᐅᑉ 
ᐱᔾᔪᑎᒃᓴᖏᓐᓂᒃ ᓄᓇᕗᑦ ᐃᒪᕕᖏᓐᓂᒃ. 

ᐆᒪᔪᓕᕆᓂᕐᒧᑦ ᑲᒪᒋᔭᖃᖃᑎᒌᒋᐊᕐᑲᕐᓂᕐᒥᒃ 
ᑎᓕᓯᔾᔪᑎᖏᑦ ᐊᕕᒃᑐᖅᓯᒪᓂᖓ 5ᒥᒃ ᓄᓇᕗᒻᒥ 
ᐊᖏᖃᑎᒌᒍᑎᖓᓐᓂ ᑲᒪᒋᔭᖃᖃᑎᒌᒋᐊᕐᑲᕐᓂᕐᒥᒃ 

ᐱᓕᕆᖃᑎᒌᒋᐊᖃᕐᖢᑎᒃ ᐃᑲᔪᖅᓯᓗᑎᒃ 
ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 
ᐊᒻᒪᓗ ᒥᓂᔅᑕ ᐃᖃᓗᓕᕆᔨᒃᑯᓐᓄᑦ, ᐊᒻᒪ ᑲᓇᑕᒥ 
ᖃᐅᔨᓴᖅᑏᑦ ᐃᒪᕐᒥᐅᑕᓄᑦ ᐊᒻᒪ ᓯᑯᓯᐅᑎᓕᕆᔨᒃᑯᑦ 
ᐃᓱᒪᓕᐅᕈᓐᓇᖁᓪᓗᒋ. ᑕᒪᒃᑯᐊ ᐃᓚᓕᐅᑎᓯᒪᕗᑦ 
ᐊᖏᖅᓯᓂᖅ, ᐃᓱᒪᒃᓴᖅᓯᐅᕈᑎᓂ, ᐱᖁᔨᕗᖔᕈᑎᓂᒃ 
ᐊᒻᒪᓗ ᑐᑭᓯᒋᐊᕈᑎᓂᒃ ᐃᖃᓗᓕᕆᔾᔪᑎᓂᒃ ᓄᓇᕗᒻᒥ 
ᓄᓇᑖᕆᔭᐅᓯᒪᔪᒥᒃ ᐃᓗᐊᓂ, ᐊᒻᒪᑦᑕᐅᖅ ᓄᓇᕗᑦ 
ᐃᒪᐃᓐᓇᕐᒥᒃ ᑰᑕᖏᓐᓂᒃ. ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐃᑲᔪᖅᑎᒌᖃᑕᐅᕗᑦ ᖃᐅᔨᓴᕐᓂᕐᒥᒃ 
ᐱᓕᕆᐊᒃᓴᕐᓂᒃ, ᑮᓇᔭᖃᖅᑎᑦᑎᓂᕐᒥᒃ ᒐᕙᒪᒃᑯᓐᓂᒃ 
ᐊᖅᑯᑎᖃᖅᖢᑎᒃ ᓄᓇᕗᒻᒥ  ᐆᒪᔪᓕᕆᓂᕐᒥᒃ 
ᖃᐅᔨᓴᕐᓂᕐᒧᑦ ᐸᐸᑕᐅᕕᖓᓐᓂ, ᐊᒻᒪᑦᑕᐅᖅ 
ᓄᓇᓕᖕᓂ ᖃᐅᔨᓴᖅᑎᓄᑦ ᐊᖅᑯᑎᖃᖅᖢᑎᒃ ᓄᓇᕗᒻᒥ 
ᐆᒪᔪᓕᕆᓂᕐᒥᒃ ᐃᓕᓐᓂᐊᕐᑐᓕᕆᓂᕐᒧᑦ ᑮᓇᐅᔭᖁᑎᓂᒃ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦᑕ ᖃᐅᔨᓴᕐᓂᕐᒧᑦ 
ᑮᓇᐅᔭᖁᑎᓂᒃ.

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐋᖅᑭᒃᓱᐃᓚᐅᖅᐳᑦ ‘ᐊᒡᒍᖅᑐᖅᑕᐅᔾᔪᑎᒃᓴᕐᓂᒃ 
ᐊᑐᐊᒐᕐᒥᒃ ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᓕᕆᔨᓄᑦ 
2007ᒥᒃ ᓴᖅᑭᑦᑎᔪᒪᓪᓗᑎᒃ ᐅᒃᑯᐃᖓᑦᑎᐊᖅᑐᒥᒃ, 
ᐅᔾᔨᕐᓇᑦᑎᐊᖅᑐᒥᒃ ᐊᒻᒪᓗ ᑭᐅᔭᐅᔪᓐᓇᑦᑎᐊᕈᑎᕐᓗᓂ 
ᐊᐅᓚᔾᔪᑎᖓᓐᓂ ᐊᒡᒍᖅᑐᖅᑕᐅᓂᐊᖅᑎᓪᓗᒋᒃ 
ᐃᖃᓗᓕᕆᔾᔪᑏᑦ ᐱᔾᔪᑎᒃᓴᖏᓐᓂᒃ ᓄᓇᕘᒥ. ᐊᑐᐊᒐᖅ 
ᐋᖅᑭᒃᓱᖅᓯᒪᕗᖅ ᑐᑭᓯᓇᑦᑎᐊᖅᑐᓂᒃ ᑐᙵᕕᒃᓴᕐᓂᒃ 
ᐊᒻᒪᓗ ᖃᐅᔨᒪᔾᔪᑎᓂᒃ ᓇᓗᓇᐃᒃᑯᑎᒃᓴᕐᓂᒃ 
ᐃᓄᑐᐃᓐᓇᕐᓄᑦ ᐊᒡᒍᖅᑐᖅᑕᐅᔪᒃᓴᕐᓂᒃ 
ᐊᒻᒪᓗ ᐊᒃᑐᐊᓂᖃᕐᓗᑎᒃ ᑲᔪᓯᒍᓐᓇᖁᓪᓗᒍ 
ᐊᒡᒍᖅᑐᖅᓯᒪᔪᓂᒃ ᑎᑭᐅᑎᔭᐅᒐᓱᒃᑐᓂᒃ ᑕᐃᒫᒃ 
ᑭᐅᔭᐅᔪᓐᓇᑦᑎᐊᕈᓐᓇᖁᓪᓗᒍ. ᐋᖅᑭᒋᐊᕐᓯᒪᔪᕐᒥᒃ 
ᐊᖏᖅᑕᐅᔪᖃᓚᐅᕐᐳᖅ ᐊᒡᒍᖅᑐᕈᑎᒥᒃ ᐊᑐᐊᒐᕐᒥᒃ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 2012ᒥᒃ 
ᑲᔪᓰᓐᓇᑦᑎᐊᖁᓪᓗᒍ ᒫᓐᓇᒧ ᐃᓱᒫᓘᑎᒍᑎᓂᒃ ᐊᒻᒪᓗ 
ᓄᓇᕗᑦ ᐱᖃᑕᐅᓲᓂᒃ.

ᓄᓇᕗᒻᒥ ᐃᖃᓗᓕᕆᓂᖅ ᐊᐅᓚᑕᐅᕗᖅ 
ᒪᓕᒐᕋᓛᒃᑯᑎᒍᑦ ᓄᓇᑦᓯᐊᖅ ᐃᖃᓗᓕᕆᓂᕐᒧᑦ 
ᒪᓕᒐᕋᓛᖏᑦᑎᒍ, ᐃᓚᖏᑦ ᐃᓗᓕᖏᑦ 
ᐊᕝᕕᐊᕈᑎᖃᕐᖢᑎᒃ ᓄᓇᕗᑦ ᐊᖏᕈᑎᒥᒃ ᐊᒻᒪᓗ 
ᐊᓯᖏᓐᓂ ᒪᓕᒐᕐᓂᒃ ᐱᔪᓐᓇᐅᑎᖏᓐᓂ ᒐᕙᒪᒃᑯᓐᓂ 
ᐃᖃᓗᓕᕆᔨᕐᔪᐊᒃᑯᓐᓂᒃ (DFO)21. ᓄᓇᕗᑦ ᑐᙵᕕᒃᑯᑦ, 
ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐱᓕᕆᖃᑎᒌᒃᐳᑦ ᓴᖅᑭᑦᑎᒐᓱᖕᓂᕐᒧᑦ 

ᓄᓇᕗᒻᒧᑦ ᑐᕌᖓᔪᓂᒃ ᒪᓕᒐᕋᓛᕐᓂᒃ ᐅᔾᔨᕐᓇᕈᑕᐅᔪᓂᒃ 
ᓄᓇᕗᑦ ᐊᔾᔨᒋᙱᑕᖓᓐᓂᒃ ᑲᒪᒋᔭᖃᕈᑎᒃᓴᖓᓐᓂᒃ 
ᐃᖃᓗᓕᕆᔾᔪᑎᓂᒃ.

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᖅᑕᖃᙱᑎᓪᓗᒍ, 
ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᓕᕆᓂᕐᒧᑦ ᐊᐅᓚᓯᓚᕗᖅ 
ᐊᑐᖅᖢᓂ ᕿᓂᕈᓐᓇᕐᓂᕐᒧᑦ ᐃᖃᓗᓕᕆᔾᔪᑎᓄᑦ 
ᐆᑦᑑᑕᐅᔪᑦ ᐊᑐᐊᒐᖅᒥᒃ   ᒪᓕᒋᐊᓖᑦ 
ᐊᑐᓕᖅᑎᑕᐅᓯᒪᔪᑦ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑲᔪᓯᒍᓐᓇᖁᓪᓗᒋ 
ᐃᖃᓗᓕᕆᔾᔪᑎ ᕿᓂᕈᓐᓇᒃᑲᓐᓂᖁᓂᕐᒧᑦ 
ᐃᖃᓗᓕᕆᓂᕐᒧᑦ ᑮᓇᐅᔭᓕᐅᕋᓱᓐᓂᕐᒧᑦ. 
ᑲᒪᑦᑎᖃᑎᒌᒃᑐᑦ ᐊᑯᓂ ᐃᓕᑕᖅᓯᓯᒪᔪᑦ ᓄᑖᕐᒥᒃ, 
ᒪᓕᑦᑎᐊᖅᓯᒪᔪᒥᒃ ᓄᓇᕗᑦ ᐊᖏᖃᑎᒌᒍᑎᒥᒃ, 
ᐋᖅᑭᓯᓇᔭᕐᓂᖓᓐᓂ ᐊᕝᕕᐊᕈᑎᐅᔪᒃᓲᔭᖅᑐᓂᒃ 
ᐱᕚᓪᓕᕈᑎᒃᓴᐅᔪᓂᒃ ᐃᖃᓗᓕᕆᔾᔪᑎᓂᒃ ᓄᓇᕗᒻᒥ.

ᑲᔪᓯᑦᑎᐊᕐᓂᐊᕈᓂ, ᓄᓇᕗᒻᒥ ᐃᖃᓗᓕᕆᓂᖅ 
ᐱᕙᓪᓕᐊᑦᑎᐊᕐᓂᐊᕈᓂ ᐋᖅᑭᑦᑎᐊᖅᓯᒪᒋᐊᖃᖅᐳᖅ 
ᐊᒻᒪᓗ ᒪᓕᒋᐊᓕᖏᑦ ᑐᑭᓯᓇᑦᑎᐊᖅᓗᑎᒃ 
ᓇᓕᐊᒃᑯᑐᐃᓐᓇᖅ, ᐱᒋᐊᕐᕕᒋᓪᓗᒋ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ, ᒐᕙᒪᒃᑯᓐᓄᑦ 
ᐊᒻᒪᓗ ᐃᖃᓗᓕᕆᔨᒃᑯᓐᓂᒃ ᐊᑐᕈᓐᓇᖁᓪᓗᒋᑦ 
ᒪᓕᒋᐊᖃᖅᑕᖏᓐᓂᒃ ᐱᔪᓐᓇᐅᑎᖏᓐᓂ 
ᐊᒃᑐᐊᓂᖃᖅᑐᓂᒃ ᐃᖃᓗᓕᕆᓂᕐᒧᑦ 
ᐱᕙᓪᓕᐊᔾᔪᑎᖏᓐᓂᒃ ᐊᐅᓚᑦᑎᐊᖅᑐᒥᒃ. 

ᒪᓕᒋᐊᓕᖕᓂ ᑎᑎᕋᖅᓯᒪᓂᖏᑦ ᐊᒡᕕᐊᕈᑎᖃᖅᐳᖅ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᑮᓇᐅᔾᔭᒃᓴᕈᓐᓇᖁᓪᓗᒋᑦ 
ᐃᖃᓗᓕᕆᓂᒃᑯᑦ. ᑭᓯᐊᓂ ᐃᖃᓗᓕᕆᔾᔪᑎᒥᒃ 
ᕿᒥᕐᕈᔾᔪᑎᒥᒃ ᐱᑕᖃᕆᐊᖃᕐᓂᕋᖅᑕᐅᓪᓗᓂ 
ᑲᓇᑕᒥᒃ ᓂᕿᓂᒃ ᕿᒥᕐᕈᓄᔨᑯᓐᓂᒃ ᑎᒥᖓᑦᑕ, 
ᓄᓇᕗᑦ ᑭᖑᕙᓯᒃᐳᖅ ᒪᓕᒐᖁᑎᖃᖏᓐᓂᖓᓐᓄᑦ 
ᐃᖃᓗᓕᕕᖕᓂᑦ.

ᐃᖃᓗᐃᑦ ᐊᒻᒪᓗ ᐃᒪᕐᒥᐅᑕᐅᔪᑦ ᓂᖀᑦ ᓄᓇᕗᑦ 
ᓯᓚᑖᓄᖓᐅᔾᔭᐅᔪᒃᓴᑦ ᐊᑐᕐᓂᖃᕆᐊᖃᖅᐳᑦ  
ᑲᓇᑕᒥᒃ ᓂᕿᓂᒃ ᕿᒥᕐᕈᓄᔨᑯᓐᓂᒃ ᑎᒥᖓᑦᑕ 
ᒪᓕᒐᖏᓐᓂᒃ. ᒪᓕᑦᑎᐊᖅᑎᑦᑎᓂᖅ ᒪᓕᒐᕐᓂᒃ 

21 ᐃᖃᓗᓕᕆᓂᖅ ᐊᒻᒪᓗ ᐃᒪᕐᒥᐅᑕᓕᕆᓂᖅ ᐊᐅᓚᑕᐅᕗᑦ ᑕᓪᓕᒪᓂᒃ 
ᒪᓕᒐᕐᓂᑦ: ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖅ; ᐃᖃᓗᓕᕆᓂᕐᒧᑦ ᒪᓕᒐᖅ; ᐆᒪᔪᑦ 
ᐊᑦᑕᓇᖅᑐᒦᑦᑐᑦ ᒪᓕᒐᖅ; ᓯᔾᔭᖅᐸᓯᒻᒥᑦ ᐃᖃᓗᓕᕆᓂᕐᒥᑦ ᓴᐳᔾᔨᓂᕐᒧᑦ 
ᒪᓕᒐᖅ, ᐊᒻᒪᓗ ᑲᓇᑕᒥ ᐅᒥᐊᕐᔪᐊᓕᕆᓂᕐᒧᑦ ᒪᓕᒐᖅ, 2001 (ᑲᓇᑕᒥᒃ 
ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐊᐅᓚᑕᐅᔪᖅ).

22 ᑲᓇᑕᒥ ᐃᖃᓗᓕᕆᔨᒃᑯᑦ ᐃᒪᓕᕆᓂᕐᒧᓪᓗ. 2010. ᕿᓂᕐᓂᕐᒧᑦ 
ᐃᖃᓗᓕᕆᓂᕐᒥᑦ ᒪᓕᒃᑕᐅᔭᕆᐊᓕᒃ - ᓄᓇᕗᒻᒥ ᐊᒻᒪ ᓄᓇᑦᓯᐊᕐᒥ 
Anadromous ᐃᖃᓗᑦ. ᑲᓇᑕᒥ ᐃᖃᓗᓕᕆᔨᒃᑯᑦ ᐃᒪᓕᕆᓂᕐᒧᓪᓗ Can. 
Sci. Advis. Sec. Sci. Advis. Rep. 2010/022.

ᐊᑭᑐᕗᖅ, ᐱᕕᑐᓪᓗᓂ ᐊᒻᒪᓗ ᓇᓗᓇᖅᓴᔪᓐᓇᕐᖢᓂᓗ, 
ᐱᓗᐊᕐᖢᒍ ᒥᑭᑦᑐᓂᒃ ᓇᖕᒥᓂᖁᑎᓕᖕᓂᑦ 
ᓄᓇᕗᑦ ᓯᓚᑖᓄᐊᕈᔾᔨᕙᓪᓕᐊᖏᑦᑐᓂᒃ 
ᐊᒥᓱᓂᒃ. ᐃᑲᔪᖅᑕᐅᒃᑲᓐᓂᕈᓐᓇᖅᐸᑕ 
ᐊᔪᕐᓇᙱᒃᑲᓐᓂᖅᑎᑦᑎᓂᕐᒥᑦ ᕿᒥᕐᕈᔭᕆᐊᖃᕐᓂᕐᒥᒃ 
ᐊᒻᒪᓗ ᒪᓕᒃᓴᕆᐊᖃᕐᓂᕐᒥᒃ ᐃᑲᔪᖅᑐᐃᒐᔭᖅᐳᖅ 
ᐱᐅᕐᓱᐊᕐᓂᒃᑯᑦ ᑲᔪᓰᓐᓇᕈᓐᓇᖅᑐᒥᒃ 
ᐃᖃᓗᓕᕆᓂᕐᒥᒃ ᑲᒪᒋᔭᖃᕐᒧᑦ ᑎᑭᐅᑎᔭᐅᒐᓱᒃᑐᓂᒃ 
ᑮᓇᐅᔾᔭᒃᓴᕈᓐᓇᕐᓂᕐᒧᑦ ᐊᑐᕈᑎᖏᓐᓂᒃ, 
ᓴᙱᓕᕆᐊᕐᑎᑦᑎᓂᕐᒥᒃ ᐃᖃᓗᓕᕆᔾᔪᑎᓂᒃ ᓄᓇᕗᒻᒥ 
ᐊᒻᒪᓗ ᓯᓚᕐᔪᐊᕐᒥᒃ, ᓂᕿᓂᒃ ᐊᑦᑕᓇᖅᑐᒦᑦᑕᐃᓕᔾᔪᑎᓂᒃ 
ᐱᐅᓛᕐᓂᒃ ᐊᑐᖁᓪᓗᒋ

ᐃᓚᓕᐅᑎᓗᒍ, ᑲᓇᑕᒥᒃ ᐊᒻᒨᒪᔪᕐᓂᒃ ᓴᓗᒻᒪᖅᓴᕐᓂᕐᒧᑦ 
ᐱᓕᕆᐊᒃᓴᕐᒥᒃ ᐊᑐᓕᖅᑐᖃᓚᐅᙱᓚᖅ. ᑕᒪᓐᓇ 
ᑐᓗᖅᑕᕈᑕᐅᓯᒪᕗᖅ ᐱᕙᓪᓕᐊᑎᑦᑎᓂᕐᒥᒃ ᐊᒻᒨᒪᔪᕐᓂᒃ 
ᐱᔾᔪᑎᒃᓴᖏᓐᓂᒃ ᓄᓇᕘᓕᒫᕐᒥᒃ. ᒪᓕᒋᐊᓖᑦ 
ᐋᖅᑭᒃᓱᖅᑕᐅᓪᓗᐊᖅᐳᑦ ᒪᓕᒋᐊᓕᐅᒐᓗᐊᖅᑎᓪᓗᒍ 
ᐊᑯᖅᑕᐅᔪᕕᓃᑦ ᐃᑲᔪᖅᓯᒐᔭᖅᑐᓂᒃ 
ᐊᑦᑕᓇᖅᑐᒃᑰᑕᐃᓕᒪᓂᕐᒧᑦ ᓂᕿᓕᕆᓂᕐᒧᑦ ᐊᒻᒪᓗ 
ᓂᐅᕕᐊᒃᓴᕆᔭᐅᓂᕐᒧᑦ ᐃᖃᓗᖕᓂᑦ ᑲᒻᐸᓂᐅᔪᓄᑦ 
ᓂᐅᕕᐊᒃᓴᖃᕈᒪᖃᑦᑕᖅᑐᓂᒃ ᓄᓇᕗᑦ ᐃᓗᐊᓂ, 
ᐊᑐᖅᑕᐃᓕᒪᒐᓱᐊᖃᑕᐅᑎᓪᓗᒋ ᐊᑭᑐᓕᕆᐊᕈᑎᓂᒃ 
ᒪᓕᒃᓴᕐᓂᕐᒧᑦ ᒪᓕᒋᐊᓕᖕᓂᑦ ᓯᓚᑖᓄᑦ 
ᓂᐅᕕᐊᒃᓴᖃᕈᑕᐅᓲᓂᒃ.

ᑭᖑᓪᓕᕐᒥᒃ, ᐱᓕᕆᐊᒃᓴᐅᔪᑦ ᐱᔪᓐᓇᐅᑎᖏᑦ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔩᑦ ᐊᒥᓱᙳᕆᐊᖅᓯᒪᕗᑦ 
ᓱᒃᑲᔪᒥᒃ ᐊᒻᒪᓗ ᐃᑲᔪᖅᑕᐅᒃᑲᓐᓂᕆᐊᖃᖅᐳᑦ ᐊᒻᒪᓗ 
ᐱᔾᔪᑎᒃᓴᖏᓐᓂᒃ ᑲᒪᒋᓗᒋ ᐱᔪᓐᓇᐅᑎᖏᓐᓂ 
ᐊᐅᓚᑦᑎᐊᖅᑐᒥᒃ. ᓄᓇᕗᑦ ᒐᕙᒪᒃᑯᑦ ᐊᒻᒪᓗ 
ᑲᒪᒋᔭᖃᖃᑎᒌᖃᑕᐅᔪᑦ ᐱᓕᕆᖃᑎᒌᒋᐊᖃᖅᐳᑦ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᓂᒃ ᐃᖅᑲᓇᐃᔭᖅᑎᒋᔭᖏ 
ᐱᑕᖃᐃᓐᓇᑦᑎᐊᖁᓪᓗᒡᒋ, ᐃᑲᔪᖅᑐᖅᓗᒋ 
ᐃᖅᑲᓇᐃᔭᕐᕕᖃᖁᓪᓗᒋᑦ ᐊᑦᑕᓇᖏᑦᑐᒥᒃ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐊᑭᓕᖅᓱᑦᑎᐊᖃᑦᑕᖁᓪᓗᒋ. 
ᐱᒻᒪᕆᐅᓇᔭᖅᐳᖅ ᐃᖃᓗᓕᕆᓂᕐᒧᑦ ᑎᒥᐅᔪᑦ 
ᐊᒻᒪᓗ ᐱᖃᑕᐅᓯᒪᔪᑦ ᐃᑲᔪᖅᓯᖃᑕᐅᓗᑎᒃ 
ᐃᓕᓐᓂᐊᖅᑐᓕᕆᔾᔪᑎᓂᒃ ᐊᒻᒪᓗ ᑮᓇᐅᔭᖃᕐᑎᑦᑎᓂᕐᒥᒃ 
ᑎᑭᐅᑎᔪᒥᓇᖅᑕᖏᓐᓄᑦ ᑎᑭᐅᑎᔪᓐᓇᖁᓪᓗᒋᑦ. 
ᐃᑲᔪᖅᑐᕐᕈᑎᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔩᑦ 
ᓴᙱᓕᖅᑎᑦᑎᓂᐊᖅᐳᖅ ᓴᖅᑭᑦᑎᐊᖁᓪᓗᒍ 
ᐃᖃᓗᓕᕆᓂᖅ.

ᐊᐅᓚᑦᑎᓂᖏᓐᓄ ᐊᒻᒪ 
ᒪᓕᒐᙳᖅᑎᑕᐅᓂᖓ  
ᐊᑐᖅᑕᐅᔪᒪᔪᑦ
1. ᖃᐅᔨᓴᕐᓂᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔩᑦ ᐊᒻᒪᓗ 

ᐆᒪᔪᓕᕆᔨᒃᑯᑦ ᐃᖅᑲᓇᐃᔭᖅᑏᑦ ᖃᐅᔨᒋᐊᕐᕕᒋᓗᒋ 
ᖃᓄᖅ ᓄᓇᕗᑦ ᒐᕙᒪᒃᑯᑦ ᐃᑲᔪᒍᓐᓇᕐᒪᖔᑦ 
ᑎᑭᐅᑎᔪᓐᓇᖅᑕᓕᒫᖏᓐᓄᑦ ᑎᑭᐅᑎᖁᓪᓗᒋᑦ 
ᐱᔪᓐᓇᐅᑎᖏᓐᓂ ᐊᒃᑐᐊᓂᖃᖅᑐᓂᒃ 
ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᑎᖏᓐᓂᒃ, 
ᑲᒪᒋᔭᔾᔪᑎᖏᓐᓂᓪᓗ, ᐊᒻᒪᓗ ᐊᑐᓕᖁᓪᓗᒋᑦ 
ᒪᓕᒋᐊᓖᑦ ᐊᒻᒪᓗ ᐊᑐᓕᖅᑕᐅᕙᓪᓕᐊᑎᓪᓗᒋ.

2. ᓴᖅᑭᑎᒃᑲᓐᓂᖅᓗᒍ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑲᑎᒪᔨᕋᓛᑦ ᐊᑕᐅᓯᐅᔪᒥᒃ ᐋᖅᑭᒃᓱᐃᔪᓐᓇᖁᓪᓗᒋ 
ᐊᒻᒪᓗ ᐊᑐᖅᑕᐅᔪᒃᓴᕐᓂᒃ ᓄᓇᕗᒻᒥ 
ᐃᖃᓗᓕᕆᔾᔪᑎᓂᒃ ᐊᒻᒪᓗ ᐃᑲᔪᕈᑎᓂᒃ 
ᐱᖃᑕᐅᓯᒪᔪᓂᒃ ᐊᑐᕐᓂᖃᐅᑎᖏᓐᓂᖏᑦ 
ᐃᖃᓗᓕᕆᓂᕐᒥᒃ ᑲᒪᒋᔾᔪᑎᖏᓐᓂᒃ ᐊᒻᒪᓗ 
ᐊᐅᓚᑦᑎᔾᔪᑎᖏᓐᓂᒃ ᐃᖃᓗᓕᕆᔾᔪᑏᑦ. 
ᑕᐃᒪᐃᑦᑎᓪᓗᒋ, ᐋᖅᑭᒃᓯᓗᑎᒃ 
ᑲᑎᒪᔨᐅᖃᑕᐅᔪᒃᓴᕐᓂᒃ ᐊᒻᒪᓗ 
ᑲᑎᒪᔨᐅᔾᔪᑎᖏᓐᓂᒃ ᐊᒻᒪᓗ ᐋᖅᑭᒃᓱᓗᑎᒃ 
ᑐᓴᐅᒪᔪᓕᕆᔾᔪᑎᓂᒃ ᐊᒻᒪᓗ ᐊᐅᓚᑦᑎᓗᑎᒃ 
ᑲᑎᒪᔨᐅᖃᑎᒌᔾᔪᑎᓂᒃ ᐊᒻᒪᓗ ᐊᓯᖏᑦ; 
ᓲᕐᓗ, ᓄᓇᕗᒻᒥ ᑕᕆᐅᕐᒥᐅᑕᓄᑦ ᑲᑎᒪᔩ  
ᐃᓱᒫᓗᒃᑎᒌᖕᓂ (ᓲᕐᓗ, ᐃᖃᓗᓕᕆᓂᖅ ᒪᓕᒋᐊᓖᑦ, 
ᐱᕚᓪᓕᖅᑎᑦᑎᔾᔪᑏᑦ, ᓂᕿᓕᕆᔾᔪᑏ, ᐊᓯᖏᓪᓗ).

3. ᐱᓕᕆᐊᒃᓴᑦ ᐊᒻᒪᓗ ᐸᕐᓇᐅᑏᑦ ᒪᓕᒃᓴᓕᖅᑎᓪᓗᒋ 
ᐱᔪᓐᓇᕌᖓᒥᒃ ᓄᓇᕗᒻᒥ ᓂᕿᖃᑦᑎᐊᖁᓂᕐᒧᑦ 
ᐸᕐᓇᐅᑎᒥᒃ ᐃᑲᔪᖅᓯᖁᓂᕐᒧᑦ ᓂᕿᖃᐃᓐᓇᖁᓂᕐᒧᑦ, 

23 ᓄᓇᕗᒻᒥ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔩᑦ (NMC), ᓴᖅᑭᑎᑕᐅᓯᒪᔪᖅ 
ᓄᓇᕗᑦ ᐊᖏᖃᑎᒌᒍᑎᒃᑯᑦ, ᒫᓐᓇᓵᖅ ᓴᖅᑭᑕᐅᓯᒪᔪᖅ. ᓄᓇᕗᒻᒥ 
ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔩᑦ ᐅᖃᐅᔾᔨᒋᐊᖅᑎᖃᖅᐳᑦ 
ᐊᑐᕐᓂᖃᐅᑎᖏᓐᓂᓪᓗ ᐱᖁᔨᓕᐅᒍᓐᓇᖅᑐᓂᒃ ᒐᕙᒪᒃᑯᑦ ᑎᒥᖏᓐᓄᑦ 
ᐱᔾᔪᑎᓕᖕᓂ ᐃᒪᕐᒥᐅᑕᓕᕆᓂᕐᒧᑦ ᐸᕐᓇᐃᓂᕐᒧᑦ, ᐃᒪᕐᒥᐅᑕᓕᕆᓂᕐᒧᑦ 
ᓴᐳᔾᔨᖁᓂᕐᒧᑦ ᐊᒻᒪᓗ ᐱᐅᕐᓱᐊᕐᓂᒃᑯᑦ ᑲᔪᓰᓐᓇᖁᓂᒃᑯᑦ ᓄᓇᕗᒻᒥ 
ᓄᓇᑖᕕᒋᔭᖏᑦᑕ ᐃᓗᐊᓂ. ᓄᓇᕗᒻᒥ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔩᑦ  
ᑲᑎᒪᔨᖃᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB), ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ, 
(NWB), ᓄᓇᕗᒻᒥ ᐸᕐᓇᐃᔩᑦ (NPC) ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ NWMB. ᒫᓐᓇᒧ ᑎᑭᖢᒍ, ᐊᑐᓕᑦᑎᐊᕈᓐᓈᓂᒃᓯᒪᙱᐳᑦ 
ᑮᓇᐅᔭᑭᒃᓴᓗᐊᕐᓂᕐᒧᑦ ᓄᓇᕗᒻᒥ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔩᑦ

ᐱᕚᓪᓕᖅᑎᖁᓂᕐᒧᑦ ᓄᓇᓕᖕᓂ ᑮᓇᐅᔾᔭᒃᓴᕈᑎᓂᒃ, 
ᐃᒡᓗᖁᑎᓕᕆᓂᖅ, ᐃᓕᓐᓂᐊᖅᑐᓕᕆᓂᖅ 
ᐊᒻᒪ ᓴᐳᔾᔨᒃᑲᓐᓂᖁᓗᒍ ᐃᖃᓗᓕᕆᓂᖅ 
ᐱᔾᔪᑎᒃᓴᖏᓐᓂᒃ.

4. ᓴᙱᔪᒥᒃ ᐃᑲᔪᕐᓂᖅ, ᑐᑭᓯᑎᑦᑎᓂᖅ, ᐊᒻᒪ 
ᐊᔭᐅᖅᑐᐃᓂᖅ ᐱᕚᓪᓕᒃᑲᓐᓂᖁᓪᓗᒍ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᒪᓕᒋᐊᓕᖕᓂ ᐊᒻᒪᓗ 
ᓂᕿᓕᕆᔾᔪᑎᓂᒃ ᐊᑐᐊᒐᕐᓂᒃ.

5. ᐊᔭᐅᖅᑐᐃᓂᖅ ᐊᑐᓕᖁᓪᓗᒍ ᑲᓇᑕᓕᒫᕐᒧᑦ 
ᐊᒻᒨᒪᔪᓕᕆᔾᔪᑎᓂᒃ ᓴᓗᒪᖁᓂᕐᒧᑦ ᐱᓕᕆᐊᒃᓴᖅ 
ᓄᓇᕗᒻᒥᑦ. 

6. ᖃᐅᔨᓴᕐᓂᖅ ᐊᑭᖓᓐᓂ, ᐊᑦᑕᓇᖅᑐᓕᕆᔾᔪᑎᖓᓐᓂ, 
ᐊᒻᒪᓗ ᓂᐅᖅᑲᕐᓂᖅ ᑕᐅᖅᓯᕐᓂᖅ 
ᐃᖃᓗᖕᓂ ᐃᓚᖏᓐᓂᓪᓗ ᓄᓇᕗᑦ ᐃᓗᐊᓂ; 
ᐅᖃᓕᒫᒐᓕᐅᕐᓂᖅ ᐃᓗᓕᖃᖅᑐᓂᒃ 
ᐱᖁᔨᓕᐅᕈᑎᓂᒃ ᐱᐅᓯᒋᐊᖅᑎᒃᑲᓐᓂᕈᑎᓂᒃ 
ᓂᐅᖅᑲᕐᕈᑎᒃᓴᕐᓂᑦ ᐃᖃᓗᖕᓂ ᐃᓚᖏᓐᓂᓪᓗ 
ᓄᓇᕗᒻᒥ.

ᓯᕗᓪᓕᐅᔾᔭᐅᖁᔭᐅᔪᖅ 3
ᐊᖑᓇᓱᖕᓂᕐᒧᑦ ᑭᒡᓕᐅᔪᑦ, 
ᐊᑐᐃᓐᓇᖃᕐᓂᖓ ᐊᒻᒪ 
ᑐᓐᓂᖅᓴᖅᑕᐅᓂᖏᑦ 
(ᐊᖑᓇᓱᖕᓂᕐᒧᑦ ᑭᒡᓕᐅᔪᑦ, 
ᐊᑐᐃᓐᓇᖃᕐᓂᖓ ᐊᒻᒪ 
ᑐᓐᓂᖅᓴᖅᑕᐅᓂᖏᑦ)

ᐊᖑᓇᓱᖕᓂᕐᒧᑦ ᑭᒡᓕᐅᔪᑦ, 
ᐊᑐᐃᓐᓇᖃᕐᓂᖓ ᐊᒻᒪ 
ᑐᓐᓂᖅᓴᖅᑕᐅᓂᖏᑦ ᑐᕌᒐᒃᓴᑦ
ᐃᑲᔪᖅᓯᓂᖅ ᐃᒃᑲᑦᑐᒥᒃ ᐊᒻᒪᓗ ᐃᒪᕕᒻᒥ 
ᐃᖃᓗᓕᕆᔾᔪᑎᓂᒃ ᑲᒪᒋᔭᐅᓂᒃᑯᑦ, ᐃᖃᓪᓕᐊᕐᓂᖅ 
ᑰᑕᓕᒫᖅ ᐊᑐᕆᐊᕐᔫᒥᓗᒍ, ᓄᑖᕐᓂᒃ ᑰᑕᓕᐅᕐᓂᖅ 
ᐊᒻᒪᓗ ᓄᑖᕐᓂᒃ ᐃᖃᓗᓕᕆᔾᔪᑎᓂᒃ 
ᐊᔾᔨᒌᖏᑦᑑᑎᓂᒃ ᐆᒪᔪᕐᓂᒃ, ᐊᒻᒪᓗ ᐊᔭᐅᖅᑐᐃᓂᖅ 
ᐱᕙᓪᓕᐊᒍᑎᒃᓴᕐᓂᒃ, ᐊᒡᒍᖅᑐᕐᓂᖅ ᐊᒻᒪᓗ 
ᑮᓇᐅᔭᖃᖅᑎᑦᑎᓂᖅ ᐃᑲᔪᖅᓯᒍᒪᓂᕐᒧᑦ 
ᐱᕈᖅᓯᓂᕐᒥᒃ ᐃᖃᓗᓕᕆᔾᔪᑎᒥᒃ. 

ᐊᖑᓇᓱᖕᓂᕐᒧᑦ ᑭᒡᓕᐅᔪᑦ, 
ᐊᑐᐃᓐᓇᖃᕐᓂᖓ ᐊᒻᒪ 
ᑐᓐᓂᖅᓴᖅᑕᐅᓂᖏᑦ 
ᐱᔾᔪᑎᖓᑦ
ᐃᖃᓗᓕᕆᓂᖅ ᐱᕙᓪᓕᐊᒍᓐᓇᕐᓂᖃᖅᐳᖅ ᑭᓯᐊᓂ 
ᐃᖃᓗᒃᑎᖃᑦᑎᐊᕈᓂ  ᐃᒃᐱᖕᓂᐊᕆᑦᑎᐊᖅᑐᒥᓪᓗ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᓄᓇᕗᑦ ᐊᖏᕈᑎᒥᒃ. 
ᐃᖅᑲᓪᓕᐊᕐᕈᑎᖃᖏᒃᑯᓂ ᐱᕙᓪᓕᐊᑎᑦᑎᔪᓐᓇᕋᔭᖏᑦᑐᑦ 
ᐊᒻᒪᓗ ᓱᒃᑲᐃᒡᓕᒋᐊᖅᑎᑦᑎᓗᓂ ᐱᕈᖅᓴᕋᔭᖅᑐᒥᐅᒐᓗᐊᖅ 
ᐱᔾᔪᑎᒋᓪᓗᒍ ᒪᑭᒪᔾᔪᑎᒃᓴᑦ ᐱᑭᓪᓕᕙᓪᓕᐊᖏᓐᓇᕋᔭᖅᐳᖅ 
ᐃᖃᓪᓕᐊᕈᑎᑕᖃᖏᒃᑯᓂ24. 

24 Economies of scale reflect to the fact that the greater the quantity 
of a good that is produced, the lower the per-unit fixed cost 
because these costs are shared over a larger number of goods.

ᐃᖃᓗᐃᑦ ᓂᕿᕆᔭᐅᒻᒪᕆᒃᐳᑦ ᐊᒻᒪᓗ ᐱᒻᒪᕆᐅᓪᓗᑎᒃ 
ᑮᓇᐅᔭᓕᐅᕋᓱᓐᓂᒃᑯᑦ ᓄᓇᕗᒻᒥ. ᐱᔾᔪᑎᒋᓪᓗᒋᑦ 
ᐅᖓᓯᒃᑑᑕᐅᓗᐊᕐᓂᖏᑦ ᑮᓇᓴᐅᔭᓕᐅᕋᓱᓐᓂᖅ 
ᐃᖃᓪᓕᐊᕐᓂᒃᑯᑦ ᑰᑕᒥᒃ ᐊᑐᓗᐊᖅᐸᙱᓚᒃ. 
ᕿᓂᖅᓴᕐᓂᖓ ᖃᐅᔨᒋᐊᕋᓱᖕᓂᕐᒥᒃ ᓄᑖᕐᒥᒃ 
ᐊᔪᕐᓇᖏᓐᓂᖅᓴᐅᔪᒃᓴᕐᓂᒃ ᐊᒪᖁᑎᓂᒃ 
ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᓕᕆᔨᓄᑦ ᐊᑯᓂᐅᓪᓗᓂᓗ 
ᐊᔪᕐᓇᐸᓗᒃᖢᓂᓗ ᐊᑐᓕᕆᐊᒃᓴᖅ. 

ᓯᔾᔭᖅᐸᓯᖕᒥᑦ ᕿᓂᖅᓴᕆᐊᒃᓴᖅ 
ᐃᖃᓗᓕᕆᔾᔪᑎᓂᒃ ᖃᓕᕋᓕᖕᓂᑦ ᐊᒻᒪᓗ 
ᑭᖑᖕᓂ ᐊᑐᐊᓂᒃᑕᐅᕌᓂᒃᓯᒪᖏᒻᒥᔪᑦ ᐊᒻᒪᓗ 
ᐊᒃᓱᕈᕐᓇᖅᑐᒃᑰᖅᑎᒋᒻᒥᓪᓗᑎᒃ ᐃᖃᓗᓕᕆᕐᓂᒥᒃ, 
ᐱᔾᔪᑎᖃᖅᑐᒥᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ 
ᑲᑎᖅᓱᐃᓂᕐᒥᒃ, ᐃᖃᓪᓕᐊᕈᑎᓂᒃ ᑰᑕᓂᒃ 
ᐊᒻᒪᓗ ᓂᕿᓕᕆᔾᔪᑎᓂᒃ ᐱᕙᓪᓕᐊᔾᔪᑎᖏᓐᓂᒃ. 
ᐱᕙᓪᓕᐊᑎᑦᑎᓂᖅ ᑕᒪᒃᑯᓂᖓ ᑰᑕᓂᒃ ᐃᓄᐃᑦ 
ᖃᐅᔨᒪᔭᖏᓐᓂᒃ ᐊᒻᒪᓗ ᐱᓕᕆᖃᑕᐅᓂᖏᓐᓄᑦ 
ᐊᑦᑎᐊᓂᖃᖅᐳᖅ  ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᓄᑦ ᑲᑐᔾᔨᖃᑎᒌᖑᔪᑦ ᐊᒻᒪᓗ 
ᐃᑲᔪᖅᓯᔪᓐᓇᖅᑐᒃᓴᐅᕗᑦ ᓄᓇᓕᖕᓄᑦ ᐅᑎᖅᑎᑦᑎᓂᕐᒧᑦ.  

ᓄᓇᕗᑦ ᑭᖏᕙᓰᓐᓇᖅᐳᖅᓱᓕ ᐊᓯᖏᓐᓂᒃ 
ᑕᑯᓇᒍᑎᓪᓗᒍ ᐅᖃᐅᓯᕆᓪᓗᒍ ᑰᑕᓂᒃ 
ᐊᑐᖅᓯᕙᓪᓕᐊᓂᕐᒥᒃ ᖃᓂᒋᔮᓂ ᑕᕆᐅᖁᑎᖏᓐᓂᒃ. 
ᑲᓇᑕᒥᒃ ᐱᑕᖃᙱᓚᖅ ᐱᔾᔪᑎᒃᓴᖏᓐᓂᒃ 
ᖃᓂᒋᔮᓃᑦᑐᓂᒃ ᐊᓯᖏᓐᓂᒃ ᑐᓂᔭᐅᖔᓲᖑᓂᖏᓐᓂ 
ᐱᔾᔪᑎᒃᓴᖏᑦ ᐅᖓᓯᒃᑐᒦᑦᑎᓪᓗᒋ. ᓄᓇᕗᑦ ᒐᕙᒪᒃᑯᑦ, 
ᐊᓯᖏᑦ ᐃᖃᓗᓕᕆᔩᑦ, ᓄᓇᕗᑦ ᑐᙵᕕᒃᑯᑦ ᐊᒻᒪᓗ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᔭᐅᕐᓯᕗᑦ ᓄᓇᕗᒻᒧ 
ᑐᓂᔭᐅᖁᓪᓗᒋ ᐊᒡᒍᖅᑐᖅᓯᒪᓂᖓ ᐃᖃᓗᓕᕆᓂᕐᒧᑦ 
ᐱᔾᔪᑎᒃᓴᖏᓐᓂᒃ ᖃᒡᓕᒋᐊᖅᔫᒥᖁᓪᓗᒍ 80-90% 
 ᑎᒍᒥᐊᖅᑕᐅᓯᒪᔪᓄᑦ ᐊᓯᖏᓐᓄᑦ ᖃᓂᒋᔭᖏᑦᑕ 
ᑲᓇᑕᐅᑉ ᑲᓇᖕᓇᖓᓐᓂ. ᓄᓇᕗᑦ ᐊᐅᓚᑦᑎᕗᑦ 
41% ᑐᐃᓐᓇᕐᒥᒃ ᖃᓕᕋᓕᕆᔾᔪᑎᓂᒃ ᓂᓴ 
ᐊᕕᒃᑐᖅᓯᒪᓂᖓᑦᑕ ᓄᓇᕗᑦ ᐃᒪᖓᓐᓂ 
ᑕᐃᔭᐅᔪᒥᒃ NAFO ᐃᓚᖓ 0B, ᓄᓇᕗᒻᒥᖔᖏᑦᑐᑦ 
ᐊᐅᓚᑦᑎᓂᖅᓴᐅᓕᖔᖅᖢᑎᒃ ᐊᒡᒍᖅᑐᖅᑕᐅᓯᒪᔪᓂᒃ. 
ᑭᖑᓐᓂ ᐃᖃᓪᓕᐊᕈᑏ ᓈᒻᒪᙱᒋᐊᓪᓚᒃᐳᖅ, ᓄᓇᕗᑦ 
ᐊᐅᓚᑦᑎᕗᖅ 37% ᖃᓂᒋᔭᖓᓐᓂ ᐱᔾᔪᑎᒃᓴᖏᓐᓂᒃ25. 
ᐃᖃᓪᓕᐊᕈᓐᓇᐅᑏ ᐊᒻᒪᓗ ᐊᒡᒍᖅᑐᕈᑏᑦ ᐃᒪᕕᖕᒥ 
ᐱᔾᔪᑎᒃᓴᖏᓐᓂᒃ ᓄᓇᕗᑦ ᐃᓗᐊᓂ ᐊᒃᓱᕈᕐᓇᒃᓲᔭᖅᐳᖅ 
ᐃᓱᒪᓕᐅᕈᑎᐅᖃᑎᒌᒃᑐᓄᑦ ᐊᒻᒪᓗ ᐃᖃᓗᓕᕆᓂᕐᒥᒃ 
ᐊᑐᖅᐸᒃᑐᓂᒃ ᓄᓇᓕᖕᓂ. 

25 ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ ᑲᑐᔾᔨᖃᑎᒌᖏᑦ ᐅᓂᒃᑲᐅᔾᔨᔪᕕᓂᖅ 
ᑐᕌᖓᓪᓗᓂ ᐅᑭᐅᖅᑕᖅᑐᒧᑦ ᑲᑎᒪᕕᒡᔪᐊᓂᖅ, 2014 ᒪᒃᐱᖅᑐᒐᖅ 20.

ᓈᒻᒪᒃᔫᒥᔪᒥᒃ ᐊᒻᒪᓗ ᐱᑕᖃᐃᓐᓇᐅᔭᖅᔫᒥᔪᒥᒃ 
ᐊᑐᐃᓐᓇᖁᓂᕐᒥᒃ ᑲᔪᓯᔪᓐᓇᖅᑎᑕᐅᓯᒪᕗᖅ 
ᐃᔾᔪᑎᒋᓗᐊᕐᖢᒋ ᐊᑐᓕᖅᑎᑦᑎᑦᑎᐊᕐᓂᖏᓐᓄᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐊᒡᒍᖅᑐᕐᓂᕐᒧᑦ ᐊᑐᐊᒐᖅ ᑮᓇᐅᔭᓕᐅᕋᓱᓐᓂᒃᑯᑦ 
ᐃᖃᓗᓕᕆᔨᓄᑦ ᐃᒪᕐᒥᐅᑕᕐᓄᑦ ᐃᖃᓗᓕᕆᔾᔪᑎᓄ.26 
ᑭᓯᐊᓂ, ᐃᓱᒫᓗᓂᖅᑕᖃᖅᐳᖅᓱᓕ ᐃᓚᖏᓐᓂᒃ 
ᐊᔪᕐᓇᕐᓂᖅᓴᐅᓂᖏᑦ ᓯᔾᔭᖅᐸᓯᖕᒥᑦ 
ᐃᖃᓗᓕᕆᓂᕐᒥᒃ ᑎᑭᐅᑎᒐᓱᒃᑎᓪᓗᒋᑦ ᐃᒪᕕᒻᒥᒃ 
ᖃᓕᕋᓕᖕᓂᑦ ᐃᖃᓪᓕᐊᕋᓱᖕᓂᕐᒥᒃ ᐊᒻᒪᓗ 
ᐊᑐᖅᓯᒪᑦᑎᐊᖏᓐᓂᖏᓐᓂᒃ ᐅᕿᖏᓐᓂᓕᖕᒥᑦ 100t 
ᓯᔾᔭᖅᐸᓯᖕᒥᑦ ᕿᓂᖅᓴᖅᑎᓪᓗᒋᑦ ᖃᓕᕋᓕᖕᒥᑦ 
ᑰᑕᖓᓐᓂ ᓄᓇᕗᑦ ᖏᒪᖏᓐᓂᒃ NAFO ᐃᓚᖓ 0A.

ᐱᓕᕆᒐᓱᒋᐊᖃᖅᐳᑦ ᑭᒃᑯᓕᒫᑦ ᐱᖃᑕᐅᓯᒪᔪᑦ ᓄᓇᕗᑦ 
ᑎᑭᐅᑎᖁᓪᓗᒍ ᐃᖃᓪᓕᐊᕈᓐᓇᖅᓯᖁᓪᓗᒋ ᐊᖏᔪᒥᒃ 
ᐃᒪᕕᒻᒥ ᐃᖃᓗᓕᕆᔾᔪᑎᒧᑦ ᐱᔾᔪᑎᒃᓴᖏᓐᓂᒃ. 
ᐃᓚᓕᐅᑎᓪᓗᒍ, ᓄᓇᕗᑦ ᓯᔾᔭᖅᐸᓯᖓᓐᓂ 
ᐃᖃᓗᓕᕆᓂᖅ ᓄᑖᐸᓘᕗᖅ ᓄᓇᖅᑯᖅᑐᓪᓗᑎᓪᓗ 
ᒫᓐᓇᒧᑦ ᕿᓂᖅᓴᕐᕕᐅᓗᐊᖅᓯᒪᖏᖢᓂᓗ 
ᐱᔭᒃᓴᑦᑎᐊᕙᐅᔪᒃᓴᐅᓪᓗᓂ ᑮᓇᐅᔭᓕᐅᕋᓱᓐᓂᒃᑯᑦ 
ᐊᒻᒪᓗ ᐱᕈᒃᑲᓐᓂᖁᓪᓗᒍ ᑮᓇᐅᔭᓕᐅᕋᓱᓐᓂᒃᑯᑦ 
ᐃᖃᓗᓕᕆᔨᓄᑦ ᑰᑕᖏᑦ ᓯᕗᓂᒃᓴᕐᒥᒃ.

ᐊᖑᓇᓱᖕᓂᕐᒧᑦ ᑭᒡᓕᐅᔪᑦ, 
ᐊᑐᐃᓐᓇᖃᕐᓂᖓ ᐊᒻᒪ 
ᑐᓐᓂᖅᓴᖅᑕᐅᓂᖏᑦ 
ᐊᑐᖅᑕᐅᔪᒪᔪᑦ
1. ᐃᑭᕐᒥ ᑰᑕᖓ ᐊᒡᒍᖅᑐᖅᓯᒪᓂᖓ ᐊᒥᓱᙳᕆᐊᕐᓗᒍ 

ᐊᒃᓱᓪᓘᓐᓃ 85%ᒧᑦ ᖃᓂᖏᔭᖏᓐᓄᑦ ᐃᒪᕕᓐᓂᒃ 
ᐃᖃᓗᓕᕆᔾᔪᑎᓂᒃ ᐱᓕᕆᖃᑎᖃᕐᓗᑎᒃ 
ᒐᕙᒪᒃᑯᓐᓂᒃ ᐊᒻᒪᓗ ᐃᖃᓗᓕᕆᔨᒃᑯᓐᓂᒃ 
ᑎᒥᐅᔪᓂᒃ ᐊᒻᒪᓗ ᐊᔭᐅᖅᑐᖅᓗᑎᒃ 
ᓄᓇᕗᒻᒧ ᑐᕌᖓᔪᒥᒃ ᑮᓇᐅᔭᖁᑎᓂᒃ 
ᐊᒻᒪᓗ ᑲᒪᒋᔭᖃᕆᐊᖃᕐᓂᕐᒧᑦ ᐸᕐᓇᐅᑎᓂᒃ 
ᑰᑕᑖᒃᑲᓐᓂᖁᓪᓗᒋᑦ ᖃᓂᒋᔭᖓᓐᓂ ᐃᒪᖁᑎᓂᒃ 
ᓄᓇᕗᒻᒥ,

2. ᑐᑭᓯᐅᒪᓗᒋᑦ ᐊᖑᓇᓱᒍᑎᓂᒃ ᐱᔭᐅᔭᕆᐊᖃᖅᑐᓂᒃ 
ᐊᒻᒪᓗ ᐊᑲᐅᙱᓕᐅᕈᑎᓂᒃ ᑮᓇᐅᔭᓕᐅᕋᓱᓐᓂᒃᑯᑦ 
ᐃᖃᓗᓕᕆᓂᕐᒥᒃ. ᖃᐅᔨᒋᐊᕐᓗᒋᑦ ᐃᖃᓪᓕᐊᕐᕖᑦ 
ᖃᓄᖅ ᐊᑐᖅᑕᐅᓲᖑᒻᒪᒑᑦᑕ ᓄᓇᓕᖕᒥᐅᑕᓄᑦ 
ᐃᓚᖏᓐᓄᓪᓗ. 

26  http://www.nwmb.com/en/about-nwmb/policies-a-procedures

3. ᕿᓂᖅᓴᕐᓂᖅ ᑲᔪᓯᒍᓐᓇᕐᒪᖔᑦ ᐊᑭᒃᓴᖏᓐᓂᒃ 
ᐃᖃᓪᓕᐊᕈᑎᓂᒃ ᑮᓇᐅᔭᓕᐅᕋᓱᓐᓂᒃᑯᑦ 
ᐃᖃᓗᓕᕆᔨᓄᑦ ᑰᑕᖏᓐᓂᒃ 
ᐅᖓᓯᒃᑑᑕᐅᖃᑎᒌᒃᑐᓂᒃ.

4. ᖃᐅᔨᒋᐊᕐᕕᒋᓗᒋ ᓄᓇᓕᖕᒥᐅᑕᐃᑦ 
ᑐᑭᓯᒋᐊᖅᑎᒃᑲᓐᓂᖁᓪᓗᒋ ᐱᑕᖃᕐᓂᖓᓐᓂ 
ᑮᓇᐅᔭᓕᐅᕋᓱᓐᓂᒃᑯᑦ ᐃᒪᖁᑎᓂᒃ, 
ᓚᐃᓴᓐᓯᓂᒃ ᐊᔾᔨᒌᖏᑦᑐᓂᒃ, 
ᐃᖃᓗᓕᕆᔾᔪᑎᓂ ᐊᒻᒪᓗ ᐱᐅᔭᕆᐊᖃᑕᖏᑦ 
ᐊᐅᓚᔾᔪᑎᖏᑦ, ᐊᑐᕐᓂᖃᐅᑎᖏᓐᓂᓪᓗ 
ᑲᒪᒋᔭᖃᖃᑕᐅᔭᕆᐊᖃᕐᓂᕐᒥᒃ ᑎᒥᐅᔪᓂ 
ᐊᑐᖅᑕᐅᒃᑲᓐᓂᖁᓪᓗᒋᑦ ᑰᑕᐅᔪᑦ.

5. ᓇᓂᓯᓗᑎᒃ ᐃᑲᔪᖅᓯᒍᑎᓂᒃ ᓴᓇᕐᕈᑎᓂᒃ ᐊᒻᒪᓗ 
ᖃᐅᔨᒪᐅᔪᓕᕆᔾᔪᑎᓂᒃ ᐊᒻᒪᓗ ᐱᖁᑎᓂᒃ 
ᐋᖅᑭᒋᐊᕈᑎᓂᒃ ᐊᐅᓚᑦᑎᒋᐊᒃᑲᓐᓂᖁᓪᓗᒋ ᐊᒻᒪᓗ 
ᑲᒪᒋᔭᐅᑦᑎᐊᖏᓐᓇᖁᓪᓗᒋ ᐊᐅᓚᑦᑎᐊᓛᖑᔪᑦ 
ᐃᖃᓗᓕᕆᔾᔪᑎᓂᒃ.

6. ᓄᓇᕗᑦ ᐳᓚᕋᖅᑐᓕᕆᔨᒃᑯᑦ ᐱᓕᕆᖃᑎᒋᓗᒋ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ (ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᓯᓚᑦᑐᒃᓴᕐᕕᒃ) 
ᐃᓕᓐᓂᐊᖅᑎᑕᐅᖁᓪᓗᒋ ᓄᓇᕗᒻᒥᐅᑦ 
ᐃᖃᓗᓕᕆᔾᔪᑎᒃ ᓄᓇᕗᒻᒥ, ᐃᑲᔫᓯᐊᕈᑎᖏᓐᓂ 
ᐊᒻᒪᓗ ᖃᓄᖅ ᐱᓕᕆᓕᖃᑕᐅᔪᓐᓇᕐᒪᖔᑦ 
ᐊᑐᓕᕈᓐᓇᖁᓪᓗᒋ ᐃᖅᑲᓪᓕᐊᕋᓱᖁᓂᕐᒧᑦ.

7. ᑲᔪᓯᑎᓪᓗᒍ ᐃᓱᓕᑦᑎᓂᖓ ᕿᓂᖅᓴᕐᓂᕐᒥᒃ 
ᐃᖃᓗᓕᕆᔾᔪᑎᓂ ᐊᑐᖅᑕᐅᕙᒃᑐᓂᒃ ᐊᒻᒪᓗ 
ᓄᑖᕐᓂᒃ ᓯᔾᔭᕐᐸᓯᖕᒥᒃ ᐃᒪᕕᖕᒥᓪᓗ ᐊᒻᒪᓗ 
ᐆᒪᔪᖁᑎᖏᓐᓂᒃ.

8. ᐃᑲᔪᖅᓯᓂᖅ ᐊᒻᒪᓗ ᑲᔪᖏᖅᓴᐃᓂᖅ (ᓲᕐᓗ, 
ᐃᓕᓐᓂᐊᖅᑎᑦᑎᓂᖅ, ᐱᖁᑎᖃᖅᑎᑦᑎᓂᖅ) 
ᓯᔾᔭᖅᐸᓯᖕᒧᑦ ᐃᖃᓪᓕᐊᖅᑎᓂᒃ ᑲᔪᓯᖁᓪᓗᒋ 
ᐃᖃᓪᓕᐊᖃᑕᐅᓂᕐᒥᒃ ᐅᕿᙱᓐᓂᓕᖕᒥᑦ 100 
t NAFO 0A ᕿᓂᕈᑕᐅᓕᓂᓗ ᖃᓕᕋᓕᖕᒥᑦ 
ᑰᑕᖓᓐᓂ ᐊᒡᒍᖅᑐᖅᑕᐅᓯᒪᓚᐅᖅᑐᑦ ᐃᒪᕕᒻᒥ 
ᐃᑲᔪᖅᓯᓂᕐᒧᑦ ᓯᔾᔭᖅᐸᓯᖕᒥᑦ ᐃᖃᓗᓕᕆᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ.

9. ᑲᔪᓯᓗᓂ ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖓ 
ᐃᖃᓗᖕᓂ ᓇᒃᓯᐅᔾᔨᒍᑎᒥᒃ ᐃᑲᔪᖅᓯᔾᔪᑎᒥᒃ 
ᐃᑲᔪᕈᑕᐅᖃᑦᑕᕐᓂᖓᓐᓄᑦ ᑮᓇᐅᔾᔭᒃᓴᕈᓐᓇᕈᑎᓄᑦ 
ᐱᒋᐊᕈᑎᖓᓐᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᐊᒻᒪᓗ ᖃᐅᔨᓴᕐᓗᑎᒃ ᐱᓕᕆᐊᒃᓴᐅᔪᒥᒃ 
ᖃᐅᔨᓴᖁᓪᓗᒋ ᐊᑭᒋᔭᒃᓴᖓᓐᓂ ᐱᓕᕆᐊᒃᓴᐅᔪᒥᒃ 
ᐊᒻᒪᓗ ᐱᖁᔨᓕᐅᕈᑎᓂᒃ ᐱᐅᓯᒋᐊᕈᑎᓂᒃ.

ᓯᕗᓪᓕᐅᔾᔭᐅᖁᔭᐅᔪᖅ 4

ᑲᑐᔾᔨᖃᑎᒌᖑᔪᓄᑦ 
ᐃᓐᓄᒍᓐᓇᕐᓂᖓ, ᐃᖅᑲᓇᐃᔮᒃᓴᑦ 
ᐊᒻᒪ ᐱᓕᒻᒪᒃᓴᓂᕐᒧᑦ (OET)

ᑲᑐᔾᔨᖃᑎᒌᖑᔪᓄᑦ 
ᐃᓐᓄᒍᓐᓇᕐᓂᖓ, 
ᐃᖅᑲᓇᐃᔮᒃᓴᑦ ᐊᒻᒪ 
ᐱᓕᒻᒪᒃᓴᓂᕐᒧᑦ ᑐᕌᒐᒃᓴᑦ
ᐱᐅᓯᒋᐊᖅᑎᓪᓗᒍ ᐊᒻᒪᓗ ᐊᒥᓱᙳᕆᐊᖅᑎᓪᓗᒍ 
ᐃᓄᐃᑦ ᐱᕚᓪᓕᖅᐸᓪᓕᐊᓂᖏᑦ, 
ᐃᖅᑲᓇᐃᔭᖅᐸᓪᓕᐊᓂᖏᑦ ᐊᒻᒪᓗ 

ᐃᓕᓐᓂᐊᖅᑎᑕᐅᓯᒪᕙᓪᓕᐊᓂᖏᑦ 
ᐃᖃᓗᓕᕆᔨᐅᓂᕐᒧᑦ ᓇᖕᒥᓂᖁᑎᖃᕐᓂᕐᒥᒃ, 
ᓇᖕᒥᓂᖁᑎᖃᕐᓂᖅ ᐱᕙᓪᓕᐊᓂᖅ, ᓂᕿᓕᕆᓂᖅ, 
ᓈᓴᐅᑎᓂᒃ ᑲᑎᖅᓱᐃᓂᖅ ᐊᒻᒪᓗ ᐃᖃᓪᓕᐊᕐᕈᑎᓂᒃ.

ᑲᑐᔾᔨᖃᑎᒌᖑᔪᓄᑦ 
ᐃᓐᓄᒍᓐᓇᕐᓂᖓ, 
ᐃᖅᑲᓇᐃᔮᒃᓴᑦ ᐊᒻᒪ 
ᐱᓕᒻᒪᒃᓴᓂᕐᒧᑦ ᐱᔾᔪᑎᖓᑦ
ᓂᐅᕐᕈᑎᒃᓴᓕᐅᕐᓂᕐᒧᑦ ᐱᕙᓪᓕᐊᑎᑦᑎᓂᖅ, 
ᐃᓕᓐᓂᐊᖅᑎᑦᑎᓂᖅ ᐊᒻᒪᓗ ᐱᓕᒻᒪᒃᓴᐃᑎᑦᑎᓂᖅ 
ᐱᒻᒪᕆᐅᕗᑦ ᓴᓇᔭᒃᓴᖅᑕᖃᒃᑲᓐᓂᕆᐊᖃᕐᓂᕐᒧᑦ ᐊᒻᒪᓗ 
ᓴᖅᑭᑎᒃᑲᓐᓂᖁᓪᓗᒍ ᐃᖃᓪᓕᐊᖅᑎᑦᑎᔨᐅᔪᓐᓇᖅᑐᓂᒃ 
ᓄᓇᕗᒻᒥᐅᖑᔪᓂᒃ. ᐃᓕᓐᓂᐊᖅᑎᑦᑎᓂᖅ, 
ᐱᓕᒻᒪᒃᓴᐃᓂᖅ ᐊᒻᒪᓗ ᑐᑭᓯᐅᒪᓂᖅ ᓴᓇᕝᕕᒻᒥ 
ᐊᐅᓚᔾᔪᑎᖏᓐᓂᒃ ᓇᓗᓇᐃᖅᑕᐅᓯᒪᕗᑦ 
ᐃᑲᔫᑎᑦᑎᐊᕙᐅᓂᖏᓐᓂ ᓴᓇᔨᖃᐃᓐᓇᕋᓱᖕᓂᕐᒧᑦ, 
ᐱᓕᒻᒪᒃᓴᐃᓂᕐᒧᑦ ᐊᒻᒪᓗ ᖁᕝᕙᓯᒃᐸᓪᓕᐊᓂᕐᒧᑦ, ᐊᒻᒪᓗ 
ᓄᓇᕗᒻᒥᐅᓄᑦ ᓴᓈᒃᓴᖅᑖᕋᓱᒡᕕᒋᕙᒃᖢᓂᒋ. 

ᓄᓇᕗᒻᒥᐅᓂᑦ ᓴᓇᑎᑦᑎᓂᖅ ᐱᒻᒪᕆᐅᖏᓐᓇᖅᐳᖅ 
ᐊᒻᒪᓗ ᑮᓇᐅᔾᔭᒃᓴᑦᑎᐊᕙᕈᑕᐅᓪᓗᓂ ᓄᓇᓕᖕᒥᑦ 
ᐱᕙᓪᓕᐊᑎᑦᑎᒐᓱᒃᖢᓂ. ᐊᒥᓲᓕᖅᑐᑦ ᓄᓇᕗᒻᒥᐅᑦ 
ᐃᓕᓐᓂᐊᖅᑎᑕᐅᕌᓂᒃᓯᒪᔪᑦ ᐃᒪᕕᖕᒥᑦ 
ᐅᒥᐊᖁᑎᖏᓐᓃᑦᑐᓐᓇᖅᓯᓪᓗᑎᒃ, ᓂᕿᓕᕆᔪᓐᓇᖅᖢᑎᒃ 
ᐃᖃᓗᓕᕆᕕᓐᓂᒃ ᐊᒻᒪᓗ ᓯᔾᔭᖅᐸᓯᖕᒥᑦ ᐃᖃᓗᓕᕆᓂᖅ 
ᑲᔪᓯᑎᑕᐅᓯᒪᓪᓗᐊᑕᖅᖢᑎᒃ NFMTC-ᑯᓐᓂᒃ, ᓄᓇᕗ 
ᒐᕙᒪᒃᑯᑦ ᐊᒻᒪᓗ ᐃᖃᓗᓕᕆᔨᒃᑯᓐᓂ ᐃᓚᐅᔪᓂᑦ 
ᐱᕙᓪᓕᐊᑎᑦᑎᓂᕐᒥᒃ. ᑭᓯᐊᓂ, ᐱᑕᖃᖏᓚᖅ 
ᐃᓚᑕᕆᔭᐅᔾᔪᑎᒥᒃ ᐅᕝᕙᓘᓐᓃ ᐸᐃᑉᐹᖅᑖᕈᑎᒥᒃ 
ᐱᓕᒻᒪᒃᓴᐃᒍᑎᓂᒃ ᐃᖃᓪᓕᐊᖅᑎᒃᓴᐅᓇᔭᖅᑐᓂᒃ, 
ᐅᕝᕙᓘᓐᓃ ᐃᓚᐅᖁᓂᕐᒧᑦ ᐱᓕᒻᒪᒃᓴᖅᑕᐅᒍᑎᓂᒃ, 
ᐊᓯᖏᑦ ᓄᓇᒋᔭᕐᒥᓐᓂᒃ ᐅᕝᕙᓘᓐᓃ ᓄᓇᕗᒻᒥ 
ᓄᓇᓕᖏᓐᓂ.

ᐊᒥᓱᙳᖅᐸᓪᓕᐊᕗᑦ ᐃᓕᓐᓂᐊᖅᑎᑕᐅᔪᒪᔪᑦ 
ᐊᒻᒪᓗ ᓴᓇᔪᒪᔪᑦ ᐃᖃᓗᓕᕆᔾᔪᑎᓂᒃ ᐊᒻᒪᓗ 
ᓂᕿᓕᕆᔾᔪᑎᓂᒃ ᐃᖃᓗᓕᕆᕕᓐᓂᒃ. ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑎᒪᔨᖏᑦ ᑎᒥᙳᓚᐅᖅᐳᑦ 2005ᒥᒃ.  ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᖏᑦ 

ᐊᔭᐅᖅᑐᓯᒪᐃᓐᓇᖅᐳᑦ ᐃᓕᓐᓂᐊᖅᑎᑦᑎᖁᔨᓪᓗᑎᒃ 
ᐃᓄᖕᓄᑦ ᐃᖃᓗᓕᕆᔾᔪᑎᓂᒃ ᐊᒻᒪᓗ 
ᐃᒪᕐᒥᐅᑕᓕᕆᔾᔪᑎᓂᒃ ᑕᐃᒪᖓᓂᒃ 
ᐱᒋᐊᓚᐅᖅᑎᓪᓗᒋᑦ. ᐱᔾᔪᑎᖃᓪᓗᐊᑕᓚᐅᖅᓯᒪᕗᑦ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑎᒪᔨᖏᑦ ᐃᓄᖕᓂ ᐃᓕᓐᓂᐊᖅᑎᑦᑎᓂᕐᒧᑦ 
ᐃᒪᕕᖕᒥᒃ ᐃᖃᓗᓕᕆᔪᓐᓇᖁᓪᓗᒋᑦ, ᑭᓯᐊᓂ 
ᐱᓕᕆᐊᒃᓴᕆᔭᖏᑦ ᐊᒥᓱᙳᒃᑲᓐᓂᖅᓯᒪᕗᑦ 
ᐃᓕᓐᓂᐊᖅᑎᑦᑎᓂᕐᒥᒃ ᐃᒪᕕᒻᒥᒃ ᐊᒻᒪᓗ ᓯᔾᔭᖅᐸᓯᖕᒥᑦ 
ᐃᖃᓗᓕᕆᔪᓐᓇᖁᓪᓗᒋᑦ, ᓂᕿᓕᕆᔪᓐᓇᕐᓂᖅ 
ᐊᒻᒪᓗ ᐊᒃᑐᐊᓂᓖᑦ ᐃᒪᕐᒥᐅᑕᓕᕆᔾᔪᑎᓂᒃ. 
ᐱᓕᕆᐊᒃᓴᖏᑦ ᐊᒥᓱᙳᒃᑲᓐᓂᖅᓯᒪᓂᖏᓐᓄᑦ, ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᖏᑦ 
ᐊᔾᔨᒋᖏᐊᖅᔪᒃᑕᖓᓐᓂᒃ ᐊᑦᑎᖅᑕᐅᓯᒪᓕᖅᐳᑦ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕐᒥᐅᑕᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᖏᑦ. ᑕᐃᒪᖓᓂ 2005ᒥᒃ, 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕐᒥᐅᑕᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᖏᑦ  1700 ᐅᖓᑖᓂ 
ᐃᓕᓐᓂᐊᖅᑎᑦᑎᓯᒪᓕᖅᐳᑦ ᐊᒻᒪᓗ 92% ᖑᓪᓗᑎᒃ 
ᐃᓱᓕᑦᑎᕙᓪᓕᐊᔪᑦ; ᐃᑲᔪᖅᓯᒻᒪᕆᒃᐳᑦ 300 
ᐊᒥᓱᒃᑲᓐᓂᐅᔪᓂᒃ ᑭᒃᑯᑐᐃᓐᓇᕐᓂᒃ ᓴᓈᒃᓴᖃᓕᕐᓂᖏᑦ 
ᐃᖃᓗᓕᕆᓂᐅᑉ ᐃᓗᐊᓂ. ᐃᓕᓐᓂᐊᖅᑎᑦᑎᓂᖅ ᐊᒻᒪᓗ 
ᓴᓈᒃᓴᖃᐃᓐᓇᕐᓂᖅ ᖁᕝᕙᓯᖕᓂᖅᓗ ᐱᒻᒪᕆᐅᕗᑦ 
ᐊᒥᓱᙳᕆᐊᖁᓂᕐᒧᑦ ᓄᓇᕗᒻᒥᐅᓄᑦ ᐃᓚᐅᖁᓪᓗᒋᑦ.

ᐊᒥᓲᕗᑦ ᐃᓕᓐᓂᐊᖅᑕᐅᔭᕆᐊᖃᖅᑐᑦ 
ᐊᑐᓕᖅᑕᐅᓂᐊᕈᑎᒃ ᐃᒪᕕᒻᒥ, ᓯᔾᔭᖅᐸᓯᖕᒥᑦ 
ᐊᓐᓇᐅᒪᑕᐅᔪᒃᓴᐅᓗᓂ ᐊᒻᒪᓗ ᐊᓐᓇᐅᒪᒍᑕᐅᓂᐊᕐᓗᓂ 
ᐊᒻᒪᓗ ᐃᖃᓪᓕᐊᑐᐃᓐᓇᖃᑦᑕᕐᓂᕐᒧᑦ. 
ᐅᖃᓕᒫᕈᓐᓇᖅᑐᓕᕆᓂᖅ, ᓈᓴᐅᑎᓕᕆᓂᖅ, 
ᐃᓅᓯᖃᑦᑎᐊᕋᓱᖕᓂᖅ ᐊᒻᒪᓗ ᐃᓕᓐᓂᐊᖅᓯᒪᓂᖅ 
ᑐᙵᕕᒋᔭᐅᔭᕆᐊᖃᖅᐳᑦ ᐃᖃᓗᓕᕆᓂᕐᒥᑦ 
ᐊᑐᕈᓐᓇᕈᒪᒍᑎᒃ ᑮᓇᐅᔭᓕᐅᕋᓱᓐᓂᒃᑯᑦ ᐊᒻᒪᓗ 
ᑮᓇᐅᔾᔭᒃᓴᕐᓂᒃᑰᖏᑦᑐᖅᓗ ᐃᖃᓗᓕᕆᓂᐊᕈᓂ. 
ᑕᒪᒃᑯᐊ ᐱᓕᒻᒪᒃᓴᐅᑏᑦ ᐱᒻᒪᕆᐅᖃᑕᐅᖕᒥᓪᓗᑎᒃ 
ᐃᓕᓐᓂᐊᒃᑲᓐᓂᖅᐹᓪᓕᖅᑎᑕᐅᔪᒪᒃᐸᑕ ᐊᒻᒪᓗ 
ᓴᓈᖓᓐᓂᒃ ᖁᕝᕙᕆᐊᒃᑲᓐᓂᕈᒪᒍᑎᒃ, ᐃᓄᐃᑦ 
ᖁᕝᕙᕆᐊᒃᑲᓐᓂᖁᓪᓗᒋᑦ ᑮᓇᐅᔾᔭᒃᓴᕈᑎᓂᒃ 
ᐊᑭᓕᖅᓱᖅᑕᐅᑦᑎᐊᒃᑲᓐᓂᖁᓪᓗᒋᑦ 
ᐊᑐᕐᓂᖃᐅᑎᖏᓐᓂᓪᓗ. ᐃᒪᕕᒻᒥ ᓇᒧᑐᐃᓐᓈᕈᓐᓇᖅᑐᑦ 
ᐱᖁᑏᑦ, ᐃᓄᐃᑦ ᓴᓇᔩᓪᓗ ᑲᔪᓰᓐᓇᖅᓯᒪᕗᑦ 
ᓴᓈᖃᖅᖢᑎᒃ ᐃᖃᓗᓕᕆᕝᕕᖕᒥᑦ ᓇᑎᖏᓐᓂ ᐊᒻᒪᓗ 
ᐋᖅᑭᒃᓯᒪᔪᓂᒃ ᐅᒥᐊᕐᓂᒃ ᓴᓗᒻᒪᖅᓴᐃᔨᐅᓪᓗᑎᒃ.

ᐃᓕᓐᓂᐊᖅᑕᐅᒍᑏᑦ ᐋᖅᑭᒋᐊᖅᑕᐅᔭᕆᐊᖃᖅᐳᑦ 
ᒪᓕᒃᓴᖅᓗᑎᒃ ᐊᓯᔾᔨᖅᐸᓪᓕᐊᔪᒥᒃ ᐃᖃᓗᓕᕆᔾᔪᑎᓂᒃ 
ᐊᒻᒪᓗ ᐱᑕᖃᕆᐊᖃᒻᒪᕆᒃᕗᖅ ᒪᒃᑯᑐᓂᒃ 
ᐃᓕᓐᓂᐊᖅᑎᑦᑎᓂᕐᒥᒃ ᑲᔪᓰᓐᓇᖁᓪᓗᒍ ᐃᖃᓗᓕᕆᓂᖅ. 
ᓴᓇᕐᕈᑏ ᐊᓯᔾᔨᖅᐸᓪᓕᐊᓂᖏᑦ, ᐱᓗᐊᕐᖢᒍ ᐃᒪᕕᒻᒥᒃ 
ᐅᒥᐊᖏᓐᓂᒃ, ᐃᓕᓐᓂᐊᖅᑎᒍᑕᐅᖏᓐᓇᕆᐊᖃᕋᔭᖅᐳᑦ. 
ᐃᓕᓐᓂᐊᖅᑎᑕᐅᓂᖅ ᐃᖃᓪᓕᐊᖅᑎᐅᓂᕐᒥᒃ, 
ᐱᓕᕆᐊᕆᔾᔪᑎᖏᓐᓂ ᐊᒻᒪᓗ ᓂᕿᓕᕆᔾᔪᑎᖏᓐᓂᒃ 
ᐊᔾᔨᒌᖏᑦᑐᓂᒃ ᐆᒪᔪᓂᒃ ᓴᖅᑭᑦᑕᕆᐊᖃᕐᒥᔪᑦ. 
ᑭᖑᓪᓕᕐᒥᒃ, ᐃᑲᔪᖅᓯᓂᖅ ᐊᔾᔨᒌᖏᑦᑑᑕᐅᔪᓂᒃ 
ᐃᖃᓗᓕᕆᓂᕐᒧᑦ ᓇᖕᒥᓂᖃᖅᑐᒃᓴᓂᒃ 
ᐃᓕᓐᓂᐊᕈᑕᐅᒋᐊᖃᕋᔭᕐᒥᔪᑦ ᐊᒻᒪᓗ ᐊᓯᖏᓐᓂᒃ 
ᐱᓕᕆᐊᒃᓴᕐᓂᑦ ᐃᑲᔪᖅᓯᔪᒪᓂᕐᒧᑦ ᒥᑭᔪᓂᒃ 
ᓇᖕᒥᓂᖁᑎᖃᖅᑐᓂᒃ ᐊᓂᒎᑎᒍᓐᓇᖁᓪᓗᒋ 
ᓇᖕᒥᓂᖁᑎᓕᕆᔾᔪᑎᖄᓂᖏᓐᓂᕐᒥᒃ, ᐊᑭᑐᓂᖓ 
ᐱᒋᐊᖅᑎᑦᑎᒐᓱᒃᑎᓪᓗᒋ ᐊᒻᒪᓗ ᐊᑭᑐᔪᓂᒃ 
ᐱᖁᑎᑕᖃᕆᐊᖃᕐᓂᖏᓐᓂᒃ ᑐᓗᖅᑕᕈᑕᐅᖃᑦᑕᕐᓂᖏᑦ 
ᐱᕚᓪᓕᕈᑕᐅᓇᔭᖅᑑᒐᓗᐊᕐᒥᒃ.

ᓴᓇᔨᐅᔪᓂᒃ ᐱᓯᒪᐃᓐᓇᕐᓂᖅ ᐱᒻᒪᕆᐅᖃᑕᐅᕗᖅ 
ᓴᓇᕝᕕᑕᖃᑦᑎᐊᖏᓐᓇᕐᓂᐊᕈᓂ, ᓴᓇᔩᑦ 
ᓈᒻᒪᒃᓴᐃᓐᓇᖁᓪᓗᒋ ᐊᒻᒪᓗ ᓴᓇᔨᐅᒃᓲᔭᖁᓪᓗᒋ. 
ᑐᑭᓯᐅᒪᓂᖅ ᓄᓇᕗᒻᒥᐅᑦ ᖃᓄᐃᑦᑐᓂᒃ 
ᓴᓈᖃᕈᒪᒻᒪᖔᖅ ᐱᒻᒪᕆᐅᕗᖅ ᓴᓇᔨᑖᕋᓱᐊᕐᓂᕐᒥᒃ, 
ᐊᒻᒪᓗ ᓴᓇᔨᐅᔪᒃᓴᑦ ᖃᐅᔨᑎᓪᓗᒋᑦ ᖃᓄᐃᑦᑐᓂᒃ 
ᓴᓈᒃᓴᖅᑕᖃᕐᒪᖔᑦ ᐃᖃᓗᓕᕆᓂᐅᑉ ᒥᒃᓵᓄᑦ, 
ᓂᕿᓕᕆᓂᕐᒥᒃ ᖃᐅᔨᓴᖅᑎᐅᓂᕐᒧᑦ ᑲᒪᔨᐅᓂᕐᒧᓪᓗ. 
ᐃᒪᕕᒻᒥ ᐃᖃᓪᓕᕆᓂᖅ, ᑐᑭᓯᓪᓗᒍ ᐃᓅᖃᑎᒌᓐᓂᕐᒧᑦ 
ᐊᒻᒪᓗ ᑮᓇᐅᔾᔭᒃᓴᕐᓂᕐᒧᑦ ᐊᒃᑐᐃᓂᖏᑦ ᓴᓇᔨᖃᕐᓂᕐᒧᑦ 
ᐱᕚᓪᓕᕈᑕᐅᕗᖅ ᐱᐅᓛᕐᓂᒃ ᐊᑐᕋᓱᒋᐊᒃᓴᕐᒥᒃ, ᓲᕐᓗ 
ᐃᓐᓇᐃᑦ ᐱᓕᕆᖃᑕᐅᓗᑎᒃ ᓴᓇᔨᑖᕋᓱᖕᓂᕐᒥᒃ, 
ᐅᕝᕙᓘᓐᓃ ᓴᓇᔩᑦ ᐃᓚᒋᔭᕐᒥᓐᓂᒃ ᐃᑲᔪᖅᑐᐃᓂᖅ; 
ᑕᒪᒃᑯᐊ ᓴᓇᔨᑖᕐᓂᕐᒧᑦ ᐱᐅᓯᕚᓪᓕᖅᑎᑦᑎᔪᓐᓇᖅᐳᖅ. 
ᓄᑖᓂᒃ ᐊᑐᕆᐊᖃᑐᐃᓐᓇᕆᐊᖃᖅᐳᑦ ᓇᓂᓯᒐᓱᖕᓂᖅ 
ᐃᓅᔪᓂᒃ ᓴᓇᔨᒃᓴᕐᓂᒃ, ᐱᓗᐊᕐᖢᒍ ᐊᒥᓲᓂᖏᑦ 
ᓴᓇᔨᑖᕋᓱᒃᑎᓪᓗᒋᑦ ᐊᓯᖏᑦ ᓲᕐᓗ ᐅᔭᕋᖕᓂᐊᖅᑎᒃᑯᑦ. 
ᑕᒪᓐᓇ ᐃᓚᓕᐅᑎᓯᒪᕗᖅ ᐊᓯᔾᔩᓂᖅ ᑲᒪᒋᔭᖃᕐᓂᖅ 
ᓴᓇᕕᖕᓂᑦ ᐊᒻᒪᓗ ᓴᓇᕕᖕᒥᑦ ᐃᓕᖅᑯᓯᕆᔭᐅᔪᓂᒃ 
ᐊᑦᑕᓇᖅᑕᐃᓕᔪᒦᖏᓐᓇᖅᓗᑎᒃ ᐊᒻᒪᓗ 
ᐱᓕᕆᐊᒃᓴᖃᐃᓐᓇᖅᑎᓪᓗᒃ. 

ᑲᑐᔾᔨᖃᑎᒌᖑᔪᓄᑦ 
ᐃᓐᓄᒍᓐᓇᕐᓂᖓ, 
ᐃᖅᑲᓇᐃᔮᒃᓴᑦ ᐊᒻᒪ 
ᐱᓕᒻᒪᒃᓴᓂᕐᒧᑦ ᐊᑐᖅᑕᐅᔪᒪᔪᑦ
1. ᓄᑖᓂᒡᓗ ᐊᑐᖅᑕᐅᕌᓂᒃᐸᑦᑐᓂᓪᓗ 

ᓄᓇᓕᖕᓄᑦ ᑐᕌᖓᔪᓂᒃ ᐃᓕᓐᓂᐊᖅᑎᑦᑎᓂᖅ 
ᐃᖃᓗᓕᕆᔾᔪᑎᓂᒃ ᐊᒻᒪᓗ ᐱᖁᑎᒋᔭᖏᓐᓂᒃ 
ᐊᑐᖅᑕᐅᒐᔭᖅᑐᓂᒃ ᐱᕚᓪᓕᖅᑎᑦᑎᓂᕐᒥᒃ 
ᓄᓇᓕᖕᓂ ᐃᖃᓗᓕᕆᔾᔪᑎᓂᒃ.

2. ᑲᔪᓯᑎᓪᓗᒋ ᐃᑲᔪᖅᑐᐃᓂᖅ ᖃᐅᔨᒪᔭᐅᔪᓂᒃ 
ᑕᐅᖅᓰᖃᑎᒌᓐᓂᕐᒥᒃ, ᐃᓕᓐᓂᐊᖅᑎᑦᑎᓂᕐᒥᑦ 
ᐊᒻᒪᓗ ᓴᓇᕐᕈᑏ ᑕᐅᖅᓰᖃᑎᒌᖕᓂᖅ 
ᐃᓕᓐᓂᐊᖅᑎᑦᑎᓂᒃᑯᑦ, ᐊᐅᓪᓛᖅᑎᑦᑎᓂᒃᑯᑦ 
ᐊᒻᒪᓗ ᓴᖅᑭᑦᑎᓂᖅ ᐃᓕᓐᓂᐊᕈᑕᐅᔪᒃᓴᕐᓂᒃ.

3. ᐱᑕᖃᐃᓐᓇᖅᑎᑦᑎᓂᖅ ᐊᖏᔾᔫᒥᔪᒥᒃ 
ᐃᑲᔪᕈᑎᓂᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪᓗ 
ᐃᒪᕐᒥᐅᑕᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑎᒪᔨᖏᑦ ᐃᒪᐃᑦᑐᓐᓇᖁᓪᓗᒋ:

a. ᐃᓄᐃᑦ ᓴᓇᕝᕕᖕᒥᑦ ᓴᓗᒻᒪᖅᓴᐃᔨᒥᒃ 
ᓅᑦᑐᓐᓇᖅᓯᖁᓪᓗᒋᒃ ᑲᒪᔨᐅᓂᕐᒥᒃ ᐊᒻᒪᓗ 
ᓴᓇᕐᕈᑎᓕᕆᔨᒧᑦ ᐃᓂᖏᓐᓄᑦ; 

b. ᐃᓕᓐᓂᐊᖅᑎᓪᓗᒋ ᐱᖃᑕᐅᓯᒪᔪᓂᒃ 
ᐊᒻᒪᓗ ᑭᒃᑯᑐᐃᓐᓇᐃᑦ ᓴᓈᒃᓴᕆᔭᐅᔪᓂᒃ 
ᐱᑕᖃᐅᕐᓂᖏᓐᓂᒃ ᐃᒪᕕ, ᓯᔾᔭᖅᐸᓯ ᐊᒻᒪᓗ 
ᐃᖃᓪᓕᐊᑐᐃᓐᓇᕐᓂᕐᒥᒃ;

c. ᐱᓕᕆᓗᑎᒃ ᓄᓇᕗᒻᒥᐅᑦ 
ᐸᐃᑉᐹᖅᑕᑦᑎᑦᑐᓐᓇᖁᓪᓗᒋ 
ᐃᓕᓐᓂᐊᖅᑎᑦᑎᔨᐅᓂᕐᒧᑦ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕐᒥᐅᑕᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᖏᑦ 
ᐃᓕᓐᓂᐊᕈᑎᖏᓐᓂ;

d. ᐃᓕᓐᓂᐊᖅᑎᑦᑎᓂᖅ ᐅᖓᕙᕆᐊᖅᓗᒍ 
ᐱᐅᖏᓐᓇᖅᑎᓐᓂᕐᒧᑦ ᐃᖃᓗᓕᕆᕐᒥᒃ 
ᓄᓇᕘᓕᒫᕐᒥᒃ;

e. ᐱᐅᓯᑎᒋᐊᕐᑎᓪᓗᒍ ᑐᓴᐅᒪᑎᑦᑎᓂᖅ ᐊᒻᒪᓗ 
ᖃᐅᔨᑎᓪᓗᒋ ᐱᖃᑕᐅᓯᒪᔪᓂᒃ ᑮᓇᐅᔭᖁᑎᓂᒃ 

ᐱᑕᖃᕐᓂᖏᑦ ᐃᓕᓐᓂᐊᖅᑎᑦᑎᔾᔪᑎᓂᒃ 
ᐊᒻᒪᓗ ᐱᕚᓪᓕᕈᑎᓂᒃ;

f. ᐃᑲᔪᖅᑐᖅᓗᒋ ᐃᖃᓗᓕᕆᔩᑦ 
ᐱᓕᒻᒪᒃᓴᖁᕐᓂᕐᒧᑦ ᐸᕐᓇᐅᑎᓕᐅᖅᑎᓪᓗᒋ, 
ᐃᓚᓕᐅᑎᓗᒍ ᐃᓕᓐᓂᐊᕆᐊᖃᖅᑕᖏᑦ, 
ᐱᓕᒻᒪᒃᓴᖅᓗᒋ ᐊᓯᐊᓂ 
ᓴᓇᕝᕕᒃᑖᕈᓐᓇᖁᓪᓗᒋ, ᐊᒻᒪᓗ ᐃᓚᒋᔭᖏᑦ 
ᐃᑲᔪᖅᑐᖅᑕᐅᒋᐊᖃᕈᑎᖏᓐᓂᒃ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᐊᒻᒪᓗ. ᐃᑲᔪᖅᓗᒋ 
ᐃᒪᕐᒥᐅᑕᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑎᒪᔨᖏᑦ ᖃᐅᔨᓴᖅᑎᓪᓗᒋ 
ᐃᓕᓐᓂᐊᕈᑕᐅᔪᒃᓴᐅᔪᓂᒃ ᐊᒻᒪᓗ 
ᐊᑐᖅᐸᓪᓕᐊᒻᒪᖔᑦ ᐃᖃᓗᓕᕆᔾᔪᑎᓂᒃ;

g. ᖃᐅᔨᒋᐊᕐᓗᒋ ᐱᑕᖃᕆᐊᖃᕐᓂᖏᑦ 
ᐃᖃᓗᓕᕆᔾᔪᑎᓂᒃ 
ᐃᓕᓐᓂᐊᖅᑕᐅᔭᕆᐊᖃᕐᓂᖏᑦ ᐊᒻᒪᓗ 
ᐱᕕᖃᕈᓐᓇᕐᓂᖏᑦ ᓄᓇᓕᖕᓂᑦ 
ᑮᓇᐅᔭᖃᖅᑐᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᐸᕐᓇᐅᑎᓂᒃ ᐱᓕᕆᖃᑎᒌᖕᓂᒃᑯᑦ ᐊᒻᒪᓗ 
ᓯᕗᓂᒃᓴᕐᒧᑦ ᐱᓕᕆᖃᑎᒌᒍᑎᒃᑯᑦ; ᐊᒻᒪᓗ

h. ᐃᑲᔪᖅᑐᕐᓗᒋᑦ ᑮᓇᐅᔭᒃᑯᑎᒍᑦ ᐊᒻᒪᓗ 
ᐱᓕᕆᐊᒃᓴᕐᓄᑦ ᑲᒪᒋᔭᖃᕐᓂᒃᑯᑦ 
ᐃᓕᓐᓂᐊᕈᑎᓂᒃ ᑭᒃᑯᑐᐃᓐᓇᕐᓄᑦ ᐊᒻᒪᓗ 
ᓇᖕᒥᓂᖁᑎᓕᖕᓄᑦ ᐃᖃᓗᓕᕆᔨᐅᖃᑕᐅᔪᓂᒃ.

© Sarah Arnold

ᓯᕗᓪᓕᐅᔾᔭᐅᖁᔭᐅᔪᖅ 5

ᑮᓇᐅᔭᖃᖅᑎᑕᐅᓂᖅ ᐊᒻᒪᓗ 
ᑮᓇᐅᔭᓂᒃ ᐃᓵᑎᑦᑎᓂᖅ (FRG)

ᑮᓇᐅᔭᖃᖅᑎᑕᐅᓂᖅ ᐊᒻᒪᓗ 
ᑮᓇᐅᔭᓂᒃ ᐃᓵᑎᑦᑎᓂᖅ 
ᑐᕌᒐᒃᓴᑦ
ᐱᑕᖃᓕᖅᑎᒃᑲᓐᓂᖅᓗᒍ ᐊᒻᒪᓗ 
ᐱᑕᖃᐃᓐᓇᖅᑎᓪᓗᒍ ᐊᑯᓂᐅᔪᒥᒃ 
ᑮᓇᐅᔭᖃᖅᑎᑦᑎᓂᕐᒥᒃ ᐊᒥᓱᓂᒃ ᐊᒻᒪᓗ 
ᐊᔾᔨᒌᖏᑦᑑᑕᐅᔪᓂᒃ ᐱᓕᕆᖃᑎᒌᒃᑲᓐᓂᖁᔨᓂᕐᒧᑦ, 
ᐱᓕᕆᑦᑎᐊᒃᑲᓐᓂᖁᓂᕐᒧᑦ ᐊᒻᒪᓗ 
ᐃᑲᔪᖅᑐᐃᒃᑲᓐᓂᕐᓂᕐᒧᑦ ᐃᖃᓗᓕᕆᓂᖅ 
ᐱᕚᓪᓕᒃᑲᓐᓂᖁᓪᓗᒍ.

ᑮᓇᐅᔭᖃᖅᑎᑕᐅᓂᖅ ᐊᒻᒪᓗ 
ᑮᓇᐅᔭᓂᒃ ᐃᓵᑎᑦᑎᓂᖅ 
ᐱᔾᔪᑎᖓᑦ
ᑮᓇᐅᔭᖅᑕᖃᖅᑎᑦᑎᓂᖅ, ᐊᑯᓂᐅᔪᒥ, ᐱᕕᑐᓪᓗᓂ 
ᐊᒻᒪᓗ ᐊᑦᑕᓇᖅᑐᒃᑰᕈᓐᓇᕐᓂᖃᖅᖢᓂ ᐱᖃᑕᐅᓯᒪᔪᓂᒃ 
ᐊᐅᓚᑦᑎᐊᖁᓪᓗᑎᒃ ᑮᓇᐅᔭᖅᑖᕋᓱᖕᓂᒃᑯᑦ 
ᐱᔾᔪᑎᒃᓴᖏᓐᓂᒃ. ᒫᓐᓇᐅᔪᖅ ᑮᓇᐅᔭᖁᑏᑦ 
ᓇᖕᒥᓂᖁᑎᓕᖕᓄᑦ ᐊᒻᒪᓗ ᐃᖃᓗᓕᕆᔾᔪᑎᓂᒃ ᓄᓇᕗᑦ 
ᒐᕙᒪᒃᑯᓐᓂᖔᖅᑐᑦ ᐊᖏᖃᑎᒌᒍᑎᒃᑯᑦ ᐱᓕᕆᐊᒃᓴᕐᓂ 
ᓲᕐᓗ ᐃᖃᓗᓕᕆᓂᕐᒧᑦ ᐱᕚᓪᓕᖅᑎᒍᑎᓂᒃ ᐊᒻᒪᓗ 
ᐊᒥᓱᙳᖅᑎᑦᑎᒃᑲᓐᓂᖁᓂᕐᒧᑦ ᐱᓕᕆᐊᒃᓴᑦ,  
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᖃᓄᖅᑑᕈᑏᑦ ᐱᕈᖅᑎᑦᑎᓯᕙᓪᓕᐊᓇᓱᓐᓂᕐᒧᑦ 
ᐱᓕᕆᐊᖅ, ᓲᕐᓗ ᓇᖕᒥᓂᖁᑎᓕᕆᕕᓐᓂᒃ 
ᐃᑲᔪᖅᓯᓂᖅ ᐃᖃᓗᓕᕆᕕᓐᓂᒃ, ᐅᕝᕙᓘᓐᓃ 
ᐊᓯᖏᑦ ᑮᓇᐅᔭᖃᕐᑎᑦᑎᓂᕐᒧᑦ ᐱᓕᕆᐊᒃᓴᕐᓂᒃ 
ᐱᑕᖃᖅᑎᑕᐅᔪᓂᒃ ᒐᕙᒪᑐᖃᒃᑯᓐᓂᒃ (ᐃᓚᒋᓪᓗᒋ 
ᑲᓇᑕᒥᒃ ᐅᑭᐅᖅᑕᕐᑐᕐᒥᒃ ᑮᓇᐅᔭᖃᕐᑐᓕᕆᔾᔪᑎᓂᒃ 

ᐱᕚᓪᓕᖅᑎᑦᑎᓂᕐᒧᑦ ᑎᒥᖓᑦ), ᑮᓇᐅᔾᔭᒃᓴᙱᑦᑐᒃᑯᑦ 
ᑎᒥᐅᔪᒃᑯᑦ, ᓯᓚᑦᑐᓴᕐᕕᒃᑯᑎᒍᑦ ᐊᒻᒪᓗ ᖃᐅᔨᓴᖅᑎᐅᔪᑦ 
ᑎᒥᒃᑯᖏᑦᑎᒍ.

ᐊᖏᔪᓂᑦ ᑮᓇᐅᔭᕐᓂᒃ ᐊᑐᕈᓐᓇᕆᐊᖃᖅᐳᑦ 
ᐃᑲᔪᖅᓯᖁᓂᕐᒧᑦ ᖃᐅᔨᓴᕐᓂᕐᒥᒃ, 
ᐃᓕᓐᓂᐊᖅᑐᓕᕆᓂᕐᒥᒃ, ᐱᖁᑎᖃᖅᑎᑦᑎᓂᕐᒥᒃ, 
ᓇᖕᒥᓂᖁᑎᓕᖕᓂᒃ ᐱᕚᓪᓕᖅᑎᑦᑎᓂᖅ, 
ᓂᐅᕐᕈᑎᖃᕐᓂᕐᒥᒃ ᐊᒻᒪᓗ ᐱᕚᓪᓕᖅᑎᑦᑎᓂᕐᒧᒃ 
ᐱᓕᕆᔭᒃᓴᑦ ᑎᑭᐅᑎᒐᓱᖕᓂᕐᒧᑦ ᑕᐅᑐᙳᐊᖅᑕᐅᔪᒥᒃ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᐱᕚᓪᓕᕈᑎᓂᒃ. 
ᐃᓚᓕᐅᑎᓗᒍ, ᐱᑕᖃᕐᓂᖓ, ᐊᒻᒪᓗ 
ᑐᓴᐅᒪᑎᑦᑕᕆᐊᖃᕐᓂᖓ ᑮᓇᐅᔭᕐᑕᖃᕐᓂᖓᑦ 
ᐃᑲᔪᖅᓯᒍᓐᓴᖅᑐᓂᒃ ᐃᖃᓗᓕᕆᔾᔪᑎᓂᒃ 
ᐱᕚᓪᓕᕈᑎᓂᒃ ᐱᐅᓯᒋᐊᒃᑲᓐᓂᕆᐊᖃᖅᐳᖅ ᐊᒻᒪᓗ 
ᐊᐅᓚᑦᑎᐊᒃᑲᓐᓂᕆᐊᖃᕐᖢᓂ.

ᒐᕙᒪᑐᖃᒃᑯᓐᓂ ᑮᓇᐅᔭᖅᑕᖃᕐᓂᖏᑦ ᐊᕕᒃᑐᖅᓯᒪᔪᓄᑦ 
ᖃᓪᓗᓈᓂᒃ ᐊᔾᔨᖃᙱᓚᖅ ᓄᓇᕗᑦ ᐃᓄᖏᓐᓄᑦ 
ᐱᕚᓪᓕᖁᓪᓗᒋᑦ ᐱᔾᔪᑎᒃᓴᖏᓐᓂᒃ ᐊᒻᒪᓗ 
ᐃᖃᓗᓕᕆᔨᐅᔪᓐᓇᖅᓯᖁᓪᓗᒋᑦ ᖃᓂᒋᔮᓃᑦᑐᓂᒃ 
ᐃᖃᓗᓕᕆᔾᔪᑎᓂᒃ. ᒐᕙᒪᑐᖃᒃᑯᓐᓂ ᐱᓕᕆᐊᒃᓴᑦ 
ᓲᕐᓗ ᓄᓇᖃᖅᑳᖅᓯᒪᔪᓄᑦ ᐃᖃᓗᓕᕆᓂᕐᒧᑦ 
ᐸᕐᓇᐅᑎ ᐊᒻᒪᓗ ᐊᒡᒍᑐᕈᑎᒧᑦ ᐱᓕᕆᐊᒃᓴᕐᓄᑦ 
ᐊᒃᑐᐊᓂᖃᓚᐅᙱᓚ ᓄᓇᕘᒧᑦ ᐊᒃᑐᐊᓂᖃᕐᑎᓪᓗᒋ 
ᐊᕕᒃᑐᖅᓯᒪᔪᑦ ᓄᓇᑖᕐᓂᕐᒧᑦ ᐊᖏᕈᑎᓕᖕᓄᑦ 
ᐊᑎᓕᐅᖅᑕᐅᓯᒫᓂᓚᐅᖏᒻᒪᑕ27. ᓴᖅᑭᑦᑎᒍᑎᒃ 
ᐊᔾᔨᐸᓗᖓᓐᓂ ᒐᕙᒪᑐᖃᒃᑯᑦ ᐱᓕᕆᐊᒃᓴᖏᓐᓂᒃ 
ᓄᓇᕘᒧᑦ ᑐᕌᖓᔪᓂᒃ ᓇᓕᔪᓕᖅᑎᑦᑎᒋᐊᕋᔭᖅᐳᖅ 
ᐊᒻᒪᓗ ᐃᑲᔪᖅᓯᒐᔭᒻᒪᕆᒃᐳᖅ ᓄᓇᕗᑦ ᐃᖃᓗᓕᕆᓂᕐᒧᑦ 
ᐱᕚᓪᓕᕈᑎᖓᓐᓂᒃ. 

ᐱᕈᖅᓴᕈᓐᓇᕐᓂᖅ ᐊᒃᑐᐊᓂᖃᖅᐳᖅ ᐱᑕᖃᕐᓂᖓᓐᓂᒃ 
ᐃᖃᓗᓕᕆᓂᕐᒧᑦ ᐱᔾᔪᑎᒃᓴᖏᓐᓂᒃ, ᑭᓯᐊᓂᑦᑕᐅᖅ 
ᐱᑕᖃᕆᐊᖃᕐᒥᓪᓗᓂ ᓈᒻᒪᒃᑐᒥᒃ ᐊᒻᒪᓗ ᓇᓕᖅᑯᔪᒥᒃ 
ᓂᐅᕐᕈᑎᖃᕐᓂᕐᒧᑦ ᐊᒻᒪᓗ ᓂᐅᕐᕈᑎᖃᕈᓐᓇᕈᑎᓂᒃ 
ᐊᑐᑦᑎᐊᖅᑐᒥᒃ ᐱᑕᖃᐃᓐᓇᖁᓪᓗᒋᑦ ᐱᑕᖃᐃᓐᓇᖅᑐᒥᒃ 
ᐃᖃᓗᓕᕆᔾᔪᑎᓂᒃ ᓄᓇᕗᒻᒥᒃ ᓴᓚᑖᓄᓪᓗ.

27  ᕿᓂᖅᓴᕐᓂᖅ ᐱᑕᖃᕐᓂᖓᓐᓂ ᑮᓇᐅᔭᕐᓂᒃ ᐱᓕᕆᐊᒃᓴᓂᒃ ᐊᒻᒪᓗ 
ᐊᖅᑯᑎᖏᑦ ᐃᑲᔪᕈᑎᓄᑦ ᓄᓇᕗᑦ ᐃᖃᓗᓕᕆᓂᕐᒧᑦ ᐱᕚᓪᓕᕈᑎᓄᑦ. 
ᐋᖅᑭᒃᓱᖅᑕᐅᔪᖅ ᑐᕌᖓᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ, ᓄᓇᕗᑦ 
ᑐᙵᕕᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᕐᔪᐊᒃᑯᑦ ᑲᑎᒪᔨᖏᓐᓄᑦ. 
ᐋᖅᑭᒃᓱᐃᔪᖅ ᐋᓐᑑ ᐳᐊᑦ ᐱᓕᕆᔩᑦ (Andews Port Services Ltd) ᐊᒻᒪᓗ 
ᑐᕋᐃᓈᕝ ᐃᖃᓗᓕᕆᔨᒃᑯᑦ (TriNav Fisheries Consultants Inc. ) ᒫᑦᓯ 2014

ᑮᓇᐅᔭᖃᖅᑎᑕᐅᓂᖅ ᐊᒻᒪᓗ 
ᑮᓇᐅᔭᓂᒃ ᐃᓵᑎᑦᑎᓂᖅ 
ᐊᑐᖅᑕᐅᔪᒪᔪᑦ
1. ᓇᓂᓯᓗᑎᒃ ᑮᓇᐅᔭᖃᖅᑐᓂᒃ ᐃᖃᓗᓕᕆᔾᔪᑎᓂᒃ 

ᐃᑲᔪᕐᓂᕐᒧᑦ ᐅᒥᐊᕐᔪᐊᕐᓂᒃ ᐊᒻᒪᓗ ᓚᐃᓴᓐᓯᓂᒃ 
ᓂᐅᕕᕈᓐᓇᖁᓪᓗᒋᑦ ᐊᒻᒪᓗ ᐅᒥᐊᕐᓂᒃ 
ᓄᑖᙳᕆᐊᖅᑎᖁᓪᓗᒋᒃ.

2. ᓴᖅᑭᑦᑎᓗᑎᒃ ᐱᑕᖃᐃᓐᓇᕋᔭᖅᑐᒥᒃ 
ᐊᑯᓂᐅᔪᒥᒃ ᑮᓇᐅᔭᕐᓂᒃ ᑐᕌᖓᔪᓄᑦ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪᓗ 
ᐃᒪᕐᒥᐅᑕᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑎᒪᔨᖏᑦ ᐃᓕᓐᓂᐊᖅᑎᑦᑏᓐᓇᖁᓪᓗᒋᑦ 
ᐊᒻᒪᓗ ᐱᓕᒻᒪᒃᓴᐃᖏᓐᓇᕈᓐᓇᖁᓪᓗᒋᑦ 
ᐊᑯᓂᐅᔪᒥᒃ ᓴᓈᒃᓴᖃᐃᓐᓇᕐᓂᕐᒧᑦ ᐱᓕᕆᐊᒃᓴᓂᒃ 
ᐃᓕᓐᓂᐊᖅᑎᑕᐅᔪᒃᓴᕐᓂᒃ.

3. ᕿᓂᖅᓴᕐᓗᒋ ᐃᓄᐃᑦ ᐱᔾᔪᑎᒃᓴᖏᓐᓂᒃ 
ᓇᓕᒃᑰᕈᓐᓇᕐᓂᕐᒥᒃ ᐱᕈᖅᓯᖁᓂᕐᒥᒃ 
ᐃᖃᓗᓕᕆᓂᕐᒥᑦ ᐊᒻᒪᓗ ᓇᑦᑎᓕᕆᓂᕐᒥᒃ 
ᐊᑐᓕᕈᓐᓇᖁᓪᓗᒋᑦ ᓄᓇᕗᒻᒥ 
ᐱᕈᖅᐸᓪᓕᐊᓂᖓᓐᓂ ᐊᒻᒪᓗ 
ᐊᖓᕙᕆᐊᖅᐸᓪᓕᐊᓂᖓᓐᓂ ᐃᖃᓗᓕᕆᔾᔪᑎᒥᒃ.

4. ᐱᓕᕆᖃᑎᒋᓪᓗᒋ ᓄᓇᕗᑦᒧ ᑐᕌᖓᔪᑦ ᑮᓇᐅᔭᓖᑦ 
ᐃᖃᓗᓕᕆᔾᔪᑎᖃᖅᑐᓂᒃ ᐊᒻᒪᓗ/ᐅᕝᕙᓘᓐᓃ 
ᐃᖃᓗᓕᕆᔾᔪᑎᖃᖅᑐᓂᒃ ᐱᓕᕆᐊᒃᓴᖃᖅᑐᓂᒃ 
ᓇᓗᓇᐃᕆᓗᒋᑦ ᑕᑯᒃᓴᐅᑎᑦᑎᒍᒪᓂᒃᑯᑦ 
ᑮᓇᐅᔭᖃᕐᓂᖏᑦ ᐱᓕᕆᐊᒃᓴᑦ 
ᐊᒃᑐᐊᓂᖃᖅᑐᓂᒃ ᐃᖃᓗᓕᕆᔾᔪᑎᓂᒃ ᐊᒻᒪᓗ 
ᐊᑕᐅᓯᒃᑰᓕᖅᑎᖁᓪᓗᒋᑦ ᑮᓇᐅᔭᖅᑖᕋᓱᖕᓂᕐᒧᑦ 
ᑐᒃᓯᕋᐅᑎᓂᒃ ᐊᐅᓚᔾᔪᑎᖏᓐᓂᒃ ᓄᑖᕐᓂᓪᓗ 
ᐊᒻᒪᓗ ᐱᑕᖄᓂᒃᑐᓂᒃ ᐊᕕᒃᑐᖅᓯᒪᔪᒃᑯᑦ. 
ᐃᓱᒪᒃᓴᖅᓯᐅᕐᓗᑎᒃ ᐱᕚᓪᓕᕈᑎᓂᒃ “ᐊᑕᐅᓯᕐᒥᒃ 
ᐃᒐᓛᖃᖅᑐᑎᑐᑦ” ᐃᑲᔪᖅᓯᖁᓂᕐᒧᑦ 
ᑭᒃᑯᑐᐃᓐᓇᕐᓄᑦ ᐊᒥᓱᓂᖔᖅᑐᓂᒃ ᑮᓇᐅᔭᖃᖅᑐᓂᒃ. 
ᑲᑎᒪᖃᑎᒋᓗᒋᑦ ᐊᓯᖏᑦ ᐊᕕᒃᑐᖅᓯᒪᔪᑦ 
ᒐᕙᒪᒃᑯᓐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂᒃ ᐊᒻᒪᓗ 
ᐊᓯᖏᑦ ᐊᔾᔨᐸᓗᖏᓐᓂᒃ ᐱᓕᕆᐊᖃᕐᑐᓂᒃ 
ᐊᒻᒪᓗ ᖃᐅᔨᒋᐊᕐᕕᒋᓗᒋᑦ ᖃᓄᖅ ᓄᓇᕗᒻᒥ 
ᐊᑐᖅᑕᐅᔪᓐᓇᕐᒪᖔᑦ.

5. ᐊᔭᐅᖅᑐᖅᓗᒋ ᓴᖅᑭᑦᑎᖁᓪᓗᒋ ᓄᓇᕗᒻᒧ 
ᑐᕌᖓᖁᓂᕐᒧᑦ ᒐᕙᒪᑐᖃᒃᑯᑦ ᐃᖃᓗᓕᕆᔾᔪᑎᓂᒃ 
ᐱᓕᓐᕆᐊᒃᓴᖁᑎᓂᒃ ᐊᔾᔨᐸᓗᖏᓐᓂᒃ 
ᓄᓇᖃᖅᑳᖅᓯᒪᔪᓄᑦ ᐊᑐᖅᑕᐅᕙᒃᑐᓂᒃ ᑲᓇᑕᒥᒃ.

6. ᐊᔭᐅᖅᑐᖅᓗᒋ ᓴᖅᑭᑦᑎᖁᓪᓗᒋ ᓄᓇᓕᖕᒧᑦ 
ᑐᕌᖓᔪᓂᒃ ᐊᖑᓇᓲᑎᓂᒃ ᓂᕿᓂᒃ ᓇᓕᒧᑦᑐᒥᒃ 
ᓂᖅᑭᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥᒃ 
ᐃᑲᔫᓯᐊᕐᒥᒃ. 

7. ᐱᓕᕆᑎᖃᑕᐅᓗᒋ ᑲᒪᒋᔭᖃᖃᑕᐅᔭᕆᐊᖃᕐᓂᕐᒥᒃ 
ᐊᒻᒪᓗ ᑮᓇᐅᔭᓕᖕᓂᑦ ᑎᒥᐅᔪᓂᒃ ᓴᖅᑭᑦᑎᖁᓂᕐᒧᑦ 
ᐊᑯᓂᐅᔪᒃᓴᕐᒥᒃ ᑮᓇᐅᔭᖃᐃᓐᓇᑐᒃᓴᕐᒥᒃ 
ᐃᑲᔪᖅᓯᓂᕐᒧᑦ ᓄᑖᕐᒥᒃ ᓄᓇᕗᑦ ᐃᖃᓗᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ ᐸᕐᓇᐅᑎᒥᒃ.  

8. ᑮᓇᐅᔭᖅᑕᖃᓕᖅᑎᒃᑲᓐᓂᖅᓗᒍ ᐊᐅᓚᑕᐅᔪᓂᒃ 
FDDP ᐊᐅᓚᑕᐅᔪᓂᒃ ᐃᖃᓗᓕᕆᔨᒃᑯᑦ ᐊᒻᒪᓗ 
ᓇᑦᑎᓕᕆᔨᒃᑯᓐᓂᒃ.

9. ᐃᑲᔪᖅᑐᕐᓗᒋ ᑲᔪᓯᒐᓱᒃᑕᖏ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓄᓇᕗᒻᒥ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒡᒍᖅᑐᐃᒍᑎᒃᓴᖏᓐᓄᑦ 
ᑰᑕᓂᒃ ᐊᑐᕐᑎᖁᓪᓗᒋᑦ ᑕᐃᒃᑯᐊ ᑰᑕᑖᖅᐸᓪᓕᐊᔪᑦ 
ᐅᑎᖅᑎᖃᑦᑕᖁᓪᓗᒋᑦ ᐃᖃᓗᓕᕆᓂᕐᒧᑦ.

10. ᕿᓂᖅᓴᕐᓂᖅ ᓄᑖᖑᔪᓂᒃ ᐊᑐᖅᑕᐅᔪᒃᓴᕐᓂᒃ 
ᐊᒻᒪᓗ ᑐᑭᒧᐊᒍᑎᒃᓴᓄᑦ ᐱᓕᕆᖃᑎᒌᒃᑐᒃᓴᕐᓂᒃ 
ᐃᑲᔪᖅᓯᖁᓂᕐᒧᑦ ᑭᕙᓪᓕᕐᒥᒃ ᐊᒻᒪᓗ 
ᕿᑎᕐᒥᐅᓂᒃ ᐃᖃᓗᓕᕆᔾᔪᑎᓂᒃ ᐱᕚᓪᓕᕈᑎᓂᒃ 
ᐱᔭᐅᔭᕆᐊᖃᖅᑐᓂᒃ ᐃᓗᓪᓕᒃᑲᓐᓂᕆᐊᖃᕐᓂᖓᑦ 
ᐊᒥᓱᓂᒃ ᐱᑕᖃᙱᓗᐊᕐᓂᖏᓐᓂᒃ 
ᐃᒪᕕᒻᒥ ᓴᕈᑎᓂᒃ. ᐃᖃᓗᓕᕆᓂᕐᒥᒃ 
ᐱᕚᓪᓕᖅᑎᑦᑎᖁᔨᓂᕐᒥᒃ ᑮᓇᐅᔾᔭᒃᓴᕈᑎᓂᒃ. 

11. ᕿᓂᕐᓗᑎᒃ ᐱᕕᒃᓴᕐᓂᒃ ᓇᖕᒥᓂᖁᑎᓕᖕᓂᒃ 
ᑮᓇᐅᔭᖅᑖᕐᕕᒋᒐᓱᐊᕐᓂᒃᑯᑦ ᓴᖅᑭᑦᑎᔪᒪᓂᕐᒧᑦ 
ᐃᖃᓗᓕᕝᕕᒃᓴᐅᔪᓂᒃ ᐊᒻᒪᓗ ᐃᑲᔪᖅᓯᓂᕐᒥᒃ 
ᐱᕚᓪᓕᕈᑎᒥᒃ ᐃᒪᕐᒥᐅᑕᓕᕆᓂᕐᒧᑦ 
ᐊᐅᓚᔾᔪᑎᒃᓴᕐᓂᒃ. ᐊᒻᒪᑦᑕᐅᖅ, ᐱᓕᕆᖃᑎᒋᓗᒋ 
ᐃᖃᓗᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ ᐱᕚᓪᓕᖁᓂᕐᒧᑦ 
ᐃᒪᕐᒥᐅᑕᓂᒃ ᐊᐅᓚᔾᔪᑎᓴᖏᓐᓂᒃ, ᐃᓚᓕᐅᑎᓗᒋ 
ᓄᑖᑦ ᓴᓇᕐᕈᑏᑦ ᐊᒻᒪᓗ ᖃᐅᔨᓴᖅᑕᐅᒍᑏᑦ.

ᓯᕗᓪᓕᐅᔾᔭᐅᖁᔭᐅᔪᖅ 6

ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ (INF)

ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ ᑐᕌᒐᒃᓴᑦ
ᑮᓇᐅᔭᖃᖅᑎᑦᑎᓂᖅ, ᐸᕐᓇᐃᓂᖅ ᐊᒻᒪᓗ 
ᐱᑕᖃᖅᑎᑦᑎᓂᖅ ᐃᑲᔪᕈᑎᒥᒃ ᓄᓇᓕᖕᓄᑦ 
ᑐᖄᖓᔪᒥᒃ ᐃᖃᓪᓕᐊᕈᑎᒃᓴᖃᕐᓂᕐᒧᑦ, 
ᓂᒡᓕᓇᖅᑐᒃᑯᕕᖕᒥᑦ ᐊᒻᒪᓗ ᐃᖃᓗᓕᕆᒃᑯᕕᖕᒥᑦ, 
ᐊᒻᒪᑦᑕᐅᖅ ᑐᓚᒃᑕᖅᕕᒃᓴᕐᒥᒃ, ᐃᑦᑕᕐᕕᖕᒥᑦ ᐊᒻᒪᓗ 
ᐊᓯᖏᑦᑎᒍᑦ ᐃᒪᕐᒨᖓᔪᓂᒃ ᐊᐅᓚᔾᔪᑎᒃᓴᖏᓐᓂᒃ.

ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐱᔾᔪᑎᖓᑦ
ᐊᐅᓚᔾᔪᑎᒃᓴᖃᕐᓂᖅ ᐱᒋᐊᕈᑎᐅᕗᖅ 
ᐱᐅᕐᓱᐊᕐᓂᒃᑯᑦ ᑲᔪᓰᓐᓇᕈᓐᓇᖅᑐᒥᒃ ᓄᓇᕗᒻᒥ. 
ᓯᓚᖓ ᐊᑦᑕᓇᒃᑲᐅᓂᖅᓴᐅᓂᖓ ᐊᒻᒪᓗ 
ᐊᑭᑐᓂᖅᓴᐅᓂᖓ ᓄᓇᕗᒻᒥ ᑐᓗᖅᑕᕈᑕᐅᕗᖅ 
ᐅᖓᕙᕆᐊᖁᓪᓗᒍ ᐊᒻᒪᓗ ᑲᒪᒋᖁᓪᓗᒍ 
ᐊᐅᓚᔾᔪᑎᒃᓴᖏᑦ ᓄᓇᕗᒻᒥ. ᐱᑕᖃᙱᑎᓪᓗᒍ 
ᐱᕚᓪᓕᕈᑎᒃᓴᕐᒥᒃ ᐃᒪᕐᒥᐅᑕᓕᕆᓂᕐᒧᑦ 
ᐊᐅᓚᔾᔪᑎᒃᓴᖏᓐᓂᒃ, ᐃᖃᓗᓕᕆᓂᖅ 
ᑲᔪᓰᓐᓇᕐᓂᐊᖅᐳᖅ ᑎᑭᐅᑎᓕᒫᖅᓯᒪᙱᑦᑐᒥᒃ ᐊᒻᒪᓗ 
ᐊᐅᓚᑦᑎᐊᓛᖑᖏᑦᑐᒥᒃ. ᐃᖃᓗᓕᕆᕕᐅᔪᓐᓇᖅᑐᒧᑦ 
ᐸᕐᓇᐅᑎᒥ ᐱᑕᖃᕆᐊᖃᖅᐳᖅ ᐃᖃᓗᓕᕆᔾᔪᑎᒥᒃ 
ᐊᐅᓚᔾᔪᑎᒃᓴᖏᑦ ᓴᖅᑭᑕᐅᖁᓪᓗᒍ ᐊᒻᒪᓗ 
ᐅᖓᕙᕆᐊᖁᓪᓗᒍ, ᓲᕐᓗ ᐃᖃᓗᓕᕆᕕᒻᒥ. 
ᓄᓇᓕᓕᒫᑦ ᐱᔪᒪᔭᖅᑕᖃᐃᓐᓇᖅᓯᒪᕗᑦ ᓄᓇᕗᒻᒥ 
ᐱᕚᓪᓕᖅᑎᑦᑎᔪᒪᓪᓗᑎᒃ ᐃᒪᕐᒥᐅᑕᓕᕆᓂᕐᒧᑦ 
ᐊᐅᓚᔾᔪᑎᒃᓴᖏᓐᓂᒃ ᐊᒻᒪᓗ ᑕᒪᓐᓇ 
ᐊᓯᔾᔨᖅᐸᓪᓕᐊᔮᖏᓚᖅ.

ᒫᓐᓇᐅᔪᖅ ᓄᓇᕗᑦ ᒥᑭᑦᑐᑯᓕᖕᒥᑦ ᐊᑐᖃᑦᑕᖅᐳᑦ 
ᐊᑯᕈᓐᓇᖅᑕᖏᓐᓂᒃ ᖃᓕᕋᓕᖕᓂᑦ ᐊᒻᒪᓗ ᑭᖑᕐᓂᒃ 

ᐊᒥᓱᒻᒪᕇᑦ ᐊᓯᖏᓐᓅᖅᑕᐅᕙᒃᖢᑎᒃ (ᑲᓛᖡᑦ ᐊᒻᒪᓗ 
ᓂᐅᕙᓐᓛᓐ) ᐃᖃᓗᓕᕆᕕᒻᒥ ᐊᒻᒪᓗ/ᐅᕝᕙᓘᓐᓃ 
ᐅᒥᕐᔪᐊᒃᑑᖅᑎᑦᑎᓂᕐᒥᒃ ᐅᖓᓯᖕᓂᕐᓴᒧᑦ. ᑕᒪᓐᓇ 
ᐊᑐᕐᓂᖓ ᐊᓯᐅᔨᓯᒪᒍᔾᔭᐅᕗᖅ ᑮᓇᐅᔾᔭᒃᓴᕈᑎᒃᓴᕐᓂᒃ 
ᐊᒻᒪᓗ ᓴᓈᒃᓴᖃᖅᑐᒃᓴᕐᓂᒃ ᓄᓇᕗᒻᒥ. ᐊᑕᐅᓯᖅ 
ᐅᖃᓕᒫᒐᖅ ᓇᓗᓇᐃᕆᓯᒪᕗᖅ ᓄᓇᕗᑦ ᐅᒥᐊᖏᑦ 
ᐃᑲᔪᖅᓯᖃᑕᐅᓯᒪᒻᒪᑕ $8ᒥᓕᐊᓐᓂᒃ ᐊᕐᕌᒍᑕᒫᖅ 
ᐃᑦᑕᕐᕕᖕᒥᑦ ᓅᒃ, ᑲᓛᖠᕐᒥᒃ28. 

ᓂᐅᕋᐃᓂᒃᑕᖃᕈᓂ ᓄᓇᕗᒻᒥ 
ᐊᑐᖅᑕᐅᔪᓐᓇᖅᑐᓂᒃ ᓈᒻᒪᒃᑐᓂᓪᓗ ᐃᒪᕕᒻᒥ 
ᐅᒥᐊᖏᓐᓄ ᐊᑐᖅᑕᐃᓕᑎᑦᑎᔪᓐᓇᖅᐳᖅ 
ᓄᓇᕗᑦ ᐃᖃᓪᓕᐊᕈᑎᓄᑦ ᐅᒥᐊᖏᓐᓂᒃ $9.5 
ᒥᓕᐊᓐᓂᒃ ᐊᕐᕌᒍᑕᒫᖅ ᐊᒻᒪᓗ ᓴᖅᑭᑦᑎᓗᓂᒃ 
55,000ᓂᒃ ᐃᑲᕐᕋᕐᓂᒃ ᓴᓈᒃᓴᕐᓂᒃ $1 ᒥᓕᐊᓐᓂᒃ 
ᓴᓈᒃᓴᕐᓂᑯᒧᑦ ᑮᓇᐅᔾᔭᒃᓴᕐᓂᒃᑯᑦ29. 

ᑕᒪᓐᓇ ᐱᕚᓪᓕᕈᑕᐅᓇᔭᖅᑑᒐᓗᐊᖅ 
ᐊᓯᐅᔨᒍᑕᐅᖔᕐᓂᖓ ᐃᒪᕐᒥᐅᑕᓕᕆᓂᕐᒧᑦ 
ᐊᐅᓚᔾᔪᑎᓂᒃ ᓄᖑᒋᐊᕐᓗᒍ ᐱᒻᒪᕆᐅᕗᖅ ᓄᓇᕗᒻᒥ 
ᐃᒪᕕᒻᒥ ᐃᖃᓗᓕᕆᓂᕐᒥᒃ. ᓴᖅᑭᑎᑦᑎᑦᑎᐊᕐᓂᖅ 
ᐊᐅᓚᔾᔪᑎᒃᓴᓂᒃ ᐃᑲᔪᖅᓯᔪᓂᒃ ᐃᒪᕕᒻᒥ 
ᐃᖃᓗᓕᕆᓂᕐᒥᒃ ᐊᒻᒪᓗ ᐱᕚᓪᓕᖅᑎᑦᑎᓂᕐᒥᒃ 
ᒥᑭᔫᑕᐅᓂᖅᓴᓂᒃ ᑐᓚᒃᑕᕐᕕᓐᓂᒃ ᓄᓇᕗᒻᒥ 
ᓴᖅᑭᑦᑎᒐᔭᕐᓂᖓᑦ ᐱᕕᒃᓴᕐᓂᒃ ᐃᑲᔪᖅᓯᓂᕐᒧᑦ 
ᐊᐅᓚᔾᔪᑎᓂᒃ ᓲᕐᓗ ᓂᒡᓕᓇᖅᑐᒃᑯᕕᖕᓂᒃ, 
ᐃᒪᕐᒥᐅᑕᓕᕆᓂᕐᒧᑦ ᐱᔨᑦᑎᕈᑎᓂᒃ, ᐊᒻᒪᓗ ᐅᒥᐊᕐᓄᑦ 
ᐅᖅᓴᒃᕕᒃᓴᕐᓂᒃ ᐱᑕᖃᓕᕐᓗᓂ.

ᐱᐅᓯᑎᒋᐊᕐᓂᖅ ᐃᖃᓪᓕᕆᓂᕐᒧᑦ ᐊᐅᓚᔾᔪᑎᖏᑦᑕ 
ᐱᔪᓐᓇᕈᑎᖏᑦ ᐅᖓᑖᒎᖅᓗᑎᒃ ᒫᓐᓇ ᐱᖁᑎᒋᔭᐅᔪᓂᒃ 
ᓄᓇᓕᖕᓂ ᐱᕚᓪᓕᖅᑎᑦᑎᒐᔭᖅᐳᖅ ᐊᒻᒪᓗ 
ᓄᓇᓕᖕᓂ ᐱᕚᓪᓕᖅᑎᑦᑎᓗᓂ ᐱᔾᔪᑎᒃᓴᖏᓐᓂᒃ. 
ᑕᒪᓐᓇ ᐃᓚᖃᕋᔭᖅᐳᖅ ᐅᒥᐊᑦ ᓂᐅᕋᐃᕕᒃᓴᕐᓂᒃ, 
ᐊᐅᔭᒃᑯᑦ ᐃᖃᓗᓕᕆᕕᓐᓂᒃ, ᓂᒡᓕᓇᖅᑐᒃᑯᕕᖕᓂ 
(ᓲᕐᓗ ᖁᐊᖅᓯᕕᓐᓂᒃ ᐃᖃᓗᖕᓂ ᐊᐅᔭᒃᑯᑦ 

28 ᐴᒃ ᐱᓕᕆᔩᑦ (Burke Consulting et al,) ᑮᓇᐅᔾᔭᒃᓴᐅᓯᕆᓂᕐᒧᑦ 
ᖃᐅᔨᓴᕐᓂᖅ ᓴᖅᑭᑦᑎᓐᓂᕈᑎ ᓂᐅᕋᐃᓂᕐᒧᑦ ᐃᑦᑕᕐᕕᖕᒥᑦ ᕿᑭᖅᑕᕐᔪᐊᕐᒥᒃ, 
2013, ᒪᒃᐱᖅᑐᒐᖅ 5.

29 ᖁᓛᓂ ᐅᖃᓕᒫᒐᕐᒥᑦᓴᐃᓐᓇᖅ, ᒪᒃᐱᖅᑐᒐᖅ 5.



44

ᐊᐅᓪᓚᖅᑎᑕᐅᓚᐅᖏᓐᓂᖏᓐᓂ ᐃᖃᓗᓕᕆᕕᒥᒃ) 
ᐊᒻᒪᓗ ᒥᑭᓐᓂᖅᓴᓂᒃ ᐃᖃᓗᓕᕆᕕᓐᓂᒃ (ᓲᕐᓗ 
ᐊᕕᒃᑐᕐᓗᒋᓪᓗ ᐴᖅᑐᖅᓗᒋᓪᓗ ᓄᓇᒥᖔᖅᑐᑦ 
ᓂᐅᕐᕈᑕᐅᕙᒃᑐᓂᒃ ᓄᓇᕗᒻᒥᒃ)

ᐃᖃᓗᓕᕆᕝᕖᑦ ᐱᒻᒪᕆᐅᔪᓐᓇᖅᐳᑦ 
ᓴᓈᒃᓴᖃᖅᑎᑦᑎᓗᑎᒃ ᓄᓇᓕᖕᓂ ᐊᒻᒪᓗ ᐱᒻᒪᕆᐅᕗᑦ 
ᐱᕙᓪᓕᐊᑎᑦᑎᓂᐊᕈᑎᒃ ᓯᔾᔭᖅᐸᓯᒻᒥ ᐃᖃᓗᓕᕆᔾᔪᑎᓂᒃ 
ᕿᓂᖅᓴᑐᐃᓐᓇᕐᓂᕐᒧᑦ ᑲᔪᓯᓗᓂ ᑮᓇᐅᔭᓕᐅᕋᓱᓐᓂᒃᑯᑦ 
ᐊᐅᓚᑦᑎᐊᖅᑐᒥᒃ. ᐱᒻᒪᕆᐅᕗᖅ ᐃᓱᒪᖃᕆᐊᖃᕐᓂᕐᒥᒃ 
ᓇᒥ ᐃᖃᓗᓕᕆᕕᒃᑕᖃᕆᐊᖃᕐᒪᖔᑦ ᐊᒻᒪᓗ 
ᐸᕐᓇᐅᑎᓕᐅᕈᑎᓗᒋᑦ ᓇᒦᑦᑕᕆᐊᖃᕐᓂᖏᑦ 
ᓄᓇᕗᒻᒥᒃ. ᓄᓇᓕᖕᓂ ᐱᔭᐅᔪᒪᔪᑦ ᐊᖏᔫᑕᐅᕗᑦ 
ᐊᒻᒪᓗ ᑐᐊᕕᓗᐊᖏᑦᑐᒃᑯᑦ ᑲᔪᓯᒋᐊᖃᖅᐳᑦ 
ᐊᒥᓱᓗᐊᖑᑎᖏᓐᓗᒋᑦ ᐅᖓᑖᒎᕈᔾᔨᑦᑕᐃᓕᒪᓂᕐᒥᒃ  
ᐱᔾᔪᑎᒃᓴᖏᓐᓂ, ᓂᐅᕐᕈᑎᖃᕐᓂᕐᒧᑦ ᐊᒻᒪᓗ ᓄᓇᓖᑦ 
ᐱᔪᓐᓇᕐᓂᖏᓐᓂᒃ. ᑐᑭᓯᓇᑦᑎᐊᖅᑐᓂᒃ ᒪᓕᒃᑕᐅᔪᒃᓴᕐᓂᒃ 
ᓴᖅᑭᑦᑐᖃᕆᐊᖃᖅᐳᖅ ᓇᓗᓇᐃᕆᓂᕐᒧᑦ ᓇᓕᐊᒃ 
ᓄᓇᓖᑦ ᐱᐅᓛᕐᓂ ᐱᑕᖃᕐᒪᖔᑦ ᓂᕿᓕᕆᔾᔪᑎᒃᓴᓂᒃ, 
ᐊᐅᓚᑦᑎᐊᖏᑦᑐᒃᑰᖁᓂᒃᑯᑦ ᐊᑐᖅᑕᐅᕙᒃᑐᓂᒃ 
ᓂᕿᓕᕆᔾᔪᑎᓂᒃ.

ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ 
ᐊᑐᖅᑕᐅᔪᒪᔪᑦ
1. ᑲᔪᓯᓗᓂ ᐊᔭᐅᕐᑐᐃᓂᕐᒥᒃ ᐃᖃᓗᓕᕆᔨᑐᖃᒃᑯᓐᓂᒃ 

ᐋᖅᑮᒋᐊᖁᔨᓪᓗᒋ ᐃᒪᕐᒥᐅᑕᓕᕆᓂᕐᒧᑦ 
ᐊᐅᓚᔾᔪᑎᒃᓴᖏᓐᓂᒃ ᐲᔭᐃᔪᒥᒃ ᑮᓇᐅᔾᔭᒃᓴᕈᑎᓂᒃ 
ᐊᓯᐅᔨᕙᓪᓕᐊᔾᔪᑕᐅᔪᓂᒃ ᐃᒪᕕᒻᒥᒃ 
ᐃᖃᓗᓕᕆᔾᔪᑎᓂᒃ ᐊᒻᒪᓗ ᐊᔭᐅᖅᑐᕐᕕᒋᓗᒋᑦ 
ᐃᖃᓗᓕᕆᔨᑐᖃᒃᑯᑦ ᒪᑭᑦᑐᓂ ᐅᒥᐊᕐᓂᒃ 
ᑐᓚᒃᑕᖅᓴᕐᕕᖕᓂᒃ ᓄᓇᕗᒻᒥ.

2. ᑲᑎᒪᖃᑎᒋᓗᒋ ᐃᖃᓗᓕᕆᕕᖃᖅᑐᑦ 
ᖃᐅᔨᒋᐊᕐᕕᒋᓗᒋ ᐱᑕᖃᕐᓂᖏᓐᓂᒃ 
ᐃᒪᕐᒥᐅᑕᓕᕆᔾᔪᑎᓂᒃ ᐊᐅᓚᔾᔪᑎᓂᒃ 
ᐊᒻᒪᓗ ᓯᕗᓂᒃᓴᕐᒧᑦ ᐱᔭᐅᔭᕆᐊᖃᖅᑐᓂᒃ 
ᖃᐅᔨᒐᓱᖕᓂᕐᒥᒃ (ᓲᕐᓗ, ᓇᒥ 

ᐱᑕᖃᕆᐊᖃᕐᒪᖔᑦ ᐃᖃᓗᓕᕆᕕᒻᒥ ᐊᒻᒪᓗ 
ᓇᒥ ᐱᑕᖃᖏᒪᖔᑦ). ᐱᓕᕆᔾᔪᑎᒋᖃᑎᒋᓗᒍ 
ᑮᓇᐅᔾᔭᒃᓴᖅᓯᐅᑎᓕᕆᓂᕐᒧᑦ ᖃᐅᔨᓴᖅᑕᐅᔾᔪᑎᒥᒃ.

3. ᕿᓂᖅᓴᕐᓗᓂ ᓴᓇᕐᕈᑎᓂᒃ ᐃᑲᔪᖅᓯᔪᒪᓂᕐᒧᑦ 
ᓯᔾᔭᖅᐸᓯᒻᒥ ᐃᖃᓗᓕᕆᓂᕐᒧᑦ ᐱᕚᓪᓕᕈᑎᓂᒃ. 

4. ᑲᔪᓯᓗᓂ ᓴᖅᑭᔮᖅᑎᑦᑎᒐᓱᖕᓂᕐᒥᒃ ᐱᕚᓪᓕᕈᑎᓂᒃ 
ᐊᒻᒪᓗ ᐱᐅᔪᓂᒃ ᐊᑐᑦᑎᐊᕋᓱᖕᓂᕐᒥᒃ 
ᐃᒪᕐᒥᐅᑕᓕᕆᓂᕐᒧᑦ ᐊᐅᓚᔾᔪᑎᓂᒃ ᐊᒻᒪᓗ 
ᐱᒻᒪᕆᐅᔪᓂᒃ ᐊᓯᖏᑦ ᐊᐅᓚᔾᔪᑎᓂᒃ 
ᐃᖃᓗᓕᕆᔨᒃᑯᑦ ᒥᒃᓵᓄᑦ, ᑕᒪᐃᓐᓂ ᓯᔾᔭᖅᐸᓯ 
ᓯᔾᔭᖅᐸᓯᖕᒥᑦ ᐊᒻᒪᓗ ᐃᒪᕕᒻᒥ.

5. ᐱᓕᕆᖃᑎᒋᓗᒋᑦ ᒐᕙᒪᒃᑯᑦ ᐊᒻᒪᓗ 
ᐊᓯᖏᑦ ᐅᖅᑯᑎᓕᐅᕈᓐᓇᖅᓯᖁᓪᓗᒋ, ᐊᒻᒪᓗ 
ᐊᑳᕐᕕᖕᓂᑦ ᐅᐸᒃᓯᕚᓪᓕᖁᓪᓗᒋᑦ ᑰᖕᓂᑦ 
ᐊᒻᒪᓗ ᑕᓯᕐᓂᒃ ᐃᖃᓕᓪᓕᕆᖁᓂᕐᒧᑦ. ᑲᔪᓯᒍᑎᒃ 
ᐊᖅᑯᑎᓕᐅᕐᓂᕐᒥᒃ ᐊᒻᒪᓗ ᐃᑳᕆᓕᐅᕐᓂᕐᒥᒃ 
ᐃᑲᔪᖅᓯᒐᔭᕐᒥᔪᖅ ᐃᖃᓪᓕᐊᑐᐃᓐᓇᕈᒪᓂᕐᒥᒃ 
ᐊᒻᒪᓗ ᐊᓐᓇᐅᒪᒐᓱᖕᓂᕐᒥᒃ ᐃᖃᓪᓕᐊᖃᑦᑕᖅᑐᓂᒃ 
ᐱᑕᖃᐅᓕᖅᑎᑦᑎᓂᖅ ᑎᑭᐅᑎᔭᐅᔪᓐᓇᖅᑐᓂᒃ 
ᑕᓯᕐᓂᒃ ᐊᒻᒪᓗ ᑰᖕᓂᒃ.

6. ᐱᓕᕆᖃᑎᑎᒋᓗᒋ ᑲᒪᒋᔭᖃᖃᑕᐅᔭᕆᐊᖃᕐᓂᕐᒥᒃ 
ᐱᓕᕆᖃᑎᒌᑦ ᐊᒻᒪᓗ ᐊᓯᖏᑦ ᒐᕙᒪᒃᑯᑦ 
ᐃᑲᔪᖅᑐᕈᒪᓂᕐᒧᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔩᑦ, 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔩᑦ, ᐱᒻᒪᕆᐅᔪᒥᒃ 
ᐱᓕᕆᐊᖃᓲᖑᒻᒪᑕ ᐊᑐᕐᓂᖃᐅᑎᖏᓐᓂᓪᓗ 
ᐃᖃᓗᓕᕆᓂᐅᑉ ᐱᕚᓪᓕᕈᑎᖓᓐᓂ ᐊᒻᒪᓗ 
ᑲᒪᒋᔭᕆᖃᕐᓂᖓᓐᓂ. ᐊᒥᓱᑦ ᑮᓇᐅᔭᖃᒋᓗᐊᖅᐳᑦ 
ᐊᒻᒪᓗ ᐊᐅᓚᑦᑎᕙᒃᖢᑎᒃ ᓄᑕᐅᖏᑦᑐᓂᒃ 
ᐃᒡᓗᖁᑎᓂᒃ ᐊᓪᓚᕕᖃᑦᑎᐊᖏᖢᑎᓪᓗ ᐊᒻᒪᓗ 
ᐊᓪᓚᕕᖃᕈᑎᓂᒃ ᐱᖁᑎᖃᑦᑎᐊᖏᖢᑎᒃ.

7. ᐱᓕᕆᖃᑎᒋᓗᒋ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᓗᓕᕆᔨᒃᑯᓪᓗ ᐊᒻᒪᓗ ᓄᓇᓖᑦ 
ᐋᖅᑭᒃᓱᐃᖁᓪᓗᒋᑦ ᓄᓇᒋᔭᕐᒥᓐᓂᒃ 
ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᑎᖏᓐᓂᒃ ᐃᓚᒋᓪᓗᒋ 
ᓄᓇᓕᖕᓂ ᖁᐊᖅᓰᕕᖕᓂ ᐊᒻᒪᓗ ᒥᑭᑦᑐᓂᒃ 
ᐃᖃᓗᓕᕆᕕᓐᓂᒃ.

ᓯᕗᓪᓕᐅᔾᔭᐅᖁᔭᐅᔪᖅ 7
ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ 
ᐊᒻᒪᓗ ᓂᐅᕕᐊᒃᓴᖃᖅᐸᒃᑐᓄᑦ 
ᐊᑐᐃᓐᓇᖃᕐᓂᖅ (MMA)

ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ 
ᐊᒻᒪᓗ ᓂᐅᕕᐊᒃᓴᖃᖅᐸᒃᑐᓄᑦ 
ᐊᑐᐃᓐᓇᖃᕐᓂᖅ ᑐᕌᒐᒃᓴᑦ 
ᐱᕙᓪᓕᐊᑎᑦᑎᓗᓂ ᐊᒻᒪᓗ ᐊᖏᒡᓕᒋᐊᖅᓯᓗᓂ 
ᖃᓄᐃᙱᑦᑎᐊᖅᑐᓂ, ᓄᓇᓕᖕᓂ 
ᐊᒻᒪᓗᑲᔪᓯᓂᖃᕐᓂᕆᔪᓐᓇᖅᑕᑦᑎᓐᓂ ᓴᓇᓯᒪᔪᓂᒃ 
ᓄᓇᓕᖕᓂ ᓂᐅᕕᐊᒃᓴᕆᔭᐅᔪᓐᓇᕐᓂᖓᓂ 
ᓯᒡᔭᖅᐸᓯᖕᒥ ᐊᒻᒪᓗ ᓄᓇᐅᑉ ᐃᓗᐊᓂ ᐱᔭᐅᔪᓂᑦ 
ᓄᓇᕘᑉ ᐃᖃᓗᖁᑎᖏᓐᓂ ᐊᒻᒪᓗ ᐃᖃᓗᖕᓂ 
ᓴᓇᓯᒪᔪᓄᑦ.

ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ 
ᐊᒻᒪᓗ ᓂᐅᕕᐊᒃᓴᖃᖅᐸᒃᑐᓄᑦ 
ᐊᑐᐃᓐᓇᖃᕐᓂᖅ ᐱᔾᔪᑎᖓᑦ
ᐱᓕᕆᐊᖃᖅᑕᖃᒃᑲᓐᓂᕆᐊᖃᖅᐳᖅ ᐊᑐᓕᖅᑎᑦᑎᓂᕐᒥᒃ 
ᓂᐅᕐᕈᑎᓕᕆᓂᕐᒧᑦ ᐸᕐᓇᐅᑎᒥᒃ ᐱᖁᔨᒍᑎᓂᒃ, 
ᓲᕐᓗ ᐱᐅᓛᓂᒃ ᓂᕿᓂᒃ ᐊᒻᒪᓗ ᓂᕿᐅᔪᓂᒃ 
ᐊᑦᑕᓇᖅᑐᒦᑎᑦᑕᐃᓕᖁᓂᖅ ᑕᐃᔭᐅᔪᒥᒃ ᓄᓇᕗᒻᒥ 
ᐃᖃᓗᒃᐱᑦᑎᐊᕙᒃ (Truly Wild). ᐱᑕᖃᕆᐊᖅᐳᖅᓱᓕ 
ᐃᑲᔪᖅᑐᐃᓂᕐᒥᒃ ᓂᐅᕐᕈᑎᖃᕋᓲᑎᓂᒃ ᐊᒻᒪᓗ 
ᐊᑭᒃᓴᖏᓐᓂᒃ ᓂᐅᕕᐊᒃᓴᖏᓐᓂᒃ, ᐃᓚᒋᓪᓗᒋᑦ, ᓄᑖᑦ 
ᐃᖃᓗᐃᑦ, ᓂᐅᕐᕈᑎᖃᕕᖕᓂ ᐊᔾᔨᐅᖏᐅᔭᖅᑐᓂᒃ 
ᐊᑭᑐᓕᕆᐊᖁᓂᕐᒧᑦ. ᐱᓕᕆᔪᖃᕆᐊᖃᖅᐳᖅ: 

ᓴᖅᑭᑦᑎᓂᖅ ᓂᕿᓕᕆᔾᔪᑎᓂᒃ, ᓴᖅᑭᑦᑎᓂᖅ 
ᐃᓕᖅᑐᓯᑦᑎᒍ ᓈᒻᒪᒃᑐᓂ ᐊᒻᒪᓗ ᐊᑭᑦᑎᐊᕙᖃᖅᑐᓂᒃ 
ᐊᒻᒪᓗ ᓴᖅᑭᑦᑎᒃᑲᓐᓂᕋᓱᒃᑐᓂᑦ ᓄᓇᕗᑦ 
ᐃᖃᓗᖏᓐᓂᒃ ᐊᒃᑐᖅᑕᖅᑕᐅᔪᓂᒃ ᓯᔾᔭᖅᐸᓯ 
ᐊᒻᒪᓗ ᓄᓇᖅᐸᓯᒃᑐᒥᒃ, ᐊᒻᒪᓗ ᓴᖅᑭᑦᑎᓂᖅ 
ᓂᐅᕐᕈᑎᓕᕆᔾᔪᑎᓂᒃ ᐃᖃᓪᓕᐊᖅᑕᐅᓯᒪᐃᓐᓇᖏᑦᑐᓂᒃ 
(ᓲᕐᓗ ᖃᓕᕋᓕᒃ) ᓄᓇᕗᒻᒥ. ᑎᑭᐅᑎᔭᐅᒐᓱᒃᑐᖅ 
ᐱᑕᖃᓕᒃᑲᓐᓂᖅᑎᓐᓇᓱᒃᖢᒍ ᓄᓇᕗᒻᒥ ᐃᖃᓗᐃᑦ, 
ᑎᑭᐅᑎᓂᖅ ᐊᑭᑦᑎᐊᕙᐅᓛᖑᓇᓱᒃᑐᒥᒃ 
ᓄᓇᕗᑦ ᐃᓗᐊᓂ ᓯᓚᑖᓂᓪᓗ 
ᐊᑭᑐᓗᐊᖅᑕᐃᓕᑎᑦᑎᒐᓱᖃᑕᐅᓗᒍ.

ᑐᑭᓯᐅᒪᒃᑲᓐᓂᕆᐊᖃᖅᐳᒍ ᖃᓄᖅ 
ᐃᖃᓗᐃᑦ ᓂᕆᔭᐅᖃᑦᑕᕐᓂᖏᒃᑯᑦ ᐊᒻᒪᓗ 
ᖃᓄᖅ ᐱᑕᖃᒋᐊᖅᑎᒃᑲᓐᓂᕈᓐᓇᕐᒪᖔᑦ 
ᓯᔾᔭᖅᐸᓯᖕᒥᑦ ᐃᖃᓪᓕᐊᕐᑐᓕᕆᓂᖅ ᓄᓇᓕᖕᓄᑦ 
ᐱᔭᐅᒃᑲᓐᓂᕈᓐᓇᕐᒪᖔᑦ, ᐃᓱᒪᒋᔭᒃᓴᐅᖃᑕᐅᔪᓐᓇᖅᖢᑎᒃ 
ᐅᖓᕙᕆᐊᕐᓗᒋᑦ ᓄᓇᒥᐅᑕᐃᑦ ᓂᖀᖅ ᐊᒻᒪᓗ 
ᐱᓕᕆᖃᑎᒌᒃᑲᓐᓂᖁᓂᖅ ᓂᐅᕕᖅᑎᐅᔪᓂᒃ 
ᐊᒻᒪᓗ ᓂᕆᔭᖅᑐᕐᕕᐅᔪᓂᒃ ᓄᓇᕗᒻᒥ. ᓄᑖᕐᓂᒃ 
ᒪᓕᒐᓛᕐᓂᒃ ᓴᖅᑭᑦᑎᓂᖅ, ᐋᖅᑭᑦᑎᐊᖅᓯᒪᒍᑎ, 
ᐊᒥᓱᙳᕆᐊᖅᑎᑦᑎᔪᓐᓇᖅᖢᑎᒃ ᓂᐅᕕᐊᒃᓴᐅᔪᓂᒃ. 

ᐃᓱᒪᒃᓴᖅᓯᐅᖅᑕᐅᓯᒪᕗᖅ ᐆᒪᔪᓕᕆᔾᔪᑎᒥᒃ 
ᐸᐃᑉᐹᖅᑖᕈᑎᒥᒃ ᐊᔾᔨᒌᖏᑦᑐᓂᒃ ᓄᓇᕗᑦ 
ᐃᖃᓗᓕᕆᔾᔪᑎᒃᓴᖏᓐᓂᒃ. ᐸᐃᑉᐹᖅᑕᕈᑎᓕᐅᕋᓱᖕᓂᖅ 
ᐱᕕᑐᓪᓗᓂ ᐊᒻᒪᓗ ᐊᑭᑐᓪᓗᓂ ᐊᒥᓱᓂᒃ ᐊᕐᕌᒍᓂ 
ᐱᓕᕆᐊᖑᔪᒃᓴᐅᓪᓗᓂ, ᐱᓗᐊᕐᖢᒍ ᓈᓴᐅᑎᓂ 
ᑲᑎᖅᓱᖅᑕᐅᓯᒪᔪᓂ ᐱᑕᖃᙱᓗᐊᕐᓂᖓᑦ 
ᐅᑭᐅᖅᑕᖅᑐᒥᒃ. ᐊᒥᓱᓂᒃ ᖁᕝᕙᓯᒋᐊᓕᖕᓂᐱᑕᖃᖅᐳᖅ, 
ᐱᐊᒋᕐᓂᖓ ᖃᐅᔨᓴᖅᐸᓪᓕᐊᓂᖅ, ᖃᐅᔨᓴᖅᑕᐅᓪᓗᓂ, 
ᐸᐃᑉᐹᖅᑕᕈᑎ, ᐊᕐᕌᒍᑕᒫᖅ ᖃᐅᔨᓴᖅᑕᐅᓂᖅ ᐊᒻᒪᓗ 
ᑕᓪᓕᒪᓂᒃ ᐊᕐᕌᒍᓂᒃ ᐊᐅᓛᓂᒃᓯᒪᓕᖅᑎᓪᓗᒍ 
ᖃᐅᔨᓴᖅᑕᐅᓂᖅ. ᐱᕕᑐᒐᓗᐊᕐᖢᓂ ᐊᒻᒪᓗ 
ᐊᑭᑐᒐᓗᐊᕐᓗᓂ ᑭᓯᐊᓂ  ᓄᓇᕗᒻᒥ ᐃᖃᓗᓕᕆᕐᒧᑦ 
ᐊᑭᖓ ᐃᑲᔫᓯᐊᖑᓂᖅᓴᐅᒐᔭᕐᓂᖓ.

ᓴᓂᕌᒍᑦ ᐅᖃᐅᓯᒃᓴᖅ: ᓄᓇᕗᑦ 
ᑭᖑᓕᕆᓂᖅ ᑐᓂᔭᐅᓚᐅᖅᐳᑦ 
ᐃᒪᕐᒥᐅᑕᓕᕆᓂᕐᒧᑦ ᐊᕙᑎᒥᒃ 
ᑲᒪᒋᔭᖃᕐᓂᕐᒧᑦ ᑲᑎᒪᔨᖏᓐᓂ, 
ᐊᒻᒪᓗ ᖃᐅᔨᓴᖅᐸᓪᓕᐊᓂᕐᒧᑦ 
ᐃᓱᓕᒃᑕᐅᓯᒪᓪᓗᑎᒃ ᐃᖃᓗᐃᑦ 
ᒥᒃᓵᓄᑦ ᑎᓄᔾᔨᕕᒃ ᐃᑭᐊᓂ 
ᐊᒻᒪᓗ ᐃᖃᓗᒃᑑᑦᑎᐊᕐᒥᒃ, 
ᐊᒻᒪᑦᑕᐅᖅ ᐅᑭᐅᒃᑯᑦ ᖃᓕᕋᓕᖕᓂ 
ᐃᖃᓗᓕᕆᓂᖅ ᑎᓄᔾᔨᕕᒃ ᐃᑭᐊᓂ. 
ᖃᐅᔨᓴᖅᑕᐅᕙᓪᓕᐊᓕᓚᐅᖅᑎᓪᓗᒋ, 
ᑲᑎᖅᓱᖅᑕᐅᔪᑦ ᓈᓴᐅᑏ 
ᐊᒥᓲᖏᓗᐊᓚᐅᖅᐅᑦ 
ᑎᑭᐅᑎᒐᓱᖕᓂᕐᒧᑦ 
ᖃᐅᔨᓴᖅᑕᐅᓪᓚᕆᓐᓂᕐᒧᑦ. ᓄᑖᕐᓂᒃ 
ᖃᐅᔨᓴᕐᑐᖃᖅᐸᓪᓕᐊᑎᓪᓗᒍ 
ᑎᓄᔾᔨᕕᒃ ᐃᑭᐊᓂ 
ᖃᓕᕋᓕᖕᓂ ᐊᒻᒪᓗ ᐃᖃᓗᖕᓂ 
ᐊᒻᒪᓗ ᐃᖃᓗᒃᑑᑦᑎᐊᕐᒥᑦ 
ᐃᖃᓗᖏᓐᓂ ᐊᕐᕌᒎᓵᖅᓯᒪᔪᓂᒃ, 
ᐃᓱᒪᒃᓴᖅᓯᐅᕆᐊᖃᖅᐳᑦ 
ᓄᑖᕐᓂᒃ ᖃᐅᔨᓴᖅᐸᓪᓕᐊᔾᔪᑎᓂᒃ 
ᐃᓚᓕᐅᑎᒐᔭᖅᑐᓂᒃ ᓄᑖᕐᓂᒃ 
ᑲᑎᖅᓱᐃᓂᕐᒥᒃ ᓈᓴᐅᑎᓂᒃ, 
ᖃᐅᔨᒋᐊᕿᓪᓗᒋᑦ ᐃᖃᓪᓕᐊᕐᓂᖅ 
ᑲᔪᓰᓐᓇᕈᓐᓇᕐᒪᖔᑦ 
ᖃᐅᔨᓴᒻᒪᕆᓐᓂᕐᒧᑦ ᐸᐃᑉᐹᕐᑖᕐᓂᕐᒧᑦ.

ᐆᒪᔪᓕᕆᔾᔪᑎᒥᒃ ᐸᐃᑉᐹᖅᑖᕈᑎᓕᕆᓂᖅ 
ᐃᑲᔪᕋᔭᖅᐳᖅ ᐃᖃᓗᓕᕆᔨᓄᑦ ᐊᑭᕋᖅᑐᕐᓂᕐᒥᒃ 
ᐊᑭᕋᖅᑐᖅᐸᓪᓕᐊᑎᓪᓗᒋᑦ ᓯᓚᕐᔪᐊᕐᒥᒃ 
ᓂᐅᕐᕈᑎᖃᖅᓂᖅᓴᐅᕙᓪᓕᐊᑎᓪᓗᒋᑦ ᐊᒻᒪᑦᑕᐅᖅ 
ᐅᔾᔨᖅᓇᖅᓯᑎᑦᑎᕙᓪᓕᐊᓪᓗᑎᒃ ᓯᓚᕐᓗᐊᕐᒥᐅᑕᓂᒃ 
ᐱᒻᒪᕆᐅᑎᑦᑎᓂᖏᓐᓂᒃ ᐊᕙᑎᓕᕆᑦᑎᐊᖅᓂᒃᑯᑦ 
ᐱᓕᕆᐊᒃᓴᖃᑦᑎᐊᖅᖢᑎᒃ ᐊᒻᒪᓗ ᐱᐅᖅᓱᐊᕐᓂᒃᑯᑦ 
ᑲᔪᓰᓐᓇᖁᓂᒃᑯᑦ ᐃᖃᓗᓕᕆᔾᔪᑎᓂᒃ. 

ᑕᕆᐅᑉ ᐊᑭᓂᕐᒥᐅᑕᐃᑦ ᒐᕙᒪᓕᕆᔨᒃᑯᖏᑦ 
ᐊᑐᓕᖅᑎᑦᑎᕙᓪᓕᐊᕗᑦ ᐆᒪᔪᓕᕆᔾᔪᑎᒥᒃ 
ᐸᐃᑉᐹᖅᑖᕈᑎᓕᕆᓂᖅ ᒪᓕᒃᑕᐅᔭᕆᐊᖃᖅᑐᓂᒃ 
ᐃᖃᓗᓕᕆᔾᔪᑎᓂᒃ ᐊᒻᒪᓗ ᐃᒪᕐᒥᐅᑕᐅᔪᓂᒃ 
ᓂᕿᙳᖅᑎᑕᐅᓯᒪᔪᓂᒃ ᐊᒻᒪᓗ ᓴᖅᑭᑦᑎᓯᒪᓕᖅᖢᑎᒃ 
ᐱᔾᔪᓯᐅᔪᕐᓂᒃ ᐃᖃᓗᖕᓂ ᑎᑭᐅᑎᔪᓐᓇᕈᑎᓂᒃ 
ᐱᕕᑐᓂᖅᓴᐅᔪᓂᒃ ᐊᓯᖏᓐᓂᒃ ᒐᕙᒪᑐᖃᐅᔪᓂᒃ; 
ᐊᒥᐊᓕᒐᐃᑦ ᐱᒋᐊᖅᓯᒪᕗᑦ ᓇᓗᓇᐃᕆᔪᓐᓇᓯᕐᓂᒥᒃ 
ᓇᑭᖔᕐᒪᖔᑦ ᐃᒪᕐᒥᐅᑕᖏᓐᓂ ᐊᒻᒪᓗ ᐱᐅᕐᓱᐊᕐᓂᒃᑯᑦ 
ᑲᔪᓰᓐᓇᖅᑎᑦᑎᒐᓱᖕᓂᕐᒧᒃ ᐃᖃᓗᓕᕆᓂᕐᒥᒃ. ᐄᓴᒥᒃ 
(Asia) ᐱᔪᒪᕙᓪᓕᐊᖕᒥᔪᑦ ᐊᒻᒪᓗ ᐱᓗᐊᕐᖣᒍ ᔭᐹᓐ 
(Japan). ᖃᓕᕆᓕᓕᕆᓂᖅ ᐊᐅᓪᓚᖅᑎᑦᑎᓂᕐᒧᑦ 
ᐊᑐᖅᑕᐅᔪᒻᒪᕆᐅᓪᓗᓂ ᓂᐅᕐᕈᑎᒍᑕᐅᓂᕐᒥᒃ, 
ᐱᓗᐊᕐᖢᒍ ᑕᕆᐅᑉ ᐊᑭᐊᓂ ᓂᐅᕐᕈᑎᓕᕆᔾᔪᑎᖏᓐᓂᒃ, 
ᐱᒻᒪᕆᐅᕙᓪᓕᐊᖏᓐᓇᑐᐃᓐᓇᕆᐊᓕᒃ ᐃᖃᓗᓕᕆᔩᑦ 
ᐃᑲᔪᖅᓯᒍᑎᒃ ᐆᒪᔪᓕᕆᔾᔪᑎᒥᒃ ᐸᐃᑉᐹᖅᑖᕈᑎᓕᕆᓂᖅ 
ᑲᔪᓯᑦᑎᐊᖏᓐᓇᕐᓂᐊᕈᓂ ᓂᐅᕐᕈᑎᓕᕆᓂᖅ ᓯᓚᕐᔪᐊᕐᒥᒃ. 

ᑲᔪᓰᓐᓇᕐᓗᓂ ᐱᓕᕆᖃᑎᖃᕐᓂᕐᒥᒃ ᓄᓇᕗᑦ 
ᐳᓚᕋᖅᑐᓕᕆᔨᒃᑯᑦ ᐱᒻᒪᕆᐅᒻᒪ ᓴᖅᑭᑎᑦᑎᒃᑲᓐᓂᕐᓂᕐᒧᑦ 
ᐊᒻᒪᓗ ᐃᑲᔪᖅᓯᓂᕐᒧᑦ ᐃᖃᓪᓕᐊᒐᒃᓴᐅᓂᖓ ᓄᓇᕗᒻᒥ 
ᐳᓛᕆᐊᖅᓯᒪᔪᓂᒃ ᐊᒻᒪᓗ ᓄᓇᓕᖕᒥᐅᑕᕐᓂᒃ, 
ᐱᓗᐊᕐᖢᒋ ᐊᑭᑭᓪᓕᒋᐊᕐᓯᒪᓵᕐᓂᖏᑦ ᑮᓇᐅᔾᔭᒃᓴᕈᑏᑦ 
ᐃᖃᓗᓕᕆᓂᕐᒧᑦ. ᐊᔪᕐᓇᕈᑕᐅᓂᕋᖅᑕᐅᓲᖅ 
ᐳᓛᕆᐊᖅᑐᓄᑦ ᐊᒻᒪᓗ ᓄᓇᓕᖕᒥᐅᑕᓄᑦ 
ᐱᕕᑐᓂᖓᓐᓂᒃ ᐃᖃᓪᓕᐊᕋᓱᖕᓂᕐᒥᒃ ᓚᐃᓴᓐᓰᑖᕐᓂᕐᒥᒃ 
ᓄᓇᓕᖕᓂ ᐃᖃᓗᐃᑦ ᐃᓗᐊᓂ ᓯᓇᑖᓂᓪᓗ 
ᐊᒥᓲᖏᓗᐊᕐᒪᑕ ᓂᐅᕕᐊᒃᓴᖃᕈᓐᓇᖅᑐᑦ. 
ᐊᑐᓕᖅᑎᑦᑎᓂᖅ ᖃᕆᑕᐅᔭᑎᒍ ᓚᐃᓴᓐᓯᑖᕋᓂᖕᓂᖅ 
ᐃᑲᔪᑦᑎᐊᕋᔭᖅᐳᖅ ᐃᖃᓪᓕᐊᖅᑎᑐᐃᓐᓇᐅᖏᑦᑐᓄᑦ 
ᑭᓯᐊᓂᑦᑕᐅᖅ ᑕᒻᒪᖅᑕᖅᓯᒪᖏᓐᓂᖅᓴᐅᒐᔭᕐᓂᖏᑦ 
ᐊᒻᒪᓗ ᓴᙱᓕᕆᐊᕐᓗᓂ ᑲᑎᖅᓱᐃᓂᖅ ᓈᓴᐅᑎᓂ 
ᐃᖃᓪᓕᕆᔾᔪᑎᓂᒃ ᑐᑭᓯᒃᑲᓐᓂᖁᓪᓗᒍ. 

ᐊᒥᓱᑦ ᐊᐅᓚᔪᓕᕆᔩᑦ ᐊᒃᓱᕉᑎᖃᖅᐳᑦ 
ᐊᑭᓕᒃᓴᖃᐅᕐᓂᖏᓐᓂᒃ ᐊᒻᒪᓗ 
ᐃᑲᔪᖅᑕᐅᒃᑲᓐᓂᕆᐊᖃᕐᓂᖏᑦ 
ᑲᔪᓯᑦᑎᐊᕐᓂᐊᕈᑎᒃ ᐃᑲᔫᓯᐊᕈᒪᓪᓗᑎᒃ ᓄᓇᕗᑦ 
ᑮᓇᐅᔭᓕᐅᒃᑲᓐᓂᕈᑎᓄᑦ.

ᑲᑎᒪᖃᑎᒋᓗᒋᒃ ᐃᖃᓪᓕᐊᑎᓄᑦ ᐊᔭᐅᕐᑎᖏᑦ 
ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᓴᓈᖃᖅᐸᒃᑐᓂᒃ 
ᑲᔪᒋᐊᖃᖅᐳᖅ ᐱᖃᑕᐅᓯᒪᔪᓕᒫᑦ ᐱᖃᑕᐅᖁᓪᓗᒋ 
ᐱᕕᖃᖅᑐᐃᓐᓇᐅᖁᓪᓗᒋ ᖃᐅᔨᑎᑕᐅᖁᓪᓗᒋ 
ᐊᓯᔾᔨᖅᐸᓪᓕᐊᔪᓂᒃ ᐊᒻᒪᓗ ᐱᕙᓪᓕᐊᔪᓂᒃ 



47

ᐃᖃᓗᓕᕆᔾᔪᑎᓂᒃ, ᐊᒻᒪᓗ ᐱᓕᕆᐊᖃᖅᑐᐃᓐᓇᐃᑦ 
ᐱᓕᕆᔪᐃᓐᓇᐅᖁᓪᓗᒋᑦ ᐱᐅᖅᓯᐊᑦᑎᐊᖅᑐᒥᒃ 
ᑲᔪᓰᓐᓇᖅᑎᑦᑎᒐᓱᓐᓂᕐᒥᒃ ᐃᖃᓗᓕᕆᔾᔪᑎᓂᒃ 
ᐱᔾᔪᑎᒃᓴᖏᓐᓂᒃ. ᐃᓄᐃᑦ ᓴᓈᖃᖅᐸᓪᓕᐊᓂᖏᑦ 
ᑕᒪᑐᒥᖓ ᐃᖃᓗᓕᕆᓂᕐᒥᒃ ᐱᒻᒪᕆᐅᖃᑕᐅᕗᖅ.

ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ 
ᐊᒻᒪᓗ ᓂᐅᕕᐊᒃᓴᖃᖅᐸᒃᑐᓄᑦ 
ᐊᑐᐃᓐᓇᖃᕐᓂᖅ ᐊᑐᖅᑕᐅᔪᒪᔪᑦ
1. ᐃᑲᔪᖅᓯᓂᖅ ᐊᒻᒪᓗ ᐊᔭᐅᖅᑐᐃᓂᖅ 

ᓴᖅᑭᑦᑎᖁᓂᕐᒥᒃ ᓄᓇᒥᖔᖅᑐᓂᒃ ᓂᕿᓂᒃ 
ᓂᐅᕐᕈᑎᖃᕐᓂᕐᒥᒃ ᓄᓇᕗᒻᒥᒃ ᐃᑲᔪᖅᓯᒍᒪᓂᕐᒧᑦ 
ᓄᓇᓕᖕᓂ ᐃᖃᓗᓕᕆᔨᓂᒃ, ᐊᑭᑭᑦᑑᖁᓂᖏᑦ 
ᐊᒻᒪᓗ ᓂᕿᖃᕈᓐᓇᕐᓂᕐᒥᒃ.

2. ᐱᓕᕆᖃᑎᒋᓗᒋᑦ ᐃᖃᓪᓕᐊᖅᑏᑦ, 
ᐃᖃᓗᓕᕆᔩᑦ ᐊᒻᒪᓗ ᓂᐅᕕᐊᒃᓴᖃᓲᑦ 
ᓴᖅᑭᒋᐊᖅᑎᑦᑎᒃᑲᓐᓂᖁᓪᓗᒋᑦ ᐃᖃᓗᖕᓂ, 
ᓂᐅᕕᐊᒃᓴᖃᒃᑲᓐᓂᖁᓪᓗᒋᑦ ᓄᓇᕗᒻᒥ 
ᐊᒻᒪᓗ ᐊᑐᖅᑕᐅᒃᑲᓐᓂᖁᓪᓗᒍ ᓄᓇᕗᒻᒥ 
ᐃᖃᓗᒃᐱᑦᑎᐊᕙᒃ (Truly Wild).

3. ᒐᕙᒪᑐᖃᒃᑯᑦ ᐱᓕᕆᖃᑎᒋᓗᒋᑦ ᖃᐅᔨᓴᕈᒪᓂᕐᒧᑦ 
ᐊᒻᒪᓗ ᑖᒃᓰᔭᕐᓂᖅ ᐊᒻᒪᓗ ᑖᒃᓰᔭᖏᓐᓂᕐᒧᑦ 
ᑐᓗᖅᑕᕈᑏᑦ ᐊᒃᑐᐃᓂᖃᑐᐃᓐᓇᕆᐊᓖᑦ ᓄᓇᕗᒻᒧ 
ᐊᑐᓕᕋᓱᒃᑎᓪᓗᒋᑦ ᓂᐅᕐᕈᑎᖃᕐᓂᕐᒧᑦ; ᑕᐃᒪᐃᑉᐸᑕ, 
ᐊᑐᓕᖁᓪᓗᒋ ᐊᖏᖃᑎᒌᒍᑎᓂᒃ ᐲᔭᐃᔪᓂᒃ 
ᑐᓗᖅᑕᕈᑎᓂᒃ. 

4. ᖃᐅᔨᒋᐊᕐᓗᒋ ᐊᒻᒪᓗ ᐅᖓᕙᕆᐊᕐᓗᒋᑦ 
ᓂᐅᕐᕈᑎᖃᕈᒪᓂᕐᒧᑦ ᐊᒻᒪᓗ ᓴᖅᑭᑦᑎᒋᐊᖁᓂᕐᒧᑦ 
ᓄᓇᕗᒻᒥ ᐃᖃᓗᒃᐱᑦᑎᐊᕙᒃ (Truly Wild).

5. ᑲᔪᓯᓂᖅ ᐃᑲᔪᖅᓯᓂᕐᒥᒃ 
ᖃᐅᔨᓴᖅᑕᐅᔭᕆᐊᖃᖅᑐᓂᒃ ᓯᔾᔭᖅᐸᓯᖕᒥᒃ 
ᖃᓕᕋᓕᖕᒥᑦ ᐊᒻᒪᓗ ᐃᖃᓗᖕᓂ 
ᐱᔭᐅᔭᕆᐊᖃᖅᑐᓂᒃ ᓈᓴᐅᓯᕆᓂᖅ 
ᐊᑐᒐᒃᓴᐅᖁᓪᓗᒍ ᖃᐅᔨᓴᑦᑎᐊᖅᓯᒪᓂᕋᐃᔪᒪᓂᕐᒧᑦ 
ᐃᒪᕐᒥᐅᑕᓕᕆᓂᕐᒧᑦ ᐊᕙᑎᒥᒃ ᑲᒪᒋᔭᖃᕐᓂᕐᒧᑦ 
ᑲᑎᒪᔨᖏᓐᓂ ᐸᐃᑉᐹᖅᑕᕈᓐᓇᖁᒧᑦ.

6. ᕿᓂᖅᓴᕐᓗᓂ ᐆᒪᔪᓕᕆᔾᔪᑎᒥᒃ ᐸᐃᑉᐹᖅᑖᕈᑎᒥᒃ 
ᓂᕈᐊᖅᑕᐅᔪᒃᓴᕐᓂᒃ ᐃᖃᓗᓕᕆᔾᔪᑎᓂᒃ 
ᓈᒻᒪᒐᔭᖏᑦᑐᑦ ᖃᐅᔨᓴᖅᑕᐅᒻᒪᕆᒍᓐᓇᕐᓂᕐᒧᑦ 
ᐅᕝᕙᓘᓐᓃ ᐸᐃᑉᐹᕐᑖᕋᓱᖕᓂ 
ᑮᓇᐅᔾᔭᒃᓴᕈᑕᐅᒐᔭᖏᓐᓂᖓ.

7. ᓴᖅᑭᑦᑎᓗᓂ ᐊᒻᒪᓗ ᐊᑐᓕᖅᑎᑦᑎᓗᓂ 
ᖃᕆᑕᐅᔭᑎᒍᑦ ᓚᐃᓴᓐᓯᓕᕆᔾᔪᑎᒥᒃ 
ᐃᖃᓗᓕᕆᔪᓐᓇᖅᓯᖁᒧᑦ.

8. ᓴᙱᓕᕆᐊᖅᑎᓪᓗᒍ ᓈᓴᐅᑎᓂᒃ 
ᑲᑎᖅᓱᐃᔪᓐᓇᕐᓂᖅ (ᐃᓚᒋᓗᒍ 
ᓄᓇᕗᑦ ᐳᓚᕋᒃᕕᖓᓐᓂ 
ᕿᒪᒃᓯᕙᓪᓕᐊᓂᕐᒧᑦ) ᑐᑭᓯᒃᑲᓐᓂᕈᒪᓂᕐᒧᑦ 
ᐃᖃᓪᓕᐊᖃᑦᑕᕐᓂᕆᔭᐅᓚᐅᖅᑐᓂᒃ

9. ᑮᓇᐅᔭᖃᖅᑎᑦᑏᓐᓇᕐᓂᖅ ᐊᒻᒪᓗ 
ᐃᑲᔪᖅᑐᐃᖏᓐᓇᕐᓂᖅ ᓄᓇᕗᑦ 
ᐳᓚᕋᖅᑐᓕᕆᔨᒃᑯᓐᓂᒃ ᐃᒪᐃᖁᓪᓗᒋ:

a. ᐃᑲᔪᖅᓯᓂᖅ ᐊᒻᒪᓗ ᓴᖅᑭᑦᑎᒃᑲᓐᓂᖁᓂᕐᒥᒃ 
ᐃᖃᓪᓕᕆᑦᑎᐊᕙᐅᓂᖓ ᓄᓇᕗᒻᒥ 
ᐳᓚᕋᖅᑎᐅᔪᓄᑦ ᐊᒻᒪᓗ ᓄᓇᓕᖕᒥᐅᑕᐅᔪᑦ;

b. ᑲᑎᒪᖃᑎᒋᓗᒋᑦ ᐃᖃᓪᓕᕆᓂᕐᒧᑦ ᐊᔭᐅᖅᑏᑦ 
ᐊᒻᒪᓗ ᐳᓚᕋᖅᑐᓕᕆᔨᒃᑯᑦ ᑲᔪᓯᑦᑎᐊᖁᓪᓗᒋ 
ᐱᖃᑕᐅᓯᒪᔪᑦ ᐱᕕᖃᖁᓪᓗᒋᑦ ᑐᑭᓯᖁᓂᕐᒥᒃ 
ᐊᓯᔾᔨᖅᐸᓪᓕᐊᔪᓂᒃ ᐊᒻᒪᓗ ᐱᕙᓪᓕᐊᔪᓂᒃ 
ᐃᖃᓪᓕᕆᔾᔪᑎᓂᒃ ᐊᒻᒪᓗ ᐱᐅᔪᒥᒃ 
ᐱᐅᖅᓱᐊᑦᑎᐊᖅᑐᒥᒃ ᑲᔪᓰᓐᓇᖁᓪᓗᒋᑦ 
ᐃᖃᓗᓕᕆᔾᔪᑎᓂᒃ ᐱᔾᔪᑎᒃᓴᖏᓐᓂᒃ.

© Sarah Arnold

ᐆᒃᑐᕋᐃᓂᕐᒧᑦ 
ᐃᖏᕐᕋᓂᖓ

ᐆᒃᑐᕋᐃᓂᕐᒧᑦ 
ᐃᖏᕐᕋᓂᖓ

ᑲᔪᓯᑦᑎᐊᕐᓂᖓ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐸᕐᓇᐅᑎ 
ᐊᒃᑐᐊᓂᖃᖅᐳᖅ ᐱᔪᒪᓪᓚᕆᒃᑐᓂ, ᐊᒃᓱᕉᑎᖃᖅᑐᓂ 
ᐊᒻᒪᓗ ᐱᓕᕆᖃᑎᒌᑦᑎᐊᖅᑐᓂᒃ ᑕᐃᒃᑯᓂᖓ 
ᐱᖃᑕᐅᓯᒪᔪᓂᒃ ᐊᒻᒪᓗ ᑲᒪᒋᔭᖃᖃᑕᐅᖃᑎᒌᒃᑯᓂᒃ. 
ᐊᑕᐅᓯᐅᔪᒥᒃ ᑕᐅᑐᒃᑯᑎᒍ ᐱᒻᒪᕆᐅᒋᔭᐅᒐᓱᒋᔪᓂᒃ 
ᐸᕐᓇᐅᑎᒥᒃ ᐱᒻᒪᕆᐅᕗᖅ ᐊᑐᐊᓂᒃᑎᐊᖁᓪᓗᒍ 
ᓄᓇᕗᒻᒥ ᐃᖃᓗᓕᕆᔾᔪᑎᖏᓐᓂᒃ. ᓴᙱᔪᒥᒃ 
ᐃᑲᔪᖅᑐᐃᓂᕐᒥᒃ ᑕᒪᐃᓐᓂ ᐱᖃᑕᐅᓯᒪᔪᓂᒃ 
ᐊᒻᒪᓗ ᑐᑭᓯᓇᑦᑎᐊᖅᑐᓂᒃ, ᐱᓪᓚᑦᑖᖑᔪᓂᒃ 
ᐊᑐᓕᖁᓂᕐᒥᒃ ᐸᕐᓇᐅᑎᐅᔪᓂᒃ ᑐᙵᕕᐅᔭᕆᐊᓖᑦ 
ᓯᕗᓂᒃᓴᖃᑦᑎᐊᕐᓂᐊᕈᓂ. ᑲᒪᒋᔭᖃᕐᓂᖅ ᐊᒻᒪᓗ 
ᑲᔪᓰᓐᓇᕐᓗᓂ ᖃᐅᔨᒪᔭᐅᔭᕆᐊᖃᖅᑐᓂᒃ 
ᐱᕙᓪᓕᐊᔪᓂᒃ ᐸᕐᓇᐅᑎᒥᒃ ᐊᑐᓕᖅᑎᓐᓇᓱᐊᖅᑎᓪᓗᒋ 
ᑎᑭᑕᐅᓇᓱᐊᖅᑐᑦ ᐱᒻᒪᕆᐅᓂᐊᖅᐳᖅ 
ᐱᕕᑖᕈᓐᓇᖁᓂᕐᒧᑦ ᐊᒻᒪᓗ ᐊᓯᔾᔩᕙᓪᓕᐊᒋᐊᖃᕐᓂᖏᑦ 
ᐸᕐᓇᐅᑎᒥᒃ.  

ᐱᐅᕐᓱᐊᕐᓂᒃᑯᑦ ᑲᔪᓰᓐᓇᕐᓂᒃᑯᑦ ᐃᖃᓗᓕᕆᓂᖅ 
ᐱᕙᓪᓕᐊᓂᖓ ᓴᖅᑭᑦᑎᒍᑎᒃᓴᐅᕗᖅ 
ᑮᓇᐅᔭᓕᐅᒃᑲᓐᓂᕈᑎᒃᓴᕐᓂᒃ ᐊᒻᒪᓗ ᓴᓈᒃᓴᖃᕐᓂᕐᒧᑦ 
ᐃᑲᔫᓯᐊᕐᓂᒃ ᓄᓇᕗᑦ ᓄᓇᓕᖏᓐᓂᒃ ᐊᒻᒪᓗ 
ᐃᑲᔪᖅᓯᓪᓗᓂ ᐊᔪᖅᓴᖏᒋᐊᒃᑲᓐᓂᖁᓂᕐᒧᑦ ᐊᒻᒪᓗ 
ᓂᕿᖃᖅᑎᑦᑎᑦᑲᓐᓂᕋᔭᖅᖢᓂ ᐃᑲᔪᖅᓯᓂᒃᑯᑦ 
ᐊᖑᓇᓱᒃᑎᓂᒃ ᐊᒻᒪᓗ ᐊᖑᓇᓱᒍᓐᓇᕈᑎᓂᒃ 
ᑲᔪᓯᖁᓪᓗᒋᑦ ᐊᓐᓇᐅᒪᒍᓐᓇᖁᓪᓗᒋᑦ. 
ᑕᒪᒃᑯᐊᓕᒫᑦ ᐆᑦᑐᕋᖅᑕᐅᔪᓐᓇᖅᐳᑦ ᐊᒻᒪᓗ 
ᖃᐅᔨᓴᖅᑕᐅᓗᑎᒃ ᐃᓱᓕᑦᑎᕙᓪᓕᐊᓂᖏᓐᓂ ᐊᒻᒪᓗ 
ᐊᑐᐊᓂᒃᑕᐅᕙᓪᓕᐊᖏᓐᓂᖏᓐᓂᒃ, ᐃᓚᒋᓪᓗᒋᑦ 
ᑐᓗᖅᑕᕈᑏ ᐊᒻᒪᓗ ᐱᕕᑖᒃᑲᓐᓂᕈᑏᑦ.

ᐱᓕᕆᐊᒃᓴᑦ ᐸᕐᓇᐅᑎᒥᖔᖅᑐᑦ, ᐱᓗᐊᕐᖢᒋ 
ᐸᕐᓇᐅᑎᒥᒃ ᐱᓕᕆᐊᒃᓴᖅᑖᖅᑐᑦ ᕿᒥᕐᕈᔭᐅᖏᓐᓇᕐᓗᑎᒃ 
ᐊᒻᒪᓗ ᖃᐅᔨᓴᖅᑕᓗᑎᒃ ᐃᓚᖏ  ᐊᖏᔪᑦ, ᑭᓯᐊᓂ 
ᐱᒻᒪᕆᐅᓪᓗᑎᒃ ᐆᑦᑐᕋᐅᑎᓂᒃ (ᐊᑖᓃᑦᑐᓂᒃ).  ᑕᒪᒃᑯᐊ 
ᐆᑦᑐᕋᐅᑏᑦ ᐊᑐᖅᑕᐅᒐᔭᖅᑐᑦ ᖃᐅᔨᓴᕐᓂᕐᒧᑦ 
ᐱᓕᕆᐊᖑᓯᒪᔪᓂᒃ ᐊᒻᒪᓗ ᐱᓕᕆᔭᐅᓯᒪᔪᓂᒃ 
ᐃᓚᓕᐅᑎᓯᒪᓗᒋᑦ ᐸᕐᓇᐅᑎᒥᒃ ᐱᓕᕆᐊᒃᓴᕐᓂᒃ 
ᐊᒻᒪᓗ ᐊᕐᕌᒍᑕᒫᖅ ᖃᐅᔨᓴᕐᓂᕐᒧᑦ ᐸᕐᓇᐅᑎ 
ᐱᑕᖃᐃᓐᓇᖅᑎᓪᓗᒍ. ᐆᑦᑐᕋᐅᑏᑦ ᐊᖏᔫᑕᐅᕗᑦ, 
ᑭᓯᐊᓂ ᑭᒃᑯᓕᒫᓄᑦ ᑐᑭᓯᓇᖁᓂᕐᒧᑦ ᑐᙵᕕᖃᖅᐳᖅ 
ᐱᒻᒪᕆᐅᓂᖓ ᓄᓇᕗᒻᒥᐅᓄᑦ ᐊᐅᓚᑦᑎᑦᐊᕐᓂᖏᓐᓄᑦ 
ᐃᖃᓗᓕᕆᔾᔪᑎᓂᒃ ᐸᕐᓇᐅᑎᒥᒃ:

 • ᓱᓇᐅᕙᑦ ᐃᑲᔫᓯᐊᑦ ᐊᒻᒪᓗ ᐃᑲᔪᕈᑕᐅᓯᒪᔪᓄᑦ 
ᓄᓇᕗᒻᒧᑦ? ᐃᓄᓐᓄᑦ?

 • ᖃᓄᖅ ᓄᓇᓕᖕᓂ ᐱᔭᕆᐊᖃᖅᑕᖏᓐᓂᒃ 
ᐃᑲᔪᖅᓯᕙᑦ ᐊᒻᒪᓗ ᐃᓱᒫᓘᑎᖏᓐᓂᒃ?

 • ᐱᕕᖃᖅᑎᑦᑎᒪᖔᑦ ᐃᓕᓐᓂᐊᖅᑎᑦᑎᓂᖅ, 
ᓴᓇᕐᕈᑎᓂᒃ ᑐᓂᓯᓂᕐᒥᒃ ᐊᒻᒪᓗ 
ᐱᕚᓪᓕᖅᑎᑦᑎᒪᖔᑦ?

 • ᖃᓄᑎᒋ ᐃᒃᐱᒋᔭᐅᕙ ᐃᓅᖃᑎᒌᒍᑎᓄᑦ 
ᑮᓇᐅᔭᓕᐅᒃᑲᓐᓂᕈᑎᓄᑦ?

 • ᖃᓄᑎᒋ ᐊᑐᕐᓂᖃᖅᐸ ᐊᒻᒪᓗ/ᐅᕝᕙᓘᓐᓃ 
ᑲᔪᓰᓐᓇᕆᐊᖃᕐᒪᖔᖅ ᐱᓕᕆᐊᒃᓴᖅ?

 • ᐱᓕᕆᐊᒃᓴᐅᔪᑦ ᐱᐅᕐᓱᐊᕐᓂᒃᑯᑦ 
ᑲᔪᓰᓐᓇᕈᓐᓇᕐᓂᖃᒪᖔᑦ?

 • ᐃᓱᒪᑎᒍ ᐊᒻᒪᓗ ᐃᓂᖃᕐᓂᑎᒍ? ᓈᒻᒪᒃᒪᖔᑦ? 
ᐊᐅᓚᓂᖃᑦᑎᐊᕐᒪᖔᑦ 

 • ᐱᖃᑕᐅᓯᒪᔪᑦ ᐱᔭᕆᐊᖃᕐᓂᖏᑦ 
ᐊᑐᓕᖅᑕᐅᒻᒪᖔᑦ? ᐊᑐᓕᖅᑕᐅᔪᓐᓇᕐᐹ?

 • ᐱᓕᕆᐊᒃᓴᖅ ᐱᐅᓛᕐᒥᒃ ᐊᑐᖃᑦᑕᕐᐸ?

 • ᐱᓕᕆᖃᑎᒌᒃᑐᓂᒃ ᓴᖅᑭᑦᑐᖃᓚᐅᕐᒪᖔᑦ ᐊᒻᒪᓗ 
ᐱᓕᕆᐊᖃᕐᓂᕐᒪᖔᑦ ᒪᕐᕈᐃᓕᑦᑕᐃᓕᓂᕐᒧᑦ ᐊᒻᒪᓗ 
ᐊᐅᓚᑦᑎᐊᒃᑲᓐᓂᕋᓱᖕᓂᕐᒧᑦ?

 • ᐱᓕᕆᐊᒃᓴᖅ ᓂᕿᖃᑦᑎᐊᖅᑎᑦᑎᒪᖔᑦ?

 • ᐃᖃᓗᓕᕆᓂᕐᒥᒃ ᐱᕚᓪᓕᖅᑎᑦᑎᒪᖔᑦ 
ᐃᓚᓕᐅᑎᒃᑲᓐᓂᖁᒧᑦ ᓄᓇᓕᓕᒫᕐᒧᑦ?

 • ᐱᓕᕆᐊᒃᓴᖅ ᐱᕚᓪᓕᖅᑎᑦᑎᒪᖔᑦ 
ᐱᖃᑕᐅᓯᒪᔪᓂᒃ ᐊᒻᒪᓗ ᐊᕙᑎᒥᒃ ᓴᐳᔾᔨᓂᕐᒧᑦ 
ᐱᕙᓪᓕᐊᑎᑦᑎᔾᔪᑎᓂᒃ?

 • ᓄᓇᓕᖕᓂ ᐱᔪᒪᔭᖏᓐᓂᒃ ᑲᒪᒋᔭᖃᑦᑎᐊᕐᒪᖔᑦ?

 • ᐱᖃᑕᐅᓯᒪᔪᑦ ᑲᑎᒪᖃᑎᒋᔭᐅᑦᑎᐊᖅᓯᒪᓐᓂᕐᒪᖔᑦ?

 • ᐱᓕᕆᐊᒃᓴᖅ ᐊᒥᓱᓂᒃ ᐊᑐᒐᒃᓴᕐᓂᒃ ᐊᑐᓲᖑᒪᖔᑦ 
ᐋᖅᑭᒃᓯᒋᐊᖃᓱᖃᑦᑕᕐᒪᖔᑦ ᐅᕝᕙᓘᓐᓃ 
ᐋᔩᖃᑎᒌᓐᓂᖅ?

 • ᐱᓕᕆᐊᒃᓴᖅ ᐱᓕᕆᐊᖃᓲᖑᒪᖔᑦ ᐃᓱᒫᓘᑎᓂᒃ 
ᐊᒻᒪᓗ ᓄᓇᒥᒃ ᐊᓯᔾᔨᖅᐸᓪᓕᐊᓂᕐᒥᒃ ᐅᕝᕙᓘᓐᓃ 
ᐱᕙᓪᓕᐊᑎᑦᑎᔾᔪᑎᓂᒃ?

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᐊᕐᓂᕋᐃᕗᑦ 
ᐊᑐᓕᖅᑎᑦᑎᓂᐊᕐᓂᕐᒥᒃ ᐊᕐᕌᒍᑕᒫᖅ ᖃᐅᔨᓴᕐᓂᕐᒥᒃ 
ᐸᕐᓇᐅᑎᒥᒃ ᐊᒻᒪᓗ ᐸᕐᓇᐅᑎᓕᐊᕐᒥᒃ 
ᐊᑐᓕᕈᑎᒃᓴᖏᓐᓂᒃ, ᐃᓚᒋᓪᓗᒍ ᐊᕐᕌᒍᑕᒫᖅ 
ᐸᕐᓇᐃᒃᑲᓐᓂᖁᓂᕐᒧᑦ ᐊᒻᒪᑦᑕᐅᖅ ᑐᑭᓯᒋᐊᕐᕕᒋᓗᒋᑦ 
ᖃᖓᑐᐃᓐᓇᖅ, ᐱᖃᑕᐅᓯᒪᔪᑦ ᓇᓗᓇᐃᕆᔪᓐᓇᖁᓪᓗᒋᑦ 
ᐸᕐᓇᐅᑎᒥᒃ ᐊᒻᒪᓗ ᐸᕐᓇᐅᑎᓕᐊᕐᒥᒃ 
ᐊᑐᓕᕈᑎᒃᓴᖓᓐᓂ ᐊᑐᓕᖅᐸᓪᓕᐊᖕᒪᖔᑦ ᓄᓇᕗᒻᒥᒃ 
ᐃᖃᓗᓕᕆᔾᔪᑎᖏᓐᓂᒃ.

ᐸᕐᓇᐅᑎ ᐊᑐᐊᓂᑦᑎᐊᕐᓂᐊᕈᓂ  ᓴᖅᑭᒍᑕᐅᒐᔭᖅᐳᖅ 
ᑲᔪᓯᑦᑎᐊᕐᓂᖓᓐᓂ ᐱᐅᕐᓱᐊᕐᓂᒃᑯᑦ ᑲᔪᓰᓐᓇᕐᓂᕐᒥᒃ 
ᓄᓇᕗᑦ ᐃᖃᓗᓕᕆᔾᔪᑎᖓᓐᓂ ᐊᒻᒪᓗ 
ᐊᒃᑐᐃᓂᖃᑦᑎᐊᖏᓐᓇᖁᓪᓗᒍ ᐃᓅᖃᑎᒌᑦᑎᐊᕈᑎᓂᒃ 
ᐊᒻᒪᓗ ᐱᕙᓪᓕᐊᑦᑎᐊᕈᑎᓂᒃ ᓄᓇᓕᖕᓂ. 
ᐊᑐᑦᑎᐊᕐᓂᖓ ᐆᑦᑐᕋᖅᑕᐅᓂᐊᖅᐳᖅ ᑐᑭᓯᕕᒋᓯᒪᓂᒃᑯᑦ 
ᐱᖃᑕᐅᓯᒪᔪᓂᒃ, ᐊᓯᔾᔩᓯᒪᔪᓂᒃ ᑲᒪᒋᔭᖃᑦᑎᐊᖅᑐᓂᒃ 
ᐃᖃᓗᓕᕆᓂᖅ ᐊᒻᒪᓗ ᐃᓂᒋᔭᖏᓐᓂᒃ, ᑲᒪᒋᓂᖅ 
ᐃᖃᓪᓕᐊᕐᓂᒃᒧᑦ ᐆᑦᑑᑎᖏᓐᓂᒃ ᐊᒻᒪᓗ ᐆᒪᔪᑦ 
ᐊᔾᔨᒌᖏᑦᑐᑦ ᐃᓂᖏᑦᑕ ᐱᐅᖅᓱᐊᕈᑎᓂᒃ 
ᑲᔪᓰᓐᓇᕈᑎᖏᓐᓂᒃ ᐊᒻᒪᓗ ᐃᒃᐱᖕᓂᐊᕆᔭᐅᔪᓂᒃ 
ᓄᓇᕗᒻᒥ ᐊᑐᖅᑐᓂᒃ ᐃᖃᓗᓕᕆᔾᔪᑎᓂᒃ 
ᐱᔾᔪᑎᒃᓴᖏᓐᓂᒃ.

© Sarah Arnold

ᐊᑕᔪᑦ

ᐊᑕᔪᑦ
© Windsor University

ᖀᓇᐅᔭᖃᕐᕕᐅᕙᒃᑐᑦ 
ᐅᖃᖃᑎᒋᔭᐅᔪᑦ
ᐊᑖᓂ ᓇᓗᓇᐃᖅᓯᒪᔪᑦ ᑲᑎᒪᖃᑕᐅᓚᐅᖅᑐᑦ 
ᓄᑖᙳᕆᐊᖅᑎᑦᑎᒐᓱᖕᓂᕐᒧᑦ:

 • ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 
ᓄᓇᓕᓕᒫᕐᓂᒃ ᓄᓇᕗᒻᒥ

 • ᐱᖓᓱᑦ ᐊᕕᒃᑐᖅᓯᒪᔪᑦ ᐆᒪᔪᓕᕆᔨᒃᑯᑦ ᑎᒥᖏᑦ 
(ᕿᑭᖅᑕᓂ, ᑭᕙᓪᓕᖅ, ᕿᑎᕐᒥᐅᑦ)

 • ᐱᖓᓱᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖑᔪᑦ 
(ᕿᑭᖅᑕᓂ, ᑭᕙᓪᓕᖅ, ᕿᑎᕐᒥᐅᑦ)

 • ᓄᓇᕗᒻᒥ ᒐᕙᒪᒃᑯᑦ: ᐊᕙᑎᓕᕆᔨᒃᑯᓐᓂ, 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᔨᕆᔨᒃᑯᓪᓗ, 
ᐃᓄᓕᕆᔨᒃᑯᑦ, and ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.

 • ᑲᓇᑕᒥ ᒐᕙᒪᒃᑯᑦ: ᐃᖃᓗᓕᕆᓂᖅ ᐃᖃᓗᓕᕆᔨᒃᑯᑦ 
ᑕᕆᐅᕐᒥᐅᑕᓕᕆᔨᒃᑯᑦ, ᑲᓇᑕᒥ ᐅᑭᐅᖅᑕᖅᑐᕐᒧᑦ 
ᑮᓇᐅᔭᓕᐅᒃᑲᓐᓂᕈᑎᓄᑦ ᐱᕚᓪᓕᕈᑎᓄᑦ ᑎᒥᖓᑦ, 
ᑲᓇᑕᒥᒃ ᐃᒪᕐᒥᒃ ᐊᔾᔨᓕᐅᕆᔨᓄᑦ ᐱᓕᕆᔩᑦ, 
(Canadian Hydrographic Service), ᒥᙳᐃᕐᓯᕕᒃ 
ᑲᓇᑕᒥ, ᐊᒻᒪᓗ ᑲᓇᑕᒥᒃ ᖃᐅᔨᓴᖅᑐᓕᕆᔨᒃᑯᑦ 
ᑲᑎᒪᔨᖏᑦ. 

 • ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 • ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ 
ᑲᑐᔾᔨᖃᑎᒌᖏᑦ: ᕿᑭᖅᑖᓗᖕᒥ, ᐃᖃᓗᓕᕆᔨᒃᑯᑦ, 
ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ LP, 
ᑎᓂᔾᔨᕕᖕᒥ ᐃᖃᓗᖕᓂᐊᖅᑏᑦ ᓕᒥᑎᑦ, ᕿᑭᖅᑖᓗᒃ 
ᑯᐊᐸᕇᓴᓐ 

 • ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪᓗ 
ᐃᒪᕐᒥᐅᑕᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ

 • ᓄᓇᕗᒻᒥ ᑐᙵᕕᒃᑯᑦ 

 • ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐸᕇᓴᖓᑦ 
ᐊᒻᒪᓗ ᓇᖕᒥᓂᖃᑎᒋᒐᓴᖏᑦ: ᑭᕙᓪᓕᖅ 
ᐅᑭᐅᖅᑕᖅᑐᒥ ᓂᕿᑦ, ᕿᑎᕐᒥᐅᑦ ᓂᕿᑦ ᓕᒥᑎᑦ, 
ᐸᖕᓂᖅᑑᒥ ᐃᖃᓗᓕᕆᓂᖅ ᓕᒥᑎᑦ

 • ᓄᓇᕗᒻᒥ ᐳᓚᕋᖅᑐᓕᕆᓂᖅ

 • ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ

 • ᓄᓇᕗᒻᒥ ᐸᕐᓇᐃᔩᑦ

 • ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ

 • ᓯᓚᑦᑐᓴᕐᕖᑦ ᐊᔾᔨᒌᖏᑦᑐᑦ ᐊᒃᑐᐊᓂᓖᑦ 
ᖃᐅᔨᓴᖅᑎᓂᒃ

ᑎᑎᕋᖅᓯᒪᓂᐅᔪᑦ 
ᓇᐃᒡᓕᒋᐊᖅᓯᒪᔪᓄᑦ
AFA ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᑦ LP

BF ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ

CETA ᑲᓇᑕ-ᑕᕆᐅᑉ ᐊᑭᐊᓂ ᑲᑎᒪᔨᕐᔪᐊᑦ 
ᑮᓇᐅᔭᓕᐅᒃᑲᓐᓂᕈᑎᓄᑦ ᐊᒻᒪᓗ 
ᑕᐅᖅᓰᓂᕐᒧᑦ ᐊᖏᖃᑎᒌᒍᑦ

CSFL ᑎᓂᔾᔨᕕᖕᒥ ᐃᖃᓗᖕᓂᐊᖅᑏᑦ ᓕᒥᑎᑦ

CSSP ᑲᓇᑕᒥ ᓴᐅᓈᓕᓐᓄᑦ 
ᓴᓗᒻᒪᖅᓴᐃᕕᐅᔪᒧᑦ ᐱᓕᕆᐊᒃᓴᖅ

DFO ᑲᓇᑕᒥ ᐃᖃᓗᓕᕆᔨᒃᑯᑦ 
ᐃᒪᓕᕆᓂᕐᒧᓪᓗ

ED&T ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᔨᕆᔨᒃᑯᓪᓗ (ᓄᓇᕗᒻᒥ 
ᒐᕙᒪᒃᑯᑦ)

FRG ᑮᓇᐅᔭᖃᖅᑎᑕᐅᓂᖅ ᐊᒻᒪᓗ 
ᑮᓇᐅᔭᓂᒃ ᐃᓵᑎᑦᑎᓂᖅ 

GN ᓄᓇᕗᒻᒥ ᒐᕙᒪᒃᑯᑦ

GR ᐊᐅᓚᑦᑎᓂᖏᓐᓄ ᐊᒻᒪ 
ᒪᓕᒐᙳᖅᑎᑕᐅᓂᖓ  

HAA ᐊᖑᓇᓱᖕᓂᕐᒧᑦ ᑭᒡᓕᐅᔪᑦ, 
ᐊᑐᐃᓐᓇᖃᕐᓂᖓ ᐊᒻᒪ 
ᑐᓐᓂᖅᓴᖅᑕᐅᓂᖏᑦ 

HTO ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᑦ

INF ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ

IQSS ᐃᓄᐃᑦ ᖃᐅᔨᒪᔭᑐᖃᖓᑦ, 
ᖃᐅᔨᓴᕐᓂᖅ ᐊᒻᒪᓗ 
ᑲᔪᓯᓂᖃᕐᓂᕆᔪᓐᓇᖅᑕᑦᑎᓐᓂ 

IQ ᐃᓄᐃᑦ ᖃᐅᔨᒪᔭᑐᖃᖏᑦ

kg ᑭᓗᒑᒻ

MMA ᓂᐅᕕᐊᒃᓴᕆᔭᐅᔪᓐᓇᕐᓂᖏᓐᓄᑦ 
ᐊᒻᒪᓗ ᓂᐅᕕᐊᒃᓴᖃᖅᐸᒃᑐᓄᑦ 
ᐊᑐᐃᓐᓇᖃᕐᓂᖅ 

MSC ᐃᒪᕐᒥᐅᑕᓕᕆᓂᕐᒧᑦ ᐊᕙᑎᒥᒃ 
ᑲᒪᒋᔭᖃᕐᓂᕐᒧᑦ ᑲᑎᒪᔨᖏᓐᓂ

NAFO ᐱᖓᓐᓇᖅᐸᓯᖓᓐᓂ ᐊᑦᓛᓐᑎᒃ 
ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ 

NCRI ᓄᓇᕗᒻᒥ ᓯᒡᔭᖅᐸᓯᖕᓂ 
ᐃᑲᔪᕈᑎᒃᓴᓄᑦ ᓇᐃᓴᖅᑕᐅᓂᖏᑦ

N-CAMP ᓄᓇᕗᒻᒥ ᓄᓇᓕᖕᓂ ᐃᒪᕐᓄᑦ 
ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥᑦ

NFMTC ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᐊᒻᒪᓗ ᐃᒪᕐᒥᐅᑕᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ

Nunavut 
Agreement

ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᑦ 
- ᐃᓗᓕᓕᒫᖏᑦ “ᐊᖏᖅᑕᐅᓯᒪᔪᖅ 
ᐃᓄᖕᓂ ᓄᓇᕗᑦ ᓄᓇᑖᕈᑎᒧᑦ 
ᐃᓂᖓᑦ ᐊᒻᒪᓗ ᑲᓇᑕ ᑯᐃᓐᒥᒃ 
ᑭᒡᒐᖅᑐᖅᖢᓂ”

NMC ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔩᑦ

NOAHA ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ 
ᑲᑐᔾᔨᖃᑎᒌᖏᑦ

NSA ᐊᖏᕈᑎᒃᑯᑦ ᓄᓇᑖᕐᓂᕐᒧᑦ ᐃᓂᖓ

NTI ᓄᓇᕗᒻᒥ ᑐᙵᕕᒃᑯᑦ

NWMB ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ

OET ᑲᑐᔾᔨᖃᑎᒌᖑᔪᓄᑦ ᐃᓐᓄᒍᓐᓇᕐᓂᖓ, 
ᐃᖅᑲᓇᐃᔮᒃᓴᑦ ᐊᒻᒪ ᐱᓕᒻᒪᒃᓴᓂᕐᒧᑦ

QC ᕿᑭᖅᑖᓗᒃ ᑯᐊᐸᕇᓴᓐ

RV ᖃᐅᔨᓴᕈᑎᒧᑦ ᐅᒥᐊᕐᔪᐊᖅ

SWOT ᓴᙱᓂᖏᑦ, ᓴᙲᓐᓂᖏᑦ, ᐱᕕᒃᓴᑦ, 
ᐊᒻᒪᓗ ᑐᓗᖅᑕᕈᑎᒃᓴᑦ

t ᑕᓐ

TAH ᑲᑎᓪᓗᒍ ᐱᔭᐅᔪᓐᓇᖅᑐᓂ 
ᐃᖃᓗᒐᓱᒃᑕᐅᓂᕐᓄᑦ



ᓄᓇᕗᒻᒥ  
ᐃᖃᓗᓕᕆᓂᕐᒧᑦ ᐸᕐᓇᒍᑎ
2016-2020

ᐊᕙᑎᓕᕆᔨᒃᑯᓐᓂ
ᐃᖃᓗᒐᓱᐊᕐᓂᕐᒧᑦ ᓇᑦᑎᕋᓱᐊᕐᓂᕐᒧᓪᓗ ᐱᓕᕆᕕᒃ


